
ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᒥᓯᐊᓪ ᐋᓪᐳᑦ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᒃᑐᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ 

 

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐸᑎᑯᓗᒃ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ; 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᔅᑕ 

ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ 

ᐃᓄᑐᖃᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

(ᐸᓐᓂᖅᑑᖅ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; 

ᒥᓂᔅᑕ ᐅᖃᐅᓯᕐᓄᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ  

 

ᐸᑎᖅ ᓇᑦᓯᖅ 

(ᐊᐃᕕᓕᒃ) 

 

ᑳᓪᕕᓐ ᐲᑐᓴᓐ 

(ᖁᕐᓗᖅᑑᖅ) 

ᑕᐃᕕᑎ ᖃᒪᓂᖅ 

(ᑐᓄᓂᖅ) 

 

ᐃᒥᓕᐊᓄ ᕿᓐᖑᖅ 

(ᓇᑦᓯᓕᒃ) 

 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᓯᕗᓕᖅᑎ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᐊᕙᑎᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ   

  

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 

 

ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

ᐃᖃᓗᐃᑦ, ᓄᓇᕗᑦ 

ᕿᑎᖅᑰ, ᕕᕝᕗᐊᕆ 25, 2021 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, 

ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔩᓂ ᐃᖃᓪᓗᐊᖅ, 

ᐊᖓᔪᖅᑳᖅ ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ 

ᔪᐊᓇᓯ, ᔪᐃᓕ ᖃᐃᕐᓂᖅ, ᐸᐅᓗᓯ ᕿᔪᒃᑖᖅ, 

ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐋᕐᓗᒃ 

ᒪᐃᓐ, ᐊᖓᔪᖅᑳᖅ ᒫᒡᒍᓚ ᓇᑲᓱᒃ, ᐸᑎᖅ ᓇᑦᓯᖅ, 

ᑳᓪᕕᓐ ᐲᑐᓴᓐ, ᑕᐃᕕᑎ ᖃᒪᓂᖅ, ᐃᒥᓕᐊᓐᓄ 

ᕿᓐᖑᖅ, ᐅᖃᖅᑎ ᐹᓪ ᖁᐊᓴ, ᐋᓚᓐ ᕋᒻᐴᑦ, 

ᓯᕗᓕᖅᑎ ᔫ ᓴᕕᑲᑖᖅ, ᐊᖓᔪᖅᑳᖅ ᐃᓕᓴᐱ 

ᓯᐅᑎᐊᐱᒃ, ᑯᕋᐃᒃ ᓯᒪᐃᓚᒃ, ᖄᑕᓂ ᑕᐅᑐᓐᖏ. 

 

>>ᑲᑎᒪᓯᒋᐊᖅᑐᑦ 13:30ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᐹᓪ ᖁᐊᓴ): ᐅᓪᓗᒃᑯᑦ 

ᐱᒋᐊᓚᐅᖅᑎᓐᓇᑕ ᑐᒃᓯᐊᕐᓂᒃᑯᑦ ᒪᒃᐱᕈᓐᓇᖅᐱᐅᒃ 

ᒥᔅᑐ ᕿᓐᖑᖅ.  

 

>>ᑐᒃᓯᐊᖅᑐᑦ 

 

ᐅᖃᖅᑎ: ᖁᔭᓐᓇᒦᒃ ᒪᓕᒐᓕᐅᖅᑎ ᕿᓐᖑᖅ. 

ᐅᓪᓗᒃᑯᑦ. ᐅᓪᓗᒥ ᐱᔭᒃᓴᖃᕐᔪᐊᕐᓂᐊᓕᕐᒥᒐᑦᑕ 

ᑕᐃᒪ ᑲᔪᓯᑦᑎᐊᕐᓂᐊᖅᑐᒃᓴᐅᕗᒍᑦ ᐅᓪᓗᒥ, 

ᐅᓪᓗᑐᐃᓐᓇᐅᓐᖏᐊᕐᔪᖕᒪᑦ ᓱᓕ. ᑲᔪᓯᓗᑕ. 

ᒥᓂᔅᑕᐃ ᐅᖃᐅᓯᒃᓴᖏᑦ. ᒥᓂᔅᑕᐅᔪᖅ 

ᐊᕙᑎᓕᕆᓂᕐᒧᑦ, ᒥᔅᑐ ᓴᕕᑲᑖᖅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 541 - 5(2): ᐅᐊᓐᓇᑉ 

ᑲᓇᕐᓇᖏᓂ ᑐᑦᑐᓂᑦ ᓈᓴᐅᓂᕐᒧᑦ ᐸᕐᓇᐅᑎᑦ 

(ᓴᕕᑲᑖᖅ) 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ ᐅᖃᖅᑏ. ᐅᖃᖅᑎ 

ᐃᑉᐸᒃᕼᐊᖅ ᐅᑯᐊᕋ ᓇᓪᓕᐅᑎᓚᐅᕐᒪᑦ. ᐅᑯᐊᕋ 

ᐃᑉᐸᕼᐊᖅ ᐊᕐᕕᐊᓂ, ᐅᑉᓗᒥᐅᓕᖅᑐᖅ. ᐅᐃᖓ 

ᐃᕐᓂᕋ 

ᓇᓪᓕᐅᑎ’ᒪᑦ. ᐃᕐᓃᒃ ᓇᓪᓕᐅᑎᑦᓯᐊᕐᓂᐊᖅᐳᑎᑦ. 

ᕼᐋᐱ ᐴᑕᐃ ᐃᕐᓃᒃ, ᐊᒻᒪ ᐃᒡᓗᐊᓄᖔᕐᓗ ᐅᑯᐊᖅ, 

ᐃᕐᓂᕋ ᐱᔾᔪᑎᑦᓯᐊᕐᓂᐊᖅᐸᐃᑦ. 

 

>>ᐃᒡᓚᖅᑐᑦ  

 

(ᑐᓵᔨᑎᒍᑦ) ᐅᖃᖅᑏᑦ, ᒫᓐᓇ ᐊᑲᐅᓈᕐᓂᖓᓂᒃ 

ᖃᐅᔨᒃᑲᕈᒪᔭᒃᑲ ᒪᓕᒐᓕᐅᖅᑎᐅᖃᑎᒃᑲ, 

ᐊᕙᑎᓕᕆᔨᒃᑯᑦ ᐱᓕᕇᓐᓇᕋᓱᓐᓂᖏᓐᓂᒃ 

ᖃᐅᔨᒐᓱᐊᖅᑐᑎᒃ ᐊᕼᐃᐊᖅ ᐊᒻᒪ ᓗᕌᓐ ᐊᒻᒪ 

ᐅᐊᔾᔪ ᐸᐃ ᑐᑦᑐᖁᑎᖏᓐᓂᒃ.ᑖᒃᑯᐊ ᓄᐊᑦ ᐄᔅᑦ 

ᒪᐃᓐᓛᑦ ᖃᓪᓗᓈᑎᑐᑦ ᖃᐅᔨᒪᔭᐅᔪᑦ, 

ᐅᐊᓐᓇᖅᐸᓯᖓᓐᓂᒃ ᑲᓇᓐᓇᖅᐸᓯᖓᓂᒃ 

ᑐᑦᑐᖁᑎᖏᒡᒎᖅ.  

 

ᑖᒃᑯᐊ ᐊᕼᐃᐊᖅ ᑐᑦᑐᖏᒡᒎᖅ ᒥᔅᓴᐅᓴᔭᐅᓯᒪᔪᒥᓃᑦ 

2011ᖑᑎᓪᓗᒍ. ᔫᓐᒥ ᐊᒻᒪᓗ ᐅᐊᔾᔪ ᐸᐃᒥ ᓚᓛᑦ 

ᑐᑦᑐᖏᓪᓗ ᖃᐅᔨᓴᖅᑕᐅᓯᒪᓐᖏᑦᑐᑦ 

ᖃᑦᑎᐅᒻᒪᖔᑕ, ᐅᓪᓗᒥ ᖃᐅᔨᒪᓐᖏᓚᒍᑦ. 

 

ᑕᐃᒪᓕ ᑐᑦᑐᖏᑦ ᖃᑦᑏᓐᓇᕈᖅᐸᓪᓕᐊᑎᓪᓗᒋᑦ 

ᖃᐅᔨᓴᖃᑦᑕᕆᐊᖃᕋᑦᑎᒍᑦ ᖃᑦᑎᐅᓕᕐᒪᖔᑕ, ᐊᒻᒪ 

ᓄᓇᓖᑦ ᖃᐅᔨᒋᐊᕐᕕᒋᖃᑦᑕᕆᐊᖃᖅᑐᑎᒍᑦ 

ᑐᑦᑐᒐᓱᖃᑦᑕᖅᑐᐃᑦ. ᑕᐃᒪ ᐸᕐᓇᒃᓯᒪᒐᑦᑕ ᔫᓐᒥ 

ᖃᐅᔨᓴᖅᑎᑦᑎᓛᕐᓗᑕ 2020ᒥ ᑭᓯᐊᓂ 

ᖁᔭᓈᕆᐊᖃᔪᒐᑦᑎᒍ ᓄᕙᕐᓇᕐᔪᐊᖅᑕᖃᓕᖅᑎᓪᓗᒍ. 

 

ᑕᐃᒪᓕ ᑐᑦᑐᒐᓚᓂᒃ ᓈᓴᐃᒐᓱᓐᓃᑦ ᑭᓯᐊᓂ ᔫᓐ 

2021ᒥ ᐱᔭᕇᖅᑕᐅᕕᔅᓴᖃᕐᓂᐊᓕᕐᖓᑕ 

ᓄᕙᕐᓇᕐᔪᐊᖅ ᐊᐳᖅᑕᕈᑎᖃᖅᑎᑦᑎᓂᖓ 

ᐱᔾᔪᑎᒋᓗᒍ, ᐊᕙᑎᓕᕆᔨᒃᑯᑦ ᐸᕐᓇᓯᒪᔭᒥᓂᒃ 

ᑲᔪᓯᓂᐅᓴᔪᑦ ᓈᓴᐃᑎᑦᑎᓗᑎᒃ 

ᑕᖅᑭᕆᓂᐊᖅᑕᑎᓐᓂᒃ ᐊᒡᒋᖅᑐᓂᒃ 

ᖃᑦᑏᓐᓇᕈᓗᓐᓂᒃ. 

 



ᕿᑎᖅᑰ, ᕕᕝᕗᐊᕆ 25, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

7121 

ᐅᖃᖅᑏ, ᑖᒃᑯᐊ ᑐᑦᑐᐃᑦ ᓱᓕ 

ᐱᒻᒪᕆᓪᓚᕆᐊᓘᒻᒪᑕ ᓂᕿᒋᔭᐅᓪᓗᑎᒃ 

ᐃᖃᓗᑦᑑᑎᐊᕐᒥᐅᓄᑦ, ᐅᖅᓱᖅᑑᕐᒥᐅᓄᑦ, 

ᑕᓗᕐᔪᐊᕐᒥᐅᓄᑦ, ᑰᒑᕐᔪᒻᒥᐅᓄᑦ, ᐃᓪᓗᓕᒃ, ᓴᓂᕋᔭᒃ, 

ᓇᐅᔮᑦ, ᐃᓪᓗᓕᒑᕐᔪᒃ, ᑲᖏᖅᓯᓂᖅ, ᖃᒪᓂᑦᑐᐊᖅ, 

ᐊᒻᒪ ᐃᓛᓐᓂᒃᑯᑦ ᑎᑭᕋᕐᒧᐊᕐᒥᐅᓄᑦ, ᓴᓪᓕᕐᒥᐅᓪᓗ, 

ᐊᕐᕕᐊᕐᒥᐅᓪᓗ, ᑐᑦᑐᒐᓱᖃᑦᑕᓲᖑᒻᒥᔪᑦ. 

ᐃᓱᒫᓗᑦᑐᖃᖃᑦᑕᖅᓯᒪᒻᒪᑦ ᐊᒥᓲᓗᐊᖅᑐᓂᒃ 

ᐱᔪᖃᖃᑦᑕᖅᑐᒋᔭᐅᓪᓗᑎᒃ ᐆᒻᒪᔪᕐᓂᐊᖅᑎᒃᑯᑦ 

ᑲᑎᒪᔨᖏᓐᓄᑦ. ᑕᐃᒪ ᓈᓴᐃᑎᑦᑎᓗᑕ 

ᖃᐅᔨᑦᑎᐊᕈᓐᓇᓛᖅᑐᒍᑦ ᖃᑦᑎᓪᓚᕆᐅᓕᕐᒪᖔᑕ, 

ᖃᓄᕐᓗ ᓯᐊᒻᒪᔅᓯᒪᒻᒪᖔᑕ, ᐊᒻᒪᓗ ᖃᐅᔨᓗᑕ 

ᖃᓄᖅ ᑭᓱᑐᐃᓐᓇᕐᓂᒃ 

ᖃᑦᑏᓐᓇᕈᖅᐹᓪᓕᖅᑎᑦᑎᕙᓪᓕᐊᔪᓂᒃ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑐ ᐋᓐᓂᐊᖅᑕᐃᓕᓂᕆᓂᕐᒧᑦ ᒥᓂᔅᑕ ᑯᓱᒐᖅ. 

ᐋᖓᔮᕈᓐᓃᕐᕕᒃ ᐸᓐᓂᖅᑑᒥ (ᑯᓱᒐᖅ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐅᑉᓗᒃᑯᑦ 

ᐅᖃᖅᑎᑦᓯᔩ, ᑲᖏᖅᖠᓂᕐᒥᐅᑦ. 

ᓇᓪᓕᐅᓂᖅᓯᐅᖃᑕᐅᕙᕋᑦᑕᐅᖅ ᔫ ᓴᕕᑲᑖᖅ 

ᓄᑲᖅᖠᖅ. 

 

(ᑐᓵᔨᑎᒍᑦ) ᐅᖃᖅᑏ, ᓄᓇᓕᓐᓂᑦ 

ᐱᓕᕆᔾᔪᑎᖃᖅᑎᑦᑎᓂᖅ 

ᐃᓚᐅᑎᑦᑎᓂᑦᑎᐊᕚᓘᖃᑦᑕᖅᑐᖅ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᐱᓕᕆᐊᖑᔪᓂᒃ. 

ᐊᕐᕌᒍᑕᒫᑦᑎᐊᖅ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐃᑲᔪᖅᓰᖃᑦᑕᖅᑐᑦ ᕼᐋᒻᒪᓚᓂᒃ ᑮᓇᐅᔭᖅᑎᒍᑦ 

ᑐᓂᓯᓪᓗᑎᒃ ᐱᒋᐊᖅᑎᑦᑎᒍᑎᔅᓴᖏᓐᓂᒃ. 

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᓯᔩ, ᖁᕕᐊᓱᒃᐳᖓ 

ᐅᑉᓗᒥ ᐅᖃᕈᓐᓇᕋᒪ ᐅᑭᐅᓄᑦ ᐱᖓᓱᓄᑦ 

ᐊᐅᓪᓛᖅᑎᑦᓯᓂᕐᒥᒃ ᐃᑲᔪᕐᓂᐊᕋᑦᑎᒍᑦ 

ᐸᖕᓂᖅᑑᕐᒥᐅᑦ. ᑕᒪᓐᓇ ᐱᒋᐊᕐᓂᐅᔪᖅ 

ᐊᐅᓪᓚᔾᔪᑕᐅᒋᐊᖅᑕᐅᓚᐅᖅᑐᑦ ᕼᐋᒻᓚᑦᑯᓐᓄᑦ 

ᐊᐅᓚᑕᐅᓂᐊᖅᖢᓂ. ᐃᑎᖅᑕᕐᕕᒻᒥᒃ ᑭᑐᒥᐊᓄᑦ 

ᐸᖕᓂᖅᑑᒥ 

ᐃᑲᔪᖅᑕᐅᔭᕆᐊᖃᖅᑐᓄᑦ, ᐃᑲᔪᖅᑕᐅᔪᒪᔪᓄᓪᓗ 

ᐃᒥᐊᓗᑦᑕᐃᓕᐅᓂᐅᑉ ᒥᒃᓵᓄᑦ ᐅᕙᓘᓐᓃᑦ 

ᕿᒫᔭᕆᐊᖃᖅᐸᑕ ᐅᓗᕆᐊᓇᖅᑐᒦᓂᕐᒥᓐᓂᒃ. ᑖᓐᓇ 

ᐱᓕᕆᐊᖅ ᓴᖅᑭᑕᐅᓚᐅᖅᑐᖅ ᕼᐋᒻᓚᑦᑯᓐᓄᑦ 

ᑐᒃᓯᕋᖅᑎᓪᓗᒋᑦ ᐃᑲᔪᖅᑕᐅᔪᒪᓪᓗᑎᒃ ᒐᕙᒪᒃᑯᓐᓄᑦ. 

ᑕᒪᒃᑯᐊ ᐊᒥᓐᖑᖅᐸᓪᓕᐊᑎᓪᓗᒋᑦ ᓄᓇᑉᑎᓐᓂ 

ᐃᖢᐊᓐᖏᓕᐅᕈᑕᐅᖃᑦᑕᖅᑐᑦ ᐱᔾᔪᑎᒋᑉᓗᒋᑦ 

ᐃᒥᐊᓗᐃᑦ, ᐋᖓᔮᕐᓇᖅᑐᓪᓗ ᐊᒻᒪ 

ᐃᓅᖃᓐᓂᐊᕐᓂᖅ. ᑕᒪᓐᓇ 

ᐊᑑᑎᖃᓪᓚᕆᓐᓂᐊᖅᑐᖅ ᓇᓗᓇᓐᖏᑦᑐᖅ 

ᐅᖃᖅᑎᑦᓯᔩ. 

 

(ᑐᓵᔨᑎᒍᑦ) ᐅᖃᖅᑏ, ᑖᓐᓇ ᐃᓯᖅᑕᐅᒍᓐᓇᖅᑐᖅ 

ᑭᓇᑐᐃᓐᓇᕐᒧᑦ, ᓈᓚᖃᑦᑕᕈᓐᓇᕐᓂᐊᖅᑐᖅ 

ᐅᖃᐅᓯᔅᓴᖃᕋᐃᒍᔅᓯ, ᐊᔪᕈᓐᓃᖅᓴᕐᕕᐅᓗᓂᓗ, 

ᐱᔨᑦᑎᕋᕐᕕᐅᓗᓂᓗ ᐱᔾᔪᑎᖃᖅᑐᓂ ᐃᒥᐊᓗᒻᒥᒃ, 

ᓱᕐᕋᓇᖅᑐᓂᒃ, ᐊᒻᒪ ᑮᓇᐅᔭᐃᔭᕐᓂᕐᒥᒃ, 

ᐱᑦᑎᐊᖃᑦᑕᐅᑎᓐᖏᓂᕐᒥᓪᓗ. 

ᑮᓇᐅᔭᖃᖅᑎᑕᐅᓗᑎᒃ ᑳᓇᑕᒥ ᐃᓄᐃᑦ 

ᐃᒻᒥᓃᖅᑕᐃᓕᒪᒍᑎᔅᓴᖏᓐᓄᑦ. ᑖᓐᓇ ᐱᖓᓱᓄᑦ 

ᑮᓇᐅᔭᖃᖅᑎᑕᐅᓗᓂ ᐊᖏᖃᑎᒌᒍᑎᑎᒍᑦ $2.7 

ᒥᓕᐊᓐᒥᒃ ᓄᓇᕗᑦ ᒐᕙᒪᖓᓂ, ᑐᓐᖓᕕᒃᑯᓂᓪᓗ, 

ᑳᓇᑕᐅᓪᓗ ᒐᕙᒪᖓᓂ. 

 

ᐅᖃᖅᑏ, ᖁᕕᐊᓱᓪᓚᕆᒃᑲᒪᐃᓛᒃ ᑖᓐᓇ ᒐᕙᒪᕗᑦ 

ᐃᑲᔪᕈᓐᓇᕐᓂᐊᖓᑦ ᑲᑐᔾᔨᖃᑎᖃᕐᓗᓂ 

ᓄᓇᓕᑦᑎᓐᓂᒃ. ᑕᐃᓐᓇ ᒪᑐᐃᓚᐅᖅᓯᒪᔪᖅ 

ᐸᓐᓂᖅᑑᕐᒦᑦᑐᖅ ᑏᓴᒻᐳᒥ. ᖃᓄᕈᓘᔭᕐᓗ 

ᐃᓕᖅᑯᓯᕐᒧᑦ ᑐᕌᖓᔪᓂᒃ, ᐊᐅᓚᔾᔭᐃᓂᕐᒧᓪᓗ, 

ᒪᒥᓴᕐᓂᕐᒧᓪᓗ ᐱᔨᑦᑎᕋᖅᑕᐅᑐᐃᓐᓇᕐᓂᕐᒧᓪᓗ 

ᑐᕌᖓᓪᓗᓂ ᐃᓯᖅᑕᐅᒍᓐᓇᖃᑦᑕᖅᑐᖅ.  ᑕᒪᒃᑯᐊ 

ᐱᑦᑎᐊᖏᓐᓂᐅᖃᑦᑕᖅᑐᐃᑦ, 

ᑲᑉᐱᐊᓵᕆᓂᐅᖃᑦᑕᖅᑐᐃᑦ, 

ᐃᒻᒥᓃᕋᓱᓐᓂᐅᖃᑦᑕᖅᑐᐃᑦ, ᐱᕐᕈᓗᐊᕿᓂᒃᑯᓪᓗ 

ᐃᓅᒍᓐᓃᖃᑦᑕᕐᓂᐅᖃᑦᑕᖅᑐᐃᑦ 

ᐃᓚᓐᖓᖅᑕᐅᔾᔫᒥᒐᓱᐊᖅᑐᑎᒃ.  

 

ᑕᒪᓐᓇ ᓄᓇᓕᓐᓄᑦ ᐊᔭᐅᖅᑕᐅᔪᒥᒃ ᐱᓕᕆᓂᐅᔪᒥᒃ 

ᐃᑲᔪᖅᓰᒋᐊᔅᓴᖅ ᖁᕕᐊᓱᑦᑐᒍᑦ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕᐅᔪᖅ ᐃᓕᓐᓂᐊᖅᑐᓕᕆᓂᕐᒧᑦ ᒥᔅᑐ ᔪᐊᓇᓯ. 

 

 

 



ᕿᑎᖅᑰ, ᕕᕝᕗᐊᕆ 25, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖓᓯᒃᑐᒥ ᐃᓕᓐᓂᐊᓂᕐᒧᑦ 

ᖃᓄᐃᓐᖏᓯᐊᕐᓂᕐᒧᓪ ᐊᑐᖅᑕᐅᔪᓐᓇᖅᑐᑦ 

ᐃᓚᒌᓄᑦ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ ᐅᖃᖅᑏ, 

ᐊᒻᒪᓗ ᐅᓪᓗᒃᑯᑦ ᓄᓇᕗᒻᒥᐅᑦ. ᒪᓕᒐᓕᐅᖅᑏᑦ. 

ᕿᕿᖅᑖᓗᒃ ᓂᒋᐊᓂᒥᐅᓪᓗ. 

 

ᐅᖃᖅᑏ, ᐊᓂᒍᐃᑦᓯᐊᕈᓐᓇᕐᓂᖓ ᓄᓇᕗᒻᒥᐅᑦ 

ᖃᐅᔨᓴᖅᑕᐅᓯᒪᓕᖅᑐᖅ ᖃᓄᑐᐃᓐᓇᖅ. 

ᓄᕙᕐᔪᐊᕐᓇᖅ-19 ᐊᒥᓱᓄᑦ ᖃᓂᒪᓇᖅᑐᖃᖅᑎᓪᓗᒍ 

ᐃᓕᓐᓂᐊᕐᕕᕗᑦ ᓅᑉᐸᓪᓕᐊᑎᓪᓗᒋᑦ ᐅᖓᓯᑦᑐᒥᒃ 

ᐃᓕᓐᓂᐊᕐᒧᑦ, ᐃᖅᑲᓇᐃᔭᕐᓂᕐᒧᓪᓗ ᐊᖏᕐᕋᒥ. 

ᐃᓕᓐᓂᐊᖅᑎᖁᑎᕗᑦ, ᐃᓚᖏᓪᓗ, 

ᐃᓕᓐᓂᐊᖅᑎᑦᓯᔨᖏᓪᓗ, ᑐᓂᔭᐅᓯᒪᓕᖅᑐᑦ ᓄᑖᓂᒃ 

ᐊᑦᓱᕈᓐᓇᕈᑎᓂᒃ ᑭᓯᐊᓂᑦᑕᐅᖅ 

ᐱᕕᖃᕐᓂᐅᔪᓐᓇᖅᑐᓪᓗ. 

 

ᐃᓕᓐᓂᐊᕐᓂᓕᕆᔨᒃᑯᑦ ᐃᑲᔪᖅᑐᐃᓯᒪᔪᑦ 

ᐃᓕᓐᓂᐊᖅᑎᓂᒃ, ᐃᓚᖏᓐᓂᓪᓗ, ᓯᕗᓪᓕᐅᔾᔨᓂᕐᒧᑦ 

ᐋᓐᓂᐊᖅᑕᐃᓕᒪᓂᕐᒧᑦ, ᖃᓄᐃᓐᖏᑦᓯᐊᓂᕐᒧᓪᓗ. 

ᖃᐅᑕᒫᑦ ᐃᓕᓐᓂᐊᕐᓂᕐᒧᑦ ᐊᑐᐃᓐᓇᐅᑎᑦᓯᓂᕐᒧᓪᓗ 

ᑐᑭᓯᒋᐊᕈᑎᑦᓴᓂᒃ ᐊᖏᕐᕋᒥ ᐃᓕᓐᓂᐊᕐᓂᕐᒧᓪᓗ, 

ᑖᒃᑯᐊ ᐃᑲᔫᑎᒃᓴᐃᑦ ᐃᑭᐊᖅᑭᕕᒃᑯᑎᒍᑦ. 

 

(ᑐᓵᔨᑎᒍᑦ) ᐅᖃᖅᑏ, ᑖᒃᑯᐊ ᖄᖓᒍᒃᑲᓐᓂᖅ 

ᖁᕕᐊᓱᒻᒥᔪᖓ ᑐᓴᖅᑎᑦᑎᒋᐊᔅᓴᖅ ᐱᓕᕆᕕᕗᑦ 

ᓴᓇᓯᒪᒻᒪᑕ ᐱᖓᓱᒃᑲᓐᓂᕐᓂᒃ, 

ᐃᑲᔪᖅᓰᒍᑎᐅᓂᐊᖅᑐᓂᒃ ᐃᓕᓐᓂᐊᖅᑎᓂᒃ 

ᐃᓚᖏᓐᓂᓪᓗ ᓄᕙᕐᓇᕐᔪᐊᖅᑕᖃᖅᑎᓪᓗᒍ. 

 

ᑐᑭᒧᐊᒍᑎᔅᓴᐃᑦ, ᐃᑲᔪᖅᓰᒍᑎᔅᓴᐃᑦ ᐅᖓᓯᑦᑐᒥᒃ 

ᐃᓕᓴᐃᔨᖃᕐᓗᑎᒃ ᓄᕙᕐᓇᕐᔪᐊᖅᑕᖃᖅᑎᓪᓗᒍ, 

ᑖᓐᓇ ᒪᓕᑦᑕᐅᖃᑦᑕᓂᐊᖅᑐᖅ 

ᑐᑭᓯᑎᑦᑎᒋᐊᕈᑕᐅᓗᓂ ᐊᖓᔪᖅᑳᕆᔭᐅᔪᓂᒃ 

ᑲᒪᔨᐅᔪᓂᓪᓗ ᑭᓲᒻᒪᖔᖅ ᑖᓐᓇ ᐅᖓᓯᑦᑐᒥᒃ 

ᐃᓕᓴᐃᔨᖃᕐᓗᓂ ᐃᓕᓴᓂᖅ, ᖃᓄᕐᓗ 

ᐃᑲᔪᖅᓰᒍᓐᓇᕐᓂᐊᕐᒪᖔᑕ ᐃᓕᓴᑎᓪᓗᒋᑦ 

ᐊᖏᕐᕋᖏᓐᓂᒃ. ᕿᑐᕐᖓᑎᓐᓂᑦ ᐸᖅᑭᑦᑎᓂᖅ 

ᐅᕙᑦᑎᓂᓪᓗ ᓄᕙᓐᓇᕐᔪᐊᖅᑕᖃᖅᑎᓪᓗᒍ 

ᑐᑭᓯᒃᑲᓐᓂᕈᑎᔅᓴᓂᒃ ᑐᓂᓯᔾᔪᑕᐅᖃᑦᑕᖅᑐᖅ 

ᐃᓚᒌᓕᒫᑦᑎᐊᓄᑦ ᖃᓄᖅ ᐊᔅᓱᕈᕐᓇᖅᑐᑦ 

ᑲᒪᒋᔪᓐᓇᕐᒪᖔᖅᐱᒋᑦ ᐊᒻᒪᓗ 

ᑎᒥᖃᑦᑎᐊᕋᓱᒍᓐᓇᕐᒪᖔᖅᐱᑦ. ᑯᕉᓇ ᕙᐃᕋᔅᖑᓇ 

ᑭᓲᒻᒪᖔᖅ ᓄᕙᓐᓇᕐᔪᐊᖅ 

ᓇᓗᓇᐃᖅᑕᐅᓯᒪᓕᕐᒥᔪᖅ ᐅᖃᓕᒫᒐᕐᒥ ᖃᓄᕐᓗ 

ᐅᕙᑦᑎᓐᓂ ᐊᑦᑐᐃᒍᓐᓇᕐᒪᖔᖅ, ᖃᓄᕐᓗ 

ᓴᐳᑎᑦᓯᒍᓐᓇᕐᒪᖔᑦᑕ. 
 

ᑕᒪᒃᑯᐊ ᐊᑐᐃᓐᓇᐅᓕᖅᑐᑦ ᐅᖃᖅᑏ, 

ᐃᓕᓐᓂᐊᖅᑐᓕᕆᔨᒃᑯᑦ ᐃᑭᐊᖅᑭᕕᖓᓂ 

ᖃᕆᓴᐅᔭᒃᑯᑦ ᓄᓇᕗᒻᒥ ᐅᖃᐅᓰᑦ 

ᐃᓕᓴᕆᔭᐅᓯᒪᔪᓕᒫᑦ ᐊᑐᖅᑕᐅᓗᑎᒃ. 

ᑕᐃᒪᐃᖁᔨᑦᑕᕋᓗᐊᖅᑯᖓ ᖄᖓᒍᒃᑲᓐᓂᖅ 

ᐃᑲᔪᖅᓯᒍᑎᓂᒃ ᓄᓇᕗᒻᒥᐅᓄᑦ 

ᓴᖅᑭᖅᑕᐅᖁᔨᑎᓪᓗᖓ 

ᐊᑐᖅᑕᐅᓚᐅᖅᓯᒪᓐᖏᑦᑐᐊᓗᒻᒥᒃ ᐊᑐᖅᑎᓪᓗᑕ. 

ᖁᔭᓐᓇᒦᒃ ᐅᖃᖅᑎ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃ ᐅᖃᐅᓯᒃᓴᖏᑦ. 

ᒥᓂᔅᑕᐅᔪᖅ ᑲᒪᔨᐅᓪᓗᓂ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ ᒥᔅ ᓇᑲᓱᒃ. 

ᐃᓛᒃᑰᖓᓂᕐᒧᑦ ᕿᒥᕐᕈᓂᕐᒥᒃ ᑐᓴᒐᒃᓴᖅ 

(ᓇᑲᓱᒃ) 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ 

ᐅᖃᖅᑎᑦᑎᔩᑦ. ᐅᓐᓄᓴᒃᑯᑦ ᐸᓐᓂᖅᑑᒥᐅᑕᐃᓪᓗ 

ᐅᓪᓗᒃᑰᖅᐸᒃᑲ. 
 

(ᑐᓵᔨᑎᒍᑦ) ᐅᖃᖅᑏ, ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᑲᔪᓰᓐᓇᑎᐊᖅᑐᑎᒃ 

ᐱᐅᓯᕚᓪᓕᑎᑦᑎᒐᓱᐊᖏᓐᓇᖃᑦᑕᕐᖓᑕ 

ᐊᐅᓚᑦᑎᔾᔪᓯᖏᓐᓂᒃ ᐱᓕᕆᔪᑎᖏᓐᓂᓪᓗ. 

ᑮᓇᐅᔭᓂᒃ ᐊᑐᓗᐊᓐᖏᓪᓗᑎᒃ 

ᐊᐅᓚᑎᑦᑎᑦᑎᐊᕆᐊᖃᕐᓂᐊᕐᖓᑕ, 

ᐃᑲᔪᖅᓰᖃᑦᑕᕐᓗᑎᒃ ᒐᕙᒪᒃᑯᑦ ᓯᕗᓪᓕᐅᖁᔭᖏᓐᓂᒃ 

ᐊᒻᒪᑦᑕᐅᖅ ᓄᓇᕗᒻᒥᐅᑦ ᐱᒋᐊᓕᖏᓐᓂᒃ. ᑖᓐᓇ 

ᒪᓕᑦᑎᐊᖅᑐᖅ ᑲᑐᔾᔨᖃᑎᒌᓐᓂᕐᒧᑦ 

ᓯᕗᓪᓕᐅᔾᔨᓯᒪᔭᑦᑎᓐᓄᑦ ᐋᖅᑭᑦᑕᐅᓯᒪᔪᑦ ᓄᓇᕗᑦ 

ᒐᕙᒪᖓᑕ ᑐᕌᖅᑕᕗᑦ ᐅᖃᖅᓯᒪᔭᖏᓐᓂᒃ. ᑖᓐᓇ 

ᑐᕌᒐᖓ ᐱᒐᓱᓪᓗᒍ ᐃᓪᓗᓕᕆᔨᕐᔪᐊᒃᑯᑦ 

ᐃᓐᕕᓴᒃᑯᓐᓂᒃ ᐃᖅᑲᓇᐃᔭᓕᖅᑎᑦᑎᓯᒪᔪᑦ 

ᐃᒻᒥᒃᑰᖓᓗᑎᒃ ᕿᒥᕐᕈᓂᐊᕐᖓᑕ ᐃᓪᓗᓕᕆᓂᕐᒧᑦ 

ᐊᑐᖅᑐᐊᕈᑎᓂᒃ ᐊᑭᓖᒍᑕᐅᖃᑦᑕᖅᑐᓂᒃ. 

 

ᑖᓐᓇ ᑐᕌᒐᖅ ᐱᒐᓱᐊᕐᓗᒍ ᐃᓪᓗᓕᕆᔨᕐᔪᐊᒃᑯᑦ 

NVision-ᑯᓐᓂᒃ ᐃᖅᑲᓇᐃᔭᓕᖅᑎᑦᑎᓯᒪᔪᑦ 

ᐃᒻᒥᒃᑰᖓᓗᑎᒃ ᕿᒥᕐᕈᓂᐊᕐᖓᑕ ᐃᓪᓗᓕᕆᓂᕐᒧᑦ 

ᐊᑐᖅᑐᐊᕈᑎᓂᒃ ᐊᑭᓖᒍᑎᐅᖃᑦᑕᖅᑐᓂᒃ 

ᖁᕝᕙᐸᓪᓕᐊᓯᒪᔪᓂᒃ, ᖃᓄᕐᓗ ᐊᑦᑐᐊᓂᖃᕐᒪᖔᖅ 

ᐃᓪᓗᑖᕋᓱᐊᖅᑐᓄᑦ ᐊᒻᒪ ᓄᓇᕗᒻᒥᐅᓂᒃ 

ᐱᑦᑎᐊᕋᓗᐊᕐᒪᖔᖅ. 



ᕿᑎᖅᑰ, ᕕᕝᕗᐊᕆ 25, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᐃᓪᓗᓕᕆᔨᕐᔪᐊᒃᑯᑦ 

ᐃᓪᓗᖃᖅᑎᑦᑎᖃᑦᑕᖅᑐᑦ 20,000ᖑᓪᓗᐊᖅᑐᓂᒃ 

ᑕᒫᓂᐸᓗᒃ 5,869ᓂᒃ ᐃᓪᓗᓂᒃ.  

60%ᖏᑦ ᓄᓇᕗᒻᒥᐅᑕᐃᑦ ᐃᓪᓗᓕᕆᔨᒃᑯᑎᒍᑦ 

ᐃᓪᓗᖃᖅᑐᑎᒃ, ᐱᒻᒪᕆᐊᓘᕗᖅ ᖃᓄᓕᒫᑦᑎᐊᖅ 

ᑕᒪᓐᓇ ᕿᒥᕐᕈᐊᖅᑕᐅᑉᐸᑦ ᐱᔨᑦᑎᕋᐅᑎᐅᖃᑦᑕᖅᑐᖅ 

ᐃᓪᓗᓕᕆᔨᕐᔪᐊᒃᑯᓐᓄᑦ ᖃᐅᔨᒪᒐᓱᐊᕐᓗᑎᒃ ᑕᒪᓐᓇ 

ᐊᐅᓚᑦᑎᐊᕋᓗᐊᕐᒪᖔᖅ ᐊᒻᒪᓗ ᑭᒃᑯᓕᒫᑦ 

ᐱᑦᑎᐊᖅᑕᐅᒐᓗᐊᕐᒪᖔᑕ. 

 

ᑖᓐᓇ ᐃᓪᓗᓕᕆᔨᕐᔪᐊᒃᑯᑦᑕᐅᖅ 

ᐃᖅᑲᓇᐃᔭᖅᑎᑦᑎᓯᒪᒻᒥᔪᑦ ᑰᓕᐅᔅ ᐱᓕᕆᔨᒃᑯᓐᓂᒃ 

ᐃᒻᒥᒃᑰᖓᓗᑎᒃ ᖃᐅᔨᓴᕐᓂᐊᕐᖓᑕ, 

ᐃᓪᓗᓕᐅᕐᕕᐅᖃᑦᑕᖁᔭᐅᔪᐃᑦ ᑎᒃᑯᐊᖅᑕᐅᕙᑦᑐᑦ 

ᖃᓄᖅ ᓂᕈᐊᖅᑕᐅᕙᒻᒪᖔᑕ ᐊᒻᒪᓗ 

ᐃᓪᓗᓕᐅᕐᓂᕐᒧᑦ ᐊᑭᒋᔭᐅᖃᑦᑕᖅᑐᐃᑦ ᐊᒻᒪᓗ 

ᑮᓇᐅᔭᑦ ᐊᓂᑐᐃᓐᓇᖃᖅᑕᖅᑐᐃᑦ ᓴᓇᔨᓄᑦ 

ᑎᑭᑲᐃᓐᓇᖅᓯᒪᔪᓄᑦ.  

 

ᐅᖃᖅᑏ, ᑖᒃᑯᐊ ᕿᑎᖓᓃᓕᖅᑎᓪᓗᑕ 

ᐅᓂᒃᑳᓕᐊᖑᓯᒪᔪᐃᑦ ᕿᒥᕐᕈᓂᐅᓯᒪᔪᓂᒃ 

ᐱᔭᕇᓕᖅᑐᑦ. ᓴᖅᑭᓛᓕᖅᑕᒃᑲ ᒫᓐᓇᕈᓗᒃ ᐊᒻᒪᓗ 

ᑭᖑᓪᓕᐊᖅᓯᐅᑏᑦ ᐅᓂᒃᑳᓕᐊᒥᓃᑦ ᐊᕐᕌᒍᒥ 

ᐅᐊᑦᑎᐊᕈᒃᑲᓐᓂᖅ ᓴᖅᑭᓛᑐᐃᓐᓇᑕᒃᑲ. 

ᖃᐅᔨᒪᑏᓐᓇᓂᐊᖅᑕᒃᑲ ᒪᓕᒐᓕᐅᖅᑎᐅᖃᑎᒃᑲ 

ᐱᕙᓪᓕᐊᓂᕆᔭᑦᑎᓐᓂᒃ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃ ᐅᖃᐅᓯᒃᓴᖏᑦ. 

ᒥᓂᔅᑐ ᐃᖅᑲᖅᑐᐃᔨᓕᕆᓂᕐᒧᑦ ᒥᔅᑐ ᕼᐃᒃᔅ. 

ᐃᖅᑲᖅᑐᐃᕕᓐᓄᑦ ᐱᓇᓱᒍᑎᑦ (ᕼᐃᒃᔅ) 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ ᓄᓇᕗᒻᒥ 

ᐃᖅᑲᖅᑐᐃᔨᓕᕆᔨᒃᑯᑦ ᐊᖏᖅᓯᒪᓂᖃᑦᑎᐊᕐᖓᑕ 

ᐃᖅᑲᖅᑐᐃᔪᓕᕆᓂᖅ ᑎᑭᐅᑎᑎᑕᐅᑦᑎᐊᖁᓪᓗᒍ 

ᓄᓇᕗᒻᒥ ᓄᓇᓕᓐᓄᑦ. ᐊᐅᓪᓚᖃᑦᑕᖅᑐᐃᑦ 

ᐳᓚᕋᓲᑦ ᐃᖅᑲᖅᑐᐃᔩᑦ, ᑭᒃᑯᓕᒫᑦᑎᐊᓂᒃ 

ᐃᖅᑲᖅᑐᐃᕕᑯᓐᓅᕈᓐᓇᑎᑦᑎᖃᑦᑕᖅᑐᐃᑦ 

ᐊᖏᕐᕋᒥᓂᒃ ᐊᐅᓪᓚᕋᑎᒃ.  

 

ᐃᖅᑲᓇᐃᔭᕐᓇᐅᑎᓪᓗᒍ ᖃᐅᑕᒫᑦᑎᐊᖅ ᓇᒥᑭᐊᖅ 

ᐱᓐᖑᐊᕐᕕᒻᒥᑦ ᐃᖅᑲᖅᑐᐃᔪᖃᖅᑯᖅ. 

2021ᒥᑦ ᑖᒃᑯᐊ ᐃᖅᑲᖅᑐᐃᔪᓕᕆᔨᒃᑯᑦ 

ᐃᔅᓯᕚᕐᓂᖃᓛᖅᑐᑦ 405ᓂᒃ ᐅᓪᓗᓂᒃ, 

ᓄᓇᓕᕈᓘᔮᓗᓐᓂᒃ ᐃᖃᓗᐃᑦ ᓯᓚᑖᓂ. 

 

ᓄᕙᓐᓇᕐᔪᐊᕐᒧᑦ ᑮᔅᓯᒪᓂᖅᑕᖃᖅᑎᓪᓗᒍ ᑕᒪᒃᑯᐊ 

ᐃᖅᑲᖅᑐᐃᔭᖅᑐᖅᑐᐃᑦ ᓄᖅᑲᖓᑎᑕᐅᑲᐃᓐᓇᔪᒻᒪᑕ, 

ᐃᖅᑲᖅᑐᐃᔨᓕᕆᔨᒃᑯᑦ ᐅᖄᓚᐅᑎᒃᑯᑦ 

ᑐᐊᕕᕐᓇᑐᒃᑯᓪᓗ ᒪᑐᐃᖓᐃᓐᓇᖅᐸᓚᐅᖅᑑᒐᓗᐊᑦ. 

ᑕᐃᒫᒃ ᑕᕝᕙ ᐃᖅᑲᖅᑐᐃᔪᓕᕆᓂᖅ 

ᑲᔫᓰᓐᓇᖅᑎᑕᐅᖃᑦᑕᓚᐅᖅᑐᖅ ᓄᓇᕗᒻᒥ. ᑕᒪᒃᑯᐊ 

ᑐᐊᕕᕐᓇᑐᒃᑯᑦ ᓱᕈᓯᓕᕆᔪᐃᓪᓗ ᓈᓚᓐᓂᐅᒋᐊᓖᑦ 

ᑲᔪᓰᓐᓇᖃᑦᑕᓚᐅᖅᑐᑦ.  

 

ᖁᕕᐊᓱᓪᓚᕆᑦᑐᖓ ᓄᓇᕗᒻᒥ 

ᐃᖅᑲᖅᑐᐃᔪᓕᕆᔨᒃᑯᑦ ᐃᖏᕐᕋᓯᒃᑲᓐᓂᖅᓯᒪᓕᕐᖓᑕ. 

ᔮᓐᓄᐊᓕ ᕿᑎᖓᓂᓂᑦ ᓄᓇᓕᓐᓄᑦ 

ᐳᓚᕋᒃᑲᓐᓂᖃᑦᑕᓕᕐᒥᔪᐃᑦ. ᑖᓐᓇ 

ᐱᒋᐊᓕᖅᑭᑎᑦᑎᒍᒪᓂᖅ ᐃᖅᑲᖅᑐᐃᔨᒃᑯᓐᓂᒃ 

ᐋᖅᑭᑦᑕᐅᓚᐅᖅᑐᖅ ᖃᐅᔨᒋᐊᖅᑳᓚᐅᖅᑐᑎᒃ 

ᓄᓇᓕᓐᓂᒃ ᓯᕗᓕᖅᑎᐅᔪᓂᒃ, 

ᒪᓕᒐᕐᓂᐊᖅᑎᐅᔪᓂᒃ, ᐊᒻᒪ 

ᐋᓐᓂᐊᖃᕐᓇᓐᖏᑦᑐᓕᕆᔨᒻᒪᕆᐅᔪᒥᒃ. 

 

ᓄᓇᕗᒻᒥᐅᑦ ᑲᔪᖏᖅᓴᖃᒃᑲ ᑐᓐᖓᓱᑎᑦᑎᖁᓪᓗᒋᑦ 

ᐃᖅᑲᖅᑐᐃᔨᒃᑯᓐᓂᒃ ᓄᓇᖏᓐᓄᑦ, ᐃᖅᑲᖅᑐᐃᔩᑦ, 

ᒪᓕᒐᕐᓂᐊᖅᑏᑦ, ᐸᓯᑦᑎᔩᑦ, ᐃᖅᑲᖅᑐᐃᕕᒻᒥᑦ 

ᐃᖅᑲᓇᐃᔭᖅᑏᑦ, ᑐᓵᔩᑦ, ᓄᓇᓕᒻᒥᐅᑕᐃᓪᓗ. 

ᖁᔭᓕᕙᒃᑲ ᑲᔪᓯᔪᓐᓇᑎᑦᑎᒻᒪᑕ 

ᐃᖅᑲᖅᑐᐃᔪᓕᕆᓂᕐᒥᒃ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃ ᐅᖃᐅᓯᒃᓴᖏᑦ. 

ᒥᓂᔅᑐ ᐃᓄᓕᕆᔨᒃᑯᓐᓄᑦ, ᒥᓂᔅᑐ ᓯᐅᑎᐊᐱᒃ. 

ᑎᒍᐊᓐᖑᐊᓖᓪᓗ (ᓯᐅᑎᐊᐱᒃ) 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ 



ᕿᑎᖅᑰ, ᕕᕝᕗᐊᕆ 25, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᑦᓯᔩ. ᐅᓐᓄᓴᒃᑯᑦ ᐊᒻᒪ ᑎᑭᑦᑐᐊᐲᑦ ᐃᓚᕗᑦ 

ᐊᓕᐊᓇᐃᑦ. 

 

(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᓂᑯᕕᑦᑐᖓ 

ᐃᓕᓴᖅᓯᒍᒪᓪᓗᖓ ᑕᐃᒃᑯᓇᓐᖓᑦ 

ᑎᒍᐊᓐᖑᐊᖃᖅᑎᐅᔪᓕᒫᓂᒃ, ᑎᒍᐊᖅᓯᒪᔪᓂᒃ, 

ᑎᒍᐊᓐᖑᐊᖃᖅᑎᑕᐅᔪᓕᒫᑦᑎᐊᓂᒃ ᓄᓇᕗᒻᒥ. 

ᑖᒃᑯᐊ ᐊᑦᑕᓇᓐᖏᑦᑐᑯᓗᓐᓂᒃ ᓇᓪᓕᒍᓱᕝᕕᐅᔪᓂᒃ 

ᐊᖏᕐᕋᖃᖅᑎᑦᑎᕙᒻᒪᑕ ᓱᕈᓯᕐᓄᑦ, ᒪᒃᑯᑦᑐᓄᓪᓗ 

ᓄᓇᕗᒻᒥ. ᖃᓄᕈᓘᔮᓗᒃ ᐊᓈᓇᒃᑯᒋᔭᐅᓕᕈᓐᓇᕋᑦᑕ 

ᑕᒪᒃᑯᐊᓗ ᐃᓚᒌᑦ ᑐᓐᖓᓱᑎᑦᑎᒍᒪᓯᒪᒻᒪᑕ 

ᐊᓯᖏᓐᓄᑦ ᕿᑐᕐᖓᕆᔭᐅᔪᓂᒃ ᑕᕝᕘᓇ 

ᑎᒍᐊᓐᖑᐊᖃᖅᑎᑦᑎᓂᒃᑯᑦ, ᑎᒍᐊᖃᕐᓂᑯᓪᓗ.  

 

ᓄᓇᕗᒻᒥ ᐱᖓᓱᐃᓕᖅᑲᖓᒻᒪᑕ 

ᑎᒍᐊᕈᑎᐅᒍᓐᓇᖅᑐᐃᑦ, ᑎᒍᐊᕈᓯᐅᒍᓐᓇᖅᑐᐃᑦ 

ᓄᓇᕗᒻᒥ. ᐃᓄᑦᑎᑐᑦ ᐅᕙᓘᓐᓃᑦ ᒐᕙᒪᒃᑯᑎᒍᑦ 

ᐊᒻᒪ ᐊᖏᖃᑎᒌᒍᑎᖃᖅᓯᒪᓂᒃᑯᑦ. ᑕᐃᒫᒃ ᑖᒃᑯᐊ 

ᑖᕗᖓᓕᒫᖅ ᐃᓚᑖᕈᓐᓇᖅᑐᑯᓘᕙᑦᑐᐃᑦ ᓱᕈᓯᓛᑦ 

ᐱᖁᓯᕐᒥᓄᑦ ᐃᓕᖅᑯᓯᕐᒥᓄᓪᓗ ᓄᓇᒥ 

ᓄᓇᖅᑲᑎᒥᓐᓂᒃ ᑲᑎᓐᖓᓰᓐᓇᕐᓗᑎᒃ.  

 

ᓄᓇᕗᒻᒥᐅᑦ ᑕᐃᒃᑯᐊ ᑎᒍᐊᕈᒪᔪᐃᑦ ᐃᓄᓕᕆᔨᒃᑯᑦ 

ᐃᑭᐊᖅᑭᕕᖓᓄᑦ ᖃᐅᔨᒋᐊᕈᓐᓇᖅᑐᐃᑦ ᐊᒻᒪ 

ᖃᐅᔨᒃᑲᐃᓗᑎᒃ ᐃᓚᒌᑦᑐᓕᕆᔨᒃᑯᖏᓐᓂᒃ. 

 

ᐃᓄᓕᕆᔨᒃᑯᑦ ᐊᑐᐃᓐᓇᐅᑎᑦᑎᔪᑦ, 

ᖁᔭᓕᒍᒪᓪᓚᕆᑦᑐᐃᑦ ᑕᐃᒃᑯᓂᖓ 

100ᒐᓚᒻᒪᕆᐊᓗᓐᓂᒃ 

ᑎᒍᐊᓐᖑᐊᖃᑦᑎᒋᕙᑦᑕᑎᓐᓂᒃ ᓄᓇᕗᒻᒥ 

ᓄᓇᓕᓐᓂᒃ, ᐊᖏᕐᕋᒥᓂᒃ ᒪᑐᐃᖅᓯᕙᒻᒪᑕ, 

ᐆᒻᒪᑎᒥᓂᓪᓗ ᓱᕈᓯᓛᓄᑦ ᐃᑲᔪᖅᑕᐅᒋᐊᓕᓐᓄᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ.  

 

(ᑐᓵᔨᑎᒍᑦ) ᑎᒥᖓᒍᑦ, ᐃᓱᒪᖓᒍᓪᓗ, 

ᐃᑉᐱᓐᓂᐊᓂᖏᑎᒍᓪᓗ 

ᑲᒪᒋᔭᐅᑦᑎᐊᖃᑦᑕᕈᓐᓇᓂᐊᕐᖓᑕ ᓱᕈᓯᓛᑦ 

ᒪᒃᑯᒃᑐᐃᓪᓗ. ᐱᓕᒻᒪᒃᓴᐃᖃᑦᑕᖅᑐᐃᑦ, 

ᐃᓂᖃᐃᓐᓇᖁᔨᓪᓗᑎᒃ ᑕᕝᕙᓂᔅᓴᐃᓐᓇᖅ.  

 

ᓄᓇᕗᒻᒥᐅᑦᑕᐅᖅ ᑲᔪᖏᖅᓴᕈᒪᔭᒃᑲ 

ᑎᒍᐊᓐᖑᐊᖃᖁᓗᒋᑦ ᐅᓪᓗᒥ. ᑕᐃᒪᐃᑦᑐᕈᕈᒪᔪᐃᑦ 

ᑎᒍᐊᓐᖑᐊᖃᖃᑦᑕᓕᕈᒪᔪᐃᑦ ᑕᑕᑎᕆᖅᑳᕆᐊᓖᑦ 

ᑐᔅᓯᕋᐅᑎᒥᒃ ᐃᓄᓕᕆᔨᒃᑯᑦ ᐊᒡᓚᕝᕕᖏᓐᓂ ᐊᒻᒪᓗ 

ᑐᓂᓗᒍ ᐃᓄᓕᕆᔨᒧᑦ ᐃᖅᑲᓇᐃᔭᖅᑎᒧᑦ. 

ᓄᓇᕗᒻᒥᐅᑕᐃᑦ ᑕᑕᑎᕆᒍᒪᔪᐃᑦᑕᐅᖅ ᓇᒻᒥᓂᖅ 

ᐃᓯᑦᑎᐊᒻᒪᕆᓪᓗᑎᒃ ᓄᓇᓕᖕᓂ 

ᐃᑲᔪᖅᓱᐃᔨᖏᓐᓄᑦ ᐅᐸᒍᑎᒍᓐᓇᖅᑐᐃᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᑲᔪᓯᓗᑕ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᖕᓇᖓᓄᑦ 

ᐃᒡᓗᓕᒑᕐᔪᒧᓪᓗ, ᒥᔅ ᑕᐅᑐᓐᖏ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᐃᒡᓗᓕᕆᔾᔪᑎᑦ (ᑕᐅᑐᓐᖏ)  

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᓇᖏᖅᓯᔪᖓ ᐃᓱᒫᓗᒃᓱᖓ ᐃᒡᓗᓕᕆᓂᕐᒥᒃ 

ᐃᓐᓇᕆᔭᑦᑎᓐᓄᑦ.  

 

ᐅᖃᖅᑏ, ᐊᒥᓱᑦ ᓄᓇᓕᑦᑎᓐᓂ ᐃᓐᓇᐃᑦ 

ᐃᒡᓗᓕᕆᔨᕐᔪᐊᒃᑯᑦ ᐃᒡᓗᖁᑎᖏᓐᓃᑦᑐᑦ. 

ᖁᔭᓇᑦᑎᐊᖅᑐᖅ ᑕᒪᒃᑯᐊ ᐃᒡᓗᐃᑦ 

ᐊᑐᐃᓐᓇᐅᑎᑕᐅᖕᒪᑕ ᐃᓐᓇᕆᔭᑦᑎᓐᓄᑦ. 

ᐃᓛᓐᓂᒃᑯᑦ ᓄᓇᓕᖕᓂ ᒪᔪᕋᐅᑎᓕᐅᖅᑕᐅᕙᒃᓱᑎᒃ 

ᐃᓐᓇᕆᔭᖅᐳᑦ ᐊᒻᒪ ᑎᒍᒥᐊᕈᑎᒃᓴᓂᒃ 

ᐊᑐᐃᓐᓇᕈᖅᑎᑕᐅᓪᓗᑎᒃ. 

 

ᑭᓯᐊᓂ ᒫᓐᓇᓵᖅ ᐃᓐᓇᕐᒥᒃ ᐃᑲᔪᕋᓱᒃᑎᓪᓗᖓ, 

ᐃᓄᐃᑦ ᖃᐅᔨᒪᓂᕆᔭᖓ ᐊᑐᖅᑕᐅᖏᑦᑎᐊᓚᐅᕐᒪᑦ 

ᑎᑎᖅᑲᐅᑉ ᐃᓗᐊᓂ. ᑕᐃᓐᓇ ᐃᓐᓇᖅ 

ᑎᑎᖅᑲᖅᑖᖅᑐᖅ ᐸᓂᐊ ᐅᖃᐅᔾᔭᐅᓪᓗᓂ 

ᒪᒃᑯᒃᑐᒥᓂᒃ, ᓇᒧᓐᖓᐅᔪᓐᓇᕐᒪᖔᑦ ᐊᓂᑎᑦᑎᓂᕐᒥᒃ. 

ᑖᓐᓇ ᐃᓄᐃᑦ ᖃᐅᔨᒪᔭᑐᖃᖓᑦ ᒪᓕᒃᖢᒍ 

ᐃᓐᓇᕐᒥᒃ ᖃᐅᔨᒪᓐᖏᑦᑐᖓ ᒪᒃᑯᒃᑐᕆᔭᖕᒥᖕᓂᒃ 

ᐊᓂᑦᑎᓇᔭᖅᑐᒥᒃ. ᖃᐅᔨᒪᑦᑎᐊᖅᑐᒍᑦ, ᐅᖃᖅᑏ 

ᑕᒪᒃᑯᓂᖓ. ᓇᓗᓇᖏᑦᑎᐊᖅᑐᖅ 

ᐃᒡᓗᑭᒃᓴᕐᔪᐊᖅᑐᒍᑦ ᓄᓇᕗᑦᒥ ᐊᒻᒪ ᑕᒪᓐᓇ 



ᕿᑎᖅᑰ, ᕕᕝᕗᐊᕆ 25, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓱᒫᓗᒃᑐᖅ ᐃᓛᓐᓂᒃᑯᑦ ᖃᑕᓐᖑᑎᒌᑦ 

ᐃᒡᓗᖃᓐᖏᒃᑳᖓᒥᒃ ᐊᑯᓂᓗ ᐃᒡᓗᒥᒃ 

ᐅᑕᖅᑭᓕᕌᖓᒥᒃ, ᐅᑕᖅᑭᓕᖃᑦᑕᕐᒪᑕ 

ᐃᓐᓇᕆᔭᖏᑦᑕ ᐃᒡᓗᖓᓂᒃ, 

ᐸᖕᒥᐅᓕᖅᑎᑦᑎᓪᓗᑎᒃ ᐃᓐᓇᕆᔭᑦᑎᓐᓂᒃ. 

 

ᐅᖃᖅᑏ, ᓇᓗᖏᑦᑎᐊᖅᑐᖓ ᑕᒪᓐᓇ 

ᐃᒡᓗᑭᒃᓴᕐᓂᖅ ᒫᓐᓇ ᐊᒃᑐᖅᓴᖕᓇᓪᓚᑦᑖᖅᑐᖅ 

ᓄᓇᕗᑦᒥ. ᐊᒻᒪ ᑕᒪᑦᑕᓗᒃᑖᖅ ᐃᑲᔪᕈᒪᑦᑎᐊᖅᑐᒍᑦ. 

ᑭᓯᐊᓂᓕ ᐱᒻᒪᕆᐅᔪᖅ ᐃᓄᐃᑦ ᖃᐅᔨᒪᓂᖓ 

ᐃᓐᓇᕐᓂᒃ ᐱᓕᕆᓂᐊᓕᕌᖓᑦᑕ, 

ᐊᑐᖅᑕᐅᖃᑦᑕᕆᐊᖃᖅᑐᖅ ᒐᕙᒪᒃᑯᑦ ᑐᕌᖅᑕᕗᑦ 

ᐃᓗᐊᓂ ᐅᖃᖅᓯᒪᖕᒪᑕ ᑐᓐᖓᕝᕕᖃᖅᑐᒡᒎᖅ 

ᐃᓄᐃᑦ ᖃᐅᔨᒪᓂᕆᔭᖓᓂᒃ. 

 

ᖃᐅᔨᓯᒪᓐᖏᓐᓇᒪ ᐃᓐᓇᕐᒥᒃ ᐊᓂᑦᑎᓇᔭᖅᑐᒥᒃ 

ᒪᒃᑯᒃᑐᕆᔭᕐᒥᖕᓂᒃ. ᐃᒪᓐᓇ ᐱᒻᒪᕆᐅᖕᒪᑦ ᑕᒪᒃᑯᐊ 

ᐃᓐᓇᕆᔭᖅᐳᑦ ᑕᑉᐱᖅᑐᖅᑕᐅᑦᑎᐊᕆᐊᖃᖅᑐᑦ 

ᐊᖏᕐᕋᕆᔭᕐᒥᖕᓂᒃ ᑕᑉᐱᖅᑐᖅᑕᐅᑦᑎᐊᕐᓗᑎᒃ ᐊᒻᒪ 

ᐃᓕᕋᓱᓐᖏᓪᓗᑎᒃ, ᑐᓐᖓᓱᑦᑎᐊᕐᓗᑎᒃ 

ᐊᖏᕐᕋᖃᕐᒪᑕ. ᓈᒻᒪᒃᓯᒃᐸᑦ ᑖᓐᓇ 

ᐊᐱᖅᑯᑎᒋᓂᐊᖅᑕᕋ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᕐᕕᐊᑦ 

ᐅᐊᖕᓇᖓᓄᑦ ᑎᑭᕋᕐᔪᐊᕐᒧᓪᓗ, ᒥᔅᑕ ᒪᐃᓐ. 

ᐊᕐᕕᐊᓂ ᑐᐊᕕᕐᓇᖅᑐᓕᕆᓂᕐᒧᑦ 

ᑐᓴᖅᑕᐅᑎᑦᑎᓂᖅ (ᒪᐃᓐ) 

 

ᒪᐃᓐ: ᐅᖃᖅᑎᑦᓯᔩ, ᒪ’ᓇ. ᐃᓕᑕᕆᔫᓪᓗᐊᕋᖕᒪ 

ᐊᒻᒪᓗ ᐊᕐᕕᐊᕐᒥᐅᑦ ᑎᑭᕋᔪᐊᒥᐅᑦ 

ᐅᑉᓗᑦᓯᐊᑰᖅᖢᒋᑦ ᐱᖅᓯᖅᑐᒃᑯᑦ. ᐱᖅᓯᖅᑑᔾᔫᒐᑉᑕ 

ᐅᑉᓗᒥ. 

 

ᐅᖃᖅᑎᑦᓯᔩ, ᑕᒫᓂ ᐊᕐᕕᐊᓂ ᕼᐋᒻᓚᒋᔭᐅᔪᑦ, 

ᐃᑉᐸᒃᓴᖅ ᐱᒋᐊᖅᖢᒍ 

ᑐᐊᕕᕐᓇᖅᑐᕐᒥᓯᐅᕐᓂᕋᐃᔾᔪᒻᒥᒃ ᓄᓇᓕᐅᔪᒥ 

ᐊᑐᓕᖅᑎᑦᓯᓚᐅᕐᒪᑕ. ᑕᐃᒪ ᑕᒪᓐᓇ ᐃᑲᔪᖅᑐᖅᖢᒍ 

ᓂᑉᓕᕈᐊᖅᑐᖓ ᐅᑉᓗᒥ ᐊᒻᒪ ᑐᑭᓯᐊᕗᖓ, 

ᑐᑭᓯᓐᓇᑦᓯᐊᖅᑐᖅ ᓲᖅ ᑕᒫᓂ ᐊᕐᕕᐊᓂ 

ᕼᐋᒻᓚᒋᔭᐅᔪᖅ, ᓲᖅ ᑕᐃᑦᑐᒥᒃ 

ᐊᑐᓕᖅᑎᑦᓯᓚᐅᕐᓂᕐᒪᖔᑕ. ᐃᑲᔪᖅᑐᐃᖕᒪᑕᓂᓛᒃ 

ᕼᐋᒻᓚᒋᔭᕗᑦ. ᐃᖢᐊᖅᓴᐃᔨᕐᔫᑉ 

ᐊᑐᓕᖅᑎᓐᓂᑯᐃᓂᒃᑕᐅᖅ, ᑕᒪᒃᑯᓂᖓ 

ᐃᑲᔪᖅᑐᐃᖕᒪᑕ. ᐊᒻᒪᓗ ᑕᒪᓐᓇ ᓄᕙᕐᓇᕐᔪᐊᖅ 

ᓴᖅᑭᓚᐅᖅᑎ’ᖢᒍ.  

 

ᒫᓐᓇᒧᑦ ᑎᑭᖦᖢᒍ ᑕᒫᓂ ᐊᕐᕕᐊᓂ ᕼᐋᒻᓚᒋᔭᐅᔪᖅ 

ᐱᓕᕆᕐᔪᐊᖅᓯᒪᕗᑦ. 

ᐃᒥᖅᑕᐅᑎᓕᕆᓂᕐᒧᐃᓐᓇᐅᖏᑦᑐᖅ 

ᐊᓇᖅᑕᐅᑎᓕᕆᓂᕐᒧᑦ ᐊᒃᑕᑯᓕᕆᓂᕐᒧᑦ 

ᑳᒃᑲᓐᓂᐊᒍᑦ ᐊᖏᓂᖅᓴᕐᓂᒃ ᐱᓕᕆᐊᒃᓴᓂᒃ 

ᑎᒍᓯᓯᒪ’ᒪᑕ. ᐊᕐᕕᐊᕐᒥᐅᓂᒃ 

ᐃᑲᔪᖅᑐᐃᖏᓐᓇᖅᖢᑎᒃ ᐱᔭᕆᐊᖃᖅᑕᖏᓐᓂᒃ 

ᐱᓕᕇᓐᓇᐅᔭᖅᖢᑎᒃ. ᐊᐅᓪᓚᓂᖃᖅᓯᒪᒻᒪᑕ 

ᐅᑉᓗᒥᒧᑦ, ᒪ’ᓈᐸᒃᑲ. ᓂᕿᓂᒃ ᑐᓂᐅᖃᐃᖦᖢᑎᒃ 

ᐊᕐᕕᐊᒥᐅᑕᓗᒃᑖᓄᑦ. ᓈᓚᐅᑎᒃᑯᓪᓗ 

ᐱᓐᖑᐊᑎᔅᓰᓐᓇᐅᔭᖅᖢᑎᒃ, 

ᑐᓴᖅᑎᑦᓰᓐᓇᐅᔭᖅᖢᑎᒃ.  

 

ᑕᒪᒃᑯᐊᖏᓛᒃ ᕼᐊᒻᓚᒋᔭᕗᑦ ᖃᓂᓐᓂᖅᐹᖑ’ᒪᑕ 

ᐅᖃᖅᑎᑦᓯᔩ. ᓄᓇᕗᒻᒥᐅᓄᑦ ᖃᓂᓐᓂᖅᐹᖑ’ᒪᑕ. 

ᑕᐃᒪ ᑕᒪᒃᑯᐊ ᕼᐋᒻᓚᒋᔭᐅᔪᑦ ᐱᓕᕆᓂᕆᔭᖏᑦ 

ᐃᑲᔪᕐᓂᖃᕐᔪᐊᑕᖅᐳᑦ. ᑭᓯᐊᓂᑦᑕᐅᖅ ᖃᐅᔨᒪᔪᒍᑦ, 

ᐅᑯᐊ ᓄᓇᓕᖕᓂ ᒐᕙᒪᓕᕆᔨᒃᑯᑦ ᐊᒻᒪᓗ 

ᐱᔨᑦᓯᕋᖅᑐᓕᕆᔨᒃᑯᑦ ᐱᓕᕆᖃᑎᖃᕐᔪᐊᓱᖕᒪᑕ 

ᕼᐋᒻᓚᒋᔭᐅᔪᓂᒃ. ᒪ’ᓇᕈᐊᕆᕙᒃᑲ ᓴᓇᔪᓕᕆᔨᒃᑯᑦ 

ᐃᑲᔪᖅᑐᐃᖏᓐᓇᖦᖢᑎᒃ ᐱᓕᕆᖃᑎᖃᐃᓐᓇᖦᖢᑎᒃ 

ᕼᐋᒻᓚᒋᔭᑉᑎᓐᓂᒃ ᐊᐅᓚᓂᖃᖅᓯᒪ’ᒪᑕ. ᐊᒻᒪᓗ 

ᑕᒪᓐᓇ ᐃᑲᔪᖅᑐᕐᓂᕆᓯᒪᔭᖓ ᑲᔪᓯ’ᓯᐊᖁᒐᑉᑯ 

ᐱᓇᓱᐊᕈᓯᕐᓄᑦ ᖃᐃᔪᓂᒃ ᐊᒻᒪᓗ ᑕᖅᑭᓐᓂᒃ 

ᖃᐃᔪᓂᒃ. ᑕᒪᓐᓇ ᑲᔪᓯᑦᓯᐊᖁᒐᑉᑯ.  

 

ᐱᔾᔪᑎᒋᑉᓗᒍ ᐅᕙᑦᓯᐊᕈ ᐱᕕᖃᓕᕈᒪ 

ᒥᓂᔅᑐᕆᔭᐅᔪᖅ ᓴᓇᔪᓕᕆᔨᒃᑯᓐᓄᑦ 

ᐱᔨᑦᓯᕋᖅᑐᓕᕆᔨᒃᑯᓐᓄᑦ ᐊᐱᖅᓱᕐᓂᐊᖅᖢᒍ. 

ᐅᖃᖅᑎᑦᓯᔩ ᑐᓴᖅᑎᑦᓯᕗᖓ. ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᖃᒪᓂᑦᑐᐊᒧᑦ, 

ᒪᓕᒐᓕᐅᖅᑎ ᓯᒪᐃᓚᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 797 - 5(2): 

ᐱᒃᑯᒋᔭᐅᓂᖓ ᑳᑦᓕᖅ ᐊᒥᑦᓈᖅ ᓂᐊᒍ 

(ᓯᒪᐃᓚᒃ) 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖃᒪᓂᑦᑐᐊᒥᐅᓪᓗ ᑕᕝᕙᐅᕗᑏᖅᖢᒋᑦ. ᐱᖅᓯᕐᒪᑦ 

ᐊᖏᕐᕋᖅᓯᒪᑦᑎᐊᕋᓗᐊᖅᐳᓯᑐᖅ. 

ᐅᖃᖅᑏ, ᑕᐃᒫᑐᐃᓐᓇᖅ ᓄᓇᕗᒻᒥᐅᑦ 

ᓄᓇᓕᖁᑎᖏᓐᓂᒃ, ᖃᒪᓂᑦᑐᐊᒦᑦᑐᖃᖅᑐᖅ 

ᓴᓇᓐᖑᐊᒃᑳᓗᖕᓂᒃ, ᑎᑎᕋᐅᔭᒃᑳᓗᖕᓂᒃ 

ᖃᐅᔨᒪᔮᕆᔭᐅᑦᑎᐊᖅᑐᓪᓗ. ᑕᐃᓐᓇ ᐅᓈᑉ 

ᐃᒡᓗᖁᑖ, ᓴᓇᓐᖑᐊᖅᑏᑦ, ᒥᖅᓱᖅᑏᓪᓗ ᐅᓗᒥᒧᑦ 

ᑎᑭᖦᖢᒍ ᐅᓄᖅᑐᓂᒃᓱᓕ ᑕᐃᒪᐃᑦᑐᓕᐅᖅᑐᖃᖅᑐᖅ 

ᓄᓇᑦᑎᓐᓂ.  

 

ᐅᓪᓗᒥ ᓇᖏᖅᓯᕗᖓ, ᖁᕕᐊᓱᑦᑎᐊᖅᖢᖓ 

ᖁᕕᐊᓲᑎᒋᓗᒍ ᒪᑲᐃᓚ ᐊᒥ’ᓈᖅ ᓇᐃᓪᕈ, 

ᖃᒪᓂᑦᑐᐊᕐᒥᐅᑕᖅ ᐅᖄᓚᐅᓯᕆᔨᒃᑯᑦ 

ᐅᖄᓚᐅᑎᓯᐅᑎᖓᓐᓂᒃ ᑎᑎᕋᐅᔭᖅᑕᕕᓂᖓ 

ᑕᕝᕙᐅᕗᖅ.  

 

>>ᐸᑦᑕᑐᖅᑐᑦ 

 

ᑲᐃᑦᓕᓐ ᐊᒥᐊᖅᑕᕕᓂᖓ ᐊᒃᖤᓐᖑᐊᖅ. 

ᖁᓪᓕᖃᖅᖢᓂᓗ ᐊᒻᒪᓗ ᐃᑯᒪᖏᓐᓂᒃ ᑕᕝᕙᐅᕗᖅ 

ᐊᒃᖤᒃ ᑖᓂᓯᖅᑐᖅ ᑳᖓᓂ. 

 

ᐅᖃᖅᑏ, ᐊᕐᕌᒍᑦ 30 ᐊᓂᒍᖅᓯᒪᔪᓂᒃ 

ᐅᖄᓚᐅᓯᕆᔨᒃᑯᑦ ᑐᓐᖓᓱᒃᑎᑦᑎᕙᖕᒪᑕ 

ᑎᑎᕋᐅᔭᖅᑕᕕᓂᕐᒥᖕᓂᒃ ᑐᓂᓯᖃᑦᑕᖁᓪᓗᒋᖅ 

ᐅᖄᓚᐅᑎᓯᐅᑏᑦ ᖄᖏᓐᓄᑦ ᐃᓕᔭᐅᔪᒃᓴᒥᒃ. 

$5,000-ᑖᖃᑦᑕᖅᖢᑎᒡᓗ ᓵᓚᒃᓴᖅᑐᑦ. 

 

ᒪᓕᒐᓕᐅᖅᑎᐅᖃᑎᒃᑲ, ᑖᓐᓇ ᐅᖄᓚᐅᑎᓯᐅᑦ 

ᑎᒍᓂᐊᕈᖕᓂ ᕿᒥᕐᕈᐊᖅᑎᐊᕐᓂᐊᖅᐸᐃᑦ ᒥᔅ 

ᓇᐃᕐᕉᓪ ᑎᑎᕋᐅᔭᓚᐅᖅᑕᖓ.  

 

ᖃᒪᓂᑦᑐᐊᕐᒥᐅᑦ ᖁᕕᐊᓱᖃᑎᒋᕙᒃᑲ, 

ᒪᓕᒐᓕᐅᖅᑎᓕᒫᓪᓗ ᐊᑏ ᖁᕕᐊᓲᑎᒋᓚᕗᑦ 

ᑲᐃᑦᓚᓐ ᑕᐃᒪᓐᓇ ᓴᖅᑭᔮᖅᑎᑦᑎᔪᓐᓇᕐᒪᑦ. 

ᖁᔭᓐᓇᒦᒃ, ᐅᖃᖅᑏ. 

   

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐅᐱᒋ ᑦᑎᐊᖃᑦᑕᖅᐸᕗᑦ 

ᓄᓇᕗᑦᒥᐅᑕᐃᑦ ᐃᓕᑕᕆᔭᐅᑦᑎᐊᕌᖓᑕ. 

ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ 

ᓇᑦᓯᓕᖕᒧᑦ, ᒥᔅᑐ ᑭᓐᖑᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 798 - 5(2): 

ᐃᓕᓴᕆᔭᐅᓂᖏᑦ 

ᐃᖅᑲᓇᐃᔭᖅᑎᓪᓗᐊᑕᐅᔪᐃᑦ 

ᓄᕙᕐᔪᐊᕐᓇᐅᑎᓪᓗᒍ (ᕿᓐᖑᖅ) 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᓪᓗᒃᑰᖅᐸᒃᑲ 

ᓇᑦᑎᓕᕐᒥᐅᑕᐅᖃᑎᒃᑲᑦ, 

ᒪᓕᒐᓕᐅᖅᑎᐅᖃᑎᒋᕙᑉᓯᓗ. ᖁᕕᐊᓇᖅᑐᖅ 

ᐅᑎᕈᓐᓇᕐᒥᒐᑦᑕ ᑕᒪᐅᖓ.  

 

ᐅᖃᖅᑎᑦᓯᔩ, ᐅᓪᓗᒥ ᓂᑯᕕᔾᔪᑎᖃᖅᑯᖓ 

ᐅᖃᐅᓯᖃᕈᒪᓪᓗᖓ ᑖᑉᓱᒥᖓ. ᑕᕙᕼᐊᓐᓄᐊᑉ 

ᑖᕙᓂ ᓇᑦᓯᓕᒻᒥᐅᑕᐅᖃᑎᒋᔭᑉᑎᓐᓂ 

ᓴᓇᔭᖅᑐᖅᓯᒪᔪᒥᒃ ᐊᓐᓇᐃᓐᓇᔭᕋᑉᑕ, 

ᓴᓇᔭᖅᑐᖅᓯᒪᔪᖅ. ᐅᖃᖅᑎᑦᓯᔩ, ᑖᒻᓇ 

ᓴᓇᔪᖁᑎᒋᔭᑉᑎᓐᓄᑦ ᓄᓇᑉᑎᓐᓂ 

ᓴᓇᔭᖅᑐᖅᓯᒪᔪᓄᑦ ᐴᓐᓇᐃᑦᑑᑎᓪᓗᒍ, 

ᐊᒃᓱᕈᕐᓇᖅᑐᖅ ᓇᓗᓇᖏᑦᑐᖅ, ᐊᐅᔭᒃᑯᑦ 

ᖃᓄᐃᓪᓗᐊᖏᑦᑐᒃᓴᐅᒍᓇᖅᑎᓪᓗᒍ. 

 

ᐅᖃᖅᑎᑦᓯᔩ, ᒐᕙᒪᐅᓪᓗᑕ ᓇᕝᕚᕆᐊᖃᖅᑯᒍᑦ 

ᑕᒪ’ᓇ ᐊᒃᓱᕈᕐᓂᖅ ᓴᓇᓪᓗᐊᒃᓱᓂ 

ᐊᒃᑎᒃᓯᕚᓪᓕᕆᐊᖃᕐᒪᑦ ᓄᓇᒋᔭᑉᑎᓐᓂ. ᑕᒪ’ᓇ 

ᐅᓪᓗᒥ ᐊᒃᓱᕈᕐᓇᖅᑑᒐᓗᐊᖅᑎᓪᓗᒍ 

ᐱᔾᔪᑎᖃᖅᑎᓪᓗᒍ ᐋᓐᓂᐊᓇᖅᑐᒥᒃ ᓄᕙᓐᓇᖅᑐᒥᒃ, 

ᐊᒃᓱᕈᕐᓇᖅᑐᖅ ᓴᓇᓪᓗᐊᓇᖅᑐᖅ 

ᓴᓇᔨᖁᑎᒋᔭᑉᑎᓐᓄᑦ, ᐊᒃᑎᒃᓯᕚᓪᓕᕆᐊᖃᖅᑯᖅ.  

 

ᐅᖃᖅᑎᑦᓯᔩ, ᑖᑉᑯᐊ ᓴᓇᔨᖁᑎᒋᔭᖅᑯᑦ, 

ᓴᓇᔭᖅᑐᖃᑦᑕᖅᑯᑦ ᐃᑲᔪᕆᐊᑐᖅᖢᑎᒃ 

ᐃᓄᖁᑎᒋᔭᑉᑎᓐᓂᒃ, ᐋᓐᓂᐊᖅᑐᓕᕆᓪᓗᑎᒃ ᑖ’ᓇ 

ᐊᒃᓱᕈᕐᓇᖅᑐᖅ ᓇᓗᓇᖏᑦᑐᖅ. ᐅᓪᓗᒥᐅᔪᖅ 

ᐱᕙᓪᓛᖅᑐᒍᑦ, ᓄᓇᕗᒻᒥᐅᑕᓪᓗᑕ ᑖ’ᓇ 

ᐃᓱᒪᒋᔮᐸᖃᖅᑯᑦ, ᐱᕚᓪᓕᕆᐊᖃᖅᑯᑦ 

ᓄᓇᕗᒻᒥᐅᑕᐅᖃᑎᒋᒐᑉᑎᒍ ᑖᕗᖓ 

ᐃᑲᔪᕆᐊᖅᑐᖅᓯᒪ’ᒪᑕ. ᐊᑕᐃ ᐃᑲᔪᖃᑎᒌᑦᑕ, 

ᑕᒫᓂᕐᒥᐅᑕᑐᖃᐅᖏᒃᑲᓗᐊᖅᐸᑦ ᓄᓇᑐᖃᑉᑎᓐᓂ. 

ᐃᓅᖃᑎᒋᓕᕋᑉᑎᒍ ᑎᑭᓯᒪᑎᓪᓗᒋᑦ 

ᓄᓇᑉᑎᓐᓄᑦ. ᐊᑏ ᐃᑲᔪᖅᑎᒌᒋᐊᖅᑕ. ᐅᖃᖅᑎᑦᓯᔩ 

ᑖ’ᓇ ᐅᖃᕆᐊᒃᑯᒪᓪᓗᒍ ᓂᑯᕕᔾᔪᑎᒋᕙᕋ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᖁᑦᑎᒃᑐᒧᑦ, ᒥᔅᑕ 

ᐊᕿᐊᕈᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 799 - 5(2): 

ᐅᖅᑯᕐᒥᐅ ᑭᒡᒐᖅᑐᐃᔩᑦ ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᒃᑯᖏᓐᓂ (ᐊᕿᐊᕈᖅ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ ᓇᒡᓕᐅᑎᔪᖃᕋᐃᒻᒪᑦ 

ᐃᖏᖅᑎᐅᖃᑦᑕᕋᒪ ᑕᑉᐸᓂ, ᑕᐃᒪᓐᓇ 

ᐃᓐᖏᕈᒪᕋᑖᕋᓗᐊᖅᑐᖓ ᔫ ᓄᑲᖅᓯᕐᒧᑦ, 

ᓇᓪᓕᐅᑎᔪᐊᓐᓅᖕᒪᑦ.  

 

ᑭᓯᐊᓂ ᐅᓪᓗᒥ ᐅᖃᐅᓯᕆᔪᒪᔭ, ᑖᒃᑯᐊ ᕿᑭᖅᑕᓂ 

ᐃᓄᐃᑦ ᑲᑐᔾᔨᖃᑎᒌᒃᑯᑦ ᓂᕈᐊᓚᐅᕐᒪᑕ 

ᖁᕕᐊᓱᕝᕕᒻᒥ ᑕᑉᐹᓂ ᖁᑦᑎᑦᑐᒥ. ᑖᒃᑯᐊ ᐱᖓᓱᐃᑦ 

ᑭᒡᒐᖅᑐᖅᑕᒃᑲ, ᓂᕈᐊᖅᑕᐅᔪᖃᓚᐅᕐᒪᑕ. ᑕᐃᓐᓇ 

ᐊᑕᐅᓯᖅ ᐃᓕᑐᐃᓐᓇᕋᓗᐊᖅᓱᓂ ᐹᓪ ᐊᒪᕈᐊᓕ 

ᐃᓕᑐᐃᓐᓇᖅᓱᓂ, ᓚᐃᓴ ᓂᖏᐅᖅ 

ᐅᑎᖅᑎᑕᐅᒡᓗᓂ ᐊᒻᒪᓗ ᑖᒃᑯᓄᖓ 

ᐊᐅᓚᑦᓯᔨᓅᖅᑎᑕᐅᒃᑲᓐᓂᕆᓪᓗᓂ, 

ᐊᓕᐊᓇᐃᒋᓪᓗᒍ, ᑕᐃᓐᓇᓗ ᓕᕙᐃ ᐹᓇᐸᔅ 

ᖁᕝᕙᓯᓐᓂᖅᓴᒨᕆᐊᕋᒥ ᐊᓱᐃᓛᒃ 

ᓂᕈᐊᖅᑕᐅᔪᐊᓐᓅᓚᐅᖅᓱᓂ. 

 

ᑕᐃᑲᓂ ᐃᑉᐱᐊᕐᔪᖕᒥ ᓂᕈᐊᖅᑕᐅᓚᐅᕐᒥᒻᒪᑦ ᔨᐅᕋᒥ 

ᑑᕐᖓᖅ, ᑑᕐᖔᓗᒃ, ᒪᒥᐊᓇᖅ ᑑᕐᖔᓗᒃ, 

ᐃᖅᑲᓇᐃᔭᖅᑎᒋᓲᔭᖅᖢᒍ ᑕᕝᕙᓂ ᐱᖓᓱᓂᒃ 

ᐊᕐᕌᒍᓂᒃ ᐃᖅᑲᓇᐃᔭᖅᑎᒋᓪᓗᒍ ᓂᕈᐊᖅᑕᐅᒻᒪᑦ 

ᐊᓕᐊᓇᐃᒋᓚᐅᖅᓱᒍ, 

ᐃᖅᑲᓇᐃᔭᖅᑎᒌᓐᓇᓂᐊᖅᑰᔨᒐᓗᐊᖅᖢᒍ ᑭᓯᐊᓂ 

ᓂᕈᐊᖅᑕᐅᑲᓐᓂᓕᓚᐅᕐᒥᒻᒪᑦ ᑖᒃᑯᓄᖓ 

ᐊᐅᓚᑦᓯᔨᒋᔭᖏᓐᓄᑦ. ᐊᒃᓱᐊᓗᒃ ᐱᓕᕆᐊᒃᓴᖓᓂᒃ 

ᐊᒥᓱᓂᒃ ᑐᓂᔭᐅᑳᓪᓚᒃᑲᒥ. 

ᐃᖅᑲᓇᐃᔭᖅᑎᒋᔪᓐᓇᐃᓪᓕᑳᓪᓚᒃᓱᒍ, ᑭᓯᐊᓂ 

ᑭᒡᒐᖅᑐᐃᓂᐊᕐᒪᑦ ᑖᒃᑯᓂᖓ ᐃᓄᖁᑎᒃᑎᓐᓂᒃ 

ᖃᐅᔨᒪᑦᑎᐊᖅᓱᒍ, ᐅᐱᒋᑦᑎᐊᖅᓱᒍᓗ 

ᐊᔪᔾᔮᖏᑦᑎᐊᖅᑐ. ᖁᔭᓐᓇᒦᕈᒪᓪᓗᒋᑦ ᑕᐃᒃᑯᐊ 

ᓂᕈᐊᕆᐊᖅᑐᓚᐅᖅᑐᐃᑦ, ᑖᒃᑯᓄᖓ 

ᑭᒡᒐᖅᑐᐃᖃᑦᑕᖅᑐᓄᑦ ᐃᓄᖁᑎᑦᑎᓐᓄᑦ, 

ᐱᓗᐊᓐᖑᐊᖅᑐᒥ ᑕᑉᐹᓂ ᖁᑦᑎᒃᑐᒥ. ᑖᒃᑯᐊ 

ᑎᓴᒫᓐᓄᐃᑦ ᑭᒡᒐᖅᑐᐃᑦᑎᐊᕐᓂᐊᕐᒪᑕ ᑖᒃᑯᓄᖓ 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ, 

ᐅᐱᒋᕙᒃᑲ ᐊᒻᒪᓗ 

ᐱᓕᕆᖃᑎᒋᑦᑎᐊᕋᓱᐃᓐᓇᕐᓂᐊᖅᐸᒃᑲ ᑖᒃᑯᐊ, 

ᑖᒃᑯᐊ ᐱᓕᕆᔭᖏᓐᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ-ᓯᓈᖓᓄᑦ, 

ᒥᔅ ᓯᐅᑎᐊᐱᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 800 - 5(2): 

ᐃᓗᕕᖅᓰᓂᖅ ᐃᖃᓗᓐᓂ (ᓯᐅᑎᐊᐱᒃ) 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᓂᑯᕕᑉᐳᖓ ᐅᓪᓗᒥ, 

ᑕᕝᕙᓃᑦᑎᓪᓗᑕᐅᒐᓗᐊᖅ ᐃᓛᓐᓂᒃᑯᑦ 

ᐊᒃᓱᕈᖅᑐᐊᐱᐅᒻᒪᑕ ᕿᒪᑦᓯᒪᔭᕗᑦ. ᐃᖃᓗᓐᓂ 

ᑕᒫᓂ ᒫᓂ ᐃᓗᕕᖅᓯᔪᖃᒻᒪᑦ ᐃᓱᒪᒋᒐᓗᐊᖅᓱᒋᑦ, 

ᐃᓱᒪᕆᑦᓱᒋᑦ ᖃᐅᔨᒪᖁᓪᓗᒋᑦ ᓂᑯᕕᑉᐳᖓ, 

ᐊᐃᑦᑖᖑᒐᓗᐊᖅ. ᖁᔭᓐᓇᒦᒃ, ᐅᖃᖅᑎᑦᓯᔩ. 

  

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᐊᑎᖁᑎᖃᕈᓐᓃᕋᒪ. ᑲᔪᓯᓗᑕ. 4. 

ᐅᑎᕈᑏᑦ ᓂᐱᒃᑯᑦ ᐊᐱᖅᑯᑎᕕᓃᑦ. ᑖᓐᓇᑦᑕᐅᖅ 

ᓈᓴᐅᑎᓕᒃ 5. ᐅᖃᐃᓐᓇᖅᐸᒃᑕᕋᓗᐊᕋ ᑭᓯᐊᓂ 

ᐅᒡᓚᖅᑕᐅᔪᓐᓇᖅᐸᖏᓇᑦᑕ ᑕᕝᕙᓂ 

ᐃᒡᓗᕐᔪᐊᕆᔭᑦᑎᓐᓂ ᑕᒪᓐᓇ ᐱᔾᔪᑎᒋᓪᓗᒍ 

ᑲᔪᓯᑦᑎᐊᖏᓐᓇᕐᓂᐊᖅᐳᒍᑦ. ᑐᓐᖓᓱᑦᑎᐊᖃᑦᑕᕐᓕᑦ 

ᑕᕝᕙᓂ ᑕᕝᕙᓃᖏᑦᑑᒐᓗᐊᑦ. 



ᕿᑎᖅᑰ, ᕕᕝᕗᐊᕆ 25, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

6. ᐊᐱᖅᑯᑏᑦ ᒪᓕᒐᓕᐅᖅᑎᓄᑦ. ᒪᓕᒐᓕᐅᖅᑎ 

ᑲᖏᖅᖠᓂᕐᓗᑦ ᐃᒡᓗᓕᒑᕐᔪᖕᒧᓪᓗ ᒪᓕᒐᓕᐅᖅᑎ 

ᑕᐅᑐᓐᖏ.  

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 1156 - 5(2): ᐃᓕᖅᑯᓰᑦ 

ᐃᒡᓗᓕᕆᔾᔪᑎᓄᑦ (ᑕᐅᑐᓐᖏ) 

 

ᑕᐅᑐᓐᖏ: ᖁᔭᓐᓇᒦᒃ ᐅᖃᖅᑏ, ᐃᓕᑕᕆᒐᖕᒪ, 

ᐅᓇ ᖃᑉᓗᓈᑎᑐᑦ Approaches to housing 

issues, ᖃᓄᖅ ᐃᒡᓗᓕᕆᓂᕐᒥᒃ ᑲᔪᓯᒋᐊᖃᕐᒪᖔᑦᑕ 

ᐅᖃᖅᑏ, ᐊᐱᖅᓱᕈᒪᒐᒃᑯ ᒥᓂᔅᑕᒋᔭᐅᔪᖅ 

ᐃᒡᓗᓕᕆᔨᕐᔪᐊᒃᑯᓐᓄᑦ.  

 

ᐅᖃᖅᑏ ᖃᐅᔨᒪᑦᑎᐊᖅᑐᒍᑦ, ᓇᓗᖏᑦᑎᐊᖅᑐᒍᑦ 

ᐃᒡᓗᑭᒃᓴᕐᔪᐊᖅᑐᒻᒪᕆᐊᓘᒐᑦᑕ ᓄᓇᕗᒻᒥ. ᐊᒡᓛᑦ 

ᓯᕗᒻᒧᐊᒋᐊᕈᓐᓇᖏᑦᓱᑕ 

ᑭᖑᑉᐱᐊᕆᐊᕈᓐᓇᖅᑑᔭᖏᓐᓇᑦᑕ. ᐃᒡᓗᑭᒃᓴᕐᓇᖅ 

ᑖᓐᓇ ᐸᖕᒥᐅᖅᑐᒻᒪᕆᐅᓂᕐᒧᓪᓗ ᐋᓐᓂᐊᕐᓂᕐᒧᓪᓗ, 

ᐃᓱᒪᐅᓪᓗ ᐋᓐᓂᐊᕐᓂᕆᔭᖓᓄᑦ ᐱᔾᔪᑕᐅᖃᑦᑕᕐᒪᑦ 

ᐸᖕᒥᐅᓗᐊᒧᑦ. ᑕᐃᒪᓕ ᐃᓐᓇᕆᔭᖅᐳᑦ ᐃᓚᐅᒑᖓᑕ 

ᐃᓛᓐᓂᒃᑯᑦ ᒪᒃᑯᒃᑐᖏᓐᓄᑦ 

ᐃᓱᒪᖅᓲᑕᐅᓗᐊᓕᖃᑦᑕᕐᒪᑕ ᒪᒃᑯᒃᑐᖏᑦ 

ᐃᒡᓗᖃᓐᖏᑎᓪᓗᒋᑦ. ᑖᓐᓇ ᐃᓐᓇᕆᔭᐅᔪᖅ 

ᐃᒡᓗᖃᖅᓱᓂ.  

 

ᒥᓂᔅᑕᖃᐃ ᓇᓗᓇᐃᔭᐃᔪᓐᓇᖅᐸ ᓱᓇᓂᒃ 

ᐊᑐᐊᒐᕐᓂᒃ ᒫᓐᓇᐅᔪᒥ ᓴᐳᑎᔭᐅᖁᓪᓗᒋᑦ ᑕᐃᒃᑯᐊ 

ᓇᖕᒥᓂᖅ ᐃᒡᓗᖃᓪᓚᑦᑖᖅᑐᑦ ᐸᖕᒥᐅᕐᓂᕐᒧᑦ 

ᐃᓇᖏᖅᑕᐅᖃᑦᑕᕐᒪᑕ ᐃᒡᓗᖃᖏᑦᑐᓄᑦ. ᐃᓛᓐᓂᑦ 

ᒪᒃᑯᒃᑐᕆᔭᖏᓐᓄᑦ. ᐃᓛᓐᓂᒃᑯᑦ 

ᖃᑕᓐᖑᑎᒋᔭᖏᖕᓄᑦ ᓅᖃᑦᑕᕐᒪᑕ. ᖃᓄᐃᑦᑐᓂᒃ 

ᐊᑐᐊᒐᓂᒃ ᓴᖅᑯᒥᔭᖃᖅᐸ? ᓴᐳᒻᒥᔭᐅᑦᑎᐊᖁᓪᓗᒋᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑕᐅᔪᖅ ᑲᒪᔨᐅᔪᖅ ᓄᓇᕗᑦᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑏ, 

ᖁᔭᓐᓇᒦᓪᓗ ᑖᓐᓇ ᐊᐱᖅᑯᑎᒋᒻᒪᒍ. 

ᑭᓇᐅᒐᓗᐊᖅᑲᑦ ᐃᓐᓇᐅᒐᓗᐊᖅᑲᕐᓘᓐᓃᑦ, 

ᐃᒡᓗᓕᕆᔨᒃᑯᑦ ᐃᓪᓗᖁᑎᖓᓐᓂ 

ᐊᑐᖅᑐᐊᖅᑎᐅᒃᐸᑕ, 

ᑕᐃᒃᑯᐊ ᐱᒐᓱᐊᕈᑎᒋᓯᒪᔭᖏᑦ ᐃᓪᓗᓕᕆᔨᒃᑯᓐᓄᑦ 

ᐱᓯᒪᔭᐅᔪᐃᑦ, ᑭᓇ ᐃᓪᓗᖃᖅᑎᐅᓂᐊᕐᒪᖔᑦ 

ᑕᕝᕙᓂ ᑕᑕᑎᕆᓲᖑᒻᒪᑕ. ᐊᒻᒪ ᑭᒃᑯᑦ 

ᑕᐃᑲᓃᓐᓂᐊᕐᒪᖔᑕ ᑕᐃᒪ ᑕᐃᒃᑯᐊ 

ᐊᓯᔾᔨᑕᖅᑐᒥᓂᐅᑎᓪᓗᒋᑦ ᐃᓪᓗᓕᕆᔨᒃᑯᓐᓂ 

ᖃᐅᔨᒃᑲᐃᒋᐊᖃᓲᑦ ᐃᓄᖏᑦ ᐃᓚᒃᑲᓂᖅᓯᒪᒻᒪᖔᑕ 

ᐃᓚᓐᖓᒃᑲᓐᓂᖅᓯᒪᒻᒪᖔᑕ. ᑖᒃᑯᐊ 

ᓄᑖᕈᖅᑎᑕᐅᔫᒦᓐᓇᕆᐊᓖᑦ ᑖᒃᑯᐊ 

ᐃᓪᓗᖃᖅᑎᐅᔪᐃᑦ ᐊᑎᖃᖅᑎᐅᒻᒪᑕ ᑕᕝᕙᓂ 

ᐃᓐᓇᓪᓚᕆᐅᒐᓗᐊᖅᑲᑦ ᐅᕝᕙᓗ 

ᐃᓐᓇᑐᖃᐅᖏᒃᑲᓗᐊᖅᐸᖅᑲᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ 

ᐊᐱᖅᑯᑎᖕᓄᑦ. ᒥᔅ ᑕᐅᑐᓐᖏ. 

 

ᑕᐅᑐᓐᖏ: ᖁᔭᓐᓇᒦᒃ ᐅᖃᖅᑏ, ᐊᒻᒪ ᖁᔭᓐᓇᒦᒃ 

ᒥᓂᔅᑕ ᑭᐅᒐᕕᑦ. ᑭᓯᐊᓂ ᐊᒥᓱᑦ ᐃᓐᓇᕆᔭᖅᐳᑦ 

ᐊᑐᖅᑐᐊᕐᓂᖅᓴᐅᖕᒪᑕ ᒪᒃᑯᒃᑑᔪᓂᒃ. ᖃᐅᔨᓚᐅᕋᒪ 

ᑎᑎᕋᕐᕕᐅᔪᖅ ᐃᓐᓇᕆᔭᐅᔪᖅ. ᐃᓐᓇᐅᑉ 

ᖃᐅᔨᒪᓂᕆᔭᖓ ᒪᓕᒃᑕᐅᖏᑦᑎᐊᖅᓱᓂ 

ᐊᓂᑦᑎᔪᓐᓇᕐᒪᒡᒎᖅ ᒪᒃᑯᒃᑐᕆᔭᖓᓂ ᐊᑐᕐᓗᓂ 

ᑲᑎᒪᔨᕋᓛᓂᒃ ᓱᓇᓂᒃᑭᐊᖅ ᐃᖅᑲᖅᑐᐃᔨᒃᑯᑦ. ᑖᓐᓇ 

ᐃᓄᐃᑦ ᐱᖅᑯᓯᕆᖏᒻᒪᒍ. ᐱᖅᑯᓯᕆᖏᓪᓚᑦᑖᕐᒪᒍ. 

ᐃᓐᓇᐃᑦ ᒫᓐᓇ ᐊᔪᖃᑦᑕᕐᒪᑕ ᐊᓐᓂᑦᑎᓂᖅ 

ᒪᒃᑯᒃᑐᕆᔭᕐᒥᖕᓂᒃ ᐊᖏᕐᕋᖃᖏᒻᒪᑕ ᐃᓐᓇᕐᓘᓐᓃᑦ 

ᐋᓐᓂᐊᓕᕋᓗᐊᕈᓂ ᐅᕝᕙᓘᓐᓃᑦ 

ᑐᓐᓂᐊᓱᓕᕋᓗᐊᕈᓂ ᒪᒃᑯᒃᑐᕆᔭᕐᒥᓂᒃ.  

 

ᑕᐃᒪᓕᖃᐃ ᒥᓂᔅᑕ ᓇᓗᓇᐃᔭᐃᒍᓐᓇᖅᐳᖅ ᖃᓄᖅ 

ᐱᓕᕆᖃᑎᖃᕈᓐᓇᕐᒪᖔᕐᒥ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᓐᓂ ᐃᑲᔪᖅᑐᖅᑕᐅᑦᑎᐊᖁᓪᓗᒋᑦ 

ᑕᑉᐱᖅᑐᖅᑕᐅᑦᑎᐊᖁᓪᓗᒋᑦ 

ᑐᓴᐅᒪᑎᑕᐅᑦᑎᐊᕐᓗᑎᒃ ᐃᓐᓇᐃᑦ ᐊᑐᖅᑐᐊᖅᑐᑦ 

ᐃᒡᓗᓕᕆᔨᕐᔪᐊᒃᑯᓐᓂ ᖃᓄᖅᑑᕈᓐᓇᕐᒪᖔᑖ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑕᐅᔪᖅ ᑲᒪᔨᐅᔪᖅ ᓄᓇᕗᑦᒥ 

ᐃᒡᓗᓕᕆᔨᕐᔪᐊᒃᑯᓐᓄ ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ 

ᐅᖃᖅᑎᑦᓯᔩ, ᖁᔭᓐᓇᒦᓪᓗ 

ᐊᐱᕆᖅᑯᑎᒋᒋᐊᒃᑲᓐᓂᕐᖓᒍ ᓱᓕᔪᕆᑦᓯᐊᖅᑕᕋ 

ᐊᐃᓐᓈᖑᒐᓗᐊ ᐃᓐᓇᐃᑦ ᑕᐃᒪᐃᑦᑐᒦᒋᐊᖃᖏᒻᒪᑕ. 

ᑕᐃᒪ ᐃᒫᒃ ᐊᔭᐅᕆᒋᐊᕈᒥᓇᖅᑐᖅ 

ᐃᓪᓗᖃᖅᑎᐅᑎᓪᓗᒋᑦ ᓯᕗᓪᓕᐅᔾᔭᐅᒋᐊᖃᕐᖓᑕ. 

ᑲᒪᒋᔭᐅᑦᑎᐊᕆᐊᕐᖓᑕ ᐃᓚᒥᓄᑦ 

ᐃᓱᒫᓗᒃᑎᑕᐅᖏᓪᓗᑎᒃ ᐃᓪᓗᓕᕆᔨᒃᑯᓐᓄᑦ. 

ᕿᓄᒋᐊᕈᓐᓇᖅᑐᑦ ᑲᑐᔾᔨᖃᑎᒌᓪᓗᑎᒃ 

ᖃᓄᖅᑑᕈᑎᒃᓴᒃᑲᓐᓂᕐᓂᒃ ᐸᕐᓇᐅᑎᒃᓴᓂᒃ 

ᐃᒪᐃᒃᑲᓐᓂᕈᒪᔪᒍᑦ, ᐋᖅᑭᒋᐊᒃᑲᓐᓂᕈᓐᓇᖅᑭᓯ? 

ᐃᒪᐃᓕᐅᖃᑎᖃᕐᓗᑎᒃ. ᑐᐊᕕᕐᓇᑐᒃᑯᑦ 

ᑲᒪᒋᔭᐅᔪᓐᓇᒥᒻᒪᑕ. ᐊᓂᑕᐅᓯᒪᒋᐊᖃᖏᒻᒪᑕ 

ᐃᓐᓇᐃᑦ ᐊᖏᕐᕋᖏᓐᓂ. ᖁᔭᓐᓇᒦᒃ ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐊᒻᒪ 

ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑏ ᐊᐱᖅᑯᑎᖕᓄᑦ 

ᒥᔅ ᑕᐅᑐᓐᖏ. 

 

ᑕᐅᑐᓐᖏ: ᖁᔭᓐᓇᒦᒃ ᐅᖃᖅᑏ, ᐊᒻᒪ ᖁᔭᓐᓇᒦᒃ 

ᒥᓂᔅᑕ. (ᑐᓵᔨᑎᒍᑦ) ᐅᖃᖅᑎᑦᓯᔩ 

ᐃᓕᑕᖅᓯᒐᓗᐊᖅᐳᖓ ᐃᓄᒃᑎᒍᑦ ᓇᒻᒥᓂᖅ 

ᑲᒪᑦᓯᐊᕆᐊᖃᓲᖑᒐᑉᑕ ᑭᓯᐊᓂ ᐅᓄᖅᑐᑦ 

ᓄᓇᕗᒻᒥᐅᑕᐃᑦ ᐊᑯᓐᓂᖓᓃᑦᑑᔭᖅᐸᒻᒪᑕ. 

ᐃᓄᒃᑎᑐᑦ ᐃᒪᐃᒍᓐᓇᕋᓗᐊᖅᖢᑎᒃ ᑭᓯᐊᓂ 

ᒪᓕᒐᑎᒍᑦ ᐱᐅᓯᐅᔭᕆᐊᖃᖅᑐᑦ ᐊᔾᔨᒋᓐᖏᑕᖓᓂᒃ 

ᐃᓕᖅᑯᓯᕆᔭᐅᔪᒧᑦ ᐊᑐᖁᔭᐅᓪᓗᑎᒡᓗ.  

 

ᒥᓂᔅᑕ ᐊᖏᖅᓯᒪᓂᐊᖅᐸᑦ ᑖᒃᑯᐊ ᓄᓇᓕᖕᓂ 

ᐃᒡᓗᓕᕆᔨᐅᔪᑦ ᑎᒥᐅᔪᓪᓗ ᑕᒪᒃᑯᐊ ᐃᓄᐃᑦ 

ᐱᖅᑯᓯᖏᑦ ᐃᓕᖅᑯᓯᖏᓪᓗ ᑐᓐᖓᕕᖏᑦ 

ᐊᑐᖅᑕᐅᑦᓴᐃᓐᓇᖁᓪᓗᒋᑦ, ᖃᓄᖅ 

ᐃᑲᔪᖅᑐᐃᓂᖃᑦᓯᐊᖁᓪᓗᒍ ᐊᑐᖅᑐᐊᖅᐸᑦᑐᓂᒃ 

ᐱᓗᐊᖅᑐᒥᒃ ᐅᖃᐅᓯᖃᖅᐳᖓ ᐃᓐᓇᕐᓂᒃ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐅᖃᖅᑎ: ᒥᓂᔅᑕᐅᔪᖅ ᑲᒪᔨᐅᓪᓗᓂ ᓄᓇᕗᑦᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅ ᒫᒍᓚ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ 

ᐊᐱᖅᑯᑎᖃᕆᐊᕐᖓ ᒥᔅ ᑕᐅᑐᓐᖏ. 

ᐱᓕᕆᖃᑎᒋᒋᐊᕈᓐᓇᖅᑕᕗᑦ ᑕᐃᒃᑯᐊ. 

ᐊᔭᐅᕆᒋᐊᕈᒪᒋᓪᓗᖓᓗ ᐃᓪᓗᓕᕆᔨᕐᔪᐊᒃᑯᑦ 

ᖃᓄᖅᑑᕋᓱᐊᖃᑦᑕᕐᖓᑕ. ᑕᕝᕘᓇ 

ᑐᐊᕕᕐᓇᖅᑐᑕᖃᖅᑎᓪᓗᒍ ᓄᓇᓕᒻᒥ 

ᐃᓪᓗᓕᕆᔨᒃᑯᑦ. ᐃᓄᓕᕆᔨᒃᑯᑦ 

ᐊᔅᓱᕈᕐᓇᖅᑐᖃᓗᐊᖅᑎᓪᓗᒍ 

ᐱᓕᕆᖃᑎᒌᒍᓐᓇᓲᖑᒻᒥᒻᒪᑕ ᑐᐊᕕᕐᓇᖅᑐᒃᑯᑦ 

ᖃᓄᖅᑑᖅᑕᐅᒋᐊᕈᓐᓇᖅᑐᑎᒃ. ᑕᕝᕙ ᒐᕙᒪᒃᑯᓐᓄᑦ 

ᐋᖅᑭᑦᑕᐅᓯᒪᖏᑦᑑᒐᓗᐊᕐᓂᒃ 

ᖃᓄᖅᑑᕈᑕᐅᒃᑲᓐᓂᕈᓐᓇᐸᑦᑐᑦ. ᑕᐃᒃᑯᐊ 

ᑕᑯᔭᐅᒋᐊᒃᑲᓐᓂᕈᓐᓇᖅᑐᑦ 

ᐃᑲᔪᖅᑕᐅᒋᐊᒃᑲᓐᓂᕐᓗᑎᒃ ᑭᓯᐊᓂᑦᑕᐅᖅ 

ᐱᒍᒪᓂᖏᑦ ᒪᓕᒋᐊᖃᕐᒥᒻᒪᑕ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ: ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. 

ᒪᓕᒐᓕᐅᖅᑎ ᓇᑦᓯᓕᖕᒧᑦ ᒥᔅᑐ ᕿᓐᖑᖅ. 

 

ᐊᐱᖅᑯᑦ 1157 - 5(2): ᐃᑲᔪᕈᑏᑦ 

ᐱᔨᑦᑎᕋᖅᑎᑦᑎᔨᓄᑦ ᐳᓛᖅᑐᓄᑦ (ᕿᓐᖑᖅ) 

 

ᕿᓐᖑᖅ: ᖁᔭᓐᓇᒦᒃ ᐅᖃᖅᑎᑦᓯᔩ. ᐅᖃᖅᑎᑦᓯᔩ, 

ᐊᐱᖅᑯᑎᖃᕈᒪᔪᖓ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᒥᓂᔅᑕᖓᑦᑕ ᒥᒃᓵᓄᑦ.  

 

(ᑐᓵᔨᑎᒍᑦ) ᓄᓇᓕᖕᓂ ᐅᓄᖅᑐᓂᒃ ᑕᒪᒃᑯᐊ 

ᐃᓕᓐᓂᐊᖅᓯᒪᔪᓂᒃ ᑭᓐᖑᓲᖑᒐᑦᑕ 

ᐱᔨᔅᓯᕋᐅᑎᖃᖅᑐᓂᒃ ᐅᖓᓯᒃᑐᒦᖦᖢᑎᒃ 

ᐊᖏᕐᕋᒥᓂᒃ ᐊᒻᒪ ᐱᔭᒃᓴᖃᓗᐊᓯᕙᒃᖢᑎᒃ, ᑕᒪᒃᑯᐊ 

ᐅᖁᒪᐃᒃᓴᓗᐊᓯᕙᒻᒪᑕ ᑕᖃᓗᐊᓕᖅᓱᑎᒡᓗ.  

 

ᒥᓂᔅᑕᐅᔪᖅ ᐅᖃᕈᓐᓇᖅᐸ? ᖃᓄᓪᓚᑦᑖᖅ 

ᐃᑲᔪᖅᑐᐃᒍᑏᑦ ᐊᑐᐃᓐᓇᐅᕙᒻᒪᖔᑕ 

ᐱᔨᑦᓯᖅᑎᕈᑎᑦᑎᓐᓄᑦ ᐅᖁᒪᐃᒃᓴᓗᐊᓕᖁᓇᒋᑦ 

ᐅᖓᓯᒃᑐᒥ ᐃᖅᑲᓇᐃᔭᕆᐊᖅᓯᒪᑎᓪᓗᒋᑦ 

ᓄᓇᓕᖕᒧᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᒥᓂᔅᑕᐅᔪᖅ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᒥᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᓯᔩ. ᐅᖃᖅᑎᑦᓯᔩ ᑖᒃᑯᐊ ᐅᖃᐅᓯᕆᔭᖏᑦ 

ᓇᔭᓐᖑᐊᑦ ᓄᓇᓕᖕᓂ ᐱᓕᕆᐊᖃᖃᑦᑕᖅᑐᑦ ᑖᒃᑯᐊ 

ᐅᖃᓗᒡᕕᖃᕈᓐᓇᖃᑦᑕᕐᒪᑕ 

ᐃᑲᔪᖅᑕᐅᕕᖃᕈᓐᓇᖅᖢᑎᒡᓗ. ᑖᒃᑯᓄᖓ 

ᐃᓱᒪᑕᕆᔭᖏᓐᓄᑦ ᑐᑭᒧᐊᒃᑎᑦᓯᒋᔭᖏᓐᓄᓪᓗ 

ᐊᒃᓱᕈᕐᓇᖅᑐᒃᑰᓗᐊᓕᕌᖓᑕ ᓇᓗᓇᐃᖅᓯᖃᑦᑕᖅᑐᑦ 

ᑖᒃᑯᓄᖓ ᐃᓱᒪᑕᕆᔭᒥᓄᑦ ᓯᕗᓕᐅᖅᑎᒥᓄᓪᓗ 

ᖃᓄᖅ ᐃᑲᔪᖅᑐᖅᑕᐅᖅᓯᐅᕐᕕᒋᔪᓐᓇᖅᖢᒋᑦ. 

ᐅᖃᖅᑎᑦᓯᔩ ᖁᔭᓐᓇᒦᒃ.  

ᐅᖃᖅᑎ: ᖁᔭᓐᓇᒦᒃ, ᓯᕗᓪᓕᖅᐹᒥᒃ ᐃᓚᒋᐊᕈᑎ 

ᐊᐱᖅᑯᑎᖕᓄᑦ ᒥᔅᑐ ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ ᐅᖃᖅᑎᑦᓯᔩ, ᖁᔭᓐᓇᒦᒡᓗ 

ᒥᓂᔅᑕ ᑖᔅᓱᒥᖓ ᑭᐅᔪᓐᓇᕐᒪᑦ. (ᑐᓵᔨᑎᒍᑦ) 

ᐅᖃᖅᑏ, ᓂᒡᓚᓱᒻᒪᕆᒃᑐᒥᒃ ᓄᓇᖃᕋᑦᑕ ᓯᓚᕐᔪᐊᒥ 

ᒫᓐᓇᓵᐸᓘᔪᔪᖅ ᓇᑦᓯᓕᖕᒥᐅᓂᒃ ᐊᓯᐅᔨᑲᓴᓚᐅᖅᐳᑦ 

ᐃᓄᖕᒥᒃ ᓄᓇᓕᑦᑎᓐᓄᑦ ᐱᔨᑦᓯᕆᐊᖅᑐᓚᐅᖅᑐᒥᒃ 

ᒪᓕᒐᓕᐅᖅᑎᐅᓪᓗᖓ ᐅᖃᒻᒪᕆᒍᒪᕗᖓ ᒐᕙᒪᕗᑦ 

ᐸᖅᑭᔅᓯᐊᕆᐊᖃᕐᒪᒋᑦ ᑕᒪᒃᑯᐊ 

ᐱᔨᑦᓯᖅᔪᑎᒋᕙᑦᑕᕗᑦ ᐅᕙᑦᑎᓐᓂ 

ᐸᖅᑭᑎᑦᑎᑦᓯᐊᐸᒻᒪᑕ. 

 

ᒥᓂᔅᑕᐅᔪᖅ ᐅᖃᑦᓯᐊᕈᓐᓇᖅᐸ ᖃᓄᖅ ᑎᒥᖁᑎᖏᑦ 

ᐃᑲᔪᖅᑐᐃᖃᑦᑕᕐᒪᖔᑕ 

ᐅᐸᓗᖓᐃᖅᓯᒪᑦᓯᐊᖁᓪᓗᒋᑦ ᑕᒪᒃᑯᐊ 

ᐱᔨᑦᓯᖅᐸᑦᑐᑦ ᓄᓇᓕᒻᒨᓚᐅᖏᓐᓂᕐᒥᓂᒃ 

ᐅᖓᓯᒃᑐᒦᑉᐸᑦ ᐊᒻᒪᓗ ᐊᔾᔨᒋᖏᒻᒪᕆᒃᑕᖓᓂᒃ 

ᖃᐅᔾᔨᑎᒋᓐᖏᑕᒥᓂᒃ ᖃᐅᔨᕙᓪᓕᐊᖃᑦᑕᑎᓪᓗᒋᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᒥᓂᔅᑕᐅᔪᖅ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᑕᒪᒃᑯᐊ ᓇᔭᓐᖑᐊᑦ 

ᑕᒪᐅᓐᖓᕆᐅᖅᑐᑦ ᐅᑭᐅᖅᑕᖅᑐᒧᐊᓕᓵᖅᑐᓪᓗ 

ᐃᑲᔪᖅᑕᐅᕝᕕᖃᕈᓐᓇᖅᑐᑦ ᑕᒪᒃᑯᓄᖓ 

ᐃᓕᑕᖅᓯᓂᕐᒥᒃ ᖃᓄᐃᑦᑐᒥᒃ ᐃᓅᓯᖃᕐᒪᖔᑦᑕ 

ᖃᓄᕐᓗ ᐊᐅᓪᓛᕐᓂᖅᑕᖃᖃᑦᑕᕐᒪᖔᑦᑖ, 

orientation- ᑕᖃᖃᑦᑕᖅᑐᑦ. ᐅᖃᖅᑎᑦᑎᔩ ᐊᒻᒪ 

ᑕᒪᒃᑯᐊ ᐊᒃᓱᕈᕐᓇᖅᑐᒃᑰᓕᕌᖓᑕ ᐱᓕᕆᔩᑦ 

ᓇᓗᓇᐃᖅᓯᖏᑦᑕᕌᖓᑕ ᐃᑲᔪᖅᑕᐅᔪᒪᓂᕐᒥᖕᓂᒃ 

ᐃᑲᔪᕆᐊᒃᓴᖅ ᓇᓗᓇᓲᖑᖕᒪᑦ. 

ᐃᑲᔪᖅᑐᑐᐃᓐᓇᖃᑦᑕᖅᑕᕋᓗᐊᕗᑦ 

ᓇᓗᓇᐃᖅᓯᖃᑦᑕᖁᓗᒋᑦ ᑕᒪᒃᑯᓂᖓ 

ᐊᒃᓱᕈᕐᓇᖅᑐᒃᑰᕐᓂᐊᕐᓂᕆᔭᖏᑦᑕ ᒥᒃᓵᓄᑦ 

ᖃᐅᔨᑎᑦᓯᒋᐊᖃᑦᑕᖁᔭᕋᓗᐊᕗᑦ ᑕᒪᐃᓐᓂᒃ. 

ᐋᓐᓂᐊᕐᕕᖕᒧᑦ ᐱᓕᕆᔨᑐᐃᓐᓇᐅᖏᑦᑐᑦ ᑭᓯᐊᓂ 

ᑕᒪᕐᒥᓗᒃᑖᑦ ᓄᓇᕗᑦᒥ ᐱᓕᕆᔪᑦ 

ᑕᒫᓂᕐᒥᐅᑕᐅᖦᖤᕋᓗᐊᖅᐸᑕ ᖃᐅᔨᒋᐊᖅᑎᑦᓯᒋᑦ, 

ᐅᖃᖃᑎᒋᔪᓐᓇᖅᑕᖏᓐᓄᑦ 

ᐃᑲᔪᖅᑕᐅᔭᕆᐊᖃᕋᓱᒋᒍᕕᑦ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ, ᐊᐃᑉᐹᓂᒡᓗ ᐊᒻᒪᓗ 

ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ 

ᒥᔅᑐ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ ᐅᖃᖅᑎᑦᓯᔩ, ᖁᔭᓐᓇᒦᒡᓗ 

ᒥᓂᔅᑕ, ᑖᔅᓱᒥᖓ ᑐᑭᓯᓇᖅᓯᕚᓪᓕᖅᑎᑦᑎᖕᒪᑦ.  

(ᑐᓵᔨᑎᒍᑦ) ᐅᖃᖅᑏ, ᐱᒻᒪᕆᐅᓇᓱᒋᒐᒃᑯ 

ᐱᔨᑦᓯᖅᐸᑦᑐᑦ ᑐᓴᐅᒪᔭᖃᓲᖑᖕᒪᑕ 

ᑐᑭᒧᐊᕈᑎᒃᓴᖃᖅᓱᑎᒃ ᒪᓕᒋᐊᖃᖅᑕᒥᖕᓂᒃ 

ᐅᖁᒪᐃᒃᓴᓗᐊᓕᖁᓇᒋᑦ ᐱᔨᑦᓯᑎᓪᓗᒋᑦ ᓄᓇᓖᑦ 

ᓄᓇᓕᕋᓛᖁᑎᑦᑎᓐᓂ.  

 

ᒥᓂᔅᑕᐅᔪᖅ ᑲᒃᓱᖓᐃᖅᓯᒪᓂᐊᖅᐹ ᓴᖅᑮᖁᓪᓗᒋᑦ 

ᐃᒡᓗᒥᒃ ᐃᓱᓕᓚᐅᖏᓐᓂᑦᑎᓐᓂᒃ ᑐᑭᒧᐊᕈᑎᒃᓴᓂᒃ 

ᐃᓕᓴᐅᑎᐅᔪᓐᓇᖅᑐᓂᓪᓗ ᐱᔨᑦᓯᖅᐸᑦᑐᓄᑦ 

ᓄᓇᕘᒧᑦ ᓴᓇᔭᖅᑐᖅᓯᒪᔪᓄᑦ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ, ᐅᖃᖅᑎᑦᑎᔩ, ᑕᒪᓐᓇ ᑕᐃᒪᐃᑦᑐᓄ 

ᐊᑐᐃᓐᓇᐅᓐᓂᖅᐸᑦ ᓴᖅᑭᑐᒃᓴᐅᔪᓐᓇᖅᐸᓪᓗ 

ᑲᑎᒫᓂᓚᐅᖏᓐᓂᑦᑎᓐᓂ ᑕᒪᒃᑯᐊ 

ᖃᐅᔨᒋᐊᕐᓂᐊᖅᐸᒃᑲ. ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐅᐊᖕᓇᖓᓄᑦ 

ᑎᑭᕌᕐᔪᐊᕐᒧᓪᓗ, ᒥᔅᑐ ᒪᐃᓐ. 

 

ᐊᐱᖅᑯᑦ 1158 - 5(2): ᐃᑲᔪᕈᑎᑦ ᐊᕐᕕᐊᓄᑦ 

ᓄᕙᕐᔪᐊᓇᖃᖅᑎᓪᓗᒍ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᖃᖅᑎᑦᓯᔩ 

ᓂᓪᓕᖅᐳᖓ ᐊᐱᕐᓱᕈᐊᖅᖢᒍ ᒥᓂᔅᑕᒋᔭᐅᔪᖅ 

ᓄᓇᓕᖕᓂ ᒐᕙᒪᓕᕆᔨᐅᓂᕐᒧᑦ.  

 

(ᑐᓵᔨᑎᒍᑦ) ᐅᖃᖅᑏ, ᐅᖃᐅᓯᕆᒋᐊᓐᖓᖅᑲᐅᔭᓐᓂᒃ 

ᐱᒻᒪᕆᐅᑎᒋᓂᖓᓂᒃ Hᐋᒻᓚᒃᑯᑦ ᐊᕐᕕᐊᑦ 

ᑕᒪᑐᒪᓂ ᓄᕙᒡᔪᐊᕐᓇ 19 ᐱᓪᓗᒍ ᓄᓇᓕᑦᑎᓐᓂ 

ᐊᒻᒪᓗ ᓄᓇᓕᓐᓂ ᐊᒻᒪᓗ ᒐᕙᒪᒃᑯᓐᓄᑦ 

ᐱᔨᑦᓯᖅᑐᓕᕆᔩᑦ ᓄᓇᓕᑦᑎᓐᓂ 

ᐃᑲᔪᖅᑐᐃᓯᒪᓂᖏᓐᓂ.  

 

ᓯᕗᓪᓕᖅᐹᖅ ᒥᓂᔅᑕᒧᑦ ᐊᐱᖅᑯᑎᒐ: 

ᓇᐃᓈᖅᓯᔪᓐᓇᖅᐸ ᒥᓂᔅᑕᐅᔪᖅ 

ᐃᑲᔪᖅᑐᐃᕙᓚᐅᕐᓂᕐᒥᓂᒃ Hᐋᒪᓚᒃᑯᖏᓐᓄᑦ 

ᐊᕐᕕᐊᓂ ᑕᖅᑭ ᐱᖓᓱᑦ ᐊᓂᒍᓵᖅᑐᓂ ᖃᓄᕐᓗ 

ᐱᓕᕆᖃᑎᖃᓚᐅᕐᒪᖔᑦ ᑖᓐᓇ 

ᐊᒃᑐᐊᖃᑎᒌᓐᓂᕐᒪᖔᑦ ᖃᓄᕐᓗ 

ᑲᑎᒪᖃᑎᖃᑦᑎᐊᕈᓐᓇᖅᓯᓯᒪᖕᒪᖔᑕ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᐅᔪᖅ 

ᓄᓇᓕᖕᓄᑦ ᒐᕙᒪᓄᓪᓗ ᒥᔅ ᐃᖃᓪᓗᐊᖅ 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ ᐅᖃᖅᑏ. 

(ᑐᓵᔨᑎᒍᑦ) ᐅᓐᓄᓴᒃᑯᑦ ᐃᖃᓗᒃᑑᑦᓯᐊᕐᒥᐅᑦ 

ᓄᓇᕘᕐᒥᐅᓗᒃᑖᓪᓗ, ᐊᒻᒪᓗ ᐃᓱᒪᒋᕙᒃᑲ 

ᐊᕐᕕᐊᕐᒥᐅᑕᐃᑦ.  

 

ᐅᖃᖅᑏ, ᒐᕙᒪᒃᑯᑦ $6.2 ᒥᓕᐊᓐᓂᒃ 

ᓇᓗᓇᐃᖅᓯᓯᒪᕗᒍ ᓄᓇᓖᑦ 

ᐱᔾᔪᑎᑕᖃᒃᑲᓐᓂᖁᓪᓗᒋᑦ Hᐋᒪᓚᐅᔪᑦ 

ᐱᔨᑦᓯᕋᐅᑎᐅᓪᓗᐊᑕᖅᑐᓄᑦ ᓄᓇᓕᖕᒥᓂ 

Hᐋᒪᓚᖏᓐᓄᑦ ᐊᕐᕕᐊᓂ ᐊᒻᒪ ᑎᑭᕋᕐᔪᐊᕐᒥ. 

ᐊᕐᕕᐊᑦ ᐄᑉᐳᕆᒥ 2020ᒥ ᑐᓂᔭᐅᓚᐅᖅᐳᑦ 

$107,800-ᓂᒃ. ᐊᒻᒪ ᑎᓯᐱᕆᒥ 2020 ᕼᐋᒻᓚᒃᑯᑦ 

$215,600-ᓂᒃ ᐊᒻᒪ ᑎᑭᕋᕐᔪᐊᕐᒥ ᑐᓂᔭᐅᓚᐅᖅᑐᑦ 

$67,800-ᓂᒃ ᐊᒻᒪ $135,000-ᑲᓂᕐᓂᒃ $600 

ᑎᓯᐱᕆᐅᓕᖅᑎᓪᓗᒍ. ᒫᓐᓇᓵᖑᓚᐅᖅᑐᕐᓗ ᑖᒃᑯᐊ 

ᐊᖏᖅᑕᐅᓚᐅᕐᒥᔪᒍᑦ $250,000-ᓂᒃ ᐊᕐᕕᐊᓄᑦ 

ᑎᑭᕋᕐᔪᐊᒧᓪᓗ ᑐᕌᕐᓂᐊᖅᑐᓂᒃ.  

 

ᑖᒃᑯᐊᓗ ᓄᕙᒡᓇᕐᔪᐊᕐᒧᑦ ᐃᑲᔫᑎᐅᔪᓄᑦ ᓄᓇᓖᑦ 

ᑮᓇᐅᔭᖃᖅᑎᑕᐅᒃᑲᓐᓂᕈᒫᕐᓂᐊᖅᓯᒪᒻᒥᔪᑦ 

ᓴᓗᒻᒪᖅᓴᐃᒍᑎᔅᓴᓂᒃ 

ᓴᓗᒻᒪᖅᓴᐃᔨᓂᓪᓗ. ᐃᖅᑲᓇᐃᔭᖅᑎᑦᓴᒃᑲᓐᓂᕐᓄᓪᓗ 

ᓴᓗᒻᒪᖅᓴᐃᔪᖃᑦᓯᐊᑉᐸᖁᓪᓗᒍ ᐊᒻᒪᓗ ᓄᑖᓂᒃ 

ᐊᑭᓐᓇᕐᒥᐅᑕᓂᒃ ᑎᑎᖅᑲᓂᒃ 

ᑐᑭᓕᐅᖅᑕᐅᓯᒪᔪᓂᓪᓗ ᐃᓄᒃᑎᑐᑦ ᐊᒻᒪᓗ 

ᐊᓯᐅᔨᔪᓄᑦ ᑮᓇᐅᔭᓂᒃ ᒪᑐᔭᓂᖏᓐᓄᑦ ᑕᒪᒃᑯᐊ 

ᐅᐸᑦᑕᕐᕖᑦ ᒪᑯᐊᓗ ᒪᓕᒐᕋᓛᓕᕆᔩᑦ ᐸᓖᓯᓐᖑᐊᑦ 

ᓇᐅᑦᑎᖅᓱᕈᑎᒃᓴᒥᓐᓄᑦ. ᐊᒻᒪᓗ ᐃᒥᖅᑕᕈᑎᑦᓴᓄᑦ 

ᓄᓇᖃᖅᑐᓂᒃ ᐊᒻᒪᓗ ᑕᒪᒃᑯᐊ ᐊᖅᑯᑏᑦ 

ᐊᕝᕕᐊᓇᖅᑐᖃᖃᑦᑕᖁᓇᒋᑦ 

ᐃᖏᕐᕋᑦᓯᐊᖏᓐᓇᖅᐸᓂᐊᕐᒪᑕ ᓄᓇᒃᑰᔫᑏᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ 

ᐊᐱᖅᑯᑎᖕᓄᑦ, ᒥᔅᑐ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓇ, ᒥᓂᔅᑕ. 

(ᑐᓵᔨᑎᒎᓕᖅᑐᖅ) ᓱᓕᓗ ᖁᔭᓐᓇᒦᖅᐸᕋ 

ᓄᓇᓕᒻᒥᐅᑎᒍᑦ ᐃᑲᔪᖅᑐᐃᑦᓯᐊᓚᐅᕋᑉᓯ ᐊᕐᕌᓂᓂᑦ.  

 

ᐅᖃᖅᑲᐅᒐᒪ ᐅᕙᖓ ᐅᖃᐅᓯᒃᓴᕆᖅᑲᐅᔭᖏᓐᓂᒃ 

ᕼᐋᒻᒪᓚᒃᑯᑦ ᑐᐊᕕᕐᓇᕐᓂᕋᐃᓯᒪᒻᒪᑕ ᑕᒫᓂ 

ᐊᕐᕕᐊᓂ. ᒫᓐᓇᐅᔪᓪᓗ ᐅᓪᓗᓄ 7-ᓄᑦ ᑐᕌᖓᓪᓗᓂ 

ᐊᒻᒪ ᐅᐃᒍᒃᑲᓐᓂᕆᐊᖃᖅᐸᑦ ᐅᓪᓗᓄ 7-ᓄᑦ 

ᐱᓛᕐᒥᔪᖅ, ᖃᓄᖅ ᑐᑭᖃᖅᐸ ᑕᒪᓐᓇ 

ᐱᓇᓱᖃᑎᒌᓐᓂᓯ ᕼᐋᒻᒪᓚᒃᑯᓐᓂ ᐱᓕᕆᕝᕕᓯᓪᓗ? 

ᑕᒪᓐᓇ ᓄᓇᓕᒻᒥ ᑐᐊᕕᕐᓇᖅᑐᒦᒃᑲᐃᓐᓇᖅᑐᑦ 

ᓴᖅᑭᔾᔪᑕᐅᒃᑲᓐᓂᕐᓂᐊᖅᐹ ᑮᓇᐅᔭᒃᑲᓐᓂᕐᓂᑦ 

ᐃᑲᔪᖅᑐᐃᒃᑲᓐᓂᕈᑎᓂᒃ ᐊᕐᕕᐊᒧᑦ? ᑖᓐᓇ 

ᐊᐱᖅᑯᑎᒪ ᐊᐃᑉᐹ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐅᖃᖅᑎᑦᓯᔩ. 

  

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᓄᓇᓕᖕᓄᑦ 

ᒐᕙᒪᓕᕆᓂᕐᒧᑦ ᐊᒻᒪᓗ ᐱᔨᑦᓯᕋᖅᑎᓄᑦ, ᒥᓂᔅᑐ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇᖅ, 

ᐅᖃᖅᑏ. (ᑐᓵᔨᑎᒎᓕᖅᑐᖅ) ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᔅᓯᕋᐅᑎᖏᑦ ᒥᓂᔅᑕᐅᑉᓗᖓ 

ᑎᑎᖅᑲᒥᒃ ᑐᓂᔭᐅᓚᐅᖅᐳᖓ ᒪᐃᔭ 

ᑲᑎᒪᔨᖏᓐᓂᓪᓗ 

ᑐᐊᕕᕐᓇᖅᑐᒦᓐᓂᕋᐃᓂᖏᓐᓂᒃ. ᐊᒻᒪᓗ 

ᑕᐃᒪᐃᑦᑕᕆᐊᖃᕋᒥᒃ ᑕᒪᓐᓇ ᐊᑯᓂ ᓄᕙᒡᔪᐊᕐᓇᖅ 

ᑕᐅᕙᓃᓕᕐᒪᑦ ᑕᐃᒪᐃᔪᓐᓇᐅᑎᒋᓪᓗᐊᖅᑕᕗᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᐅᑉ ᒪᓕᒐᖓ ᐊᑖᒍᑦ. 

 

ᕿᒥᕐᕈᐸᓪᓕᐊᔪᒍᑦ ᑐᐊᕕᕐᓇᖅᑐᓕᕆᔾᔪᑎᓂᒃ 

ᓇᓗᓇᐃᖅᓯᔾᔪᓯᒪᔭᒃᑎᓐᓂᒃ ᐱᓕᕆᖃᑎᒋᓂᐊᖅᑕᕗᑦ 

ᕼᐋᒻᒪᓚᒃᑯᑦ ᐃᑲᔪᕐᓗᒋᑦ ᓇᓗᓇᐃᖅᓯᖃᑎᒋᓪᓗᒋᑦ 

ᐃᖢᐊᕐᓂᖅᓴᒥᒃ ᐋᖅᑭᓗᓂ ᑐᐊᕕᕐᓇᖅᑐᓕᕆᓂᖅ 

ᐊᑐᖅᑕᐅᔪᓐᓇᕐᒪᖔᖅ ᐅᓪᓗᖅ 7 ᑐᖔᓂ 

ᓇᓗᓇᐃᖅᓯᓚᐅᖅᑎᓪᓗᒋᑦ. ᐄ, ᐅᕙᒍᑦ 

ᐱᓕᕆᕝᕕᕗᑦ ᐱᓕᕆᕗᒍᑦ 

ᑐᑭᒧᐊᖅᑎᑦᓯᖃᑎᒋᒐᓱᒃᓱᑎᒍᑦ ᐊᕐᕕᐊᓂ 

ᕼᐋᒻᒪᓚᒃᑯᖏᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒡᓗ ᐊᒻᒪᓗ 

ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, 

ᒥᔅᑐ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓇ, ᒥᓂᔅᑕ. 

(ᑐᓵᔨᑎᒎᓕᖅᑐᖅ) ᑭᖑᓪᓕᖅᐹᖅ ᐊᐱᖅᑯᑎᖓ 

ᐊᕐᕕᐊᑦ ᒥᒃᓵᓅᒐᓗᐊᖅ ᑭᓯᐊᓂ ᐱᒻᒪᕆᐅᖅᑰᕐᒥᔪᖅ 

ᐊᓯᖏᓐᓄᑦ ᓄᓇᓕᓐᓄᑦ. ᑕᖅᑭᓂ ᐱᖓᓲᕋᑖᖅᑐᓂᒃ 

ᐃᓕᑦᑐᒻᒪᕆᐅᓯᒪᒐᑦᑕ ᓄᓇᓕᐅᓪᓗᑕ 

ᐊᕕᒃᑐᖅᓯᒪᔪᓪᓗ ᐃᓛᒃ, ᒐᕙᒪᖃᕐᕕᐅᓪᓗᑎᒃ ᑖᓐᓇ 

ᓄᕙᒡᓇᕐᔪᐊᖅ-19 ᑲᑉᐱᐊᓇᕈᓐᓇᕐᓂᖓᓄᑦ 

ᓄᓇᖃᖅᑐᑦ ᐊᒻᒪᓗ ᒐᕙᒪᓄᑦ. 

 

ᒥᓂᔅᑕ ᖃᓄᖅ ᐃᓱᒪᒋᒻᒪᖔᒍ ᐊᐱᕆᓂᐊᕋᒃᑯ 

ᐊᖏᓂᖅᓴᐅᔪᒃᓴᐅᔫᒐᓗᐊᖅ ᐊᐱᖅᑯᑎᒐ. ᒥᓂᔅᑕ 

ᐅᖃᕆᐊᒃᑲᓐᓂᕈᓐᓇᖅᐳᖃᐃ ᐃᓕᑕᕕᓂᕐᒥᒃ 

ᑕᖅᑭᓐᓄᑦ ᑲᒪᒋᔭᖃᕐᓂᕐᒧᑦ ᓄᕙᒡᓇᕐᔪᐊᖅ 

ᓯᐊᒻᒪᕐᓂᖓᓄᑦ ᐱᓗᐊᖅᑐᒥᒃ 

ᐱᓕᕆᖃᑎᖏᓐᓂᖏᓐᓄᑦ ᐱᓕᕆᕝᕕᖓᑕ 

ᕼᐋᒻᒪᓚᐃᓪᓗ ᓄᓇᕗᒻᒥ. (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᓄᓇᓕᖕᓄᑦ 

ᒐᕙᒪᓕᕆᔨᒃᑯᓐᓄᑦ ᐱᔨᑦᓯᕋᖅᑎᓄᑦ, ᒥᓂᔅᑐ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 

(ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ, ᐅᖃᖅᑏ, 

ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᖅᑯᑎᖓᓄᑦ. 

ᓄᕙᒡᓇᕐᔪᐊᖅ ᓄᑖᒻᒪᕆᐅᒻᒪᑦ ᑲᓇᑕᓕᒫᕐᒧᑦ 

ᓄᓇᕐᔪᐊᕐᒧᑦ, ᐅᓪᓗᑕᒫᓪᓗ ᐃᓕᕝᕕᒋᕙᒃᑐᑎᒍ. 

ᓇᒻᒥᓂᖅ ᖃᓄᖅ ᐃᓱᒪᒋᔭᕋ ᐅᖃᕈᓐᓇᕋᓗᐊᖅᑐᖓ. 

ᒫᔅᓯ 2020-ᒥᓂᑦ ᑕᐃᔅᓱᒪᓂᓂ ᐅᓪᓗᒥᒧᑦ ᓘᑦᑖᖅ 

ᐹᑐᓴᓐ ᐱᓕᕆᖃᑎᖏᑦ ᐃᓕᑦᑐᒻᒪᕆᐅᓯᒪᔪᒍᑦ 

ᓄᕙᒡᓇᕐᔪᐊᕐᒥᒃ ᖃᓄᕐᓗ ᐊᒃᑐᖅᓯᓯᒪᒻᒪᑦ ᓄᓇᓕᓐᓂ 

ᐊᔾᔨᒌᖏᑦᑐᓂᒃ ᓄᓇᖃᖅᑐᓂᒡᓗ. 

 

ᐊᕐᕕᐊᓂ ᖃᓄᐃᓕᐅᕐᓂᐅᔪᒧᑦ ᐅᓪᓗᑕᒫᑦ 

ᑐᒃᓯᕋᖃᑦᑕᖅᑐᑦ ᓄᓇᖁᑎᑦᑎᓐᓂ ᑕᐃᒪᐃᖁᔨᓇᑕ 

ᖃᐅᔨᒪᒐᑦᑕ, ᐊᒃᓱᕈᕐᓂᓯ ᓄᓇᓕᖁᑎᓐᓂᓘᓐᓃᑦ. 

ᓄᕙᒡᓇᕐᔪᐊᖅ ᓄᖅᑲᖓᖃᑦᑕᓂᕐᒧᑦ ᐃᓄᐃᑦ 

ᑕᖃᖕᒪᑕ. ᐅᓪᓗᑕᒫᑦ 

ᐃᓕᓐᓂᐊᖅᐸᓪᓕᐊᔾᔪᑎᒋᓕᒫᖅᑕᕗᑦ.  

 

ᓄᓇᓕᖁᑎᓐᓄᓪᓗ ᐃᓱᒪᒐᓗᐊᖅᐳᒍᑦ. ᑕᐃᒪ 

ᐊᕐᕕᐊᓂ ᐊᑐᖅᑕᐅᔪᕕᓂᖅ ᑕᐃᒪᐃᓕᐅᕈᓐᓇᖅᐳᑦ 

ᓄᓇᓕᒃᑲᓐᓂᕐᒧᑦ ᐃᓯᖅᐸᑦ. ᖃᐅᔨᒪᕗᒍᑦ 

ᖃᓄᓕᐅᕆᐊᖃᓪᓚᒃᑖᕐᒪᖔᑕ ᓄᖅᑲᖅᑎᓐᓂᐊᕋᑦᑎᒍ 

ᓯᐊᒻᒪᖅᑕᐅᓂᖓ ᓄᓇᕗᓕᒫᒧᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑕᐅᓯᐅᔭᕐᔪᐊᕐᒧᑦ. 

ᒪᓕᒐᓕᐅᖅᑎ ᕋᒻᐴᑦ. 

 

ᐊᐱᖅᑯᑦ 1159 - 5(2): ᒐᕙᒪᒃᑯᑦ ᓄᓇᓕᓐᓂ 

ᑎᑎᕋᕐᕕᐊ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐊᐱᖅᑯᑎᒐ ᑐᕌᖅᑎᓂᐊᖅᑕᒃᑲ 

ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ.  

 

ᒥᓂᔅᑕ ᖃᐅᔨᒪᖕᒪᑦ ᓴᓂᑭᓗᐊᑉ ᓄᓇᓕᖓ 

ᒐᕙᒪᒃᑯᓐᓄᑦ ᑐᖅᑲᖅᑕᕐᕕᖃᕋᑎᒃ 



ᕿᑎᖅᑰ, ᕕᕝᕗᐊᕆ 25, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᖅᑭᒐᓴᖕᓄᑦ ᑖᓐᓇ ᐃᓄᖃᖏᓐᓂᖓ 

ᐊᒃᑐᖅᓯᓯᒪᒻᒪᕆᖕᒪᑦ ᓂᕈᐊᖅᑎᓂᒃ 

ᐱᔨᑦᑎᕋᖅᑕᐅᓂᒧᑦ ᐊᒻᒪᓗ ᑐᓴᐅᒪᓇᓱᒧᑦ ᒐᕙᒪᒃᑯᑦ 

ᐱᓕᕆᐊᖏᓐᓂᒃ.  

 

ᑖᓐᓇ ᐱᓕᕆᐊᖅ ᐱᓕᕆᐊᖑᓯᒪᔪᖅ ᑭᓯᐊᓂ 

ᑎᑎᕋᖅᓯᒪᓂᖓ. ᒥᓂᔅᑕ ᐅᖃᐅᕆᐊᕈᓐᓇᖅᐸ 

ᐅᕙᓐᓄᑦ, ᖃᓄᐃᓕᖓᓕᕐᒪᖔᑕ ᐱᓕᕆᕝᕕᖓᑕ 

ᐃᖅᑲᓇᐃᔭᖅᑎᑖᕋᓱᓐᓂᖅ ᐃᓐᓄᒡᓗᒍᓗ ᒐᕙᒪᒃᑯᑦ 

ᑐᖅᑲᖅᑕᕐᕕᖓ ᓴᓂᑭᓗᐊᕐᒥ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᒥᓂᔅᑕ 

ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ, ᒥᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐄ, ᖁᕕᐊᑉᐳᖓ ᐅᖃᐅᑎᒃᑲᓂᕈᓐᓇᕋᒃᑯ 

ᒪᓕᒐᓕᐅᖅᑎ. ᐅᖃᖅᑏ, ᒫᓐᓇᐅᔪᖅ 

ᐃᖅᑲᓇᐃᔭᑲᐃᓐᓇᖅᑐᒥ ᑐᖅᑲᖅᑕᕐᕕᒻᒥ ᓴᓂᑭᓗᐊᕐᒥ 

ᐊᒻᒪᓗ ᑕᕝᕙ ᓴᖅᑭᔮᖅᑎᓂᐊᖅᑕᕋᓗᐊᕗᑦ ᑭᓯᐊᓂ 

ᒫᓐᓇᒫᖑᓂᐊᖅᑐᐃᑦ ᑐᖅᑲᖅᑕᕐᕕᒃ ᑖᓐᓇ 

ᓴᓂᑭᓗᐊᕐᒥᐅᑦ ᐱᔨᑦᑎᕋᖅᑕᐅᓂᐊᖅᑐᑦ. 

ᐃᖅᑲᓇᐃᔭᑲᐃᓐᓇᕐᓂᐊᖅᑐᒥᒃ 

ᐃᖅᑲᓇᐃᔭᖅᑎᑦᑎᐅᖅᑐᒍᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 

ᓯᕗᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎᓐᓄᑦ, ᒥᔅᑕ 

ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᒡᓗ ᒥᓂᔅᑕ ᑖᔅᓱᒧᖓ. ᖃᐅᔨᒪᖕᒥᒻᒪᑦ 

ᒥᓂᔅᑕ ᑖᓐᓇ ᓱᕋᒃᓯᒪᓂᖅ ᓴᓂᑭᓗᐊᕐᒥ ᐅᑭᐅᒃᑯ 

ᑖᒃᑯᐊ ᐊᓄᕌᕐᔪᐊᖅᑐᐊᓘᓚᐅᖅᑎᓪᓗᒋᑦ ᑐᑭᖃᕐᖓᑦ 

ᒐᕙᒪᒃᑯᓐᓄ ᑐᖅᑲᖅᑕᕐᕕᒃ 

ᐊᒡᓚᕝᕕᖃᑦᑎᐊᖏᓗᐊᖅᓯᒪᒻᒪᑦ.  

 

ᐱᓇᓱᐊᕈᓯᖅ ᐱᒋᐊᕐᓗᒍ ᑕᐃᒪ ᖁᕕᐊᓚᐅᖅᐳᖓ 

ᓄᓇᓕᓐᓄᑦ ᒐᕙᒪᒃᑯᓐᓄᑦ 

ᐱᔨᑦᑎᖅᑎᒃᑯᓐᓂᒃ ᑐᓴᖅᑎᑕᐅᓚᐅᕋᒪ 

ᐱᓕᕆᓯᒪᓂᖓᓂᒃ ᐱᐅᓯᕚᓪᓕᖅᑎᓐᓇᓱᒃᑐᖅ 

ᐊᓪᓚᕝᕕᒃᑭᔅᓴᕐᓂᖅ ᓄᓇᓂᓪᓕ ᕿᓚᒻᒥᐅᔪᒃᑯᑦ 

ᐊᑯᓂᐅᔪᒃᑯᓪᓗ ᐋᖅᑭᒍᑎᓂᒃ. 

 

ᒥᓂᔅᑕ ᐅᖃᕈᓐᓇᖅᐹ ᑖᓐᓇ ᐱᓕᕆᕕᖓ 

ᐱᓕᕆᖃᑎᖃᒪᑦ ᓄᓇᓕᓐᓂ ᒐᕙᒪᒃᑯᓄᓪᓗ 

ᐱᔨᑦᑎᖅᑎᖏᓐᓂᒃ ᐊᓪᓚᕝᕕᒃᑖᕋᓱᓐᓂᖏᓐᓂᒃ 

ᑐᖅᑲᖅᑕᕐᕕᒻᒥᑦ ᑖᔅᓱᒥᖓ 

ᓄᑖᖑᖅᑕᐅᕙᓪᓕᐊᓂᐊᕐᓂᖏᓐᓄᑦ ᓄᓇᓕᓐᓂ 

ᐋᓐᓂᐊᕕᑐᖃᖓᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᒥᓂᔅᑕ 

ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ, ᒥᓂᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐱᓕᕆᖃᑕᐅᔪᑦ ᓄᓇᓕᓐᓂ 

ᒐᕙᒪᒃᑯᓐᓄᓪᓗ ᐱᔨᑦᑎᖅᑎᒃᑯᓐᓄᑦ ᑕᒪᑐᒪ. 

ᒫᓐᓇᒫᖑᓂᐊᖅᑐᒧᓪᓕ ᐅᖃᖅᑏ, ᓄᓇᓕᓐᓂ 

ᒐᕙᒪᒃᑯᓐᓄᓪᓗ ᐱᔨᑦᑎᖅᑎᑯᓐᓂ 

ᐱᔭᕇᖅᐸᓪᓕᐊᓕᖅᑐᒍᑦ ᐊᓪᓚᕝᕕᒃᑖᕐᓂᕐᒧᑦ, ᑖᓐᓇ 

ᕿᓚᒻᒥᐅᔪᒃᑯᑦ. ᑕᐃᒪ ᒥᓂᔅᑕ ᓄᓇᓕᓐᓂ 

ᒐᕙᒪᒃᑯᓐᓄᓪᓗ ᐱᔨᑦᑎᖅᑎᑯᑦ ᑕᐅᕗᖓᓕᒫᖅ 

ᐊᑐᕐᓂᐊᖅᑐᒥᒃ ᐊᓪᓚᒡᕕᑦᑖᓱᕐᓂᐅᒐᓗᐊᖅ ᑖᓐᓇ 

ᐱᔾᔪᑎᖃᖅᑐᓂ ᐱᑐᖃᕐᒥ ᐋᓐᓂᐊᕕᒻᒥᒃ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᑐᒡᓕᐊ 

ᐅᐃᒍᒋᐊᕈᑏᑦ ᐊᐱᖅᑯᑎᓐᓄᑦ ᑭᖑᓪᓕᖅᐹᕐᓗ, ᒥᔅᑕ 

ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᒋᔪᒪᓪᓗᒍ ᒥᓂᔅᑕ ᑕᒪᕐᒥᒃ ᒥᓂᔅᑕᑑᒃ 

ᐱᓕᕆᕝᕕᖏᓪᓗ. ᑖᒃᑯᓄᖓ ᑕᑯᓇᓚᐅᕐᒪᑕ ᑖᓐᓈ 

ᖄᖏᐅᑎᔪᒻᒪᕆᐅᖕᒪᑦ ᐱᖕᒪᕆᐅᒻᒪᑦ 

ᐊᓪᓚᕝᕕᒃᑖᕋᓱᓐᓂᖓ.  

 

ᐊᒻᒪᓗ ᑕᐃᒪ ᐊᓄᕆᒧᑦ ᐃᒥᕐᒧᓪᓗ ᓱᕋᓚᐅᖅᑐᑦ 

ᓰᑏᕝᕙ ᒐᕙᒪᒃᑯᑦ ᑐᕋᖅᑕᕐᕕᖓᑕ. ᑖᒃᑯᐊ 

ᖃᕋᓴᐅᔭᐃᑦ ᓴᓇᔭᐅᒃᓴᐅᔪᓐᓃᖅᖢᑎᒃ ᓱᕋᓚᐅᕐᒪᑕ. 

ᒥᓂᔅᑕ ᐅᖃᕈᓐᓇᖅᐹᑦ ᑖᒃᑯᐊ ᐊᓪᓚᕝᕕᒻᒥ 

ᐃᖅᑲᓇᐃᔭᐅᑎᖏᑦ ᐃᓇᖏᖅᑕᐅᓯᒪᓕᕆᕚᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᒥᓂᔅᑕ 

ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ, ᒥᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐅᖃᕈᓐᓇᖅᑐᖓ 

ᒪᓕᒐᓕᐅᖅᑎᒧᑦ ᐅᖃᖃᑎᖃᖅᓯᒪᒐᒪᑦ 

ᓄᓇᓯᐅᑎᓕᕆᔨᒃᑯᓐᓄᑦ ᒥᓂᔅᑕᒧᑦ ᐊᔾᔨᓕᐅᕈᑎᓂᒃ 

ᐊᒻᒪᓗ ᐊᖁᑦᑐᓐᓇᐅᑎᑖᖅᑎᑦᑎᓂᖅ ᐊᒻᒪᓗ 

ᖃᕋᓴᐅᔭᓕᒫᖏᓐᓄᑦ. ᑕᐃᑲᓂ 

ᐃᓕᓯᒪᓕᕋᔭᓐᖑᐊᖅᑐᑦ ᑕᖅᑭᓂᐊᖅᑐᒥ ᒫᔅᓯ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, 

ᒥᔅᑕ ᓯᒪᐃᓚᒃ. 

 

ᐊᐱᖅᑯᑦ 1160 - 5(2): ᖃᕆᓴᐅᔭᓯᐅᑎᑦ 

ᐃᓕᓐᓂᐊᖅᑎᓄᑦ (ᓯᒪᐃᓚᒃ) 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐊᐱᖅᑯᑎᒐ ᑐᕌᖅᑎᓂᐊᖅᑕᒃᑲ 

ᐃᓕᓐᓂᐊᖅᑐᓕᕆᔨᒃᑯᑦ.  

 

ᐅᖃᖅᑏ, ᓇᒡᒐᔾᔭᐅᖑᑎᓪᓗᒍ ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᓂᐅᕕᐊᖑᓂᖏᑦ 

5,000 ᑎᒍᒥᐊᒐᕐᓂᒃ ᐅᖓᓯᑦᑐᒧᑦ ᐃᓕᓐᓂᐊᖅᑎᓄᑦ 

ᑮᓇᐅᔭᖅᑐᑎᒃ ᑲᓇᑕᐅᑉ ᒐᕙᒪᒃᑯᖏᓐᓄᑦ. ᒥᓂᔅᑕ 

ᐅᖃᓚᐅᕐᒪᑦ ᐱᓕᕆᕝᕕᖓᑦ ᐱᕙᒌᔭᐃᓯᒪᖕᒪᑕᒎᖅ 

ᑐᓂᐅᖅᑲᐃᓪᓗᑎᒃ 1,433-ᓂ ᑖᔅᓱᒥᖓ 

ᑎᒍᒥᐊᒐᕐᓂᒃ, ᖁᕝᕙᓯᓐᓃᓖᑦ 11 ᐊᒻᒪ 12 

ᐃᓕᓐᓂᐊᖅᑎᓄᑦ ᐃᓕᓴᐃᔨᓄᓪᓗ.  

 

ᐅᖃᖅᑏ, ᒥᓂᔅᑕ ᑐᑭᓯᓇᖅᓯᑎᒋᐊᕈᓐᓇᖅᐹ ᖃᔅᓰᑦ 

ᑎᒍᒥᐊᒐᐃᑦ iPad-ᖑᓚᐅᕐᒪᖔᑕ ᖃᔅᓯᓪᓗ 

ᖃᕋᓴᐅᔭᓪᓚᒃᑖᖑᓚᐅᖅᐸᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐃᓕᓐᓂᐊᖅᑐᓕᕆᓂᕐᒧᑦ, ᒥᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒡᓗ ᒪᓕᒐᓕᐅᖅᑎᐅᑉ 

ᐊᐱᖅᑯᑎᖓᓄᑦ. ᐸᐃᑉᐹᓪᓕ ᐱᓯᒪᔭᒃᑲ 

ᐃᒪᐃᓕᖓᖕᒪᑕ, 11 ᐊᒻᒪ 12-ᒦᑉᐸᑦᑐᓂᓖᑦ 

ᐃᓕᓐᓂᐊᖅᑏᑦ ᑖᒃᑯᐊ ᑐᓂᐅᖅᑲᖅᑕᐅᓚᐅᖅᑐᑦ 11 

ᐊᒻᒪ 12 iPad-ᖏᓐᓇᕐᓂᒃ. ᐃᓕᓴᐃᔩᓪᓗ 

ᑕᐃᒃᑯᓄᖓ ᖁᕝᕙᓯᓐᓂᓕᓐᓄᑦ 

ᖃᕋᓴᐅᔭᖅᑖᓚᐅᖅᑐᑎᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ 

ᐊᐱᖅᑯᑎᖕᓄᑦ, ᒥᔅᑐ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᒡᓗ ᒥᓂᔅᑕ ᑭᐅᔾᔪᑎᖓᓄᑦ. 

ᑐᓴᕐᓂᕐᓂᖅᓴᐅᖅᑰᔨᓕᖅᑐᖅ ᑕᐃᒫᒃ 

ᐅᖃᐅᓯᕆᑦᑎᐊᖅᑎᓪᓗᒍ.  

 

ᐊᐱᖅᑯᑎᑕᖃᒃᑲᓐᓂᕐᒥᒃ, ᑕᒪᒃᑯᐊ ᖃᕋᓴᐅᔭᐃᑦ 

ᓇᕿᑦᑕᒐᓖᑦ ᐃᑲᔫᑎᖃᕐᓂᖅᓴᐅᒐᔭᖅᑰᕐᒪᑕ 

ᐳᖅᑐᓂᖅᓴᓂᒃ ᑕᒪᕐᒥᒃ ᐃᓕᓴᐃᔨᓄᑦ 

ᐃᓕᓐᓂᐊᖅᑎᓄᓪᓗ ᑎᑎᕋᕆᐊᖃᓲᖑᖕᒪᑕ 

ᐅᓂᒃᑳᓂᒃ, ᐃᓕᓐᓂᐊᕈᑎᓂᒡᓗ ᐅᕝᕙᓘᓐᓃᑦ. 

 

ᑕᐃᒪ ᓯᕗᒧᐊᒃᐸᓪᓕᐊᑎᓪᓗᑕ ᑐᓂᐅᖅᑲᐃᓂᕐᒧᑦ 

ᑖᒃᑯᓄᖓ ᐊᒥᐊᒃᑯᖏᓐᓄᑦ ᑎᒍᒥᐊᒐᑦ, ᒥᓂᔅᑕ 

ᐅᖃᖅᓯᒪᔪᓐᓇᖅᐹᑦ ᑖᒃᑯᐊ ᑎᒍᒥᐊᒐᐃᑦ 

ᖃᕋᓴᐅᔭᐃᓪᓗ ᓇᕿᑦᑕᐅᑎᓖᑦ 

ᐃᑲᔪᖅᓱᐃᓂᐊᒍᓐᓇᕐᓂᖅᓴᐅᓗᑎᒃ ᐃᓕᓐᓂᐊᖅᑎᓂᒃ 

ᑕᐃᒃᑯᓄᖓ ᐱᓕᕆᐊᒃᓴᖏᓐᓄᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐃᓕᓐᓂᐊᖅᑐᓕᕆᓂᕐᒧᑦ, ᒥᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᓕᕆᕝᕕᑉᐳᑦ 

ᐱᓕᕆᒋᐊᖅᓯᒪᔪᑦ ᓄᕙᒡᓇᕐᔪᐊᕐᒧᑦ ᐊᔾᔨᒌᓐᖏᑦᑐᓂᒃ 

ᑎᒍᒥᐊᒐᕐᓂᒃ ᑐᓂᐅᖅᑲᐃᓪᓗᑎᒃ ᐃᓚᒋᔭᐅᓪᓗᓂ 

ᐃᑲᔪᖅᓱᐃᓂᐊᕐᒪᑦ ᐅᖓᓯᒃᑐᒧᑦ ᐃᓕᓐᓂᐊᓂᕐᒧᑦ 

ᓄᓇᓕᒻᒧᑦ. 4-ᒦᑉᐸᑦ ᐳᖅᑐᓂᖓ 4-ᒦ, ᑕᐃᒪ 

ᐃᓚᒋᐊᒃᑲᓐᓂᑐᖃᕐᓂᐊᖅᐸᑦ ᐱᖃᓯᐅᑎᓗᑎᒃ iPad-

ᒧᑦ ᓇᕿᑦᑕᒐᖅ ᐊᒃᑐᑕᐅᒐᑯᓗᓐᓄᑦ 

ᓇᕿᑦᑕᒐᓕᓐᓄᓪᓘᓐᓃᑦ. ᑖᒃᑯᐊ iPad-ᓕᒫᑦ 

ᐋᖅᑭᒍᓐᓇᖅᑐᒥᒃ ᓇᕿᑦᑕᒐᖅᑖᕈᓐᓇᖅᑑᒐᓗᐊᑦ 

ᑭᓯᐊᓂ ᑕᒪᒃᑯᐊᓕ ᐱᓕᕆᕝᕕᐅᑉ ᐃᓕᓐᓂᐊᕐᕖᓪᓗ 

ᐃᓱᒪᒋᖃᓯᐅᔾᔭᐅᓂᐊᖅᑐᑦ ᑭᓱ ᑲᔪᓯᑦᑎᐊᖅᐸᑦ 

ᓇᐅᒃᑯᓪᓗ  

ᐋᖅᑭᒋᐊᒃᑲᓐᓂᕆᐊᖅᑕᐅᑉᐸᑦ ᐸᕐᓇᐅᑎᕗᑦ 

ᓯᕗᒧᑉᐸᓪᓕᐊᓂᕐᒧᑦ.  

 

ᐊᒻᒪᓗ ᐃᖅᑲᐅᒪᒋᐊᕐᓗᑕ, ᐅᖃᖅᑏ, ᐱᖃᕋᑦᑕ 

ᖃᕆᓴᐅᔭᖁᑎᖃᕐᒥᒐᑦᑕ ᐃᓕᓐᓂᐊᕐᕕᖕᓄᑦ, 

ᑕᐃᒃᑯᐊ ᐊᑐᖅᑕᐅᔭᕆᐊᖃᖅᐸᑕ ᑕᐃᒪᑦᑐᑦ 

ᑯᕉᒻᐳᒃᓂᑦ ᖃᕆᓴᐅᔭᕐᓄᑦ. ᖃᐅᔨᒪᓪᓚᑦᑖᖏᑦᑐᖓ 

ᖃᔅᓯᐅᒻᒪᖔᑕ, ᑕᐃᑲᓃᑦᑑᒐᓗᐊᑦ. 5,000-

ᖑᓂᐊᖅᑎᓪᓗᒋᑦ ᑲᑎᓪᓗᒋᑦ ᖃᕆᓴᐅᔭᕋᓛᑦ 

ᑲᑎᓯᒪᔪᑦ, ᖃᕆᓴᐅᔭᐃᓪᓗ ᐊᑐᖅᑕᐅᒍᓐᓃᖅᑐᐃᑦ 

ᐃᓕᓐᓂᐊᖅᑎᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ 

ᐊᐱᖅᑯᑏᑦ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᓪᓗ ᒥᓂᔅᑐ ᐱᔾᔪᑎᖓᓄᑦ. 

ᐊᑕᐅᓯᐅᓂᕋᓕᖅᑲᐅᔪᖅ, ᐊᑕᐅᓯᕐᒥᒃ 

ᐃᓚᔪᒪᓕᕋᑖᕋᒃᑯ.  

 

ᑕᐃᒪ ᐃᑭᐊᖅᑭᕕᑦᑎᒍᑦ ᓄᓇᕗᒻᒥ 

ᐊᑐᖅᑕᐅᓕᖅᑎᒡᓗᒍ, ᐱᓕᕆᕝᕕᖓᖃᐃ 

ᖃᐅᔨᒋᐊᖅᓯᒪᒐᓗᐊᖅᐸ ᐃᓕᓐᓂᐊᖅᑏᑦ, ᐱᒥᑐᐊᖅ 

ᐃᑭᐊᖅᑭᔪᓐᓇᖅᑐᑦ ᑕᐃᒫᒃ ᐃᓕᓐᓂᐊᕈᑎᒥᖕᓂᒃ 

ᑲᒪᑎᓪᓗᒋᑦ. ᓄᕙᒡᓂᕐᔪᐊᖅᑕᖃᑳᓪᓚᓂᖅᐸᑦ 

ᓄᓇᓕᖕᓂ ᐊᑕᐅᓯᐅᖏᑦᑐᒥ ᓄᓇᕗᒻᒥ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᓂᕐᒧᑦ 

ᒥᓂᔅᑕ, ᒥᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. 

ᐃᖅᑲᓇᐃᔭᖅᑎᑎᓐᓂᒃ ᖃᕆᑕᐅᔭᕋᓛᑦ ᑕᐃᒃᑯᐊ 

ᓇᕿᑦᑕᒐᐅᑎᓖᑦ ᓇᕿᑦᑕᒐᖃᑲᐅᑎᒋᔪᑦ.  

 

ᐅᖃᖅᑏ, ᑖᒃᑯᓄᖓᓕ ᐃᑭᐊᖅᑭᕕᖕᒧᑦ 

ᑲᔪᖅᓯᒪᓐᓂᖏᑦᑐᑦ. ᑖᒃᑯᐊ ᑎᒍᒥᐊᒐᓕᒫᑦ 

ᐱᓕᕆᕕᑦᑎᓐᓂ ᑐᓂᔭᐅᔪᑦ, ᐃᑭᐊᖅᑭᕕᖕᒧᑦ 

ᑲᓱᖅᑎᓯᒪᔪᑦ ᐃᑭᐊᖅᑭᔾᔪᑎᓂᒃ, ᑕᐃᒃᑯᐊ ᑕᒫᓂᓛᒃ 

ᐳᖅᑐᓂᓖᑦ 4-ᒦᑦᑑᒐᓗᐊᑦ ᓄᓇᓕᖕᓂ. ᑕᐃᒫᒃ 

ᑲᓱᖅᓯᒪᔪᑦ ᐃᑭᐊᖅᑭᕕᖕᒧᑦ. 

 

ᑖᓐᓇᐅᑎᓪᓗᒍ, ᐅᖃᕈᒪᕋᑖᕆᓪᓗᖓ, ᐄ, ᑕᐃᒪ 

ᓱᒃᑲᐃᑦᑑᒐᓗᐊᑦ ᑭᓯᐊᓂ ᑖᒃᑯᐊ ᒐᕙᒪᑦᑎᓐᓂ 

ᐃᑲᔪᖅᓱᐃᔪᑦ ᓯᕗᒧᐊᒋᐊᖅᑎᓪᓗᒋᑦ ᓯᕕᑐᔪᒃᑯᑦ, 

ᒪᑯᓄᖓ ᐅᐊᔭᓕᖅᓱᐃᓂᕐᒧᑦ. ᑕᐃᒫᒃ 

ᐱᖁᕐᕕᖃᕐᓂᕐᒥᑦ ᓂᕆᐅᑦᑎᐊᖅᐳᖓᓗ ᑖᒃᑯᐊ 

ᑲᔪᓯᓂᐊᕐᓂᖏᓐᓂᑦ ᓯᕗᓂᒃᓴᒥ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐊᐃᕕᓕᖕᒧᑦ, 

ᒪᓕᒐᓕᐅᖅᑎ ᓇᑦᓯᖅ. 

 

ᐊᐱᖅᑯᑦ 1161 - 5(2): ᐃᓇᖏᖅᑎᒍᑎᒃ 

ᖃᖓᑕᓲᖃᕐᕕᒻᒥᒃ ᓇᐅᔮᓂ (ᓇᑦᓯᖅ) 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒃᑰᐸᒃᑲ 

ᓴᓪᓕᕐᒥᐅᑕᐃᓪᓗ ᓇᐅᔮᕐᒥᐅᑕᐃᓪᓗ.  

 

ᑕᐃᒪ ᑖᓐᓇ ᐃᖏᕐᕋᔪᓕᕆᔨᒃᑯᑦ ᒥᓂᔅᑕᖓᑦ 

ᐊᐱᖅᓱᕈᒪᓪᓗᒍ. ᓇᐅᔮᕐᒥᐅᑕᐃᑦ ᒥᑦᑕᕐᕕᖓ 

ᐅᑕᖅᑭᕕᒃᓴᖅᑖᖅᑐᒃᓴᒪᐅᑕᐅᒐᓗᐊᕐᒪᑦ. 

ᖃᓄᐃᓕᖓᓕᕐᒪᖔᖃᐃ ᑐᓴᖅᑎᑦᓯᒐᓛᒍᓐᓇᖅᐸ 

ᐃᖏᕐᕋᔪᓕᕆᔨᒃᑯᑦ ᒥᓂᔅᑕᖓᑦ. ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ ᐃᖏᕐᕋᔪᓕᕆᓂᕐᒧᑦ, 

ᒥᔅᑐ ᐊᕿᐊᕈᖅ. 

 



ᕿᑎᖅᑰ, ᕕᕝᕗᐊᕆ 25, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑖᒃᑯᐊᖏᓛᒃ ᑕᓕᒪᐃᑦ 

ᐊᖏᖅᑕᐅᓯᒪᔪᐃᑦ ᑕᕝᕘᓇ ᑲᓇᑕᒥ ᓂᐅᕕᕐᓂᕐᒧᑦ 

ᓂᐅᕕᐅᑎᖃᕐᓂᕐᒧᓪᓗ ᐃᒡᓗᕐᔪᐊᑉ ᐃᓗᐊᓂ 

ᓴᓇᓂᕐᒧᑦ ᑮᓇᐅᔭᖃᖅᑎᑕᐅᒍᑎᓂᒃ 

ᐅᑕᖅᑭᕕᐅᖃᑦᑕᓂᐊᖅᑐᐃᑦ.  

 

ᑕᒫᓂ ᐊᕐᕌᓂ, ᐃᓛᒃ ᖃᖓᐃᓐᓇ, ᑭᖑᓪᓕᐹᒥᒃ 

ᐃᔅᓯᕚᔅᓱᑕ ᐅᖃᓚᐅᕋᒪ ᑖᒃᑯᐊ ᑕᓪᓕᒪᐃᑦ 

ᑲᑎᑕᐅᓯᒪᓂᐊᓕᕐᓂᖏᓐᓂᒃ. ᑕᐃᒪ ᒫᓐᓇᐅᔪᖅ 

ᐃᖅᑲᓇᐃᔭᖅᑎᒃᑲ ᐱᓕᕆᕙᓪᓕᐊᔪᐃᑦ ᑖᒃᑯᓂᖓ 

ᐊᑭᑦᑐᕋᐅᑎᒃᓴᓂᒃ ᓴᖅᑮᓗᑎ ᑖᒃᑯᓄᖓ ᑕᓪᓕᒪᓄᑦ 

ᑐᕌᖓᔪᓂᑦ. ᒫᓐᓇᒧᑦ ᓱᓕ ᑖᓐᓇ ᐸᕐᓇᒃᓯᒪᔭᕗᑦ 

ᐊᑐᓕᖅᑎᓐᓇᓱᑦᑕᕗᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑎ ᐊᐱᖅᑯᑎᖕᓄᑦ, 

ᒥᔅᑐ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 

ᑭᖑᕙᕆᐊᖅᐸᓪᓚᐃᓚᐅᕐᒪᑕᐃᒃᑯᐊ ᐊᕐᕌᒍᒥᒃ 

ᐊᑕᐅᓯᕐᒥᒃ. ᐊᐅᔭᖃᐃ ᐱᒋᐊᓪᓚᑦᑖᕐᓂᐊᕋᓗᐊᖅᐹᑦ 

ᑕᒪᒃᑯᐊ? ᑕᐃᒃᑯᐊ ᑕᓪᓕᒪᐃᑦ ᓄᓇᓖᑦ ᓇᐅᔮᑦ 

ᐃᓚᒋᔭᐅᖕᒪᑦ ᑖᒃᑯᓄᖓ ᑕᓪᓕᒪᓄᑦ ᓄᓇᓕᒡᓄᑦ. 

ᖃᔪᓯᓂᐊᕋᓗᐊᖅᐸᖃᐃ ᐊᐅᔭᖅ?  

 

ᐅᑕᖅᑭᒃᓱᔭᖅᓱᑯᓗᓕᖕᒪᑕ. ᑖᓐᓇ ᒥᑦᑕᕐᕕᖓ 

ᐅᑕᖅᑭᕝᕕᖓ ᓂᕈᑭᑦᑐᒻᒪᕆᐊᓘᖕᒪᑦ. 

ᑲᔪᓯᓂᐊᕋᓗᐊᖅᐸᖃᐃ ᑕᒪᓐᓇ ᐊᐅᔭᐅᓚᖓᔪᖅ? 

ᐊᕐᕌᓂ ᑲᔪᓯᓛᖅᑐᖅ ᐊᕐᕌᒎᓚᓚᐅᖅᓯᒪᑎᓪᓗᒍ ᑖᓐᓇ 

ᒥᓂᔅᑐ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑐ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑕᒪᒃᑯᐊ 

ᐊᑭᑦᑐᕋᐅᑎᓂᒃᑯᑦ ᓴᖅᑭᓐᓂᐊᒥᒻᒪᑕ ᑖᒃᑯᐊ 

ᓴᖅᑭᓚᐅᕐᓗᑎᑦ ᖃᓄᖅ ᑖᒃᑯᐊ ᑲᒻᐸᓂᐅᔪᑦ 

ᓴᓇᔪᓕᕆᖃᑦᑕᖅᑐᐃᑦ ᖃᓄᖅ ᐊᑭᖏᓐᓂᒃ 

ᓴᖅᑭᑎᑦᑎᓂᐊᕐᒥᒻᒪᑕ ᑕᐃᑲᓂ. 

ᑖᓐᓇ ᑕᕝᕙ ᐱᓇᓱᓐᓂᖓᑦ ᑕᕝᕘᓇ ᐱᓇᓱᒃᑕᕗᑦ 

ᒫᓐᓇᐅᔪᖅ. ᑕᕝᕙᓂ ᑖᒃᑯᐊᓪᓗ ᖃᓄᖅ 

ᐱᒋᐊᕋᔭᕐᒪᑕᑭᐊᖅ ᑕᐃᒪᓐᓇᐃᓕᖓᓪᓗᑎᒃ. ᑖᒃᑯᐊ 

ᓴᓇᔭᐅᔾᔪᑎᔅᓴᖏᓐᓄᑦ ᑎᑭᐅᒪᓕᕐᒪᑕ ᑕᕝᕗᖓ 

ᐊᑭᑦᑐᕋᐅᑎᑎᑦᑎᖁᔨᑎᒍᑦ. ᑖᓐᓇ 

ᓂᕆᐅᒋᓂᖅᓴᕆᔭᕋᓕ ᓴᖅᑭᓪᓚᑦᑖᕐᓂᐊᕐᓂᖓᓂᒃ. 

ᑭᓯᐊᓂ ᑕᐃᒃᑯᐊ ᓴᒃᑯᑕᐅᓯᒪᓕᖅᑎᓪᓗᒍ 

ᐊᑭᑦᑐᕋᐅᑎᑎᑦᑎᖁᔨᑎᒍᑦ ᕿᒥᕐᕈᓚᕐᒥᓗᑎᒍᑦ 

ᑭᓯᐊᓂᐅᓂᐊᕐᒥᖕᒪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐊᒻᒪᓗ 

ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑎ ᐊᐱᖅᑯᑎᖕᓄᑦ, 

ᒥᔅᑐ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᑕᐃᓐᓇ 

ᐊᑭᑦᑐᕋᐅᑎᑎᑦᑎᖁᔨᔾᔪᑎᐅᓚᖓᔪᖅ 

ᓴᖅᑭᑕᐅᓂᐊᓕᑕᐃᓐᓇᖅᑑᔮᕐᒪᑦ ᐊᕐᕌᒍᓗᒃᑖᖅ 

ᐅᑕᖅᑭᑎᓪᓗᒋᑦ. ᖃᖓᑭᐊᖅ ᑖᓐᓇ ᒪᑐᐃᕈᒫᖅᐸ 

ᐊᒻᒪ ᖃᖓ ᒪᑐᔭᐅᔪᒫᖅᐸ ᑕᐃᓐᓇᓗ 

ᑳᓐᑐᕌᒃᑎᐅᓚᖓᔪᖅ ᓇᓗᓇᐃᖅᑕᐅᔪᒫᖅᐸᑭᐊᖅ 

ᖃᖓᐅᓕᖅᐸᑦ? ᑭᐅᔪᓐᓇᖅᐸᖃᐃ ᑕᒪᑦᓱᒥᖓ? 

ᐅᖃᖅᑏ, ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑐ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᐅᓪᓗᖁᑎᑖᓪᓚᕆᓐᓇᖓ ᑭᓯᐊᓂ ᒫᓐᓇᐅᔪᖅ 

ᑕᒪᒃᑯᐊ ᐃᓪᓗᕐᔪᐊᑦ ᐱᖁᑎᕐᔪᐊᑦ 

ᓴᓇᔭᐅᕙᓪᓕᐊᓂᐊᓕᖅᑎᓪᓗᒋᑦ 

ᐊᑭᑦᑐᕋᐅᑎᑎᑦᑎᖁᔨᔾᔪᑎᖏᑦ 

ᐋᖅᑭᒃᓱᖅᑕᐅᖃᑦᑕᕐᒪᑕ ᒫᓂ ᐅᑭᐅᒃᑯᑦ. ᑖᒃᑯᐊ 

ᐃᖅᑲᓇᐃᔭᖅᑎᐊᓐᓄᒃᑲ ᑕᕝᕗᖓ 

ᐸᕐᓇᒃᐸᓪᓕᐊᑎᓪᓗᑕ ᑲᑎᒪᓂᕐᒧᑦ ᐅᓂᒃᑳᓚᐅᕐᒪᑕ 

ᑖᒃᑯᐊᒎᖅ ᐸᐃᑉᐹᖏᑦ ᐱᓕᕆᐊᕆᔭᐅᓕᕐᒪᑕ. 

ᓂᕆᐅᒋᔭᕋ ᖃᖓᓪᓚᕆᐅᒐᓗᐊᖅ 

ᓴᖅᑭᓐᓂᐊᕐᓂᖓᓂᒃ ᑭᓯᐊᓂ ᓂᕆᐅᑦᑎᐊᖅᑐᖓ 

ᑖᓐᓇ ᑕᒫᓂ ᓴᖅᑭᔮᓕᕐᓂᐊᕐᓂᖓᓂᒃ. ᑖᒃᑯᐊᓪᓗ 

ᓴᖅᑭᑎᑕᐅᒻᒥᑉᐸᑕ ᓇᓗᓇᐃᔭᕈᓐᓇᑦᑎᐊᕐᓂᐊᖅᓱᒍ 

ᒪᓕᒐᓕᐅᖅᑎᐅᖃᑎᓐᓄᑦ ᑖᔅᓱᒥᖓ. ᑖᓐᓇ ᖃᖓ 

ᒪᑐᕕᔅᓴᖃᕋᔭᕐᒪᒃᑭᐊᖅ ᑕᒪᒃᑯᐊ 

ᐋᖅᑭᔅᓱᑦᑎᐊᖅᓯᒪᓕᕐᓗᑎᑦ ᓴᖅᑭᓛᕐᒥᒻᒪᑕ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 



ᕿᑎᖅᑰ, ᕕᕝᕗᐊᕆ 25, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ-

ᒪᓂᕋᔮᖕᒧᑦ, ᒪᓕᒐᓕᐅᖅᑎ ᓚᐃᑦᓯᑑᓐ. 

 

ᐊᐱᖅᑯᑦ 1162 - 5(2): ᓄᓇᕗᒻᒥ 

ᓇᒻᒥᓂᖃᖅᑐᓄᑦ ᐃᑲᔫᑎᒧᑦ ᒪᓕᒐᐃᑦ 

(ᓚᐃᑦᓯᑑᓐ) 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓐᓄᑦ ᒥᓂᔅᑕᖓᓄᑦ 

ᐊᐱᖅᓱᓂᐊᖅᑐᖓ.  

 

ᑖᓐᓇ ᑲᒪᔨᐅᒻᒪᑦ ᓄᓇᕗᒻᒥ ᓇᒻᒥᓂᖃᖅᑏᑦ 

ᐃᑲᔫᑎᖏᓐᓂᒃ. ᒥᓂᔅᑕ ᑕᐃᒪ ᖃᐅᔨᒪᒻᒪᑦ 

ᒪᓕᒐᕋᓚᖏᑦ ᑖᒃᑯᐊ ᐃᑲᔪᑏᑦ 

ᐊᖏᖅᑕᐅᕋᑖᓚᐅᕐᖓᑕ ᐊᓯᔾᔨᖅᑕᐅᓪᓗᑎᖏᓛᒃ, 

ᓴᖅᑭᑕᐅᓪᓗᑎᓪᓗ ᑎᓯᐱᕆᒥ ᓄᓇᕗᑦ 

ᐱᕙᓪᓕᐊᔪᖁᑎᖏᓐᓂ. ᑕᒪᒃᑯᐊ ᐊᓯᔾᔨᖅᓯᒪᓂᐅᔪᐃᑦ 

ᓇᓗᓇᐃᖅᓯᒻᒪᑕᒎᖅ ᐋᖅᑭᒋᐊᖅᑕᐅᓯᒪᔪᐃᑦ 

ᖃᓄᑎᒋᐅᒍᓐᓇᕐᓂᖏᑦ ᐊᖏᔫᑎᓄᑦ ᓴᓇᔭᐅᔪᓄᑦ 

ᐋᖅᑭᒋᐊᖅᑕᐅᓯᒪᓕᕐᖓᑕᒎᖅ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᓱᒻᒪᑦ ᐊᓯᔾᔩᓂᕐᒪᖔᑕ 

ᑕᐃᒪᐃᑦᑐᓂᒃ? ᐊᒻᒪᓗ ᓇᓗᓇᐃᖅᓯᒍᓐᓇᖅᑲ 

ᐊᓯᔾᔩᒻᒪᑕ ᑕᐃᒫᒃ ᑕᐃᒪᓕ ᑭᓱᓂᑦ 

ᓴᖅᑭᖅᑐᖃᕐᓂᐊᓕᖅᑲ? ᐅᖃᖅᑏ, ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑐ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐄ, 

ᐅᖃᕈᓐᓇᖅᑐᖓ ᐊᓯᔾᔩᔪᒐᑦᑕ. ᐊᓯᔾᔨᓚᐅᖅᑐᒍᑦ 

ᐃᓱᓕᑦᑕᕐᕕᑦᑖᖅᑎᑦᑐᒍ $500,000-ᓄᑦ ᐊᖏᔫᑎᓄᑦ 

ᓴᓇᔭᐅᔪᓄᑦ. ᑖᓐᓇ ᒪᑯᓄᖓ ᐊᖏᔪᓄᑦ 

ᐱᖁᑎᕐᔪᐊᓕᐊᖑᔪᓄᑦ ᑐᕌᖓᔪᖅ. 

ᕿᒥᕐᕈᐃᓐᓇᖅᐸᑲᑦᑎᒍᑦ ᓴᓇᔭᐅᓂᖏᓐᓄᓪᓗ 

ᐊᑭᖏᑦ ᑕᐃᒃᑯᐊᓗ ᑐᔅᓯᕋᐅᑏᑦ ᓴᖅᑭᖃᑦᑕᖅᑐᐃᑦ. 

ᐊᖏᖅᓯᒪᔪᒍᑦ ᐃᓱᓕᑦᑕᕐᕕᑦᑖᖁᓪᓗᒍ ᑕᐃᒪᓐᓇᓂᒃ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ 

ᐃᓚᒋᐊᕈᑏᑦ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒻᒪᑦ. ᑕᐃᒪ ᐃᑉᐸᔅᓴᖅ 

ᐊᐱᖅᓱᕐᓇᐅᑎᓪᓗᒍ ᒥᓂᔅᑕ ᐊᐱᕆᓚᐅᕋᒃᑯ 

ᐃᓪᓗᓕᕆᔨᕐᔪᐊᒃᑯᑦ ᒥᓂᔅᑕᖓᑦ ᐊᐱᕆᓚᐅᕋᒃᑯ 

ᓇᓗᓇᐃᖅᑐᐃᑦᑎᐊᖁᓪᓗᒍ ᖃᓄᖅ ᑕᒪᒃᑯᐊ 

ᐊᓯᔾᔨᖅᓯᒪᓃᑦ ᐊᑦᑐᐃᓂᐊᕐᒪᖔᑕ ᐊᑭᖏᓐᓂᒃ 

ᓄᑖᓂᒃ ᐃᓪᓗᓕᕆᔨᒃᑯᓐᓄᑦ ᐃᓪᓗᓕᐊᖑᔪᓂᒃ 

ᓄᓇᕗᒻᒥ. ᑭᐅᔭᐅᑦᑎᐊᓚᐅᓐᖏᓐᓇᒪ. ᒥᓂᔅᑕᖓ 

ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᑦ 

ᓇᓗᓇᐃᖅᑐᐃᖁᓕᖅᑕᕋ ᖃᓄᖅ ᐱᓕᕆᕕᖓ 

ᐱᓕᕆᖃᑎᖃᖅᓯᒪᒻᒪᖔᑦ ᐃᓪᓗᓕᕆᔨᕐᔪᐊᒃᑯᓐᓂᒃ 

ᓴᓇᓪᓗᑎᒃ ᑖᒃᑯᓂᖓ ᐊᓯᔾᔨᖅᑕᐅᒍᑕᐅᓂᐊᖅᑐᓂᒃ 

ᓇᒻᒥᓂᖃᑎᓕᓐᓄᑦ ᐃᑲᔫᑎᓄᑦ ᒪᓕᒐᕋᓛᖏᓐᓂᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑐ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᕿᒥᕐᕈᐊᖅᑎᓪᓗᑕ 

ᒐᕙᒪᓕᒫᖅ ᕿᒥᕐᕈᓚᐅᕋᑦᑎᒍᑦ ᓄᓇᕗᑦ 

ᐃᓪᓗᓕᕆᔨᕐᔪᐊᒃᑯᑦ ᐱᖃᑕᐅᓪᓗᑎᒃ. ᐊᒥᓱᐊᓗᐃᑦ 

ᐱᓕᕆᐊᖑᓚᐅᖅᑐᐃᑦ ᐊᖏᔫᑕᐅᓂᖅᓴᓄᑦ 

ᐱᓕᕆᕕᐅᔪᓄᑦ. ᑳᓐᑐᕌᒃᖃᖅᑎᑦᑎᓲᖑᔪᓄᑦ 

ᓴᓇᑎᑦᑎᓲᖑᔪᓄᑦ ᐊᖏᔪᓂᒃ. ᑕᒪᒃᑯᐊᓗ ᓄᓇᓕᓐᓂ 

ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ ᐱᖃᑕᐅᓪᓚᕆᑦᑐᑎᒃ. 

 

ᐃᓱᓕᑦᑕᕐᕕᑦᑖᖅᑎᑦᑐᒍ ᑖᓐᓇ $500,000-ᓄᑦ. 

ᑖᓐᓇ ᓈᓴᐅᑦ ᓂᕈᐊᓚᐅᖅᑕᕗᑦ ᓈᒻᒪᑐᕐᔫᔮᕐᖔᑦ. 

ᐊᖏᔫᑏᑦ ᐱᓕᕆᐊᖑᔪᐃᑦ $80 ᒥᓕᐊᓐ 

ᑮᓇᐅᔭᕌᖅᑐᐃᑦ ᐊᑦᑐᐃᓪᓚᕆᓲᖑᒻᒪᑕ 

ᓇᒻᒥᓂᖃᖅᑐᓄᑦ ᐃᑲᔫᑎᓂᒃ. ᐃᓪᓗᓕᕆᔨᕐᔪᐊᒃᑯᓪᓕ 

ᐱᓪᓗᒋᑦ, ᑕᐃᒃᑯᐊ ᐱᒐᓱᐊᓲᖏᑦ 

ᖁᑦᑎᓂᑦᑐᐊᓘᕙᓐᖏᒻᒪᑕᓖ. 

ᐊᑦᑐᖅᑕᐅᒐᔭᓐᖏᑦᑐᐃᑦ ᑖᒃᑯᓂᖓ ᓄᓇᕗᒻᒥ 

ᓇᒻᒥᓂᖃᐅᑎᓄᑦ ᐃᑲᔫᑎᓂᒃ.  

 



ᕿᑎᖅᑰ, ᕕᕝᕗᐊᕆ 25, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᓯᐊᓂᓕ ᐅᖓᑖᓅᖅᑎᓪᓗᒋᑦ $500,000 ᑕᐃᒪ 

ᑖᓐᓇ ᐱᐅᔪᒃᑯᑦ ᒐᕙᒪᑦᑎᓐᓄᑦ ᓴᖅᑮᒍᑕᐅᒍᓐᓇᓲᖅ. 

ᐊᒻᒪ ᓴᓂᒧᑐᔪᐊᓘᓪᓗᓂ ᑖᓐᓇ ᕿᒥᕐᕈᓂᕗᑦ. 

ᖃᐅᔨᒋᐊᖃᓚᐅᕋᑦᑕ ᖃᑦᑎᑦ ᑖᓚᓄᑦ 

ᐃᓱᓕᑦᑕᕐᕕᑦᑖᖅᑎᒋᐊᖃᕐᒪᖔᑦᑎᒍᑦ. ᑕᕝᕙ ᑖᓐᓇ 

ᒐᕙᒪᐅᓪᓗᑕ ᐋᖅᑭᓚᐅᖅᑕᕗᑦ 

ᐊᑐᓕᖅᑎᒍᒪᓪᓗᑎᒍᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. 

ᓇᓗᓇᐃᕈᒪᑐᐃᓐᓇᖅᖢᖓᐃᓛᒃ ᑖᓐᓇ ᓄᓇᕗᒻᒥ 

ᓇᖕᒥᓂᖃᖅᑐᓄᑦ ᐃᑲᔫᑏᐅᓚᔭᐅᖃᑦᑕᖅᑲᐅᔪᖅ 

ᑕᐃᔭᐅᒋᐊᖃᖅᑐᖅ ᓄᓇᕗᒻᒥ ᓇᖕᒥᓂᖃᖅᑐᓂᒃ 

ᐃᑲᔪᖅᑏᑦ. ᑕᐃᓯᑦᑎᐊᖅᐸᓪᓗᑕ ᐊᔪᓐᖏᒃᑳᖓᑦᑕ 

ᑖᒃᑯᓂᖓ. ᓈᓚᒃᑐᓪᓗ ᑕᐅᑐᒃᑐᓪᓗ 

ᑐᑭᓯᑦᑎᐊᖃᑦᑕᕐᓂᐊᕐᒪᑕ. 

 

(ᑐᓵᔨᑎᒎᓕᖅᑐᖅ) ᐊᐱᖅᑯᑏᑦ ᐃᓚᒋᐊᕈᑏᑦ 

ᐊᐃᑉᐸᖓ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑭᖑᓪᓕᖅᐹᖅ ᐊᐱᖅᑯᑎᒐ ᒥᓂᔅᑕᒧᑦ. 

ᐃᑉᐸᒃᓴᖅᑕᐅᖅ ᐊᐱᖅᓱᕐᓇᐅᑎᓪᓗᒍ ᒥᓂᔅᑕ 

ᐃᓪᓗᓕᕆᔨᕐᔪᐊᒃᑯᓐᓄᑦ ᓇᓗᓇᐃᖅᓯᓚᐅᕐᖓᑦ ᑖᓐᓇ 

ᓄᓇᕗᒻᒥ ᓇᒻᒥᓂᖃᖅᑎᓄᑦ ᐃᑲᔫᑏᑦ ᐊᑐᐊᒐᖓ 

ᕿᒥᕐᕈᔭᐅᒻᒪᒡᒎᖅ ᒫᓐᓇ.  

 

ᒥᓂᔅᑕ ᑲᒪᔨᐅᔪᖅ ᑖᔅᓱᒧᖓ ᓄᓇᕗᒻᒥ 

ᓇᒻᒥᓂᖃᖅᑏᑦ ᐃᑲᔫᑎᖏᓐᓄᑦ ᐊᑐᐊᒐᖓᓄᑦ 

ᐅᖃᐅᔾᔨᒍᓐᓇᖅᑳ ᖃᓄᓪᓚᑦᑖᖅ ᐊᓯᔾᔨᖅᑕᐅᒻᒪᖔᖅ 

ᐊᑐᐊᒐᖅ ᑖᓐᓇ? ᐊᓯᔾᔨᖅᑕᐅᒋᐊᖓ ᖃᓄᖅ 

ᐃᓱᒪᔅᓴᖅᓯᐅᕈᑎᒋᔭᐅᒻᒪᖔᖅ? ᐅᖃᖅᑏ, ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑐ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, (ᑐᓵᔨᑎᒎᓕᖅᑐᖅ) 

ᔮᓐᓄᐊᓕ 15, 2021-ᖑᑎᓪᓗᒍ, ᐋᖅᑭᔪᔭᕗᑦ 

ᐋᖅᑭᔅᓯᓚᐅᖅᑎᓪᓗᑕ ᓄᓇᕗᒻᒥ ᑐᓐᖓᕕᒃᑯᑦ 

ᕿᒥᕐᕈᔭᐅᑎᑦᑎᓯᒪᔪᑦ ᐃᖅᑲᖅᑐᐃᔨᒃᑯᑦ 

ᐋᖅᑭᔅᓯᒪᔭᑦᑎᓐᓂᒃ. ᒫᓐᓇ ᑖᓐᓇ ᕿᒥᕐᕈᔭᐅᑦᑕᖅᑯᖅ. 

 

ᐊᒻᒪ ᐅᖃᖃᑎᖃᕐᒥᒐᑦᑕᑦᑕᐅᖅ ᓄᓇᕗᑦ 

ᑐᓐᖓᕕᒃᑯᓐᓂᑦ ᐃᒪᐃᓕᐅᖅᑐᑕ ᐃᖅᑲᖅᑐᐃᕕᒃᑯᑦ 

ᓯᓚᑖᓂ ᐊᖏᖃᑎᒌᒍᑎᒋᒍᒪᔭᕋᓗᐊᕗᑦ 

ᐋᖅᑭᒍᒪᔭᕋᓗᐊᕗᑦ ᑕᒪᓐᓇ ᕿᒥᕐᕈᓂᒃᑯᑦ. ᑭᒃᑯᓕᒫᑦ 

ᖃᐅᔨᒪᒋᐊᖃᕋᓗᐊᕐᖓᑕᐃᓛᒃ ᐊᖏᔪᒥᒃ 

ᕿᒥᕐᕈᓂᖅᑕᖃᓛᕐᖓᑦ 2022-ᒥ. ᑖᓐᓇᐃᓛᒃ 

ᓄᓇᕗᒻᒥ ᓇᒻᒥᓂᖃᖅᑏᑦ ᐃᑲᔫᑎᖓᑦ ᐊᑐᐊᒐᖓᑦ. 

ᑕᐃᑯᖓ ᑎᑭᐅᑎᕙᓪᓕᐊᓪᓗᑕ ᐃᓚᖏᑦ ᒫᓐᓇ 

ᕿᒥᕐᕈᔭᐅᕙᓪᓕᐊᕗᑦ. ᐱᓕᕆᓂᐅᔪᐃᑦ 

ᐃᓗᐊᓃᑦᑐᐃᑦ ᑖᔅᓱᒪᐅᑉ ᐊᑐᐊᒐᐅᑉ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ-

ᓂᐊᖁᓐᖒᒧᑦ, ᒪᓕᒐᓕᐅᖅᑎ ᐊᕐᓇᒃᑲᖅ. 

 

ᐊᐱᖅᑯᑦ 1163 - 5(2): ᓄᕙᕐᔪᐊᕐᓇᒧᑦ 

ᑐᓴᒐᒃᓴᐃᑦ ᑕᒻᒪᖅᓯᒪᔪᐃᓪᓗ (ᐊᕐᓇᒃᑲᖅ) 

 

ᐊᕐᓇᒃᑲᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᒃᑯᑦ. 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐊᐱᖅᑯᑎᒃᑲ 

ᑐᕌᖅᑎᒍᒪᔭᒃᑲ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᒥᓂᔅᑕᖓᓄᑦ. ᓄᕙᓐᓇᕐᔪᐊᒥᒃ ᐅᖃᐅᓯᖃᖅᑲᐅᒐᑦᑕ 

ᓄᕙᓐᓇᕐᔪᐊᓕᑦᑖᖅᑐᓂᒃ ᐊᐱᖅᑯᑎᖃᕈᒪᒐᒪ 

ᐊᔾᔨᒋᓐᖏᑕᖓᓂᒃ. 

 

ᐅᖃᖅᑏ, ᐅᖃᖅᑲᐅᒐᒪ, ᐅᖃᓚᐅᕋᒪ 

ᒪᓕᒐᓕᐅᖅᑎᐅᓪᓗᖓ ᐅᖃᐅᓯᔅᓴᓐᓂ 

ᑐᑭᓯᓂᕐᓗᔅᓯᒪᔪᖃᓪᓚᕆᒻᒪᑦ ᑕᐃᒪ ᑕᖅᑳᓂ 

ᓄᕙᓐᓇᕐᔪᐊᒧᑦ ᑲᐴᑎᐅᑉ ᒥᔅᓵᓄᑦ. ᑕᐃᒪ 

ᐱᐅᔪᕕᔾᔪᐊᕌᓗᓐᓂᑦ ᑐᑭᓯᐅᒪᔾᔪᑎᑕᖃᖅᑑᒐᓗᐊᖅ 

ᓄᓇᕗᑦ ᒐᕙᒪᒃᑯᖏᑕ ᐃᑭᐊᖅᑭᕕᖓᓂᒃ ᑭᓯᐊᓂ 

ᕿᓂᕆᐊᖃᑐᐃᓐᓇᖅᑐᑦ. 

 

ᑐᑭᓯᑲᒻᒪᑎᑦᑎᓂᐅᖃᑦᑕᖅᓯᒪᔪᓂᒃ 

ᓯᐊᒻᒪᑦᑕᐅᖃᑦᑕᖅᑐᓂᒃ ᓄᕙᓐᓇᕐᔪᐊᖅ ᑲᐴᑎᖓᓂᑦ 

ᐅᖃᐅᓯᖃᖅᑐᓂᒃ? ᑕᐃᒫᒃ ᓄᓇᕗᒻᒥᐅᑦ 

ᐊᒥᓲᓂᖅᐹᑦ 



ᕿᑎᖅᑰ, ᕕᕝᕗᐊᕆ 25, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

7139 

ᑲᐱᔭᐅᒍᓐᓇᓛᕐᖓᑕ. ᐅᖃᖅᑏ, ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐋᓐᓂᐊᖅᑕᐃᓕᓂᕆᓂᕐᒧᑦ, ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, 

ᐅᖃᐅᓯᖃᕈᓐᓇᑎᒃᑲᕕᓐᖓ ᓄᕙᓐᓇᕐᔪᐊᕐᒥᒃ. 

ᐱᒻᒪᕆᓪᓚᕆᐊᓘᓱᒋᔭᕋᓕ ᐅᕙᑦᑎᓐᓄᑦ ᑖᓐᓇ 

ᓄᕙᓐᓇᕐᔪᐊᖅ ᐅᖃᐅᓯᕇᓐᓇᕈᑦᑎᒍᑦ ᑕᖅᑳᓂ. 

ᖃᐅᑕᒫᑦᑎᐊᖅ ᑕᐃᒪ ᐊᕗᖓ 

ᑐᑭᓯᒃᑲᓐᓂᖅᑐᖃᖅᐸᓪᓕᐊᖏᓐᓇᕐᖓᓂᓛᒃ.  

 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᓕᕆᖃᑎᖃᖅᑐᑦ 

ᓄᕙᓐᓇᕐᔪᐊᓕᕆᔨᒋᔭᑦᑎᓐᓂᑦ ᐅᕙᒍᑦ 

ᐱᓕᕆᕕᖓᓂ. ᓇᓗᓇᐃᖅᓯᑦᑎᐊᕈᒪᑐᐃᓐᓇᖅᑐᖓ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᓯᐊᒻᒪᔅᓯᒪᔪᓕᕆᔨᖓ 

ᒪᕐᕉᓕᖅᑲᖓᒻᒥᒻᒪᑦ. ᐊᔾᔨᐅᓐᖏᑦᑐᖅ 

ᐃᑲᔪᖅᑎᐅᓪᓗᓂ. ᐊᐃᑉᐸᖓᓕ ᓯᐊᒻᒪᔅᓯᒪᔪᓕᕆᔨᕗᑦ 

ᐃᑭᐊᖅᓯᕕᖃᖅᑐᒍᑦ ᖃᕋᓴᐅᔭᒃᑯᑦ ᑕᑯᓯᒪᔭᔅᓴᕆᔭᓯ. 

ᐊᒻᒪᑦᑕᐅᖅ ᓄᓇᕗᒻᒥᐅᑦ ᐊᒥᓱᑦ ᑕᑯᓯᒪᔪᔅᓴᐅᒻᒥᔪᑦ 

ᖃᕋᓴᐅᔭᒃᑯᑦ ᑕᑯᔪᓐᓇᖅᑐᐃᑦ 

ᓄᕙᓐᓇᕐᔪᐊᓕᕆᕕᑦᑎᓐᓂ ᐃᑭᐊᖅᓯᕕᒻᒥ. ᑖᓐᓇ 

ᑖᒃᑯᐊ ᓄᕙᓐᓇᕐᔪᐊᓕᕆᔨᕗᑦ ᑕᖅᑲᐅᖓ 

ᓴᖅᑭᖅᓯᕙᓪᓕᐊᓯᒪᒻᒪᑕ ᑐᑭᓯᒃᑲᓐᓂᖁᑎᔅᓴᐅᔪᓂᒃ 

ᐊᔾᔨᒌᓐᖏᑦᑐᕈᓘᔭᕐᓂᒃ ᓄᕙᓐᓇᕐᔪᐊᓂᒃ 

ᐱᔾᔪᑎᖃᖅᑐᓂᒃ. ᐅᖃᖅᑏ, ᑕᕝᕙᓂ ᐃᓗᐊᓂ 

ᑕᑯᔪᓐᓇᖅᑐᓯ ᑐᑭᓯᒃᑲᓐᓂᕈᓐᓇᖅᑐᓯ 

ᐊᔾᔨᒌᓐᖏᑦᑐᓂᒃ ᓄᕙᓐᓇᕐᔪᐊᕐᒥ ᐱᔾᔪᑎᖃᖅᑐᓂᒃ. 

ᒪᑯᓂᖓ ᖃᓄᖅ ᖃᐅᔨᒋᐊᔅᓴᖅ 

ᖃᐅᔨᒪᔭᕆᐊᓕᔅᓯᖕᓂᒃ 

ᑲᐱᔭᐅᔭᖅᑐᓚᐅᓐᖏᓂᔅᓯᓐᓂᒃ.  

 

ᑕᐃᒫᓪᓗ ᓇᓗᓇᐃᖅᓯᑦᑎᐊᕐᓂᖅ ᐃᓱᒫᓗᑦᑐᓄᑦ, 

ᓄᓇᓕᓐᓂᑦᑕᐅᖅ ᑕᐃᒃᑯᐊ ᑲᐱᓯᔭᖅᑐᖅᑐᐃᑦ 

ᑎᑭᓚᐅᓐᖏᓐᓂᖏᓐᓂ. ᑖᒃᑯᐊ 

ᓈᓚᐅᑎᒃᑰᖃᑦᑕᖅᓯᒪᔪᐃᑦ ᓄᓇᓕᓐᓂᑦ 

ᑐᓴᐅᑎᒃᑰᖃᑦᑕᖅᓯᒪᔪᐃᑦ. ᐊᒻᒪᓗᑦᑕᐅᖅ, ᑖᒃᑕ 

ᐹᑐᓴᓐ ᐱᖃᑕᐅᖃᑦᑕᖅᑐᓂ ᐃᑲᔪᖅᓰᔨᖏᓪᓗ ᐊᒻᒪ 

ᐃᓚᐅᖃᑦᑕᖅᓯᒪᒻᒥᔪᖓ ᐱᔪᓐᓇᕋᐃᒐᒪ. 

ᑭᐅᔭᖅᑐᖅᑐᑕ ᐊᐱᖅᑯᑎᖏᓐᓂᒃ. 

ᐃᓚᖏᑦ ᐊᐱᖅᑯᑎᑦᑎᐊᕚᓗᓐᓂᑦ 

ᐊᐱᖅᑯᑎᖃᖃᑦᑕᖅᑐᐃᑦ. ᖃᓄᕈᓘᔮᓗᒃ 

ᐊᐱᖅᓱᖃᑦᑕᖅᑐᐃᑦ. ᐅᓇ ᐆᒥᖓ 

ᐋᓐᓂᐊᖃᓕᕐᓂᕈᒪ ᓘᒃᑖᒥᒃ ᑕᑯᒋᐊᖃᖅᑯᖓ? 

ᐅᕝᕙᓘᓐᓃᑦ ᑲᐱᔭᐅᒋᐊᖃᖅᑯᖓ? ᑕᒪᐅᓇ 

ᑲᒪᒋᑦᑕᖅᑲᕗᑦ.  

 

ᓱᓕᒃᑲᓐᓂᖅ ᐱᓕᕆᒋᐊᖃᖅᑐᒋᔪᖓ 

ᐱᕙᓪᓕᐊᔪᒃᑰᓐᖏᑦᑐᖅ, ᖃᕋᓴᐅᔭᒃᑰᓐᖏᑦᑐᖅ 

ᑐᓴᖅᑎᑦᑎᒋᐊᕈᑦᑕ ᐱᒻᒪᕆᐅᓱᒋᒐᒃᑯ. 

ᑕᐃᒪᐃᓕᐅᖅᑐᑕᓗ ᑏᕖᒃᑯᑦ ᓈᓚᐅᑎᒃᑯᓪᓗ 

ᑐᓴᖅᓴᐅᑎᑦᑎᕙᑦᑐᑕ ᑕᑯᔅᓴᐅᑎᑦᑎᕙᑦᑐᑕᓗ. 

ᐱᒃᑲᓐᓂᕈᓐᓇᖅᑐᒍᑦ ᖃᐅᔨᒪᔪᒍᑦ. 

ᐱᐅᓯᕚᓪᓕᑎᑦᑎᑐᐃᓐᓇᕈᒪᒐᓗᐊᖅᑐᒍᑦ 

ᑐᓴᖅᑎᑦᑎᓂᒐᓱᓐᓂᑎᓐᓂᒃ. ᑕᕝᕙ ᑕᐃᒫᒃ 

ᓇᐃᓈᕐᓗᒍ ᓇᓗᓇᐃᕈᓐᓇᖅᑲᕋ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ ᐊᕐᓇᒃᑲᖅ.  

 

ᐊᕐᓇᒃᑲ (ᑐᓵᔨᑎᒍᑦ): ᖁᔭᓐᓇᒦᖅᖢᒍ. ᐄ, 

ᐱᕐᔪᐊᕌᓗᒃ ᑕᒪᓐᓇ ᐅᖃᐅᓯᕆᓗᑎᒃᑯᑦ 

ᓇᐅᒃᑯᑐᐃᓐᓇᖅ. ᐅᕙᖓᓗ ᐊᑐᖅᓯᒪᔭᕋ ᒪᓕᓪᓗᒍ 

ᐅᖃᐅᓯᖃᖃᑦᑕᖅᓯᒪᔪᖓ ᑲᐳᖅᑕᐅᓂᐅᑉ ᒥᒃᓵᓄᑦ 

ᐊᒻᒪᓗ ᑐᑭᓯᓂᕐᓗᒃᓯᒪᓪᓗᑎᒃ ᐅᓄᖅᑐᑦ.  

 

ᐅᖃᖅᑏ, ᓇᓗᖅᑯᑎᓐᖏᑦᑐᖓ ᖃᐅᔨᒪᔭᖃᖅᑐᒍᓪᓗ 

ᐃᓱᒪᒃᑯᑦ ᐊᒃᓱᕉᑎᓕᖕᓂᑦ ᐱᔾᔪᑎᒋᓪᓗᒍ 

ᓄᕙᒡᔪᐊᕐᓇᖅ. ᐊᒻᒪ ᑲᐳᖅᑕᐅᓂᕐᒧᓪᓗ 

ᐅᓗᕆᐊᓱᑦᑐᑦ ᐅᕝᕙᓘᓐᓂᑦ ᖃᓄᖅ 

ᐊᒃᑐᖅᑕᐅᓂᐊᕐᒪᖔᑦ ᐃᓄᑑᔪᒃᑯᕕᒻᒦᓪᓗᓂ 

ᐊᑐᖃᑦᑕᓚᐅᖅᓯᒪᔭᕗᑦ ᐊᑐᕈᓐᓃᖅᑎᓪᓗᒍ. 

 

ᒥᓂᔅᑕᖃᐃ ᓇᓗᓇᐃᔭᐃᔪᓐᓇᖅᐸ ᖃᓄᖅ 

ᐱᓕᕆᕝᕕᐊ ᐅᓄᖅᓯᒋᐊᖅᑎᑦᑎᒻᒪᖔᓪᓘᓐᓃᑦ 

ᐃᓅᓯᓕᕆᔨᓂᑦ ᐃᓱᒪᓕᕆᓂᕐᒧᓪᓗ ᐱᔨᑦᑎᕈᑎᓂᑦ 

ᐱᓗᐊᕐᓗᒍ 

ᓄᕙᖕᓇᕐᔪᐊᖅ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑐ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐱᓕᕆᕕᑉᐳᑦ 

ᐃᖅᑲᓇᐃᔭᖅᑎᕗᓪᓗ ᐊᒃᓱᕈᑦᑎᐊᖅᖢᑎᑦ 

ᐱᓕᕆᓯᒪᔪᑦ. ᖃᓄᐃᑦᑐᑐᐃᓐᓈᓗᖕᓂᒃ 

ᐊᐱᖅᓱᖅᑕᐅᖃᑦᑕᕐᒪᑕ..  

 

ᑕᖅᑲᐅᓐᖓᕋᒪ, ᐄ, ᓱᓕᔪᓂᒃᑯᐊ 

ᐅᓗᕆᐊᓲᑎᒋᔭᖏᑦ. ᓲᕐᓗ ᑲᐱᔭᐅᔭᕆᐊᒃᓴᖅ 

ᐅᓗᕆᐊᓱᒃᑯᕕᑦ ᑕᐃᓐᓇ ᓱᓕᔪᖅ. ᑕᐃᒪ 

ᐅᖃᓪᓚᖃᑎᒋᓂᐊᖅᐸᑎᑦ ᑕᐃᒃᑯᐊ 

ᐅᖁᒪᐃᓐᓂᓂᐊᕐᕕᖕᒥ ᐃᖅᑲᓇᐃᔭᖅᑏᑦ ᓄᓇᔅᓯᖕᓂ 

ᐅᕝᕙᓘᓐᓃᑦ ᐳᓛᕆᐊᖅᑕᐅᕈᓰᑦ 

ᑲᐳᖅᑎᒋᔭᐅᓂᐊᖅᑐᓂᒃ ᐋᓐᓂᐊᓯᐅᖅᑎᓂᓪᓘᓐᓃᑦ. 

ᑕᐃᒃᑯᐊ ᐊᐱᖅᑯᑎᒃᓴᖃᕐᓂᕈᕕᑦ 

ᐃᓱᒫᓘᑎᖃᕐᓂᕈᕕᓪᓘᓐᓃᑦ ᑭᐅᔪᓐᓇᑦᑎᐊᕐᒪᑕ.  

 

ᐊᒻᒪ ᓯᕘᕋᔮᕐᓂᖅ ᐊᒻᒪᓘᓐᓃᑦ ᐊᓂᒍᓐᓇᓐᖏᓐᓂᖅ 

ᐃᓕᔅᓯᖕᓂᒃ ᐅᖄᓚᐅᖕᒥᒃ ᐊᑭᖃᓐᖏᑦᑐᒥᒃ ᐱᑕᓕᒃ. 

888-975-8601-ᒥᒃ ᓈᓴᐅᑎᖃᖅᑐᖅ. 

ᐅᖄᓚᐅᑎᖃᕈᕕᑦ ᑖᓐᓇ ᐅᖃᓗᒡᕕᒋᓂᐊᖅᐸᐃᑦ. 

ᓱᓕᔪᓂᒃ ᑭᒃᑯᓐᓄᓪᓘᓐᓃᑦ 

ᐅᖃᓪᓚᒍᓐᓇᕐᓂᐊᕐᒪᖔᖅᐱᑦ 

ᖃᐅᔨᒃᑲᖅᑕᐅᑦᑎᐊᕐᓂᐊᖅᑐᑎᑦ. 

ᐃᑲᔪᖅᑎᒋᔪᓐᓇᖅᑕᑎᓪᓗ ᑕᐃᒃᑯᐊ 

ᓇᓗᓇᐃᔭᖅᑕᐅᓗᑎᒃ. ᐊᐱᖅᑯᑎᖃᑐᐊᕈᕕᓪᓘᓐᓃᑦ 

ᐃᓱᒪᓕᕆᓂᐅᑉ ᒥᒃᓵᓄᑦ ᑖᓐᓇ ᓈᓴᐅᑦ 

ᐅᖄᓚᕕᒋᓂᐊᖅᐸᐃᑦ ᐊᔪᓐᖏᒃᑯᕕᑦ. ᐃᒃᑯᐊ 

ᐅᕝᕙᓘᓐᓃᑦ ᐋᓐᓂᐊᕕᖕᒧᑦ ᐅᖄᓚᓗᑎᑦ ᑕᐃᒃᑯᐊ 

ᓈᓴᐅᑎᓂᑦ ᖃᐅᔨᒪᐅᕐᒪᑕ ᓇᒧᓪᓗ ᐅᖃᓗᒋᐊᒃᓴᖅ 

ᖃᐅᔨᒪᓪᓗᑎᑦ. ᖁᔭᓐᓇᒦᒃ, ᐅᖃᖅᑏ 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᑐᒡᓕᐊ 

ᑭᖑᓪᓕᖅᐹᕐᓗ ᐊᐱᖅᑯᑦ, ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ 

ᑭᐅᖕᒪᑦ. ᐅᖃᖅᑏ, ᑲᓇᑕᒥ ᓯᕗᓕᖅᑎᕐᔪᐊᕆᔭᐅᔪᖅ 

ᒫᓐᓇᕈᓗᒃ ᐅᖃᓚᐅᖅᓯᒪᔪᖅ ᑲᓇᑕᐅᑉ 

ᒐᕙᒪᒃᑯᖏᒃᑰᑦ $14 ᒥᓕᐊᓐᓂᒃ ᖃᐅᔨᓴᐅᑎᓂᒃ 

ᐊᑐᓕᕐᒪᑕ ᑲᓇᑕᒥ. ᐋᓇ ᕙᓇᐃᓐᔨᐅᖅᑰᖅᑐᕐᖑᓇ 

ᐊᐃᑦᑐᕐᓗᒃᑕᐅᔪᓐᓇᖅᑐᓂᒃ ᐋᓐᓂᐊᓂᒃ ᐱᓕᕆᓲᖅ 

ᐅᑭᐅᖅᑕᖅᑐᒥᐅᓄᑦ. ᐅᑭᐅᖅᑕᖅᑐᒦᖃᑦᑕᖅᓯᒪᔪᕐᓗ. 

ᑕᐃᒪᓐᓇ ᐅᖃᓚᐅᕐᒪᑦ ᑕᒪᓐᓇ ᖃᐅᔨᓴᐅᑦ 

ᐊᒃᓱᐊᓗᒃ ᐃᑲᔫᑎᖃᕐᓂᐊᖅᑐᖅ. 

 

ᐊᑕᐅᓯᐅᓐᖏᑦᑐᓪᓗ ᐃᓄᐃᑦ ᐅᖃᖅᓯᒪᓪᓗᑎᒃ 

ᐃᓄᑑᖃᑦᑕᓐᖏᑉᐸᑕᓘᓐᓂᑦ ᐅᕝᕙᓘᓐᓃᑦ 14 

ᐅᓪᓗᑦ ᐃᓄᑑᔪᒃᑯᕕᒻᒦᓐᖏᓐᓂᖅᓴᐅᓇᔭᖅᑐᑦ 

ᖃᐅᔨᓴᐅᑎᓂᒃ ᐊᑐᕐᓂᖅᓴᐅᑉᐸᑕ. ᑕᐃᒃᑯᐊ ᓄᑖᑦ 

ᖃᐅᔨᓴᐅᑏᑦ ᐱᓯᒪᓕᖅᐱᑎᒍᑦ ᑲᓇᑕᐅᑉ 

ᒐᕙᒪᒃᑯᖏᖕᓃᓐᖔᖅᑐᑦ? ᐊᒻᒪᓗ 

ᐊᑐᖅᑕᐅᖃᑦᑕᕐᓂᐊᖅᐹᑦ ᐃᓄᑑᒃᑯᕕᖕᒦᑦᑐᑦ 

ᖃᓪᓗᓈᑦ ᓄᓇᖓᓐᓂ ᑕᐃᒃᑯᐊ 

ᐅᓄᓐᖏᓐᓂᖅᓴᐅᓕᖁᓪᓗᒋᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᖓ 

ᐋᓐᓂᐊᖅᑕᖃᕐᓇᓐᖏᑦᑐᓕᕆᔨᒃᑯᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖃᐅᔨᓴᐅᑎᓂᑦ 

ᕕᓂᐱᒡᒥ, ᐋᑐᕚᒥᓗ ᖃᐅᔨᓴᐅᑎᓂᑦ 

ᐊᑐᖃᑦᑕᖅᑐᒍᑦ. ᑕᐃᒃᑯᐊ ᓱᑲᓐᓂᖅᓴᒃᑯᑦ 

ᖃᐅᔨᓴᕋᐃᔾᔪᑏᑦ. ᑕᐃᒃᑯᐊ ᐊᑐᖃᑦᑕᖅᖢᑎᒃᑯᑦ 

ᕿᒥᕐᕈᓇᒃᑐᒍᑦ ᖃᓄᖅ ᐊᑐᒃᑲᓐᓂᕈᓐᓇᕐᒪᖔᑦᑎᒃᑯᑦ 

ᓯᕗᓂᒃᓴᑦᑎᓐᓂ ᑕᐃᒃᑯᐊ 

ᐊᑐᖅᑕᐅᔪᓐᓂᖅᐸᓪᓕᐊᓕᖅᐸᑕ ᐃᓄᑑᔪᒃᑯᕖᑦ. 



ᕿᑎᖅᑰ, ᕕᕝᕗᐊᕆ 25, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒫᓐᓇ ᐄ, ᐃᓚᒋᔭᐅᖃᑕᐅᔪᖅ. ᐊᑐᖃᑦᑕᖅᑕᕗᑦ. 

ᐱᓯᒪᔪᒍᓪᓗ. ᐱᓇᓱᐊᕈᓯᕐᓂᓗ ᑕᖅᑭᓂᓪᓘᓐᓃᑦ 

ᐊᒡᒋᖅᑐᓂᒃ ᐊᑐᖃᑦᑕᕐᓂᐊᕐᒥᔭᕗᑦ 

ᐃᓄᑑᔪᒃᑯᕕᖕᒦᑦᑐᓂᒃ. ᐊᒻᒪᓗ ᑕᐃᑲᓃᓐᓂᖏᑦ 

ᖃᓄᖅ ᐅᓄᓐᖏᓐᓂᖅᓴᐅᓕᖅᑎᑕᐅᓗᑎᓪᓘᓐᓃᑦ 

ᑕᒪᒃᑯᓄᖓ ᐊᒃᑐᐊᓂᖃᓪᓚᕆᓐᓂᐊᖅᑐᑦ ᑕᐃᒃᑯᐊ 

ᓱᑲᑦᑐᒥᒃ ᖃᐅᔨᓴᐅᑏᑦ ᐊᑐᖅᑕᐅᕙᑦᑐᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, 

ᒪᓕᒐᓕᐅᖅᑎ ᖃᒪᓂᖅ. 

 

ᐊᐱᖅᑯᑦ 1164 - 5(2): ᑐᓚᑦᑕᕐᕕᐅᑉ 

ᐱᔭᕇᖅᑕᐅᓂᖓ (ᖃᒪᓂᖅ) 

 

ᖃᒪᓂᖅ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒃᑰᖅᐸᒃᑲ 

ᓄᓇᖅᑲᑎᒃᑲ ᓄᓇᕗᒻᒥᐅᑦ ᑲᑎᒪᔨᐅᖃᑎᒃᑲᓗ.  

 

ᐊᐱᖅᑯᑎᒋᓂᐊᖅᑕᕋ ᒥᓂᔅᑕᐅᔪᒧᑦ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ.  

 

ᑕᐃᒪ ᐅᖃᖅᑏ, ᖁᔭᒋᔭᕋ ᒥᓂᔅᑕᐅᔪᖅ 

ᐱᕙᓪᓕᐊᔪᓕᕆᓂᕐᒧᑦ ᐱᓕᕆᔨᖏᓪᓗ 

ᒥᑦᑎᒪᑕᓕᖕᒧᐊᕈᓐᓇᓚᐅᕐᒪᑕ ᐊᐅᔭᐅᓚᐅᖅᑐᖅ. 

ᐊᒻᒪ ᑕᐃᒪ ᒥᑦᑎᒪᑕᓕᖕᒥ ᐅᒥᐊᒃᑯᕕᓕᐅᖅᑕᐅᒐᑦᑕ, 

ᐊᐅᔭᐅᓂᐊᖅᑐᖅ 2021-ᒥ 

ᐱᔭᕇᖅᑕᐅᕕᒃᓴᐅᑎᖃᖅᑰᓕᖅᖢᓂ, ᓱᓕᔪᖓ. 

ᐊᐱᕆᓗᒍ ᐊᐅᔭᖅ ᐅᕝᕙᓘᓐᓂᑦ ᐅᑭᐊᒃᓵᖅ 

ᐱᔭᕇᖅᑕᐅᕕᒃᓴᐅᑎᖃᖅᐹ ᒥᑦᑎᒪᑕᓕᖕᒥ 

ᐅᒥᐊᒃᑯᕕᒃ ᓴᓇᔭᐅᔅᓲᔭᖅᑐᖅ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑐ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᐊᓕᐊᓇᐃᒍᓱᓚᐅᕐᒥᔪᖓ ᑕᑉᐸᐅᓐᖓᕋᒪ 

ᑕᑯᓪᓚᑦᑖᖅᓱᒍ 

ᑕᐃᓐᓇ ᑎᑎᕋᐅᔭᖅᑕᐅᓯᒪᑐᐃᓐᓇᖅᑎᓪᓗᒍ 

ᐱᓕᕆᐊᕆᔭᐅᓕᖅᑎᓪᓗᒍ ᐊᓕᐊᓇᐃᑦᑐᖅ ᐊᒻᒪᓗ 

ᑐᓱᓇᖅᓱᓂ ᓄᓇᓖᑦ ᑕᐃᒪᓐᓇᐃᑦᑐᖅᑖᖅᑎᓪᓗᒋᑦ. 

 

ᑕᕝᕙᓂ ᑖᒃᑯᐊ ᐋᖅᑭᒃᓱᖅᓯᒪᔭᑦᑎᒍᑦ ᐅᑭᐊᕐᒧᑦ 

ᐱᔭᕇᕆᐊᖃᖅᓯᒪᓂᕋᖅᓯᒪᓪᓗᓂ. ᑕᒪᒃᑯᐊ ᖃᓄᖅ 

ᑭᖑᕙᕈᑎᒃᓴᖃᑳᓪᓚᓐᓂᕐᒥᑉᐸᑦ ᐅᕝᕙᓘᓐᓃᑦ 

ᓯᕗᕙᕆᐊᕐᓂᕈᑎᒃ ᑕᐃᒪ ᑖᓐᓇ ᓇᓗᓇᕈᑎᑐᐊᖓ. 

ᑭᓯᐊᓂ ᑕᒪᓐᓇ ᐱᓕᕆᐊᕆᔭᐅᕐᔪᐊᖅᓯᒪᔭᖓ 

ᒫᓐᓇᒧᑦ ᓴᖅᑭᔮᑦᑎᐊᓕᕐᒪᑦ ᐊᓕᐊᓇᐃᑉᐳᖅ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ 

ᐊᐱᖅᑯᑎᖕᓄᑦ, ᒥᔅᑐ ᖃᒪᓂᖅ. 

 

ᖃᒪᓂᖅ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ 

ᒥᓂᔅᑕ ᐊᐱᖅᑯᑎᓐᓂᒃ ᑭᐅᒪᔪᓐᓇᑦᑎᐊᕐᒪᑦ. ᑕᐃᒪ 

ᐅᖃᖅᑎᑦᑎᔩ ᑖᔅᓱᒪᑉ ᐅᒥᐊᒃᑯᕕᒃᓴᐅᑉ 

ᑎᑎᕋᐅᔭᖅᓯᒪᓂᖓ ᐋᖅᑭᑦᑎᐊᖅᓯᒪᔪᖅ. ᓲᖃᐃᒻᒪᑦ 

ᑎᑎᕋᐅᔭᖅᑕᐅᓯᒪᖕᒪᑦ ᑕᒪᒃᑯᓂᖓ ᖃᐅᔨᒪᔪᓂᒃ.  

 

ᐅᖃᖅᑏ, ᑕᐃᒪᓕ ᑖᓐᓇ ᑕᑯᓯᒪᓕᕐᒪᔾᔪᒃ ᒥᓂᔅᑕᐅᑉ 

ᐱᓕᕆᔨᖏᓪᓗ ᐊᐅᔭᐅᓚᐅᖅᑐᖅ. ᑖᒃᑯᐊ 

ᐅᒥᐊᒃᑯᕕᓕᐅᖅᑐᑦ ᓈᒻᒪᓐᖏᑦᑐᒧᑦ 

ᐊᐳᖅᓯᒪᖅᑰᔨᓕᕐᒥᖕᒪᑕ. ᑖᒃᑯᐊ ᐊᐅᔭᐅᕋᑖᖅᑐᖅ, 

ᑖᒃᑯᐊ ᓴᕕᕋᔭᐃᑦ ᑕᑭᔪᑦ ᑕᑯᓚᐅᖅᑕᒃᓴᕆᔭᖏᑦ 45 

ᐃᓯᒐᑦ ᐊᒥᓲᓂᖏᑦ ᑕᑭᑎᒋᓂᓖᑦ ᑕᑭᓂᖃᕐᒪᑕ 

ᐸᐅᖓᑲᓪᓚᒃ. ᑕᐅᓄᖓ ᓄᓇᐅᓪᓗ ᐃᓗᐊᓄᑦ, 

ᐃᓛᒃ, ᐃᖅᑲᖓᓄᓪᓗ ᓄᓇᐅᓪᓗ ᐃᓗᐊᓄᑦ 

ᑕᒪᐅᖓ ᐅᒥᐊᒃᑯᕕᒃᓴᐅᑉ ᓇᓛᓄᑦ ᓇᓕᕇᓕᕐᓗᑎᒃ 

ᐱᔭᕆᐊᖃᕋᓗᐊᕐᒪᑦ. ᑖᓐᓇ ᓴᓇᔭᐅᔪᖅ ᓴᕕᕋᔭᒃᓴᓂᒃ 

ᐋᖅᑭᒃᓱᖅᑕᐅᓇᓱᒃᓯᒪᔪᖅ ᐅᒥᐊᓄᑦ ᐃᖃᓗᒐᓲᑎᓄᑦ 

6 ᒦᑕᓂᒃ ᑕᑭᓂᓕᖕᓄᑦ 

ᓂᐅᕋᐃᕝᕕᒃᓴᐅᑕᐅᔪᒫᖅᑐᒃᓴᒪᐅᑕᐅᒐᓗᐊᕐᒪᑦ. 

 

ᒥᓂᔅᑕ ᐱᓕᕆᔨᖏᓪᓗ ᑐᓴᐅᒪᕚᑦ ᑖᓐᓇ ᖃᐃᖅᓱᒧᑦ 

ᑎᑭᐅᑎᓯᒪᖕᒪᖔᑦ ᓴᕕᕋᔭᐃᑦ ᓄᓇᐅᑉ ᐃᓗᐊᓄᑦ 

ᐴᖅᑕᐅᔭᕆᐊᓕᐅᒍᓗᐊᑦ ᖃᐃᖅᓱᒧᖅᑲᐃᒃᑯᐊᖓᐃᑦ 

ᑎᑭᓐᓇᒥᖓᐃ ᐅᑭᐊᒃᓵᖅ ᓄᖅᑲᓯᑳᓪᓚᓚᐅᖅᐸᑦ? 

ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑐ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐄ, ᐃᓛᒃ 

ᑭᓱᒧᓪᓚᕆᐅᒐᓗᐊᑭᐊᖅ ᑐᓗᓚᐅᕐᓂᖏᓐᓄᑦ ᑭᓯᐊᓂ 

ᑖᓐᓇ ᑕᐃᒪᓐᓇᐃᓕᒻᒪᑦ ᖃᓄᖅᑑᕆᐊᖃᕐᓂᖏᓐᓂᒃ 

ᑕᐃᒃᑯᐊ ᓴᓇᔨᖏᑦ 

ᖃᓄᖅᑑᕆᐊᖃᒃᑲᓐᓂᕈᓐᓇᕐᒪᑕᑭᐊᖅ 

ᕿᒥᕐᕈᔭᕆᐊᖃᓚᐅᖅᓱᑎᓪᓗ. ᐊᒻᒪᓗ ᑖᓐᓇ 

ᓈᒻᒪᒐᓕᕐᒪᒃᑭᐊᖅ.  

 

ᑕᐃᓐᓇ ᓯᕗᓂᔅᓴᒧᑦ 6 ᒦᑕᐅᑉ ᐅᖓᑖᓅᖓᔪᓂᒃ 

ᐅᒥᐊᕐᔪᐊᓄᑦ ᐊᑐᖅᑕᐅᒐᔭᖅᑐᖅ. ᑕᐃᓐᓇ 

ᐊᑦᑑᑎᖃᕐᓂᐊᕐᒪᑦ. ᑖᓐᓇᓗ 

ᕿᒥᕐᕈᐊᖅᑕᐅᒃᑲᓐᓂᕋᓱᑦᑐᖅ ᒫᓐᓇ, ᐃᓛᒃ, ᖃᓄᖅ 

ᖃᓄᐃᓕᒋᐊᒃᑲᓐᓂᕐᕕᒃᓴᖃᕐᒪᒃᑭᐊᖅ 

ᕿᒥᕐᕈᔭᐅᑎᓪᓗᒍ. ᑕᐃᒪ ᑭᖑᓪᓕᖅᐹᒥᒃ ᑖᒃᑯᐊ 

ᐃᖅᑲᓇᐃᔭᖅᑎᒃᑲ ᐅᖃᓪᓚᖃᑎᒋᓪᓗᒋᑦ ᑖᔅᓱᒥᖓ 

ᖃᓄᖅᑑᖅᑕᐅᒃᑲᓐᓂᕆᐊᖃᕐᓂᖓᓂᒃ, ᐅᕝᕙᓘᓐᓃᑦ 

ᑕᐃᒪᓐᓇᐃᓕᖓᓕᕐᓗᓂ ᓈᒻᒪᒐᔭᕐᒪᒃᑭᐊᖅ. 

 

ᑖᓐᓇ ᒪᕐᕈᐃᓕᖓᖕᒪᑦ. ᑕᐃᓐᓇ 6 ᒦᑕᔅᓴᒧᑦ 

ᓯᕗᓂᔅᓴᑐᖃᑦᑎᓐᓄᑦ ᐸᕐᓇᒃᑕᐅᓪᓗᓂ ᐱᔭᐅᓚᐅᕐᒪᑦ. 

ᑭᓯᐊᓂ ᑖᒃᑯᐊ ᐅᒥᐊᕐᓄᑦ 

ᐊᑐᕈᓐᓇᖅᓯᑎᑕᐅᑲᐅᑎᒋᒍᓐᓇᕐᓂᖓ ᑖᑦᓱᒧᖓ 

ᓴᓇᔭᐅᔾᔪᑎᒋᔭᐅᓂᖅᓴᐅᓚᐅᕐᒪᑦ ᑕᐃᓐᓇ ᑕᕝᕙᓂ 

ᑕᒫᓃᓛᒃ ᓂᕆᐅᓇᑦᑎᐊᖅᑐᖅ ᑖᒃᑯᐊ ᐅᑭᐊᖑᔪᖅ 

ᐱᔭᕇᕆᐊᒃᓴᖓᓐᓂᒃ.  

 

ᑭᓯᐊᓂ ᑕᐃᓐᓇ 6 ᒦᑕᖃᕈᓐᓇᕐᓂᐊᕐᒪᒃᑭᐊᖅ 

ᖃᐃᖅᓱᖅ ᖃᓄᑎᒋ ᐊᖏᒻᒪᒃᑭᐊᖅ, ᑕᒪᒃᑯᐊᕈᔪᐃᑦ 

ᑕᑯᓇᒃᑕᐅᒐᓱᓐᓂᐊᕐᒥᒻᒪᑕ. ᒫᓐᓇ 

ᖃᓄᐃᓕᖓᓪᓚᕆᓐᓂᐊᕐᒪᒃᑭᐊᖅ 

ᐅᖃᐅᓯᕆᔪᓐᓇᓗᐊᓐᖏᑦᓱᒍ. ᑐᑭᓯᐅᒪᓐᖏᓐᓇᑦᑕ 

ᒫᓐᓇᐅᔪᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᕆᓕᕐᓗᒍ 

ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑐ ᖃᒪᓂᖅ. 

 

ᖃᒪᓂᖅ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒡᓗ 

ᒥᓂᒡᑕ ᓇᓗᓇᐃᖅᓯᖕᒪᑦ. ᓇᓗᓇᕈᓐᓃᖅᐸᑦ 

ᑐᓴᖅᑎᑕᐅᔪᓐᓇᕋᔭᖅᐱᑖ?  

 

ᑕᐃᒃᑯᐊ ᑳᓐᑐᕌᒃᑕᐅᓯᒪᔪᑦ ᐊᒻᒪᓗ ᑖᒃᑯᐊ ᑲᒪᔨᐅᔪᑦ 

ᑖᔅᓱᒥᖓ ᐱᓕᕆᐊᖑᔪᒥᒃ 

ᐅᖃᖃᑎᒌᖅᐸᖐᖅᓯᒪᓕᖅᐸᑕ ᖃᓄᖅᑑᕐᓂᐊᕐᒪᖔᑕ 

ᖃᓄᖅ ᐊᐅᓚᓂᖃᕐᓂᐊᕐᒪᖔᑦ, ᐅᖃᐅᓯᕆᔭᑎᑦ 

ᒪᓕᒡᓗᒋᑦ ᐱᔭᕇᖅᑕᐅᓇᓱᑦᑎᐊᒻᒪᕆᒍᓐᓇᕋᔭᕐᒪᖔᑦ.  

 

ᐅᕝᕙᓘᓐᓃᑦ ᑕᐃᒃᑯᐊ ᐅᖃᐅᓯᕆᔭᑎᑦ ᑕᒪᒃᑯᓄᖓ 

ᐅᒥᐊᓄᑦ ᒥᑭᑦᑑᑎᓄᑦ ᐊᑐᖅᑕᐅᖃᑦᑕᓚᐅᑲᒡᓗᓂ 

ᓯᕗᓂᒃᓴᑦᑎᓐᓂ ᑕᐃᒃᑯᓄᖓ ᐃᖃᓗᒐᓲᑎᓄᑦ 

ᓂᐅᕋᐃᕝᕕᐅᖃᑦᑕᕈᓐᓇᖅᓯᓂᕆᔪᒫᖅᑕᖓ 

ᐋᖅᑭᒋᐊᖅᑕᐅᒃᑲᓐᓂᕈᓐᓇᕋᔭᕐᒪᖔᖅ, 

ᑐᓴᖅᑎᑕᐅᔪᓐᓇᕋᔭᕐᒪᖔᑦᑕ 

ᖁᕕᐊᓇᒻᒪᕆᒃᑲᔭᖅᖢᓂ. ᒪᓕᒐᓕᐅᖅᑎᐅᓪᓗᑕ 

ᓂᕈᐊᖅᑕᐅᓯᒪᓂᖅᐳᑦ ᐃᓱᓕᓚᐅᖅᑎᓐᓇᒍ 

ᑐᓴᖅᑎᑕᐅᒐᔭᕈᑦᑕ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑐ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐄ, ᑐᓴᐅᒪᑎᑦᑎᑦᑎᐊᕐᓂᐊᖅᐳᒍᑦ 

ᐊᒻᒪᓗ ᑕᒪᒃᑯᐊ ᐊᓯᔾᔨᕋᐃᒻᒪᑕ, ᐊᓯᔾᔨᖅᑐᖃᕋᐃᒻᒪᑦ 

ᑕᒪᒃᑯᐊ ᑎᑎᖅᑲᒃᑯᑦ ᓴᖅᑭᑎᑦᑎᖃᑦᑕᕋᑦᑕ ᐃᒪᓐᓇ 

ᐱᔾᔪᑎᖃᖅᓱᑎ ᐊᓯᔾᔨᓚᐅᖅᐳᖅ. ᑕᐃᓐᓇ 

ᑲᔪᓰᓐᓇᕐᓂᐊᖅᓱᓂ. ᒫᓐᓇᐅᔪᖅ ᑖᒃᑯᐊ 

ᖃᓄᐃᓕᒋᐊᕐᓂᐊᕐᒪᑕᑭᐊᖅ ᐊᒻᒪᓗ ᖃᓄᑎᒋ ᑖᓐᓇ 

ᖃᐃᖅᓱᒃ ᐊᑦᑑᑎᖃᕐᓂᐊᕐᒪᒃᑭᐊᖅ. ᕿᒥᕐᕈᔭᐅᒻᒪᑦ 

ᒫᓐᓇ. ᐊᓯᔾᔨᕐᔪᐊᑳᓪᓚᓐᓂᐊᑳᓪᓚᒃᑯᓂ, 

ᑐᓴᐅᒪᑎᑦᑎᓂᐊᕆᓪᓗᑕ. ᑭᓯᐊᓂ ᑖᓐᓇ 

ᐊᐱᖅᑯᑎᑦᑎᐊᕚᓘᖕᒪᑦ ᐊᒻᒪᓗ 

ᑐᓴᐅᒪᑏᓐᓇᕋᓱᓐᓂᐊᖅᐸᒋᑦ ᐊᒻᒪᓗ 

ᓄᓇᓕᖁᑎᑎᑦᑕᐅᖅ, 



ᕿᑎᖅᑰ, ᕕᕝᕗᐊᕆ 25, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᓕᖁᑏᑦ ᑖᔅᓱᒪᐅᑉ ᒥᔅᓵᓄᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᐊᑎᖁᑎᖃᕈᓐᓂᕋᒪ. ᑲᔪᓯᓗᑕ 

ᓈᓴᐅᑎᓕᖕᒧᑦ 7-ᒧᑦ. ᑎᑎᖅᑲᒃᑯᑦ ᐊᐱᖅᑯᑏᑦ. 

ᓈᓴᐅᑎᓕᒃ 8. ᐅᑎᖅᑎᑕᐅᔾᔪᑏᑦ ᑎᑎᖅᑲᒃᑯᑦ 

ᐊᐱᖅᑯᑎᕕᓂᕐᓂᒃ. ᓈᓴᐅᑎᓕᒃ 9. ᑭᐅᔾᔪᑏᑦ 

ᒪᒃᐱᓕᖅᑎᓪᓗᒍ ᐅᖃᐅᓯᐅᔪᕕᓂᕐᓄᑦ. ᓈᓴᐅᑎᓕᒃ 

10. ᑭᐅᔾᔪᑏᑦ ᑮᓇᐅᔭᐃᑦ ᐅᓂᒃᑳᖅᑕᐅᑎᓪᓗᒋᑦ. 11. 

ᐊᑎᓕᐅᖅᓯᒪᔪᑦ. 12. ᑭᐅᔾᔪᑏᑦ ᐊᑎᓕᐅᖅᓯᒪᔪᓄᑦ. 

ᓈᓴᐅᑎᓕᒃ 13. (ᑐᓵᔨᑎᒎᓕᖅᑐᖅ) ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐅᓂᒃᑳᖏᑦ 

ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᒃ ᐊᓯᖏᓐᓂᒡᓗ. 

(ᑐᓵᑎᒎᕈᓐᓂᖅᑐᖅ) ᓈᓴᐅᑎᓕᒃ 19. 

(ᑐᓵᔨᑎᒎᓕᖅᑐᖅ) ᑎᑎᖅᑲᑦ ᓴᖅᑭᑕᐅᓂᖏᑦ. 

(ᑐᓵᔨᑎᒎᕈᓐᓂᖅᑐᖅ) ᒪᓕᒐᓕᐅᖅᑎ ᐊᕐᕕᐊᑦ 

ᑎᑭᕋᕐᔪᐊᕐᒧᓪᓗ, ᒥᔅᑕ ᒪᐃᓐ. 

 

ᑲᑎᒪᔾᔪᑎᒃᓴᖅ 14: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 349 - 5(2): 

ᑐᐊᕕᕐᓇᖅᑑᓕᖅᑎᑕᐅᓂᖓ ᐊᕐᕕᐊᓂ 

(ᒪᐃᓐ) 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) 

ᐅᖃᖅᑏ, ᐅᓪᓗᒥ ᓴᖅᑭᑦᑎᔪᒪᔪᖓ ᑐᐊᕕᕐᓇᖅᑑᒻᒪᑦ 

ᓄᓇᑦᑎᓐᓂ ᑖᓐᓇ ᓴᖅᑭᑕᐅᓚᐅᖅᓯᒪᔪᖅ ᕼᐊᒻᓚᒃᑯᑦ 

ᐊᕐᕕᐊᓂ. ᐅᓪᓗᖏᓪᓗ ᕖᕝᕗᐊᕆ 24-ᒥ ᒫᑦᓯ 2-ᒧᑦ.  

 

ᐅᖃᖅᑏ, ᐊᕐᕕᐊᕐᒥᐅᑕᐃᑦ ᑕᐃᒪᓐᓇ 

ᐃᓱᒪᓕᐅᓚᐅᖅᓯᒪᔪᑦ ᐊᑯᓂᓗᐊᕌᓗᒃ 

ᓄᕙᖕᓇᕐᔪᐊᖅᑕᖃᓕᕐᒪᑦ ᐊᕐᕕᐊᓂ. ᐊᒻᒪᓗ 

ᐃᑲᔪᖅᓱᖅᖢᑎᒃᑯᑦ ᑕᐃᔅᓱᒪᐅᑉ ᓘᒃᑖᕐᔪᐊᑉ 

ᐃᓱᒪᓕᐊᕆᓯᒪᔭᖓᑦ ᐊᕐᕕᐊᕐᒧᑦ ᐊᑐᖅᑐᖅ. ᑕᒪᓐᓇ 

ᑲᔪᓯᑦᑎᐊᖁᕙᕗᑦ ᑕᐃᒪᓐᓇ ᒪᑐᔭᐅᓯᒪᑎᓪᓗᑕ.  

 

ᐊᑏ, ᒐᕙᒪᒃᑯᑦ ᐱᓕᕆᕝᕕᖏᑦ ᓄᓇᕗᑦ ᒐᕙᒪᒃᑯᑦ 

ᐃᓗᐊᓃᑦᑐᑦ ᐃᑲᔪᖅᓱᒃᑲᓐᓂᕐᓕᑦ ᕼᐊᒻᓚᒃᑯᓐᓂᑦ 

ᑕᒪᓐᓇ ᐱᔭᕐᓂᓐᖏᓐᓂᖅ ᐊᑐᖅᑎᓪᓗᒍ.  

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᓯᔩ, ᑖᒃᑯᐊ 

ᑎᑎᖅᑲᑦ ᑎᑎᕋᖅᑎᒧᑦ ᐊᐅᓪᓚᕇᖅᕼᐃᒪᒐᑉᑭᑦ. 

ᒪᓕᒐᓕᐅᖅᑎᐅᖃᑎᒻᓄᑦ  

ᑐᓂᐅᖅᑲᖅᑑᓪᓗᐊᕐᓂᐊᕐᒪᒋᑦ ᑎᒍᒥᐊᖅᑕᕋᓗᐊᖏᑦ 

ᑎᑎᕋᖅᑎᐅᑉ. ᒪ’ᓇ ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑎᑎᖅᑲᓂᒃ 

ᓴᖅᑭᑦᑎᓂᖅ. (ᑐᓵᔨᑎᒎᖏᑦᑐᖅ) ᑲᔪᓯᓗᑕ 

ᓈᓴᐅᑎᓕᒃ 14. (ᑐᓵᔨᑎᒍᑦ) ᐱᖁᔨᕗᖔᕈᑎᓂᒃ 

ᓴᖅᑭᑦᑎᓂᖅ. (ᑐᓵᔨᑎᒍᑦ) ᑲᖏᖅᖠᓂᐅᑉ 

ᐅᐊᖕᓈᓄᑦ ᐊᒻᒪ ᐃᒡᓗᓕᒑᕐᔪᖕᒧᑦ, ᒥᔅ ᑕᐅᑐᓐᖏ. 

 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ 

 

ᐱᒋᐊᖅᑎᑕᖅ 105 - 5(2): 

ᐅᖓᕝᕙᕆᐊᖅᑕᐅᓂᖓ ᕿᒥᕐᕈᓂᖅ 

ᒪᓕᒐᒃᓴᖅ 57-ᒥᒃ, ᑐᕝᕚᑲᓕᕆᓂᕐᒧᑦ 

ᓯᕘᖅᑐᓂᕐᒧᓪᓗ ᒪᓕᒐᖅ - ᖃᐅᔨᒃᑲᐃᒍᑦ 

(ᑕᐅᑐᓐᖏ) 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑏ. ᓇᓗᓇᐃᖅᓯᕗᖓ 

ᓇᒡᒐᔾᔭᐅᒥ ᒫᔾᔨ, 2021, ᓅᑦᑎᒋᐊᕐᓂᐊᕋᒪ 

ᑐᒡᓕᖅᑕᐅᓗᓂ ᐅᐱᓐᓇᖅᑐᒧᑦ ᒪᓕᒐᓕᐅᖅᑎᐅᔪᒧᑦ 

ᑕᓯᓕᕐᔪᐊᕐᒧ. ᑖᓐᓇ ᐃᓂᒋᔭᐅᔪᖅ ᑲᑎᒪᔨᕋᓛᓄᑦ 

ᐅᑎᖅᑎᑦᑎᓂᖅ ᒪᓕᒐᒃᓴᖅ 57, ᓇᓗᓇᐃᕐᓂᖅ 

ᐃᒡᓗᕐᔪᐊᕐᒧᑦ ᑭᖑᕙᕆᐊᖅᑕᐅᖕᒪᑦ 120-ᓄᑦ 

ᐅᓪᓗᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐱᖁᔨᕗᖔᕈᑎᓄᑦ ᖃᐅᔨᒃᑲᐃᔾᔪᑏᑦ. 

(ᑐᓵᔨᒃᑰᖏᑦᑐᖅ) 16. (ᑐᓵᔨᑎᒍᑦ) ᖃᐅᔨᒃᑲᐃᔾᔪᑏᑦ 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ. 

(ᑐᓵᔨᒃᑰᖏᑦᑐᖅ) 17. (ᑐᓵᔨᑎᒍᑦ) ᐱᖁᔨᕗᖔᕈᑏᑦ. 

(ᑐᓵᔨᒃᑰᖏᑦᑐᖅ) ᒪᓕᒐᓕᐅᖅᑎ ᑲᖏᖅᖠᓂᖅ 

ᐅᐊᖕᓇᖓᓄᑦ, ᒦᔅ ᑕᐅᑐᓐᖏ. 

 

ᑲᑎᒪᔾᔪᑎᒃᓴᖅ 17: ᐱᒋᐊᖅᑎᑕᐃᑦ 

ᐱᒋᐊᖅᑎᑕᖅ 101 - 5(2): 

ᐅᖓᕝᕙᕆᐊᖅᑕᐅᓂᖓ ᕿᒥᕐᕈᓂᕐᒥᒃ 

ᒪᓕᒐᒃᓴᖅ 53, ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒍ ᐸᓖᓯᒃᑯᓐᓂᒃ 

ᐊᖏᖃᑎᒌᒍᒻᒧᑦ ᒪᓕᒐᖅ (ᑕᐅᑐᓐᖏ) 

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ.  

 

(ᑐᓵᔨᑎᒍᑦ) ᑖᓐᓇ ᒪᓕᒐᒃᓴ 53 

ᐋᖅᑭᒋᐊᖅᑕᐅᓯᒪᓂᖓᓄᑦ ᐸᓖᓯᒃᑯᑦ ᒪᓕᒐᖅ 

ᐅᑐᐱᕆ 22, 2020-ᒥ ᐅᖃᓕᒫᖅᑕᐅᔪᖅ 

ᐊᐃᑉᐸᖓᓂ; 

 

ᐊᒻᒪᓗ ᑖᓐᓇ ᒪᓕᒐᒃᓴᖅ 

ᑲᑎᒪᔨᕋᓛᓐᖑᖅᑕᐅᓚᐅᕐᒪᑦ 

ᐃᓱᒪᒃᓴᖅᓯᐅᕈᑕᐅᓂᐊᕋᒥ; 

 

ᐊᒻᒪᓕ ᒪᓕᒐᓂ 68(1), ᑖᓐᓇ ᒪᓕᒐᒃᓴᖅ 

ᑲᑎᒪᔨᕋᓛᓅᖅᑕᐅᓚᐅᖅᑐᖅ ᑲᔪᓯᑎᑕᐅᔾᔮᖏᒻᒪᑦ 

ᑲᑎᒪᔩᑦ ᐅᓂᒃᑳᓂᒃ ᑐᓂᔭᐅᓚᐅᖏᓐᓂᕐᒥᓂᒃ 120 

ᐅᓪᓗᖅᓯᐅᑎ ᐊᐃᑉᐹᓂᒃ ᐅᖃᓕᒫᖅᑕᐅᓯᒪᓂᖓᓂᒃ; 

 

ᐊᒻᒪᓗ ᐃᒪᐃᒻᒪᑦ ᑲᑎᒪᔨᕋᓛᑦ 

ᐃᓱᒪᒃᓴᖅᓯᐅᕈᑎᖃᑦᓯᒻᒪᒻᒪᕆᒻᒪᑕ ᒪᓕᒐᒃᓴᒥᒃ; 

 

ᐊᒻᒪᓗ ᐃᒪᐃᒻᒪᑦ ᑲᑎᒪᔨᕋᓛᖑᔪᑦ 

ᐱᕕᖃᒃᑲᓐᓂᕆᐊᖃᕐᒪᑕ ᐱᐊᓂᒃᓯᓂᐊᑐᐊᕈᑎᒃ 

ᐱᓕᕆᐊᕆᔭᒥᓂᒃ; 

 

ᑕᐃᒪᐃᒻᒪᑦ ᐱᒋᐊᖅᑎᑦᓯᕗᖓ ᐊᐃᑉᐱᖅᑕᐅᓗᓂ 

ᑭᒡᒐᑐᖅᑐᒧᑦ ᑕᓯᐅᔭᕐᒧᑦ, ᑕᒪᑐᒪᓂ ᑲᑎᒪᔨᕋᓛᑦ 

ᐅᓂᒃᑳᓕᐅᕈᒫᖅᑐᑦ ᒪᓕᒐᒃᓴᑦ 53-ᒥ ᐃᒡᓗᒧᑦ, 

ᐅᐃᒍᔭᐅᒃᑲᓐᓂᕋᔭᖁᓪᓗᒍ 120-ᓄᑦ ᐅᓪᓗᓄᑦ.  

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᒋᐊᖅᑎᑕᐅᔪᖅ 

ᓈᒻᒪᒻᒪᑦ. ᐱᒋᐊᖅᑎᑕᐅᔪᒧᑦ. ᒥᔅ ᑕᐅᑐᓐᖏ. 

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑐᖓᓕᕆᔭᐅᒐᒪ ᑲᑎᒪᔨᕋᓛᓄᑦ ᒪᓕᒐᓕᐅᖅᑎᒥᒃ, 

ᓇᓗᓇᐃᕈᒪᕗᖓ ᑖᒃᑯᐊ ᑲᑎᒪᔨᕋᓛᑦ 

ᐱᓕᕆᑦᑎᐊᖅᓯᒪᔪᒻᒪᕆᐊᓘᖕᒪᑕ ᑖᓐᓇ 

ᓇᐃᓴᐅᑎᖃᖅᑐᖅ 53 ᐱᔭᐅᓪᓗᓂ, ᐊᒻᒪᓗ 

ᐱᓕᕆᒃᑲᓐᓂᕆᐊᖃᖅᓱᑕ. ᑖᒃᑯᐊ ᑲᑎᒪᔨᕋᓛᑦ 

ᑐᓂᓯᓚᐅᕐᒪᑕ ᑎᑎᖅᑲᓂᒃ ᑖᔅᓱᒧᖓ 

ᒥᓂᔅᑐᒋᔭᐅᔪᒧᑦ, ᑕᐃᒪ ᒥᓂᔅᑑᑉ ᑭᐅᓂᕆᔭᖓ 

ᕿᒥᕐᕈᐊᕆᐊᖃᕋᑦᑎᒍᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᖁᔨᕗᖔᕐᒧᑦ 

ᐱᒋᐊᖅᑎᑕᐅᔪᒧᑦ, ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑖᓐᓇ ᒪᓕᒐᒃᓴᖅ 53 ᑖᓐᓇ ᐊᖏᕈᑎᐅᔪᖅ 

ᐱᓪᓗᐊᑕᑲᓪᓚᐅᒻᒪᑦ ᒪᓕᒐᒃᓴᖅ ᐱᒻᒪᕆᐅᓪᓗᓂᓗ. 

ᐅᕙᑦᑎᓐᓄᑑᖏᑦᑐᖅ ᒪᓕᒐᓕᐅᕐᕕᖕᒥ ᑭᓯᐊᓂ 

ᓄᓇᕗᒻᒥᐅᓗᒃᑖᓄᑦ.   

 

ᐅᖃᖅᑏ ᑖᓐᓇ ᒪᓕᒐᒃᓴᖅ ᐃᓚᒋᑐᐃᓐᓇᖅᑕᖓ 

ᒪᓕᒐᒃᓴᐅᖁᔭᐅᔪᓂᒃ ᑕᖅᑭᕆᓚᐅᖅᑕᑎᓐᓂ ᐊᒡᓛᑦ 

ᑎᓴᒪᐅᔪᖅᑐᑦ ᓵᖓᓃᓚᐅᖅᑐᑦ ᒪᓕᒐᒃᓴᐃᑦ 

ᐃᓱᒪᒃᓴᖅᓯᐅᕈᑎᒃᓴᐅᔪᑦ ᐃᑉᐸᒃᓴᖅ ᑎᓴᒪᒃᑲᓐᓃᑦ 

ᐃᓚᔭᐅᓚᐅᕆᓪᓗᑎᒃ. ᕿᒥᕐᕈᒋᐊᖃᖅᑕᕗᑦ.  

 

ᐃᓚᖓᑦ ᑖᓐᓇ ᒪᓕᒐᒃᓴᖅ 36, ᐃᓱᒪᓕᕆᓂᕐᒧᑦ 

ᒪᓕᒐᖅ, ᐊᒃᑐᕝᕙ 2019-ᒥ 

ᑲᒪᒋᔭᐅᖃᑦᑕᖅᓯᒪᓕᖅᑐᖅ 

ᓯᕗᓪᓕᐅᔾᔭᐅᓂᖅᐹᖑᖁᔭᐸᓗᓚᐅᖅᑐᖅ 

ᐱᒻᒪᕆᐅᓂᖓ ᐃᓱᒪᒋᔭᐅᓪᓗᓂ. ᑕᕝᕗᖓᖃᐃ, 

ᐅᖃᖅᑏ, ᑕᒪᒃᑯᐊ ᒪᓕᒐᒃᓴᑦ 

ᐱᒻᒪᕆᐅᔪᐃᓐᓇᐅᔫᒐᓗᐊᑦ.  

 

ᐊᒻᒪᓗ ᑖᓐᓇ ᐅᑉᐱᒍᓱᓐᓂᖅ ᐸᓖᓯᒃᑯᓐᓂ 

ᒪᓕᒐᖓᓂᒃ ᐱᒐᓗᐊᕆᓪᓗᓂ. ᑕᒪᓐᓇ ᐊᑯᓂ 

ᐅᖃᐅᓯᐅᖃᑦᑕᖅᓯᒪᓕᕐᖓᑦ 



ᕿᑎᖅᑰ, ᕕᕝᕗᐊᕆ 25, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

7145 

ᐊᕐᕌᒍᑕᒫᖅᓯᐅᑦ ᓈᓚᑦᑕᐅᓚᐅᖅᑎᓪᓗᒋᑦ 2018-ᒥ.  

 

ᐅᖃᖅᑏ, ᐅᖃᕈᓐᓇᖅᐳᖓ ᖁᔭᓕᕗᖓ ᐸᓖᓯᒃᑯᑦ 

ᐱᓕᕆᕙᓐᓂᖏᓐᓂᒃ ᓴᐳᔾᔨᒋᐊᖃᖅᐸᑎᓪᓗᒋᑦ 

ᓄᓇᓕᖁᑎᑦᑎᓐᓂᒃ ᐊᒻᒪᓗ ᒫᓐᓇᓵᖑᔪᖅ 

ᖃᐅᔨᒍᓐᓇᓚᐅᕐᒥᒐᒪ ᐃᓚᒋᔭᐅᓪᓗᖓ ᖃᓄᖅ 

ᐱᔭᕆᑐᖃᑦᑕᕐᒪᖔᖅ ᐱᓕᕆᑎᓪᓗᒋᑦ 

ᐃᖅᑲᓇᐃᔮᒥᓂᒃ. ᑭᐊᓯᓂᑦᑕᐅᖅ ᑕᒪᒃᑯᐊ 

ᓈᓚᓐᓂᐅᓚᐅᖅᓯᒪᔪᑦ 2018-ᒥ ᐊᒻᒪᓗ ᐊᒥᓱᑦ 

ᑎᑎᕋᐅᑕᐅᖃᑦᑕᖅᓯᒪᔪᑦ ᐱᕙᓪᓕᐊᔪᒃᑯᑦ 

ᐅᖃᐅᓯᐅᖃᑦᑕᖅᓯᒪᒻᒪᑕ ᐱᔾᔪᑕᐅᔪᑦ ᐸᓖᓯᒃᑯᑦ. 

ᑖᒃᑯᐊᑦᑕᐅᖅ ᐃᒪᐃᑦᑐᓐᓇᕐᒥᒻᒪᑕ  

 

ᐃᒻᒪᖃ ᐅᖃᖅᑏ, ᐱᑕᖃᓚᐅᖅᑐᔅᓴᐅᓐᓂᖅᐳᖅ 

ᓈᒻᒪᖏᑦᑐᓂᒃ ᐊᒻᒪᓗ ᐃᒪᐃᑦᑐ 

ᖃᓄᐃᑦᑐᖃᖃᑦᑕᖅᓯᒪᓂᖓ ᐱᓗᐊᒪᔮᖃᑦᑕᕐᓂᖏᑦ 

ᑲᒪᑎᓪᓗᒋᑦ ᓄᓇᕗᒻᒥ.  

 

ᐅᓪᓗᒥ ᐸᓖᓯᒃᑯᑦ ᐃᒫᒃ ᑭᐅᒋᐊᑐᓗᐊᖃᑦᑕᓐᖏᒻᒪᑕ 

ᖃᐅᔨᓴᖅᑎᓪᓗᒋᑦ ᐱᓗᐊᖅᑐᒥᒃ ᑭᖑᓪᓕᖅᐹᒥᒃ 

ᐅᓂᒃᑳᓕᐊᖑᔪᑦ ᐸᓖᓯᒃᑯᓐᓄ ᓇᒻᒥᓂᖅ 

ᑎᑎᕋᖅᑕᐅᓪᓗᓂ ᖃᓄᑐᐃᓐᓇᖅ ᐃᓱᒪᖅᓱᖅᑐᑎᑦ 

ᐅᓂᒃᑳᒥ ᓇᕝᕚᑐᐃᓐᓇᕈᓐᓇᖅᓱᑎᒃ 

ᑐᓴᖅᓴᐅᓂᐊᖅᑐᓂᒃ ᑭᒃᑯᑐᐃᓐᓇᕐᓄᑦ.  

 

ᐅᖃᖅᑏ, ᐱᔾᔪᑕᐅᔪᑦ ᐸᓖᓯᒃᑯᑦ 

ᑭᐅᑦᑕᕆᐊᖃᕐᓂᖏᑦ. ᓴᖅᑭᑕᐅᖃᑦᑕᓚᐅᖅᓯᒪᒥᔪᖅ 

ᐃᖅᑲᖅᑐᐃᕕᓕᕆᓂᕐᒧᑦ ᒥᓂᔅᑕᐅᓚᐅᖅᑐᒧᑦ ᐅᑭᐅᒃ 

ᒪᕐᕉᒃ ᓇᑉᐹᓄᓪᓗ ᐊᓂᒍᖅᓯᒪᓕᖅᑐᖅ.  

 

ᑕᐃᒪ ᐊᑭᕋᖅᑐᕐᓂᖅ ᓴᖅᑭᕐᑕᐅᒻᒪᑦ ᔪᐊᔾ ᕗᓗᐃᑦ 

ᑐᖁᑕᐅᓚᐅᖅᑎᓪᓗᒍ ᒪᐃ 2020-ᒥ ᑕᐅᓇᓂ 

ᐊᒥᐊᓕᑲᑦ ᓄᓇᖓᓐᓂᒃ. ᑕᒪᓐᓇ 

ᑕᑯᑎᑦᑎᒍᑕᐅᓚᐅᖅᓯᒪᒻᒪᑦ ᐱᓗᐊᒪᔮᖅᑑᓂᖏᑦ 

ᐸᓖᓯᒃᑯᑦ ᐊᒻᒪᓗ ᑲᓇᑕᒧᑦ ᓯᐊᒻᒪᒃᓱᓂ 

ᐊᑭᕋᖅᑐᖅᑕᐅᓂᖏᑦ ᓄᓇᕗᒻᒧᓘᓐᓃᑦ. ᒫᓂᓗ 

ᓈᒻᒪᓴᓐᖏᑦᑐᓂᒃ ᓴᖅᑭᔮᖅᑎᑦᑎᓚᐅᕐᒥᒻᒪᑕ 

ᔫᓂᐅᔪᔪᒥ ᐊᕐᕌᓂ.  

 

ᑭᖑᓂᑦᑎᐊᖓᓂ ᐅᐱᒍᓱᓂᑦᑎᐊᖓᓂ ᑕᕐᕆᔭᒥ 

ᑕᑯᓐᓇᓚᐅᕐᒥᒐᑦᑕ ᑭᓐᖓᕐᒥᐅᒥ ᐊᐳᖅᑕᐅᔪᒧᑦ 

ᐅᒃᑯᐊᖓᓄᑦ ᓄᓇᒃᑰᕈᑎᐅᑉ ᐊᖁᑕᐅᔪᒥᒃ ᐸᓖᓯᒧᑦ. 

ᑖᓐᓇ ᑲᓇᑕᓗᑦᑖᒥ ᑕᑯᔭᐅᓕᖅᖢᓂ.  

 

ᑕᐅᕙᓂ ᑭᓐᖓᓂ ᐃᒪᐃᑦᑐᖃᓚᐅᖅᑎᓪᓗᒍ 

ᒥᓂᔅᑕᐅᔪᖅ ᐃᖅᑲᖅᑐᐃᕕᓕᕆᓂᕐᒧᑦ 

ᑭᐅᓕᓚᐅᖅᐳᖅ ᒪᓕᒐᕐᒥᒃ ᐅᑭᐊᔅᓵᒥᒃ 2020-ᒥ 

ᓴᖅᑭᑎᑦᑎᓛᕐᓂᐊᕐᓂᕋᖅᑐᓂ. ᑕᒪᒃᑯᐊ ᐃᒻᒥᓲᖅᑐᑦ 

ᖃᐅᔨᓴᖃᑦᑕᖁᓪᓗᒋᑦ ᐸᓖᓯᒃᑯᓐᓂ 

ᑲᒪᒋᔭᐅᓪᓗᐊᖅᑐᓂᒃ. ᑕᒪᓐᓇ ᑐᓴᕈᒥᓇᓚᐅᖅᑐᖅ 

ᒪᓕᒐᓕᐅᖅᑎᑐᐃᓐᓇᐅᔪᑎᒍᑦ. 

 

ᐅᑭᐊᔅᓵᖅ ᐃᒃᓯᕙᓂᖃᓕᕋᑦᑕ ᐃᖅᑲᖅᑐᐃᕕᓕᕆᔩᑦ 

ᒥᓂᔅᑕᖓᑦ ᒪᓕᒐᒃᓴᒥ 53-ᒥ ᓴᖅᑮᒻᒪᑦ 

ᐊᖏᕈᑎᐅᔪᒥᒃ ᐸᓖᓯᒃᑯᓐᓄᑦ ᐱᔾᔪᑕᐅᔪᖅ ᒪᓕᒐᒃᓴᖅ 

ᐃᒻᒥᒃᑰᖅᑐᒥ ᖃᐅᔨᓴᖅᑐᖃᖃᑦᑕᖁᓪᓗᒍ 

ᐱᒻᒪᕆᐅᔪᓂᒃ ᖃᓄᐃᑦᑐᖃᕌᖓᑦ ᐸᓖᓰᑦ 

ᐃᒪᐃᑦᑎᓪᓗᒋᑦ ᐸᓖᓯᒃᑯᑦ ᓇᒻᒥᓂᖅ 

ᖃᐅᔨᓴᖔᖅᐸᒻᒪᑕ.  

 

ᑭᓯᐊᓂ ᐅᖃᕈᒪᕗᖓ ᒫᓐᓇ ᐱᖁᔭᐅᔪᖅ 19-ᒥ 

ᓇᓗᓇᐃᕝᕕᖃᕐᒪᑦ ᑳᓐᑐᕌᑕᐅᕙᑦᑐᓂᒃ 

ᐸᓖᓯᐅᓂᕐᒧᑦ. ᑎᑎᕋᖅᑕᐅᓵᓚᐅᖅᑐᒥᓪᓗ ᒪᓕᒐᒃᓴᒥ 

ᑕᒪᒃᑯᓇᖓᑦ ᓇᓗᓇᐃᖅᓯᔪᑦ ᒪᓕᒐᒃᓴᖅ ᓱᓕ 

ᐸᓖᓯᒃᑯᑦ ᓇᒻᒥᓂᖅ ᑭᓯᐊᓂ 

ᖃᐅᔨᓴᖅᑐᑑᖏᑉᐸᓚᖓᔪᑦ. 

ᐃᒪᐃᓛᕐᓂᐊᓚᐅᕋᓗᐊᖅᑎᓪᓗᒋᑦ ᒪᓕᒐᒃᓴᒥ ᓲᕐᓗ 

ᐊᓯᐊᓂ ᑲᒪᒋᔭᐅᖃᑦᑕᖔᕋᔭᖁᓪᓗᒋᑦ.  

 

ᑖᓐᓇ ᒪᓕᒐᒃᓴᖅ 53 ᐱᒻᒪᕆᐅᔪᖅ ᐊᖏᔫᓪᓗᓂᓗ 

ᓄᓇᕗᒻᒥᐅᓄᑦ. ᑲᑎᒪᔨᕋᓛᑦ ᓱᓕ 

ᐊᑕᐅᓯᐅᓐᖏᑦᑐᓂᒃ ᐱᔾᔪᑎᔅᓴᖃᐅᒻᒪᑕ 

ᐋᖅᑭᒋᐊᕈᒪᔭᑦᑎᓐᓂ ᑲᔪᓯᐅᒃᑲᐃᓚᐅᓐᖏᓂᑦᑎᓐᓂ 

ᒪᓕᒐᒃᓴᐅᔪᒥᒃ ᑖᔅᓱᒪᓐᖓᑦ.  

 

ᑖᓐᓇ ᓴᖅᑭᑕᐅᕋᑖᓚᐅᖅᑐᖅ ᒪᓕᒐᒃᓴᖅ ᑕᖅᑭᑦ 

ᐊᓂᒍᖅᑐᑦ ᐱᓕᕆᑦᓯᐊᒻᒪᕆᒃᖢᑕᓗ 

ᕿᒥᕐᕈᓂᑦᑎᓐᓂᒃ ᐃᓗᓕᖏᓐᓂᒡᓗ 

ᐱᕕᖃᒃᑲᓐᓂᕆᐊᖃᕋᑦᑕ 

ᐃᓱᒪᒃᓴᖅᓯᐅᖅᓯᒪᑦᓯᐊᕐᓂᐊᕈᑦᑕ ᒪᓕᒐᒃᓴᒥᒃ 

ᓂᕈᐊᕈᓐᓇᖅᓯᓚᐅᖏᓐᓂᑦᑎᓐᓂᒃ ᑖᔅᓱᒥᖓ 

ᒪᓕᒐᒃᓴᒥᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᒋᐊᖅᑎᑕᐅᔪᒧᑦ ᐱᖁᔨᕗᖔᕈᒻᒧᑦ. 

ᐃᖅᑲᖅᑐᐃᔨᓕᕆᓂᕐᒧᑦ ᒥᓂᔅᑕ ᒥᔅᑕ Hᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᕈᒪᓪᓗᒍ ᑖᓐᓇ 

ᒪᓕᒐᓕᐅᖅᑎᐅᖃᑎᒐ ᐃᖃᓗᓐᓂ ᑕᒪᒃᑯᐊ ᐃᓚᖏᑦ 

ᑕᐃᒪ ᐃᑲᔪᖅᑐᐃᖏᔾᔪᑎᒋᔭᖏᓐᓂᒃ ᐅᖃᕈᓐᓇᕐᒪᑦ.  

 

ᑖᒃᑯᐊ ᑲᑎᒪᔨᕋᓛᑦ ᓇᕝᕚᖅᓯᒪᖕᒪᑕ 

ᖃᐃᑕᐅᓛᓕᖅᑑᒐᓗᐊᑦ ᑕᒪᓐᓇ 

ᐊᑲᐅᓈᐸᓗᖕᓂᐊᖅᑰᖅᑐᖅ 

ᐅᖃᐅᓯᕆᐸᓗᖕᓂᐊᕈᑦᑎᒍ ᑕᒪᒻᓇ.  

 

ᖃᓄᐃᑦᑐᖃᕌᖓᑦ ᐸᓖᓯᒃᑯᑦ ᐃᒪᐃᑎᓪᓗᒋᑦ 

ᓯᖁᒥᑕᐅᔪᖃᖏᒃᑲᓗᐊᕐᒪᖔᑦ ᒪᓕᒐᕐᒥᒃ, ᑖᒃᑯᐊ 

ᐅᒃᐱᕐᓇᕆᐊᖃᕐᒪᑕ ᐸᓖᓯᒃᑯᑦ ᑲᓇᑕᓕᒫᒥ. ᑖᒃᑯᐊ 

ᓱᓕᑦᑎᐊᕐᓂᕐᒧ ᐊᒻᒪᓗ ᑕᒪᒃᑯᐊ ᐱᔾᔪᑕᐅᕙᒃᑐᑦ 

ᐊᕐᓇᐃᑦ ᐊᓯᐅᒪᔪᑦ, ᑐᖁᑕᕕᓃᓪᓘᓐᓃᑦ ᓄᓇᕗᑦᒥ. 

ᑕᒪᓐᓇ ᐊᑐᓕᖁᔭᐅᓯᒪᔪᖅ ᓄᓇᕘᑦᒥ ᕿᕐᓂᖅᑕᓄᑦ 

ᑎᑎᕋᐅᑎᖃᖅᖢᑎᒃ ᐊᒻᒪ ᒫᓐᓇᓵᖑᓚᐅᖅᑐᖅ 

ᖃᓄᐃᖃᑦᑕᖅᓯᒪᓂᖏᑦ ᐃᓄᐃᑦ ᐸᓖᓯᒃᑯᓪᓗ 

ᐃᓱᒪᒋᔭᐅᓪᓗᓂ.  

 

ᐅᖃᖅᑏ, ᑖᓐᓇ ᐊᖅᑯᑕᐅᓚᖓᒻᒪᑦ ᒪᓕᒐᒃᓴᖅ 

ᐱᔭᕆᐊᖃᕐᓂᖏᑦ ᑭᐅᔭᕆᐊᖃᕐᓂᖏᑦ ᐸᓖᓯᒃᑯᑦ 

ᓄᓇᕘᕐᒥᐅᓄᑦ. ᒫᓐᓇ ᐊᖏᕈᑎᒋᔭᖅ ᐸᓖᓯᒃᑯᓐᓂ 

ᐊᔪᕈᑎᒋᒐᑦᑎᒍ ᒫᓐᓇᐅᔪᖅ ᐃᓗᓕᖅᑕᖃᖏᒻᒪᑦ 

ᐃᒫᒃ ᓯᓚᑖᒍᑦ 

ᖃᐅᔨᓴᕈᓐᓇᖅᑐᓂᒃ ᖃᓄᐃᑦᑐᖃᕌᖓᑦ ᑕᕝᕙ 

ᒐᕙᒪᑐᖃᒃᑯᑦ ᒪᓕᒐᖓᑦ ᒪᓕᒋᐊᖃᖅᐸᒃᑲᑦᑎᒍᑦ 

ᑳᓐᑐᕌᒃᑕᐅᔪᓄᑦ, ᑭᓯᐊᓂ ᐸᓖᓯᓄᑦ 

ᖃᐅᔨᓴᖅᑕᐅᒍᓐᓇᓲᖑᖕᒪᑕ ᐊᒻᒪ ᐱᑕᖃᖏᑦᑕᕌᖓᑦ 

ᓇᖕᒥᓂᖅ ᐸᓖᓯᒃᑯᑦ ᖃᐅᔨᓴᓲᖑᓪᓗᑎᒃ.  

 

ᑖᓐᓇ ᐋᖅᑭᒋᐊᕆᐊᖃᕐᓂᐊᖅᑕᕗᑦ 

ᐊᖏᕈᑎᖃᕐᓂᐊᕈᑦᑕ ᓯᓚᑖᓃᑦᑐᓂᒃ 

ᖃᐅᔨᓴᖅᑕᐅᖃᑦᑕᖁᓪᓗᒍ. 

ᕿᓚᒻᒥᐅᔾᔫᒥᒐᓱᒍᒪᓂᐊᖅᑐᒍᑦ ᑕᒪᑐᒪᓂ ᑕᐃᒪ 

$250,000-ᓂᒃ ᐊᐱᕆᕗᒍᑦ ᐊᖏᕈᒻᒧᑦ 

ᐃᖅᑯᓕᖃᓯᐅᑎᓂᐊᖅᑐᓂᒃ ᐃᒻᒥᒃᑰᕋᔭᖅᑐᓂᒃ 

ᖃᐅᔨᓴᖅᑎᐅᒐᔭᖅᑐᓂᒃ. ᓇᓗᓇᖏᑦᑐᖅ ᒪᓕᒐᖅ 

ᐃᑲᔪᖅᑐᐃᒍᑕᐅᒋᐊᖃᕐᓂᖓ ᐱᒻᒪᕆᐅᒻᒥᔪᖅ 

ᑖᔅᓱᒪᓐᖓᑦ ᐊᒻᒪᓗ ᒪᓕᒐᓕᐅᔅᓲᔮᓗᐊᒍᓐᓃᕐᓗᑕ 

ᐊᑐᓕᖅᑎᑕᐅᕙᓪᓕᐊᓂᖅᓴᐅᖔᓕᕐᓗᓂ.  

 

ᐅᒃᐱᕈᓱᒃᐳᒍᑦ ᒐᕙᒪᐅᔪᒍᑦ ᑖᒃᑯᐊ ᑲᑎᒪᔨᕋᓛᑦ 

ᑲᑎᒪᔩᓪᓗ ᑲᔪᓯᑦᑎᐊᖁᓇᕐᓂᖓᓂᒃ 

ᑲᔪᓯᒃᑲᐃᒋᐊᖃᕐᒪᑕ. ᑭᖑᕙᕆᐊᒃᑲᓐᓂᖁᔨᖏᑉᐳᖓ 

ᑭᖑᓪᓕᕐᒨᖅᑕᐅᑐᐃᓐᓇᖏᓪᓗᓂ 

ᖁᔭᓈᖅᑕᐅᑐᐃᓐᓇᖦᖤᕐᓂᐊᕐᒪᑦ 

ᐃᒃᓯᕙᒃᑲᓐᓂᕐᓂᖏᒃᑯᑦᑕ  ᑭᖑᓪᓕᕐᒥ. 

 

ᑖᓐᓇ ᒐᕙᒪᐅᓂᑦᑎᓐᓂ ᑲᔪᓯᖏᑉᐸᑦ 

ᐊᑦᑕᕐᓇᖅᑐᒦᑦᑐᖃᖃᑦᑕᖁᓇᒍ ᓄᓇᓖᓪᓗ 

ᐃᓱᒪᒋᔭᐅᖃᑦᑕᕐᓗᑎᒃ ᐸᓖᓯᒃᑯᓪᓗ 

ᕿᒥᕐᕈᔭᐅᕙᖕᓂᖏᑦ. ᓇᓖᕌᕈᑎᖃᓚᖓᒐᑦᑕ 

ᑳᓐᑐᕌᒃᑕᐅᕙᒃᑐᑦ ᐸᓖᓰᑦ ᖃᐅᔨᓴᖅᐸᒃᑎᓪᓗᒋᑦ 

ᖃᓄᐃᑦᑐᖃᒻᒪᕆᒃᑎᓪᓗᒍ.  

 

ᐋᖅᑭᒋᐊᖁᔨᒻᒪᕆᒃᑐᒍᑦ 

ᐸᓖᓯᒃᑯᓐᓂ ᓄᓇᕗᑦᒥᐅᓕᒡᓗ. ᑖᓐᓇ ᒪᓕᒐᒃᓴᖅ 

ᐃᓚᒋᓪᓚᕆᒐᔭᖓ ᑕᒪᑐᒧᖓ ᑖᒃᑯᐊ 

ᒪᓕᒐᓕᐅᖅᑎᐅᖃᑎᒃᑲ ᐃᑲᔪᖅᑐᖁᕙᒃᑲ ᑖᔅᓱᒧᖓ 

ᒪᓕᒐᒃᓴᒥᒃ ᑕᒪᑐᒪᓂ ᐃᒃᓯᕙᓂᑦᑎᓐᓂᒃ.  

 

ᐅᖃᖅᑏ, ᓂᕈᐊᖅᑐᑦ ᑎᑎᕋᖅᑕᐅᖁᔭᕋᓗᐊᒃᑲ 

ᐊᔪᕐᓇᖏᑉᐸᑦ. ᖁᔭᓐᓇᒦᒃ, ᑖᒃᑯᐊ ᐅᖃᐅᓯᒃᓴᒃᑲ 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᖁᔨᕗᖔᕈᒻᒧᑦ. 

ᐊᑎᓕᐅᖅᑕᐅᓯᒪᔪᓂᒃ ᑕᐃᒪ ᓂᕈᐊᖁᔨᔪᖃᖅᓯᒪᖕᒪᑦ. 

ᓈᒻᒪᒃᓴᖅᑐᑦ. ᐊᑏᑦ ᑕᐃᔭᕌᖓᒃᑯ 

ᓇᖏᖅᓯᖃᑦᑕᕐᓂᐊᖅᐳᑎᑦ, ᐃᖏᓪᓗᑎᓪᓗ.  

 

ᒥᔅ ᑕᐅᑐᓐᖏ.  

 

ᒥᔅᑐ ᓯᒪᐃᓚᒃ.  

 

ᒥᔅᑐ ᕿᓐᖑᖅ.  

 

ᒥᒡᑐ ᓇᑦᓯᖅ.  

 

ᒥᔅᑐ ᐲᑐᓴᓐ.  

 

ᒥᔅᑐ ᓚᐃᑦᓯᑑᓐ.  

 

ᒥᔅ ᐊᕐᓇᒃᑲᖅ.  

 

ᒥᔅᑐ ᕋᒻᐴᑦ.  

 

ᒥᔅᑐ ᐋᖁᐊᖅ.  

 

ᒥᔅᑐ ᖃᒪᓂᖅ.  

 

ᒥᔅᑐ ᒪᐃᓐ ᓇᖏᖏᑦᑑᒐᓗᐊᖅ, ᖃᓄᐃᒋᓐᖏᑕᕗᑦ.  

 

>>ᐃᒡᓚᖅᑐᑦ 

 

ᐊᑭᕋᖅᑐᖅᑐᑦ ᓇᖏᖅᓯᒋᔅᓯ, ᐃᖏᖃᑦᑕᕐᓂᐊᖅᐳᓯ 

ᐊᑏᑦ ᑕᐃᔭᕌᖓᒃᑯ.  

 

ᒥᔅᑕ ᓴᕕᑲᑖᖅ.  

 

ᒥᔅᑕ ᑯᓱᒐᖅ.  

 

ᒥᔅ ᐃᖃᓪᓗᐊᖅ.  

 

ᒥᔅ ᓯᐅᑎᐊᐱᒃ.  

 

ᒥᔅᑕ ᔪᐊᓇᓯ.  

 

ᒥᔅ ᓇᑲᓱᒃ.  

 

ᒥᔅᑕ ᕼᐃᒃᔅ.  

 

ᒥᔅᑕ ᐊᕿᐊᕈᖅ.  

 

ᒪᓕᒐᓕᐅᖅᑏᑦ, 11 ᓂᕈᐊᖅᑐᑦ ᐱᖁᔨᕗᖔᕈᖕᒥᒃ 

ᐃᑲᔪᖅᑐᖅᑐᑦ; 8 ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ 

ᑲᔪᓯᕗᖅ.  

 

ᐱᖁᔨᕗᖔᕈᑎᑦ, ᒪᓕᒐᓕᐅᖅᑎ ᑲᖏᖅᖠᓂᐅᑉ 

ᐅᐊᖕᓇᖓᓄᑦ ᐃᒡᓗᓕᒑᕐᔪᖕᒧᓪᓗ, ᒥᔅ ᑕᐅᑐᓐᖏ. 

 

ᐱᒋᐊᖅᑎᑕᖅ 102 - 5(2): 

ᐅᖓᕝᕙᕆᐊᖅᑕᐅᓂᖓ ᕿᒥᕐᕈᓂᕐᒥᒃ 

ᒪᓕᒐᒃᓴᖅ 54, ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒍ ᐃᖏᕐᕋᐃᓇᖅᑐᓄᑦ 

ᑮᓇᐅᔭᖃᕐᕕᒻᒧᑦ ᒪᓕᒐᖅ (ᑕᐅᑐᓐᖏ) 

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑏ.  

 

(ᑐᓵᔨᑎᒍᑦ) ᐃᒪᐃᒻᒪᑦ ᒪᓕᒐᒃᓴᖅ 54, ᒪᓕᒐᖅ 

ᐋᖅᑭᒋᐊᕈᑕᐅᔪᖅ ᑮᓇᐅᔭᓄᑦ ᐅᑎᖅᑕᖅᑐᓄᑦ, 

ᑐᒡᓕᐊᓂ ᐅᖃᓕᒫᖅᑕᐅᓚᐅᕐᒪᑦ ᐋᒃᑑᕝᕙ 22, 

2020-ᒥ; 

 

ᐊᒻᒪᓗ ᐃᒪᐃᒻᒪᑦ ᒪᓕᒐᒃᓴᖅ ᑐᓂᔭᐅᓯᒪᒻᒪᑦ 

ᑲᑎᒪᔨᕋᓛᓄᑦ ᒪᓕᒐᓕᕆᓂᕐᒧᑦ 

ᐃᓱᒪᔅᓴᖅᓯᐅᕈᑕᐅᖁᓪᓗᒍ;  

 

ᐊᒻᒪᓗ ᐃᒪᐃᒻᒪᑦ ᒪᓕᒐᖅ 68(1) ᐱᔪᓐᓇᑎᑦᑎᔪᖅ 

ᒪᓕᒐᓴᐃᑦ ᑐᓂᔭᐅᔪᑦ ᑲᑎᒪᔨᕋᓛᓄᑦ 

ᑲᔪᓯᔪᓐᓇᔾᔮᖏᑦᑐᖅ, ᑖᓐᓇ ᒪᓕᒐᓕᐅᕐᕕᒃ 

ᑐᓂᔭᐅᓚᐅᖏᓐᓂᖓᓂ ᐅᓂᒃᑳᕐᒥᒃ ᑲᑎᒪᔨᕌᓂᑦ 

ᐅᕝᕙᓘᓐᓃᑦ 120 ᐅᒡᓗᐃᑦ ᐊᓂᒍᖅᐸᑕ ᑕᕝᕙᖓᑦ 

ᒪᓕᒐᒃᓴᐅᑉ ᑐᒡᓕᐊᓂ ᐅᖃᓕᒫᖅᑕᐅᓚᐅᕐᓂᖓᓂᒃ;  

 

(ᑐᓵᔨᒃᑰᖏᑦᑐᖅ) ᐊᒻᒪᓗ ᐃᒪᐃᒻᒪᑦ ᑲᑎᒪᔨᕋᓛᑦ 

ᐃᓱᒪᖃᑦᑎᐊᖅᓯᒪᖕᒪᑕ ᐱᓕᕆᑦᑎᐊᖅᓱᑎᒃ ᑖᔅᓱᒧᖓ 

ᒪᓕᒐᒃᓴᕐᒧᑦ;  

ᐊᒻᒪ ᐃᒪᐃᒻᒪᑦ ᑲᑎᒪᔨᕋᓛᑦ ᐃᓂᖃᒃᑲᓐᓂᕈᒪᖕᒪᑕ 

ᐱᓕᕆᑦᑎᐊᕈᒪᓂᑯᒧᑦ; 

 

ᒫᓐᓇᓕ ᓅᑦᑎᒋᐊᖅᐳᖓ, ᑐᒡᓕᖅᑕᐅᓪᓗᖓ 

ᒪᓕᒐᓕᐅᖅᑎᒧᑦ ᐅᐱᓐᓇᖅᑐᒧᑦ ᑕᓯᓕᔾᔪᐊᕐᒧᑦ, 

ᑖᓐᓇ ᐃᓂᒋᔭᖅᐳᑦ ᑲᑎᒪᔨᕋᓛᑦ ᓈᐃᓴᐅᑎᖃᖅᑐᒧᑦ 

(ᑐᓵᔨᑎᒍᑦ) ᒪᓕᒐᒃᓴᖅ 54 (ᑐᓵᔨᑎᒎᕈᓐᓃᖅᑐᖅ) 

ᐃᒡᓗᕐᔪᐊᕐᒧᑦ ᐅᑎᖅᑎᑕᐅᖁᓪᓗᒍ 

ᑭᖑᕙᕆᐊᖅᑕᐅᓯᒪᓗᓂ 120-ᓄᑦ ᐅᑉᓗᓄᑦ.  

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᖁᔨᕗᖔᕈᑦ 

ᓈᒻᒪᖕᒪᑦ, ᐱᖁᔨᕗᖔᕈᕐᒥᒃ ᒥᔅ ᑕᐅᑐᓐᖏ. 

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑏ. ᑐᖓᓕᕆᔭᐅᒐᒪ 

ᑕᐃᓐᓇ ᐃᒃᓯᕙᐅᑕᓪᓚᑦᑖᖅᐳᑦ ᔮᓐ ᒪᐃᓐ 

ᑕᕝᕙᓃᒍᓐᓇᖏᒻᒪᑦ.  

 

ᑐᖓᓕᕆᔭᐅᓪᓗᖓ ᑲᑎᒪᔨᕋᓛᓄᑦ 

ᒪᓕᒐᓕᐅᖅᑎᓄᑦ, ᓇᓗᓇᐃᕈᒪᕗᖓ ᑖᒃᑯᐊ  

ᑲᑎᒪᔨᕋᓛᑦ ᑎᑎᖅᑲᑎᒍᑦ ᐅᑎᖅᑕᖅᓱᑎᒃ ᒥᓂᔅᑕᒧᑦ 

ᑎᑎᕋᖃᑦᑕᖅᓯᒪᒻᒪᑕ ᐱᔾᔪᑎᖃᖅᖢᑎᒃ ᒪᓕᒐᒃᓴᖅ 

54-ᒥᑦ. ᐊᒻᒪᓗ ᒪᓕᒐᓕᐅᖅᑏᑦ ᐃᓱᒫᓗᖃᕐᒪᑕ 

ᑖᓐᓇ ᑐᒃᓯᕋᐅᑎᐅᔪᖅ ᐃᓱᒫᓗᒋᓪᓗᓂᔾᔪᒃ. ᒫᓐᓇᓕ 

ᐊᑐᐃᓐᓇᐅᖏᒻᒪᑕ ᓯᕗᒧᐊᒍᒪᓂᕐᒥᒃ ᒫᓐᓇᐅᔪᒥ. 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᓅᑦᑎᒋᐊᕈᑎᒧᑦ.  

 

ᐃᓚᖓᑦ ᒪᓕᒐᓕᐅᖅᑎ: ᓂᕈᐊᖅ. 

 

ᐅᖃᖅᑎ: ᒥᓂᔅᑕ ᒪᓕᒐᓕᕆᓂᕐᒧᑦ, ᒥᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ, ᐅᖃᖅᑏ, ᑖᔅᓱᒥᖓ ᐅᒡᒍᐊᖅᑐᒻᒪᕆᐅᔪᒍᑦ, 

ᑭᖑᕙᕆᐊᖅᑕᐅᔪᒪᓂᖓᓄᑦ ᒪᓕᒐᒃᓴᖅ 54, ᑖᒃᑯᐊ 

ᑮᓇᐅᔭᓄᑦ ᐅᑎᖅᑕᖅᑐᓄᑦ ᒪᓕᒐᖅ.  

 

ᐅᖃᖅᑏ, ᑖᓐᓇ ᒪᓕᒐᖅ ᐊᓯᔾᔩᖏᑦᑎᐊᕐᒪᑦ ᑭᓯᐊᓂ 

ᖃᓄᐃᓕᐅᒃᑲᓐᓂᕈᑕᐅᔪᓐᓇᖅᑐᖅ ᑮᓇᐅᔭᓕᕆᓂᕐᒧᑦ 

ᑲᑎᒪᔨᓂᒃ. 

 

ᐅᖃᖅᑏ, ᑕᐃᒪᓐᓇ ᐊᐱᖅᓱᕐᓇᖅ ᐱᒋᐊᓯᒪᑦ 

ᓯᕗᓪᓕᖅᐹᒥᒃ ᑖᒃᑯᓄᖓ ᐅᖅᓱᐊᓘᑉ ᐊᑭᖏᓐᓄᑦ 

ᐅᖃᐅᓯᖃᔪᔪᒍᑦ ᐊᕐᕌᒍᒥ ᓄᑖᒥ. ᒪᓕᒐᓕᐅᖅᑏᑦ 

ᐃᓱᒫᓗᑎᖃᓚᐅᕐᒪᑕ ᑖᒃᑯᐊ 

ᐋᖅᑭᔅᓯᒪᖏᓐᓂᖏᓐᓂᒃ ᐅᖅᓱᐊᓗᐃᑦ ᐊᑭᖏᑦ.  

ᐊᓪᓛᑦ ᓂᕈᐊᖅᑎᑎᓐᓂ ᐊᐱᖅᑯᑕᐅᓯᒪᔪᑦ.  

 

ᒪᓕᒐᓕᐅᖅᑏᑦ ᖃᐅᔨᒪᒻᒪᑕ ᒪᓕᒐᒃᓴᖅ 54 

ᑲᑎᒪᔨᕋᓛᓂ ᐅᑭᐊᒃᓵᖓᓂ 2020-ᒥᓂᑦ. ᐅᖃᖅᑏ, 

ᒪᓕᒐᒃᓴᖅ 54 ᑐᒃᓯᕋᖅᑐᖅ ᐋᖅᑭᒋᐊᕈᒪᓪᓗᒍ 

ᒪᓕᒐᖅ ᐊᐅᓚᑦᑎᔾᔪᑕᐅᔪᓂᑦ ᓂᐅᕕᖅᑕᐅᔪᓄᑦ 

ᓂᐅᕈᑕᐅᓂᖏᓐᓂᒡᓗ ᐅᖅᓱᐊᓗᖕᒥ ᓄᓇᕗᒻᒥ.  

 

ᒐᕙᒪᒃᑯᑦ ᐋᖅᑭᒋᐊᕆᔪᒪᒻᒪᑕ ᑖᒃᑯᐊ ᐅᖅᓱᐊᓗᖕᒥᒃ 

ᖃᐅᔨᒪᔪᖕᒪᕇᑦ, ᑮᓇᐅᔭᖃᒃᑲᓐᓂᖁᓪᓗᒋᑦ 

ᓂᐅᕕᕈᑎᒃᓴᓂᒃ ᐅᖅᓱᐊᓗᖕᒥᒃ ᓇᓕᐊᓐᓂᑐᐃᓐᓇᖅ 

ᐊᕐᕌᒍᒥ. ᑖᒃᑯᐊ ᐅᖅᓱᐊᓗᐃᑦ ᓂᐅᕕᖅᑕᕗᑦ ᐊᑭᖓ 

ᑖᓐᓇ ᓂᐅᕕᖃᑦᑕᖅᑐᓄᑦ  

ᐊᕐᕌᒎᓂᐊᖅᑐᒧᑦ ᐊᑭᖏᓐᓂ 

ᐋᖅᑭᑦᓯᔾᔪᑕᐅᔪᓐᓇᖅᑐᑦ. ᐅᖃᖅᑏ, ᑖᒃᑯᐊ 

ᐅᑎᖅᑕᖅᑐᑦ ᑮᓇᐅᔭᐃᑦ ᓂᐅᕕᕈᑕᐅᖃᑦᑕᖅᑐᑦ 

ᑮᓇᐅᔭᓕᐊᖑᔪᓄᑦ ᐅᖅᓱᐊᓗᖕᒧ ᑖᒃᑯᓄᖓ 

ᐊᑭᖃᖅᖢᑎᒃ ᐊᑐᓂ. 

 

ᐅᖃᖅᑏ, ᑖᓐᓇ ᒪᓕᒐᓕᐅᕐᕕᒃ ᑖᓐᓇ 

ᐊᒥᓱᕈᕆᐊᖅᑎᖁᒐᑦᑎᒍ ᑮᓇᐅᔭᑦ ᐅᑎᖅᑕᖅᑐᑦ 

$100 ᒥᓕᐊᓂᒃ ᐱᔪᓐᓇᖁᓪᓗᒋᑦ 

ᐅᖅᓱᐊᓗᓕᕆᔨᒃᑯᑦ ᐅᖅᓱᐊᓗᖕᒥᒃ ᐊᖏᓂᖅᓴᒥᒃ 

ᓂᐅᕕᕈᓐᓇᖁᓪᓗᒋᑦ ᐊᑭᑭᓐᓂᖅᓴᐅᓗᑎᒃ 

ᓄᕙᖕᓇᕐᔪᐊᖅ, ᑕᐃᒫᒃ ᓴᖅᑭᑎᑕᐃᑦ ᓄᓇᕐᔪᐊᕐᒥ 

ᐊᑦᑎᖕᓂᖅᐹᒦᒻᒪᕆᑲᓴᓚᐅᕐᒪᑕ.  

ᐅᖃᖅᑏ, ᑖᒃᑯᐊ ᐅᖅᓱᐊᓗᒃᑖᕈᓐᓇᓚᐅᕋᓗᐊᕐᒪᑕ 

ᑮᓇᐅᔭᓂᒃ ᐊᑐᖅᑐᓂᒃ ᑕᐃᒪᓕ ᖁᑦᑎᖕᓂᖅᓴᒥ 

ᑮᓇᐅᔭᖃᓕᕈᑦᑕ ᓂᐅᕕᕈᓐᓇᕋᔭᓚᐅᖅᑑᒐᓗᐊᑦ 

ᐊᖏᓂᖅᓴᒥᒃ ᑕᐃᒫᒃ ᑕᕝᕙ ᐊᓯᔾᔨᖁᕙᕗᑦ 

ᐊᑭᑭᓂᓐᓂᖏᓐᓂ ᓂᐅᕕᕈᓐᓇᕈᒪᓗᑎᒃ, ᑕᒪᒃᑯᐊ 

ᓴᖅᑭᒐᔪᓗᐊᖏᒻᒪᑕ ᓄᓇᕐᔪᐊᒥ ᐅᖅᓱᐊᓘᑉ 

ᓂᐅᕐᕈᑕᐅᓂᖏᑦ. ᑭᖑᕙᕆᐊᖅᑕᐅᔪᒪᓂᖏᑦ 

ᒪᓕᒐᓕᐅᖅᑎᓂᒃ ᐊᑭᕋᖅᑐᕐᓂᐊᕋᑦᑎᒍᑦ.  

 

ᑕᐃᒪ ᑲᑎᒪᔨᕋᓛᖏᑦ ᑎᑎᕋᑎᒍᑦ ᑐᓴᖅᑎᓚᐅᕋᒃᑭᑦ 

ᐅᑭᐊᒃᓵᖅ ᐊᑐᖏᓐᓂᖅᓴᐅᔪᓐᓇᕋᔭᓚᐅᕋᑦᑕ $32 

ᒥᓕᐊᓂᒃ ᐅᖅᓱᐊᓗᖕᓄᑦ. ᑖᓐᓇ ᑮᓇᐅᔭᖃᓚᐅᕈᑦᑕ 

ᐊᒥᓲᓂᖅᓴᑦ, ᑕᐃᒪᓐᖓ ᓄᕕᐱᕆᒥᓂᒃ 

ᑭᖑᕙᕆᐊᖅᑕᐅᓚᐅᖅᑎᓪᓗᒍ ᑖᒃᑯᓄᖓ 

ᐊᓯᔾᔨᕈᒪᔪᓂᒃ, ᑐᑭᖃᕐᒪᑦ $15 ᒥᓕᐊᓐᑲᓐᓂᕐᓂᒃ 

ᐊᓯᐅᔨᒐᔭᓚᐅᕐᒥᔪᒍᑦ ᐊᑐᕋᔭᓚᐅᓐᖏᑕᑦᑎᓐᓂᒃ.  

 

ᐃᓚᖓᑦ ᒪᓕᒐᓕᐅᖅᑎ: ᑲᓐᖑᓇᖅ, ᑲᓐᖑᓇᖅ! 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᐅᖃᖅᑏ, 

ᑖᒃᑯᐊ ᑮᓇᐅᔭᓂᒃ 

ᐊᑐᖏᓐᓂᖅᓴᐅᑎᒋᒐᓗᐊᖅᑎᓪᓗᒍ ᑖᓐᓇᑦᑕᐅ 

ᓂᐅᕕᖃᑦᑕᖅᑐᓄ ᐊᑭᖏᓐᓂᒃ ᐊᒃᑐᖅᓯᖕᒥᖕᒪᑦ. 

ᐅᖃᖅᑏ, ᑕᒪᓐᓇ ᐋᖅᑭᒃᓱᖅᓯᒪᓂᖓ ᑖᓐᓇ 

ᓂᐅᕕᐊᖑᓂᐊᖅᑎᓪᓗᒍ ᐊᑭᖏᓐᓄᑦ ᐃᖃᓗᖕᒥᐅᑦ 

ᐊᒃᑐᖅᑕᐅᓂᖅᐹᖑᒐᔭᕐᒪᑕ ᑕᒪᑐᒧᖓ.  

 

ᐅᖃᖅᑏ, ᑕᐃᒪ ᐊᕐᕌᒍᑕᒫᑦ ᐊᑭᖏᓐᓂ 

ᐅᖅᓱᐊᓗᓕᕆᔨᒃᑯᑦ ᒥᒃᓴᐅᓴᒃᓯᒪᔭᕆᐊᖃᕐᒪᑕ 

ᖃᓄᑎᒋ ᓂᐅᕐᕈᑎᖃᕐᓂᐊᕐᒪᖔᕐᒥ ᐅᖅᓲᐃᑦ 

ᐊᑭᒋᓂᐊᖅᑕᖏᑦ ᓂᐅᕕᐊᕆᒍᑎᒃ ᐊᐅᓚᓂᖓᓄᑦ 

ᓂᐅᕕᐊᒃᓴᕆᓗᒋᑦ ᑮᓇᐅᔭᖅᑐᕐᓂᖏᑦ ᐊᒻᒪ ᑕᐃᒃᑯᐊ 

ᑮᓇᐅᔭᐃᑦ ᐅᑎᖅᑎᑦᑐᓐᓇᕐᓂᐊᕐᓗᒋᑦ. ᐅᖃᖅᑏ, 

ᐅᖅᓱᐊᓗᓕᕆᔨᒃᑯᑦ ᐋᖅᑭᒋᐊᖅᓯᓲᖑᖕᒪᑕ 

ᒥᒃᓴᐅᓴᒃᓯᒪᔪᓂᒃ ᐊᕐᕌᒎᑉ ᐃᓗᐊᓂ 

ᐋᖅᑭᒋᐊᕈᑎᖏᓐᓂᒡᓗ, ᑐᓴᖅᑎᑦᑎᔾᔪᑎᖃᖅᐸᑕ 

ᐊᓯᔾᔨᕆᐊᖃᖅᐸᑦ.  

 

ᑖᒃᑯᐊ ᑮᓇᐅᔭᐃᑦ ᐅᑎᖅᑕᖅᑐᑦ ᐃᒻᒥᓂᒃ 

ᐊᑭᓕᖃᑦᑕᖅᑑᒐᓗᐊᑦ ᐊᔾᔨᒌᖃᑦᑕᖏᒻᒪᑕ ᐊᒻᒪᓗ 

ᐊᔾᔨᒌᓐᖏᓗᐊᓕᑐᐃᓐᓇᕆᐊᖃᕐᒪᑕ ᑕᐃᒪᓐᓇᑦᑕᐅᖅ 

ᓇᓪᓕᐅᒃᑯᒫᖅᑕᖃᕆᕗᖅ ᐅᖅᓱᐊᓗᓕᕆᔨᒃᑯᓐᓂ 

ᐱᔪᓐᓇᕈᑕᐅᓪᓗᓂ ᑮᓇᐅᔭᓂᒃ ᐊᒥᐊᒃᑯᓯᒪᔪᓄᑦ 

ᐊᑭᓕᒃᓴᓂᒍᓐᓇᕐᓗᑎᒡᓗ ᐊᕐᕌᒍᒥ $10 ᒥᓕᐊᓐ 

ᐅᖓᑖᓅᓐᖏᑐᐊᐸᑦ. ᐅᖃᖅᑏ, ᑖᓐᓇ ᑐᑭᖃᕐᒪᑦ 

ᒥᒃᓴᐅᓴᒃᑕᐅᔪᖅ ᐊᓯᔾᔨᖅᐸᑦ ᐊᑭᖏᓐᓂ 

ᐊᓯᔾᔩᑲᐅᑎᒋᔭᕆᐊᖃᕈᑎᖏᑕ.  

 

ᑖᒃᑯᐊ ᓇᓪᓕᐅᒃᑯᒧᑦ ᑮᓇᐅᔭᓂᒃ ᐊᑭᓕᒃᓴᓂᒃ 

ᓄᐊᑦᑎᔾᔪᑕᐅᖃᑦᑕᕐᒪᑕ 2019-2020-ᒥ. ᑕᐃᒪᓕ 

ᐋᖅᑭᒋᐊᕋᑦᑎᒍ ᔮᓐᓄᐊᕆ 2020-ᒥ ᐅᖅᓱᐊᓘᑉ 

ᐊᑭᖏᑦ ᐊᑐᓗᐊᕌᕐᔪᒃᓯᒪᓕᖅᑐᑦ ᑕᐃᒫᒃ 

ᐊᑭᑦᑐᕆᐊᓗᐊᕌᕐᔪᒃᓯᒪᓕᖅᑐᑦ. ᑕᐃᒫᒃ 

ᐊᑭᑦᑐᕆᐊᑲᓪᓚᓗᐊᑲᑕᖁᓇᒍ ᐅᖅᓱᐊᓗᐃᑦ 

ᑕᐃᔅᓱᒪᓂ ᐊᑭᑭᒡᓕᕙᓪᓕᐊᓚᐅᕐᒪᑕ 

ᑕᐃᔅᓱᒪᓂᐅᑎᓪᓗᒍ ᑖᒃᑯᐊ ᐊᑭᓕᒃᓴᓄᓪᓗ ᐊᒻᒪᓗ 

ᓇᓪᓕᐅᒃᑯᒫᑦ ᐊᕐᕌᒍᓄᑦ ᖃᔅᓯᑲᓪᓚᖕᓄᑦ 

ᐊᐅᓚᑦᑐᓐᓇᖅᑐᑦ ᐊᑭᖏᑦ ᐊᓯᔾᔨᖅᑕᓗᐊᕐᒪᑕ 

ᐊᕐᕌᒍᑕᒫᑦ ᓄᕙᖕᓂᕐᔪᐊᖅ 19 ᓴᖅᑭᑎᓪᓗᒍ 

ᓄᓇᕐᔪᐊᕐᒥ, ᑖᒃᑯᐊ ᐅᖅᓱᐊᓗᒃᑖᕈᓐᓇᕐᓂᕗᑦ 

ᐊᑭᖏᓐᓂᒡᓗ ᐋᖅᑭᒃᓱᐃᓂᕐᓄᑦ.  

 

ᐅᖃᖅᑲᐅᒐᒪ ᑕᐃᒪ ᐊᑭᒡᓕᔪᒻᒪᕇᑦ ᑕᐃᒫᒃ 

ᑮᓇᐅᔭᓂᒃ ᐊᑐᖏᓐᓂᖅᓴᐅᔪᓐᓇᕋᔭᓚᐅᕋᓗᐊᖅᖢᑕ. 

ᑖᒃᑯᐊ ᐅᖅᓱᐊᓗᐃᑦ ᐊᑭᖏᑦ ᐋᖅᑭᒋᐊᒃᑲᓐᓂᕐᓗᒋᑦ 

ᑖᔅᓱᒧᖓ ᓇᓪᓕᐅᒃᑯᒫᖏᓐᓄᑦ 

ᐊᑭᓖᔾᔪᑕᐅᔪᓐᓇᕋᔭᖅᑐᓂᒃ ᓄᕙᖕᓇᕐᔪᐊᖅ 19 

ᐊᒃᑐᖅᓯᓂᖓᓄᑦ ᑐᑭᖃᕐᒥᖕᒪᑦ ᐊᕐᕌᓂ 

ᓂᐅᕐᕈᑎᖃᖏᓐᓂᖅᓴᐅᓚᐅᕋᑦᑕ ᐅᖅᓱᐊᓗᖕᒥ, 

ᑮᓇᐅᔭᖃᖏᓐᓂᖅᓴᐅᕗᒍᑦ ᑕᐃᒪ ᓂᐅᕕᕋᓱᒍᑏᒡᓗ 

ᐅᖅᓱᐊᓗᖕᒥᑦ ᑖᒃᑯᐊ ᑖᓐᓇ 

ᐊᐅᓚᑕᒃᓴᐅᔪᓐᓃᓚᐅᕐᒪᑦ $18 ᒥᓕᐊᓂᒃ 

ᐊᑭᓕᒃᓴᖃᓕᓚᐅᕋᑦᑕ.  

ᐅᖃᖅᑏ, ᒫᓐᓇ ᒪᓕᒐᕆᔭᑦᑎᓐᓂ ᑖᓐᓇ 

ᓇᓪᓕᐅᒃᑯᒫᕗᑦ ᐋᖅᑭᒋᐊᑦᑎᐊᑲᐅᑎᒋᔭᕆᐊᖃᕐᓗᑎᒃ 

ᐅᕝᕙᓘᓐᓃᑦ ᑮᓇᐅᔭᓂᒃ ᑎᒍᓯᓗᑕ ᐅᕝᕙᓘᓐᓃᑦ 

ᐊᑭᑦᑐᕆᐊᖅᑕᒻᒪᕆᒋᓗᒋᑦ ᓂᐅᕐᕈᑎᒋᖃᑦᑕᖅᑕᕗᑦ 

ᐃᓄᖕᓄᑦ. ᑕᐃᒪ ᐃᖃᓗᒃᑑᑦᑎᐊᕐᒥ ᒪᓕᒐᓕᐅᖅᑎ 

ᐊᒃᓱᕈᕐᓇᖅᑑ ᓄᕙᖕᓇᕐᔪᐊᖅ 19-ᒧᑦ 

ᓈᒻᒪᓚᐅᖏᒻᒪᒡᒎᖅ. ᑕᐃᒫᒃ ᐊᑭᑦᑐᕆᐊᓂᕐᒥ 

ᖁᕕᐊᓱᒡᕕᐅᑉ ᓯᕗᓂᑦᑎᐊᑯᓗᐊᒍ ᐅᖅᓱᐊᓗᖕᒥᒃ 

ᐊᑐᕐᓂᖅᐹᖑᑎᓪᓗᒋᑦ ᓂᓚᓱᖕᒥ ᐄᑉᐳᒥ 

ᐊᑭᑭᒡᓕᒋᐊᑐᐃᓐᓇᕆᐊᖃᕐᒥᓗᒋᑦ.  

 

ᐅᖃᖅᑏ, ᐃᖃᓗᐃᑦ ᒪᓂᕋᑕ ᑖᒃᑯᐊ ᓄᕙᖕᓇᕐᔪᐊ 

19-ᒧᑦ ᑮᓇᐅᔭᓂᒃ ᐊᑐᖔᕈᒪᓪᓗᑎᒃ, ᑕᐃᒪᓕ 

ᓴᓂᕐᕙᒃ.ᓯᓪᓗᓂ 

ᐊᑦᑕᕐᓇᖅᑐᒦᑦᑕᕆᐊᖃᖏᓐᓂᖏᓐᓂ 

ᑎᒥᑦᑎᐊᕆᒋᐊᖃᕐᓂᖏᓐᓂᒡᓗ 

ᐊᖅᓵᕆᐊᖃᖅᑰᖏᑦᑐᑦ.  

 

ᓄᓇᕗᑦᒥ $5 ᒥᓕᐊᓂᒃ ᐃᓱᖃᓚᐅᖅᓯᒪᖕᒪᑦ 

ᓄᓇᕗᑦᒥ ᐱᒋᐊᕋᑖᖅᑎᓪᓗᒋᑦ $55 ᒥᓕᐊᓂᒃ 

ᓂᐅᕕᕈᓐᓇᖅᑐᑦ ᒫᓐᓇ $200 ᒥᓕᐊᖑᓪᓗᐊᖅᑐᓂᒃ 

ᓂᐅᕕᖃᑦᑕᓕᕋᑦᑕ ᐅᖅᓱᐊᓗᖕᒥ ᐊᕐᕌᒍᑕᒫᑦ. ᑕᐃᒫᒃ 

ᐱᖃᓐᓂᖅᑐᒥᒃ ᐋᖅᑭᒋᐊᕈᑎᖃᕈᒪᓚᐅᕋᓗᐊᕋᑦᑕ 

ᑖᓐᓇ ᓇᓪᓕᐅᒃᑯᒫᖅ ᐃᓱᓕᑦᑕᕐᕕᖕᒥ $10 ᒥᓕᐊᓐ-

ᒥᒃ, $20 ᒥᓕᐊᓄᑦ. ᑖᒃᑯᐊ 

ᐅᑎᖅᑎᑦᑐᓐᓇᕐᓂᐊᓕᕋᑦᑎᒍ ᑮᓇᐅᔭᐃᑦ 

ᐊᑯᓂᐅᓂᖅᓴᖅ.  

 

ᐅᖃᖅᑏ, ᒐᕙᒪᕗᑦ ᑲᑎᒪᔨᕋᓛᖏᑦ ᓈᒻᒪᓗᐊᖅᑐᒥᒃ 

ᐱᕕᖃᖅᑎᑦᑐᒋᑦ ᑕᐃᒪ ᐅᖃᖅᑲᐅᒐᑦᑕ ᑮᓇᐅᔭᓂᒃ 

ᐊᑐᖏᓐᓂᖅᓴᐅᒐᔭᓚᐅᕋᓗᐊᖅᑕᑦᑎᓐᓂᒃ 

ᐃᓄᖅᓯᓕᕋᑎᒃ ᑕᐃᒪ ᖃᓄᐃᓕᐅᖏᑦᑎᐊᒻᒪᕆᒃᑯᑦᑕ 

ᑮᓇᐅᔭᖅᑕᓂᒃ ᐊᔭᐅᖅᑐᒻᒪᕆᒃᐸᑕ ᒪᓕᒐᒃᓴᖅ 

ᑲᒪᒋᔭᐅᖁᓪᓗᒍ ᐅᕙᓂ. 

ᐅᖃᖅᑏ, ᐊᑎᓕᐅᖅᑕᐅᓯᒪᔪᓂᒃ ᓂᕈᐊᖁᔨᕗᖓ. 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᖁᔨᕗᖔᕈᒻᒧᑦ. 

ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᕐᕕᖃᖅᑎᑲᐃᓐᓇᓐᖓ ᐱᖁᔨᕗᖔᕈᒻᒧᑦ. 

ᐱᖁᔨᕗᖔᕈᑦ ᑖᓐᓇ ᐊᔪᕐᓇᕐᓂᖅᓴᒻᒪᕆᐅᖕᒪᑦ 

ᐅᖃᐅᓯᕆᔭᕆᐊᒃᓴᖅ.  

 

ᑕᐃᒪ ᒥᓂᔅᑕ ᓄᓇᓕᖕᓂ ᒐᕙᒪᒃᑯᓐᓄᓪᓗ 

ᐱᔨᑦᑎᕋᖅᑎᒃᑯᓐᓄ ᒪᓕᒐᒃᓴᖅ 54 ᐋᖅᑭᒋᐊᕈᑎ 

ᐅᑎᖅᑕᖅᑐᓄᑦ ᑮᓇᐅᔭᓄᑦ. ᒪᓕᒐᒃᓴᖅ 52 

ᐅᖅᓱᐊᓗᓕᕆᓂᕐᒧᑦ ᑲᒥᓴᓐᒧ ᒪᓕᒐᐃᑦ 

ᐃᓗᓕᖃᖅᑐᒻᒪᕆᐅᖕᒪᑕ 

ᐊᒃᑐᐊᖃᑎᒌᒃᑐᒻᒪᕆᐅᖕᒪᑕ. ᐅᖃᖅᑏ, ᑕᒪᕐᒥ 

ᒪᓕᒐᕐᓵᒃ ᐃᓗᓕᖃᕐᔪᐊᖅᑐᒻᒪᕆᐊᖕᒪᑕ 

ᐱᔾᔪᑎᖃᐅᑯᓘᔭᖅᖢᑎᒃ.  

 

ᐅᖅᓱᐊᓗᐃᑦ ᐊᒻᒪᓗ ᑲᒪᒋᔭᐅᔪᒧᑦ ᐊᕐᕌᒍᓂᑦ 2020-

ᐅᕋᑖᖅᑐᓂᒃ ᖃᐅᔨᔭᒃᓴᐅᖏᒻᒪᑦ ᒪᓕᒐᒃᓴᖅ 52-ᒥᒃ 

ᐅᖅᓱᐊᓗᓕᕆᓂᕐᒧᑦ ᑲᒥᓴᓐᒥ ᑖᓐᓇ 

ᐱᐅᓯᒋᐊᕐᕕᖃᖅᑐᒻᒪᕆᐅᒐᓗᐊᕐᒪᑦ. ᑭᓯᐊᓂᓕ ᑕᒪᕐᒥ 

ᒪᓕᒐᒃᓵᒃ ᓴᖅᑭᑕᐅᓚᐅᕐᒪᑎᒃ 

ᑕᖅᑭᒐᓴᐅᖏᑦᑐᑯᓗᖕᓂᒃ ᐱᓯᒪᒐᒪ ᐊᑲᐅᖅᑰᖏᒻᒪᑦ 

ᒐᕙᒪᒃᑯᓐᓄᑦ ᐊᔭᐅᖅᑐᕈᑎᒋᓗᒍ ᐊᒻᒪᓗ 

ᓂᕆᐅᒋᔭᐅᓗᑕ ᖄᖏᖅᑎᓪᓗᒋᑦ ᑖᒃᑯᐊ 

ᐱᔭᕆᑐᔪᒻᒪᕇᑦ ᐱᒻᒪᕆᐅᔪᓪᓗ ᐱᖁᔮᒃ ᑕᐃᒫ 

ᐱᔭᒃᓴᑦᑎᓐᓂᒃ ᐱᓕᕆᑦᑎᐊᓐᖏᑎᓪᓗᑕ ᕿᒥᕐᕈᓗᒍ 

ᑖᒃᑯᐊ ᐃᓗᓕᓕᒫᖏᑦ ᓈᓴᐅᑎᓕᒫᖏᑦ 

ᕿᒥᕐᕈᐊᕐᓗᒋᑦ ᒪᓕᒐᐅᑉ. 

 

ᐅᖃᖅᑏ, ᐅᖃᖅᑲᐅᒐᒪ ᑕᐃᒪ ᐅᖅᓱᐊᓗᓕᕆᔨᒃᑯᑦ 



ᕿᑎᖅᑰ, ᕕᕝᕗᐊᕆ 25, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

7151 

ᐃᖅᑲᓇᐃᔭᕐᕕᖓᑦ ᑖᒃᑯᐊ ᐅᑎᖅᑕᖅᑐᑦ ᑮᓇᐅᔭᐃᑦ 

ᐊᒻᒪᓗ ᑖᓐᓇ ᐊᑭᓕᒃᓴᖃᕈᓐᓇᐅᑎᖓ ᓇᓗᓇᕐᒪᑎᒃ. 

ᓯᕗᓪᓕᖅᐹᑦᑎᐊᒻᒪᕆᖕᒥ ᐊᕐᕌᒍᑕᒫᖅᓯᐅᒻᒥᒃ 

ᐅᓂᒃᑳᕐᒥ ᐅᖅᓱᐊᓗᓕᕆᔨᒃᑯᓐᓂ ᑲᑎᒪᔨᕋᓛᓄᑦ 

ᑐᓂᔭᐅᓚᐅᕐᒪᑦ 2019-ᒥᐅᖅᑰᖅᑐᖅ ᒫᓐᓇᕋᑖᖅ, 

ᑭᖑᓪᓕᖅᐹᒥᒃ ᑕᐃᒪ ᐅᖅᓱᐊᓗᓕᕆᔨᒃᑯᑦ ᑲᒥᓴᓐ-

ᖓᑦ ᐋᖅᑭᒋᐊᑕᐅᓚᐅᖅᑎᓪᓗᒍ 

ᐅᓄᖅᓯᒋᐊᖅᑕᐅᓪᓗᓂ. ᖃᐅᔨᒪᔭᖃᓗᐊᖏᓐᓇᑦᑕ 

ᐊᑐᖅᓯᒪᔪᓂᒃ ᐅᖅᓱᐊᓗᓕᕆᔨᒃᑯᑦ 

ᐃᖅᑲᓇᐃᔭᕐᕕᖓᓂ ᑮᓇᐅᔭᓄᓪᓗ ᐅᑎᖅᑕᖅᑐᐃᑦ 

ᒥᒃᓵᓄᑦ.  

 

ᑎᓕᔭᐅᑎᓪᓗᑕ ᑖᓐᓇ ᐊᔭᐅᖅᑐᕈᑕᐅᓪᓗᓂᓗ 

ᐅᑐᐱᕆᒥ. ᒥᓂᔅᑕ ᐅᖃᖅᑲᐅᖕᒪᑦ ᑕᐃᒪ ᐃᑉᐸᒃᓴᖅ 

ᐊᐱᖅᑯᑎᓄᑦ ᑭᐅᓪᓗᓂ ᑖᓐᓇ ᐋᖅᑭᒋᐊᕈᑕᐅᔪᒪᔪᖅ 

ᐱᕙᒌᔭᖅᑕᐅᓚᐅᖕᒪᑦ ᑲᑎᒪᔨᕋᓛᓪᓗ 

ᑎᑎᕋᕐᕕᐅᓪᓗᑎᒃ ᐅᖃᖃᑎᒌᒍᔭᐅᖁᓪᓗᒋᑦ 

ᒪᓕᒐᓕᐅᕐᕕᖕᒥ ᒪᓕᒐᒃᓴᖅ 54-ᒥ ᑖᓐᓇ 

ᑭᖑᕙᕆᐊᖅᑕᐅᓚᐅᖅᑎᓪᓗᒍ ᓄᕕᐱᕆᒥ 

ᑲᑎᒪᕐᔪᐊᕐᓂᕐᒥ. 

 

ᐅᖃᖅᑏ, ᒐᕙᒪᒃᑯᓐᓂ ᓴᖅᑭᑕᐅᓚᐅᖅᑐᒥᒃ 

ᒪᓕᒐᒃᓴᖅ ᐊᒻᒪᓗ ᓂᕆᐅᒃᖢᑕ 

ᖄᖏᖅᑎᑕᐅᓂᐊᕋᓱᒋᔭᐅᓪᓗᓂ ᓄᕕᐱᕆᒥ.  

ᐅᖃᖅᑏ, ᑖᓐᓇ ᓈᒻᒪᖏᒻᒪᑦ ᑕᖅᑮᑦ 

ᖄᖏᖅᓯᒪᓕᖅᑐᑦ ᐊᒻᒪᓗ 

ᑎᑎᕋᖃᑦᑕᐅᑎᓯᒪᔪᒻᒪᕆᐅᓪᓗᑕ 

ᐅᑎᖅᑕᕋᐅᔭᖅᑐᓂᒃ, ᑭᓯᐊᓂ ᖃᔅᓯᑲᓪᓚᐅᖕᒪᑕ ᓱᓕ 

ᖃᐅᔨᒪᓐᖏᑕᕗᑦ. ᐅᖃᖅᑏ, ᓂᕆᐅᒋᔭᐅᓗᑕ 

ᖃᓄᐃᓕᓂᐊᕆᐊᒃᓴᖅ ᒪᓕᒐᕐᒥᒃ 

ᑐᑭᓯᐅᒪᑦᑎᐊᖏᓪᓗᒍ ᐊᒃᑐᖅᓯᕐᓂᕆᓂᐊᖅᑕᖓ 

ᑖᓐᓇ ᑲᒪᑦᑎᐊᖏᓐᓂᐅᖕᒪᑦ ᒐᕙᒪᒃᑯᓐᓄᑦ.  

 

ᐊᒻᒪᓗ ᒥᓂᔅᑖ ᒪᓕᒐᓕᕆᓂᕐᒧᑦ ᐅᖃᕋᑖᕐᒥᖕᒪᑦ 

ᖄᖏᖅᑎᖏᒃᑯᑦᑎᒍ ᒪᓕᒐᖅ ᑖᓐᓇ 

ᐋᓐᓂᕐᓂᐊᕋᑦᑎᒍᒎᖅ ᓄᓇᕗᑦ ᐅᖃᖅᑏ ᑖᓐᓇ 

ᓈᒻᒪᖏᑦᑑᓪᓗᓂ ᐅᖃᐅᓯᐅᖕᒪᑦ ᐅᖃᖅᑏ, ᒥᓂᔅᑕ 

ᐅᖃᖅᑲᐅᖕᒪᑦ ᑖᓐᓇ $18 ᒥᓕᐊᓐᒥᒃ 

ᐊᑭᓕᒃᓴᖃᓕᖅᑐᖅ ᐅᖓᑖᓂ $10 ᒥᓕᐊᓐ 

ᐃᓱᓕᖅᑕᕐᕕᖓᑕ. ᐅᖃᖅᑏ, ᐅᕙᒍᓪᓕ 

ᐱᔭᕆᖏᓐᓇᑦᑎᒍ ᒪᓕᒐᓕᕆᓂᕐᒧᑦ ᑲᑎᒪᔨᕋᓛᓂᒃ 

ᐱᔭᕆᔭᕆᔭᐅᖏᒻᒪᑦ.  

 

ᒥᓂᔅᑕ ᐅᖃᖅᓯᒪᖕᒪ ᑕᐃᒪ ᑖᒃᑯᐊ 

ᐅᖅᓱᐊᓗᓕᕆᔨᒃᑯᑦ ᐃᒪᓐᓇ ᒥᒃᓴᐅᓴᒃᑎᐅᖕᒪᑕ 

ᐅᖅᓱᐊᓗᐃᑦ 

ᐊᑐᖅᑕᐅᓂᐊᕐᓂᖏᑦ ᐊᒻᒪᓗ ᓂᐅᕕᖅᑑᓪᓕ ᑕᐃᒃᑯᐊ 

ᒥᒃᓴᐅᓴᒃᓯᒪᔪᑦ ᐊᑐᕐᓗᒋᑦ ᐊᒻᒪᓗ ᑲᒪᒋᔭᖃᕆᓪᓗᑎᒃ 

ᐊᑭᖏᑕ ᐋᖅᑭᒋᐊᕈᑎᖏᓐᓂᒃ ᐱᔭᕆᐊᖃᕐᓂᖏᑦ 

ᒪᓕᒡᓗᒋᑦ. ᐊᒻᒪ ᐱᒋᐊᖃᕐᓂᖓᐃᓛᒃ ᑖᓐᓇ 

ᐅᖃᒃᑲᓐᓂᖅᑲᕋ, ᐅᖃᖅᑏ ᓱᓕ ᖃᐅᔨᒪᓇᖏᒻᒪᑦ 

ᓱᒻᒪᑦ ᐅᖅᓱᐊᓗᓕᕆᔨᒃᑯᑦ ᐊᑭᑦᑐᓗᐊᔾᔭᐃᒃᑯᑎᖓ 

ᐊᑭᓕᒃᓴᒦᒻᒪᖔᑦ $18 ᒥᓕᐊᓐ-ᒥᒃ ᒐᕙᒪᒃᑯᑦ 

ᐅᖅᓱᐊᓘᑉ ᒐᕙᒪᒃᑯᑦ ᐅᖅᓱᐊᓘᑉ ᐊᑭᖏᓐᓂ 

ᐋᖅᑭᒃᑎᕆᔨᐅᑎᓪᓗᒋᑦ ᑖᒃᑯᐊ ᐅᖅᓱᐊᓗᓕᕆᔨᒃᑯᑦ 

ᐊᐅᓚᑕᐅᖃᑦᑕᕐᓂᐊᕐᖓᑕ ᐊᑭᓕᒃᓴᒨᖏᓪᓗᑎᒃ 

ᑮᓇᐅᔭᓕᐅᖏᓪᓗᑎᒡᓗ.  

 

ᐅᖃᖅᑏ, ᑐᑭᓯᖏᓐᓇᒪ ᓱᓕ ᖃᓄᖅ 

ᑕᐃᒪᐃᒍᓐᓇᕐᒪᖔᑦ. ᐊᒻᒪ ᑕᐃᒪ ᐅᖃᖅᑲᐅᒐᒪ 

ᐅᖅᓱᐊᓗᓕᕆᔨᒃᑯᓄᑯᐊ ᖃᐅᔨᒪᓇᖏᒻᒪᑕ ᖃᓄᖅ 

ᐊᐅᓚᖏᒻᒪᖔᑕ ᐃᓗᓕᖏᑦ ᖃᐅᔨᒪᓇᖏᒻᒪᑕ 

ᑖᓐᓇ ᐊᓯᔾᔨᖅᑕᐅᒋᐊᖃᓪᓚᕆᒃᑐᖅ ᒪᓕᒐᒃᓴᖅ 52 

ᒪᓕᒐᕐᓂᑦ. ᑖᓐᓇ ᕿᒥᕐᕈᒍᒪᓪᓚᕆᓛᕋᒃᑯ ᐊᒻᒪ 

ᐋᖅᑭᒋᐊᕆᔾᔪᑕᐅᓛᕐᒪᑦ. 

ᓴᖅᑭᔮᕆᐊᒃᑲᓐᓂᖁᔨᒐᓗᐊᖅᑐᖓᓕ ᒪᓕᒐᖅᑎᒍᑦ. 

ᐅᖃᖅᑏ, ᒫᓐᓇ ᑐᑭᓯᐅᒪᔾᔪᑎᓂᒃ ᐊᒥᒐᖅᓯᓗᐊᕋᑦᑕ 

ᑲᑎᒪᔨᕋᓛᓄᑦ ᐃᓱᒪᓕᐅᕈᑕᐅᒍᓐᓇᖅᑐᓂᒃ 

ᓇᓗᖅᑯᑎᖏᓪᓗᑎᒃ ᒪᓕᒐᒃᓴᖅ 54-ᒥ ᑖᓐᓇ 

ᐋᖅᑭᒋᐊᕈᔾᔪᑕᐅᓇᓱᒃᑐᖅ ᐅᑎᖅᑕᖅᑐᓂᒃ 

ᑮᓇᐅᔭᓂᒃ.  

 

ᑭᖑᓪᓕᖅᐹᕆᓕᕐᓗᒍ, ᐅᖃᔪᒐᒪ ᑕᐃᒪ ᑖᓐᓇ 

ᐅᖅᓱᐊᓗᓕᕆᓂᕐᒧᑦ ᑮᓇᐅᔭᖁᑎᖏᑦ ᐅᑎᖅᑕᖅᑐᑦ 

ᐋᖅᑭᒋᐊᖅᑕᐅᔪᒻᒪᑦ, ᒪᓕᒐᒃᓴᖅ 21 ᐊᖅᑯᑎᐅᓪᓗᓂ, 

ᓴᖅᑭᑕᐅᔪᔪᖅ ᑲᔪᓯᑎᑕᐅᓪᓗᓂᓗ ᐅᑭᐅᒃᑯᑦ 

ᐃᒃᓯᕙᓂᖃᖅᑎᓪᓗᑕ 2019-ᒥᑦ ᐊᕐᕌᒍᑦ ᒪᕐᕉᓕᖅᑑᒃ 

ᐊᓂᒍᖅᑑᒃ.   

 

ᐊᒻᒪ ᐱᔭᕇᖅᐸᓪᓕᐊᓗᖓ 

ᐊᐅᓚᑦᑎᑲᒻᒪᓐᓂᐅᓱᒋᒐᒃᑯᓕ ᒐᕙᒪᒃᑯᓐᓂᑦ 

ᑕᐃᒪᐃᑦᑐᒨᖅᑎᑦᑎᑎᓪᓗᒋᑦ ᑲᑎᒪᔨᕋᓛᓂᑦ, ᐊᒻᒪ 

ᑲᔪᓯᑎᑦᑎᖁᔨᓪᓗᑎᒃ. ᐃᖅᑲᓇᐃᔮᑦᑎᓐᓂ 

ᐱᓕᕆᑦᑎᐊᓚᐅᖅᑎᓐᓇᑕ ᕿᒥᕐᕈᑦᑎᐊᓚᐅᖅᑎᓐᓇᑕ 

ᑎᑎᕋᖅᓯᓂᓕᒫᖏᓐᓂᑦ. ᖁᔭᓐᓇᒦᒃ, ᐅᖃᖅᑏ. 

ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᖁᔨᕗᖔᕈᒻᒧᑦ, 

ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

ᐅᖃᐅᓯᒃᓴᖃᓗᐊᓐᖏᐸᓈᖅᑐᖓ ᐅᑉᓗᒥ ᑕᒪᒃᓱᒫ 

ᐱᖁᔨᕗᖔᑉ ᒥᒃᓵᓄᑦ, ᓅᒃᓯᒋᐊᕐᓂᐅᑉ ᒥᒃᓵᓄᑦ, 

ᑭᓯᐊᓂ ᒪᓕᒐᓕᐅᖅᑎᐅᖃᑎᒃᑲ ᒥᔅᑕ ᓚᐃᑦᓯᑑᓐ 

ᐊᒻᒪ ᒥᓯᔅ ᑕᐅᑐᓐᖏ, ᐅᖃᐅᓯᒃᓴᕆᓚᐅᒐᖏᑦ 

ᐊᖏᖃᑎᒋᓪᓚᕆᒃᐸᒃᑲ.  

 

ᒥᔅ ᑕᐅᑐᓐᖏ ᑕᒪᓐᓇ ᐅᖃᐅᓯᖅ ᐊᑐᓚᐅᕐᒪᒍ 

ᐱᓕᕆᑦᓯᐊᕈᒪᓂᑯᒧᑦ, ᐱᓕᕆᑦᓯᐊᕈᐊᕋᓗᐊᕐᒪᑕ 

ᑲᑎᒪᔨᐊᓛᖑᐃᓐᓇᖅᑐᑦ 

ᐱᕕᖃᖅᑎᑕᐅᒃᑲᓐᓂᕈᐊᖅᐳᑦ. 

ᐱᓕᕆᑦᓯᐊᕈᐊᖅᑐᒎᒐᓗᐊᖅ ᑲᑎᒪᔨᐅᒐᑦᑕ 

ᑮᓇᐅᔭᓂᒃ ᐱᓐᖑᐊᖃᕈᐊᖏᓐᓇᑦᑕ ᑕᒪᓐᓇᓗ 

ᑐᒃᓯᕌᕆᓯᒪᔮ ᒐᕙᒪᒋᔭᐅᔫᑉ, ᑐᕌᒐᕆᔭᖓ $100 

ᒥᓕᐊᓐ ᐃᒻᒪᖄ ᐊᖏᖃᑎᖐᒃᑐᓗᒃᑖᖑᔫᓪᓗᐊᕋᑉᑕ. 

ᑕᒪᓐᓇ, ᐱᓐᖑᐊᕆᔭᐅᒋᐊᖃᖏᒻᒪᑦ ᑮᓇᐅᔭᖅ  

ᐊᖏᔪᕐᔪᐊᖑᑎᑉᓗᒍ.  

 

ᐅᖃᖅᑎᑦᓯᔩ, ᑕᒪᓐᓇ ᒐᕙᒪᒋᔭᑉᑕ 

ᐅᖅᕼᐅᐊᓗᓕᕆᓂᕼᐅᒑ 

ᑐᑭᕼᐃᐊᔭᐅᑦᓯᐊᒃᑲᓐᓂᕆᐊᓕᒃ, 

ᖃᐅᔨᕼᐊᒐᐅᑦᓯᐊᒃᑲᓐᓂᕆᐊᓕᒃ ᐊᒻᒪ 

ᑕᑯᒃᕼᐊᐅᔪᒃᑯᑦ 

ᐱᓕᕆᓂᖃᕐᓂᖅᕼᐊᐅᒋᐊᖃᕋᕼᐅᒋᒐᑉᑯ. ᒐᕙᒪᒃᑯᑦ 

ᐃᓗᐊᓂ ᐱᓕᕆᓂᕆᔭᐅᔪᑦ 

ᒪᓕᒐᓕᐅᖅᑎᑐᐃᓐᓇᕐᓄᑦ ᐊᒻᒪᓗ ᓄᓇᕗᒻᒥᐅᓄᑦ 

ᑐᑭᕼᐃᐊᔭᐅᑦᓯᐊᕆᐊᖃᕋᓗᐊ’ᒪᑕ.  

 

ᐅᖃᖅᑎᑦᓯᔩ, ᑭᖑᓪᓕᖅᐹᒥᒃ ᑖᒻᓇ 

ᑐᕼᐊᖅᑕᖃᑦᑖᕋᑉᑎᒍᑦ $32 ᒥᓕᐊᓐ ᑮᓇᐅᔭᑦ, 

$32 ᒥᓕᐊᓐ ᑮᓇᐅᔭᓂᒡᒎᖅ ᐊᑐᓐᖐᑉᐹᓪᓕᕐᓗᑎᒃ 

ᐊᑭᓗᓐᓂᖅᕼᐊᒥᒃ 

ᐅᖅᕼᐅᐊᓗᒃᑖᖅᑑᑉᓗᐊᕋᔭᐅᓚᓗᐊ’ᒪᑕᒎᖅ. ᑕᒪᓐᓇ 

ᐅᖃᐅᕼᐃᖅ ᑐᕼᐊᕋᔪᖦᖢᒍ ᐅᖃᓕᒫᕋᔪᖦᖢᒍᓗ 

ᑐᑭᓯᓂᐊᕐᕕᒋᓂᓗᒃᑕᖅᓯᒪᕋᓗᐊᕋᑉᑎᒍᑦ ᒐᕙᒪᒃᑯᑦ, 

ᐅᓇ $32 ᒥᓕᐊᓐ ᑮᓇᐅᔭᓂᑦ.  

 

ᖃᓄᖅ ᓈᕼᐊᐅᕼᐃᕆᓐᓂᕋᑉᕼᐃ $32 ᒥᓕᐊᓐ 

ᑮᓇᐅᔭᑦ ᓇᑭᓐᖔᖅᐸ? ᑐᑭᕼᐃᓂᓗᖦᖢᑕ. 

ᓇᑭᓐᖔᖅᕼᐅᒪᕙ? ᖃᑉᐱᑦ ᖃᓪᓗᑎᓂᒃ 

ᓂᐅᕕᕐᓂᐊᕋᑉᕼᐃᑦ ᓇᑭ ᐅᖅᕼᐅᐊᓗᖕᒥᑦ 

ᓂᐅᕕᕐᓂᐊᕋᑉᕼᐅ? ᐅᓇ $32 ᒥᓕᐊᓐ ᖃᓄᖅ 

ᐋᖅᑭᒃᕼᐃᒪᓐᓂᕋᑉᕼᐃᐅᒃ? ᑐᑭᕼᐃᐊᓂᒃᕼᐃᒪᓐᖏᑕᕋ 

ᓱᓕ ᓇᖕᒥᓂᖅ.  

 

ᑎᑎᖅᑲᓂᒃ ᑎᑭᕝᕕᐅᑦᑕᕋᓗᐊᕋᑉᑕ 

ᓈᕼᐊᐅᕆᓐᓂᑯᐃᓂᑦ ᓈᓴᖅᑕᐅᑎᓪᓗᒋᑦ. 

ᑕᑯᓚᐅᖅᕼᐃᒪᓐᖏᑦᑐᒍᑦ ᕼᐅᓕ 

ᓇᑭᓐᖔᓪᓗᐊᕕᒃᕼᐃᒪ’ᒪᖔᑦ. ᑕᐃᒪ ᑕᒪᓐᓇ 

ᐱᔾᔪᑎᒋᑉᓗᒍ ᐃᒻᒪᖄ ᕼᐊᓐᖓᓗᐊᒐᔭᔮᖅᑰᖅᑐᑦ 

ᐅᖃᐅᕼᐃᒃᕼᐊᕆᔭᖏᑦ ᒐᕙᒪᕆᔭᑉᑕ 

ᐊᑭᓗᓐᓂᖅᕼᐊᐅᓂᐊᖅᑐᖅ. 

ᐊᑭᓗᓐᓂᖅᕼᐊᐅᓂᐊᖅᑐᖅ. ᐃᒻᒪᖄ 

ᐊᑭᑐᓂᖅᕼᐊᐅᕼᐃᓐᓇᕆᐊᖃᖅᖢᓂ.  

 

ᑕᒪᓐᓇ ᐃᒡᓗᐊᒍᖔᖅ ᑕᐅᑐᒋᐊᖃ’ᒥᒐᑉᑎᒍᑦ. 

ᖃᑉᓗᓈᑎᑐᑦ (ᑐᓵᔨᑎᒎᓕᖅᑐᖅ) ᐱᐅᓂᖅᐹᒃᑯᑦ 

ᓴᖅᑭᕈᓐᓇᑐᒃᑯᑦ ᐱᐅᓐᖏᓂᖅᐹᓪᓗ ᓴᖅᑭᕈᓐᓇᖅᑐᑦ. 

(ᑐᓵᔨᑎᒎᕈᓐᓃᖅᑐᖅ) ᑕᒪᕐᒥᒃ ᑕᐅᑐᒋᐊᖃᕋᑉᑎᒍᑦ 

ᑲᑎᒪᔨᐅᑉᓗᑕ. 

 

ᐅᖃᖅᑎᑦᓯᔩ, ᐅᖃᐅᕼᐃᒃᕼᐊᕈᓐᓂᖅᖢᖓ. 

ᓂᕈᐊᕐᓂᐊᖅᐳᖓ 

ᑕᒪᓐᓇ ᐃᑲᔪᖅᑐᕐᓂᐊᖅᖢᒍ. ᒪ’ᓇ ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓅᑦᑎᒋᐊᕈᑎᒧᑦ? ᒥᔅᑕ 

ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᓇᐃᑦᑐᕈᓗᒻᒥᒃ ᐅᖃᐅᓯᖃᑐᐃᓐᓇᓚᖓᔪᖓ. ᑕᐃᒪ 

ᑕᐃᒪᓐᖓᑦ ᓄᓇᕗᓐᖑᕋᑦᑕ ᐅᖅᓱᐊᓗᒃᓴᑦᑎᓐᓂᑦ 

ᐊᕐᕌᒍᑕᒫᑦ ᑖᒃᑯᐊ ᐅᖅᓱᐊᓗᓕᕆᔨᒃᑯᑦ 

ᑎᑭᓴᐃᕙᖕᒪᑕ-ᓚᐅᕐᒪᑕ.  

 

ᐅᑭᐊᒃᓵᒃᑯᓪᓗ ᓄᓇᓕᖕᓄᑦ 

ᐊᒡᔭᖅᑐᖅᑕᐅᔪᐃᓐᓇᐅᓐᖔᖓᑕ ᑕᐃᑲᓂ 

ᖁᕕᐊᓱᒡᕕᐅᑉ ᑕᖅᑭᖓᓂ ᑐᑭᓯᖃᑦᑕᓚᐅᖅᓯᒪᒐᑦᑕ 

ᐊᑭᓗᒃᓯᒋᐊᕐᓂᐊᖅᑐᕐᓘᓐᓂᑦ, 

ᐊᑭᑦᑐᕆᐊᕐᓂᐊᖅᑐᕐᓘᓐᓂᑦ. 

ᐊᑭᑦᑐᕆᐊᓛᕐᓂᐊᖅᑐᕐᓘᓐᓃᑦ ᑐᑭᓯᑎᑎᑕᐅᓕᖅᓱᑕ 

ᑕᐃᑲᓂ ᖁᕕᐊᒡᕕᐅᑉ ᑕᖅᑭᖓᓂ. 

ᑕᐃᒪᐃᖃᑦᑕᓚᐅᖅᓯᒪᒐᓗᐊᕐᒪᑦ ᒫᓐᓇ 

ᑕᐃᒪᐃᑦᑑᔮᕈᓐᓂᕐᒪᑦ. ᐅᑕᖅᑮᓐᓇᖅᑲᐅᒻᒪᑕ 

ᓂᕈᐊᖅᑎᒋᔭᒃᑲ ᖃᖓᓕᑭᐊᖅ ᒪᓐᓇ ᐅᖅᓱᐊᓗᒃ 

ᐊᑭᖓ ᐋᖅᑭᒋᐊᖅᑕᐅᓛᓕᖅᑑᒐᓗᐊᖅ.  

 

ᓂᕆᐅᓚᐅᕋᓗᐊᖅᐳᑦ. ᓱᓇᐅᕝᕙ ᒪᓕᒐᕐᒥᒃ 

ᓴᖅᑭᑦᑎᓐᖏᒃᑯᑦᑕ ᐊᖏᓐᖏᑯᑦᑕ 

ᑕᐃᒪᐃᔾᔮᓐᖏᓐᓂᐊᖅᑐᒥᓂᐅᓂᕋᕆᐊᖅᓱᑎᑦ 

ᐅᖃᓪᓚᓕᕐᒪᑕ. ᑖᓐᓇᓕ ᐃᑉᐸᒃᓴᖅ ᐊᐱᖅᓱᖅᓱᒍ 

ᒐᕙᒪᓕᕆᔨᒃᑯᑦ ᒥᓂᔅᑕᖓ, ᓱᓇᐃᓐᓇ 

ᐱᔾᔪᑕᐅᒻᒪᖔᑦ ᐊᑭᓕᒃᓴᖃᓗᐊᓕᖅᐱᓯ? 

ᐊᐱᖅᓱᓚᐅᕋᒃᑯ ᐅᖃᓚᐅᕐᒪᑦ ᑕᐃᒃᑯᐊᒎᖅ 

ᐊᑭᓕᒃᓴᖃᓗᐊᖅᑐᐃᑦ ᐊᖏᔪᒥᒃ 

ᐊᑭᓖᔪᓐᓇᐃᓪᓕᔾᔪᑎᖏᓐᓄᒡᒎᖅ-ᓂᑯᖏᓐᓄᑦ ᑕᐃᒫᒃ 

ᑕᒡᕗᖓ ᑎᑭᒃᑲᑦᑖᓚᓪᓗᑎᑦ.  

 

ᑐᑭᓯᓇᑦᑎᐊᓐᖏᑦᑐᐊᓘᒻᒪᑦ, ᐅᖃᖅᑏ, 

ᑐᑭᓯᐅᒪᑦᑎᐊᕈᒪᒐᓗᐊᕋᑦᑕ ᐃᑲᔪᖅᑐᕋᓗᐊᖅᑕᕗᑦ 

ᒐᕙᒪᒃᑯᑦ, ᑭᓯᐊᓂᑦᑕᐅᖅ ᒫᓃᑦᑐᑎᒍᑦ 

ᑐᑭᓯᐅᒪᑦᑎᐊᓐᖏᓪᓗᑕ ᐊᖏᕈᒪᓐᖏᓐᓇᑦᑕ. 

 

ᐅᖃᐅᔾᔭᐅᓕᖅᑭᑦᑖᖃᑦᑕᕋᒪ ᓂᕈᐊᖅᑎᒋᔭᒃᑲᓄᑦ, 

ᐊᖏᖅᑎᑐᐃᓐᓇᐅᑦᑕᐃᓕᓵᕆᑦᓯᓕ ᒐᕙᒪᒃᑯᓐᓄᑦ. 

ᐊᖏᖅᑎᑐᐃᓐᓇᐅᖃᑦᑕᕋᔅᓯ 

ᐃᓱᒪᖅᓲᑕᐅᓐᖏᔾᔫᒥᓂᐊᓵᖅᐳᓯᓖᓛᖅᑕᐅᓯᒪᒐᑦᑕ, 

ᕼᐃᓕ?  

 

ᑖᓐᓇᑦᑕᐅᖅ ᐅᖃᖅᑏ, ᐱᒋᐊᕈᑕᐅᓯᒪᔪᖅ 

ᐃᑲᔪᖅᑐᓚᖓᔭᕋ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᓅᑦᑎᒋᐊᕈᑎᒧᑦ? 

ᐊᑎᖁᑎᖃᕈᓐᓃᕋᒪ. ᑭᓯᐊᓂ 

ᓇᓗᓇᐃᔭᒃᑲᓐᓂᕈᒪᕗᖓ (ᑐᓵᔨᑎᒎᓕᖅᑐᖅ) 

ᓂᑯᕕᖃᑦᑕᕐᓗᑎᑦ ᓂᕈᐊᖁᔭᐅᕋᑖᕐᖓᑕ. 

ᓈᒻᒪᓴᖅᑐᐃᑦ ᓂᑯᕕᓪᓕᑦ. ᐃᖏᖃᑦᑕᓂᐊᖅᑯᓯ 

ᐊᑎᖅᓯ ᑕᐃᒐᐃᒍᒃᑭᑦ. 

 

ᒥᔅ ᑕᐅᑐᓐᖏ.  

 

ᒥᔅᑕ ᓯᒪᐃᓚᒃ.  

 

ᒥᔅᑕ ᕿᓐᖑᖅ.  

 

ᒥᔅᑕ ᓇᑦᓯᖅ.  

 

ᒥᔅᑕ ᐲᑐᓴᓐ.  

 

ᒥᔅᑕ ᓚᐃᑦᓯᑑᓐ.  

 

ᒥᔅ ᐊᕐᓇᒃᑲᖅ.  

 



ᕿᑎᖅᑰ, ᕕᕝᕗᐊᕆ 25, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

7154 

ᒥᔅᑕ ᕋᒻᐴᑦ.  

 

ᒥᔅᑕ ᒪᐃᓐ.  

 

ᒥᔅᑕ ᐋᖁᐊᖅ.  

 

ᒥᔅᑕ ᖃᒪᓂᖅ.  

 

ᐊᑭᕋᖅᑐᖅᑐᐃᑦ? ᓈᒻᒪᓴᓐᖏᑦᑐᐃᑦ ᓂᑯᕕᒋᔅᓯ. 

ᐃᖏᖃᑦᑕᓂᐊᖅᑯᓯ ᑕᐃᒐᐃᒍᒃᑭᑦ. 

 

ᒥᔅᑕ ᕼᐃᒃᔅ.  

 

ᒥᔅᑕ ᐊᕿᐊᕈᖅ.  

 

ᒥᔅᑕ ᓴᕕᑲᑖᖅ.  

 

ᒥᔅᑕ ᑯᓱᒐᖅ.  

 

ᒥᔅ ᐃᖃᓪᓗᐊᖅ.  

 

ᒥᔅ ᓯᐅᑎᐊᐱᒃ.  

 

ᒥᔅᑕ ᔪᐊᓇᓯ.  

 

ᒥᔅ ᓇᑲᓱᒃ. 

 

11-ᖑᔪᐃᑦ ᐃᑲᔪᖅᑐᖅᖢᑎᑦ ᑖᑦᓱᒥᖓ 

ᓅᑦᑎᒋᐊᕈᑎᒥᒃ. 8-ᖑᓪᓗᑎᒃ ᓅᑦᑎᒋᐊᕈᑎᒥᒃ 

ᐊᑭᕋᖅᑐᖅᑐᑦ. ᓅᑦᑎᒋᐊᕈᑎ ᑲᔪᓯᕗᖅ.  

 

(ᑐᓵᔨᑎᒎᓕᖅᑐᖅ) ᐱᖁᔨᕗᖔᕈᑏᑦ. 

ᐱᖁᔨᕗᖔᕈᑏᑦ. (ᑐᓵᔨᑎᒎᕈᓐᓃᖅᑐᖅ) ᑲᔪᓯᓗᑕ 

ᓈᓴᐅᑎᓕᒃ 18. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓃᑦ 

ᒪᓕᒐᒃᓴᐃᑦ. ᓈᓴᐅᑎᓕᒃ 19, ᐊᐃᑉᐹᓂ 

ᐅᖃᓕᒫᖅᑕᐅᓃᑦ ᒪᓕᒐᒃᓴᐃᑦ. (ᑐᓵᔨᑎᒎᓕᖅᑐᖅ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ. ᒥᔅᑕ ᕼᐃᒃᔅ.  

 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 60 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑎᓄᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᖓ 

2, 2020-2021 - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐸᐃᑉᐹᒃᑲ ᐅᐃᒻᒪᓕᕐᖓᑕ.  

 

>>ᐃᒡᓚᖅᑐᑦ 

 

ᒪᒥᐊᓪᓚᕆᑉᐳᖓ ᐅᖃᖅᑏ. ᐅᖃᖅᑏ, 

ᐱᒋᐊᖅᑎᑦᑎᕗᖓ ᐊᐃᑉᐱᑕᐅᓪᓗᖓ 

ᒪᓕᒐᓕᐅᖅᑎᐅᔪᒧᑦ ᐊᕐᕕᐊᑦ ᓂᒋᐊᓄᑦ, ᒪᓕᒐᔅᓴᖅ 

60 ᑮᓇᐅᔭᓂᑦ ᐃᓚᒋᐊᖅᓯᒍᒪᔾᔪᑎ ᓈᓴᐅᑎᓕᒃ 2, 

2021 ᐊᐃᑉᐹᓂ ᐅᖃᓕᒫᖅᑕᐅᖁᓪᓗᒍ. 

 

ᑖᓐᓇ ᑮᓇᐅᔭᓂᒃ ᐃᓚᒋᐊᖅᓯᒍᑎᐅᔪᖅ 

ᐊᐅᓚᒍᑎᖏᓐᓄᑦ ᒪᑭᒪᑎᑦᑎᒍᑎᖏᓐᓄᑦ ᓄᓇᕗᑦ 

ᒐᕙᒪᖓᑕ. ᑮᓇᐅᔭᓕᔾᔪᑏᑦ ᐊᕐᕌᒍᖓᓄᑦ 

ᐃᓱᓕᑦᑐᒧᑦ ᒫᑦᓯ 31, 2021. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 

ᐱᖁᔨᕗᖔᕈᑎ ᓈᒻᒪᑦᑐᖅ. ᐱᖁᔨᕗᖔᕈᒻᒧᑦ? 

ᓈᒻᒪᓴᖅᑐᐃᑦ? ᐊᑭᕋᖅᑐᖅᑐᐃᑦ? ᐱᖁᔨᕗᖔᕈᑎ 

ᑲᔪᓯᔪᖅ. ᒪᓕᒐᔅᓴᖅ 60 ᑐᓂᔭᐅᕗᖅ 

ᑲᑎᒪᑐᐃᓐᓇᓂᕐᒧᑦ.  

 

ᐊᐃᑉᐹᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓ, ᒥᓂᔅᑕ ᕼᐃᒃᔅ.  

 

ᒪᓕᒐᒃᓴᖅ 61 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑎᓄᑦ (ᐊᑭᑐᔪᖅᑐᕈᑎᒃᓴᐃᑦ) 

ᒪᓕᒐᖅ, ᓈᓴᐅᑎᖓ 2, 2020-2021 - 

ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐱᒋᐊᖅᑎᑦᑎᕗᖓ 

ᐊᐃᑉᐱᑕᐅᓪᓗᖓ ᒪᓕᒐᓕᐅᖅᑎᐅᔪᒧᑦ ᐊᕐᕕᐊᑦ 

ᓂᒋᐊᓄᑦ, ᒪᓕᒐᔅᓴᖅ 61 ᑮᓇᐅᔭᓂᑦ 

ᐃᓚᒋᐊᖅᓯᒍᒪᔾᔪᑎ ᐊᑭᑐᔪᖅᑐᕈᑎᔅᓴᓄᑦ. 

ᓈᓴᐅᑎᓕᒃ 2, 2021 ᐊᐃᑉᐹᓂ 

ᐅᖃᓕᒫᖅᑕᐅᖁᓪᓗᒍ. 

 

ᐅᖃᖅᑏ, ᑖᓐᓇ ᒪᓕᒐᔅᓴᖅ ᑮᓇᐅᔭᓂᑦ 

ᐃᓚᒋᐊᖅᓯᔾᔪᑎᐅᔪᖅ ᐊᑭᑐᔪᖅᑐᕈᑎᔅᓴᓄᑦ 

ᐊᑭᓕᖅᑕᐅᒃᑲᓐᓂᕆᐊᖃᓚᐅᖅᑐᓄᑦ 

ᑮᓇᐅᔭᓕᕆᔾᔪᑎ ᐊᕐᕌᒍᖓᑕ ᐃᓱᓕᕝᕕᖃᖅᑐᒧᑦ 

ᒫᑦᓯ 31, 2021. ᖁᔭᓐᓇᒦᒃ. 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 

ᐱᖁᔨᕗᖔᕈᑎ ᓈᒻᒪᖕᒪᑦ. ᐱᖁᔨᕗᖔᕐᒧᑦ? 

ᓈᒻᒪᓴᖅᑐᐃᑦ? ᐊᑭᕋᖅᑐᖅᑐᐃᑦ? ᐱᖁᔨᕗᖔᕈᑦ 

ᑲᔪᓯᔪᖅ. ᒪᓕᒐᔅᓴᖅ 61 ᑲᑎᒪᑐᐃᓐᓇᕐᒧᖅᑕᐅᕗᖅ.  

 

ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 

ᒪᓕᒐᓕᕆᔨᒃᑯᑦ ᒥᓂᔅᑕᖓ, ᒥᔅᑕ ᕼᐃᒃᔅ.  

 

ᒪᓕᒐᒃᓴᖅ 62 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᖅᑲᖅᑐᐃᕕᓕᕆᓂᕐᒧᑦ ᒪᓕᒐᖅ - 

ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᒋᐊᖅᑎᑦᑎᕗᖓ ᐊᐃᑉᐱᑕᐅᓪᓗᖓ 

ᐸᖕᓂᖅᑑᑉ ᒪᓕᒐᓕᐅᖅᑎᖓᓄᑦ, ᒪᓕᒐᔅᓴᖅ 62 

ᒪᓕᒐᕐᔪᐊᖅ ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ 

ᐃᖅᑲᖅᑐᐃᕕᓕᕆᓂᕐᒧᑦ ᒪᓕᒐᕐᔪᐊᕐᒥᒃ ᑐᒡᓕᐊᓂ 

ᐅᖃᓕᒫᖅᑕᐅᖁᓪᓗᒍ.  

 

ᑖᓐᓇ ᐱᔪᓐᓇᕐᓂᖅᑖᖅᑎᑕᐅᕗᖅ ᑲᒥᓯᓇᒥᒃ 

ᐱᔾᔪᑎᒋᓪᓗᒋᑦ ᐊᑭᓕᕆᐊᓖᑦ ᐃᑲᔫᑏᑦ, 

ᑮᓇᐅᔾᔭᒃᓵᓪᓗ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 

ᐱᖁᔨᕗᖔᕈᑦ ᐋᖅᑭᒃᑎᐊᖅᓯᒪᖕᒪᑦ. ᐱᖁᔨᕗᖔᕐᒧᑦ.  

 

ᐃᓚᖓᑦ ᒪᓕᒐᓕᐅᖅᑎ: ᓂᕈᐊᖅ. 

 

ᐅᖃᖅᑎ (ᑐᓵᔨᑎᒍᑦ): ᓈᒻᒪᓴᖅᑐᐃᑦ. 

ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᕗᖅ ᐊᒻᒪᓗ 

ᒪᓕᒐᒃᓴᖅ 62 ᑲᑎᒪᑐᐃᓐᓇᕐᓂᕐᒨᖅᑕᐅᕗᖅ, 

ᒪᓕᒐᒃᓴᓕᕆᓂᕐᒧᑦ ᑲᑎᒪᔨᕋᓛᓄᐊᖅᑕᐅᕗᖅ.  

 

ᑐᒡᓕᐊᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᓪᓗ 

ᒥᓂᔅᑕᕆᔭᐅᔪᖅ, ᒥᔅᑕ ᐊᕿᐊᕈᖅ. 

 

ᒪᓕᒐᒃᓴᖅ 63 - ᒪᓕᒐᖅ ᐋᖅᑭᒋᐊᖅᑕᖁᓪᓗᒍ 

ᓄᓇᓯᐅᓯᕆᓂᕐᒧᑦ ᐊᑦᑕᓇᖅᑕᐃᓕᓂᕐᒧᓪᓗ 

ᒪᓕᒐᖅ - ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᒋᐊᖅᑎᑦᑎᕗᖓ 

ᐊᐃᑉᐱᖅᑕᐅᓪᓗᖓ ᐊᕐᕕᐊᑦ ᓂᒋᐊᓄᑦ ᑖᓐᓇ 

ᒪᓕᒐᒃᓴᖅ 63, ᒪᓕᒐᕐᔪᐊᖅ 

ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ ᓄᓇᓯᐅᑏᑦ 

ᐃᖏᕐᕋᔭᖕᓂᖏᓐᓄᑦ ᒪᓕᒐᕐᔪᐊᕐᒥ.  

 

ᑖᓐᓇ ᒪᓕᒐᒃᓴᖅ ᐋᖅᑭᒋᐊᖅᓯᓂᐊᖅᐳᖅ ᓄᓇᓕᖕᓂ 

ᑎᒥᓐᖑᖅᑎᑕᐅᓯᒪᔪᑦ 

ᐱᔪᓐᓇᕐᓂᖅᑖᖅᑎᑕᐅᔪᓐᓇᕐᓂᐊᕐᒪᑕ ᓯᖁᒥᑦᑎᔪᑦ 

ᐊᑭᓖᑎᑕᐅᖃᑦᑕᕐᓗᑎᑦ ᐃᖅᑲᖅᑐᒐᒃᓴᓐᖑᖅᑕᐅᓗᑎᑦ 

ᐊᑭᓕᖅᓱᐃᑎᑕᐅᓕᕐᓗᑎᓪᓗ. 

ᓄᑖᓐᖑᕆᐊᖅᑕᐅᓗᑎᓪᓗ ᑕᐃᒃᑯᐊ ᒪᓕᒐᐃᑦ 

ᐱᔾᔪᑎᓖᑦ ᓱᕈᓯᖅᑕᐅᑏᑦ, ᐊᒻᒪᓗ ᐊᓯᖏᑦ 

ᒪᓕᒐᕐᔪᐊᑉ ᐊᐅᓚᑕᖏᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 

ᐱᖁᔨᕗᖔᕈᑦ ᐋᖅᑭᒃᑎᐊᖅᓯᒪᖕᒪᑦ. 

ᐱᔾᔪᑎᒃᓴᖓᖕᓄᑦ.  

 

ᐃᓚᖓᑦ ᒪᓕᒐᓕᐅᖅᑎ: ᓂᕈᐊᖅ. 

 

ᐅᖃᖅᑎ (ᑐᓵᔨᑎᒍᑦ): ᓈᒻᒪᓴᖅᑐᐃᑦ. 

ᓈᒻᒪᒃᓴᓐᖏᑦᑐᑦ. ᓅᑦᑎᒋᐊᕈᑎ ᑲᔪᓯᕗᖅ ᐊᒻᒪ ᑖᓐᓇ 

ᒪᓕᒐᒃᓴᖅ ᓈᓴᐅᑎᓕᒃ 63 ᑖᒃᑯᓄᖓ 

ᒪᓕᒐᒃᓴᓕᕆᓂᕐᒧᑦ ᑲᑎᒪᔨᕋᓛᖏᖕᓄᑦ 

ᑐᕌᖅᑕᐅᔪᓐᓇᖅᓯᓂᐊᓕᕐᒥᔪᖅ.  

 

(ᑐᓵᔨᑎᒎᓕᖅᑐᖅ) ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᒥᓂᔅᑕ 

ᑲᒪᒋᔭᖃᖅᑐᖅ ᓇᒻᒥᓂᖁᑎᒋᔭᐅᔪᑦ 

ᐊᑭᓕᒃᓴᖅᑖᕈᓐᓇᕐᓂᖏᓐᓄᑦ, ᒥᔅᑕ ᐊᕿᐊᕈᖅ. 

 

ᒪᓕᒐᒃᓴᖅ 64 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓄᓇᕗᒥ ᓇᒻᒥᓂᖃᖅᑐᓄᑦ ᑮᓇᐅᔭᒃᑯᕕᐅᑉ 

ᑯᐊᐳᕇᓴᖓᑕ ᒪᓕᒐᖅ - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ); 

ᖁᔭᓐᓇᒦᒃ, ᐅᖃᖅᑏ. ᐱᖁᔨᕗᖓ 

ᐊᐃᑉᐱᖅᑕᐅᓪᓗᖓ ᐊᕐᕕᐊᑦ ᓂᒋᐊᓄᑦ, ᒪᓕᒐᒃᓴᖅ 

64 ᒪᓕᒐᕐᔪᐊᖅ ᐋᖅᑭᒋᐊᖅᓯᔾᔪᑕᐅᓂᐊᖅᑐᓄᑦ 

ᓄᓇᕗᒻᒥ ᓇᖕᒥᓂᕆᔭᐅᔪᑦ 

ᐊᑭᓕᒃᓴᖅᑖᕈᓐᓇᕐᓂᖏᓐᓂᑦ ᒪᓕᒐᕐᔪᐊᖅ ᑐᒡᓕᐊᓂ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 



ᕿᑎᖅᑰ, ᕕᕝᕗᐊᕆ 25, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇ ᒪᓕᒐᒃᓴᖅ ᐋᖅᑭᒋᐊᖅᓯᓂᐊᖅᑐᑦ 

ᐊᑐᖅᑐᐊᕐᕕᐅᑉ ᒪᓕᒐᕐᔪᐊᖓᓂᑦ 

ᐅᓄᖅᓯᑎᑕᐅᒃᑲᓐᓂᕐᓗᑎᓪᓗ 

ᐊᑐᖅᑐᐊᖅᑕᐅᔪᓐᓇᖅᑐᑦ, ᓇᓪᓕᐅᒃᑯᒫᖏᑦ 

ᐱᔾᔪᑎᓖᑦ ᐊᑕᐅᓯᕐᒧᑦ ᓇᒻᒥᓂᕆᔭᐅᔪᒧᑦ ᐊᒻᒪᓗ 

ᐊᓯᖏᓐᓄᑦ. $1 ᒥᓕᐊᓐᓂᒃ ᑮᓇᐅᔭᓂᑦ $2 

ᒥᓕᐊᓐᓄᑦ ᑮᓇᐅᔭᓂᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 

ᐱᖁᔨᕗᖔᕈᑦ ᓈᒻᒪᖕᒪᑦ. ᑐᓐᖓᕕᐊᓄᑦ 

ᐱᔾᔪᑎᐊᓄᑦ. 

 

ᐃᓚᖓᑦ ᒪᓕᒐᓕᐅᖅᑎ: ᓂᕈᐊᖅ. 

 

ᐅᖃᖅᑎ (ᑐᓵᔨᑎᒍᑦ): ᓈᒻᒪᒃᓴᖅᑐᑦ. ᐊᑭᕋᖅᑐᖅᑐᑦ. 

ᐱᖁᔨᕗᖔᕈᑦ ᑲᔪᓯᕗᖅ. ᐊᒻᒪᓗ ᒪᓕᒐᒃᓴᖅ 64 

ᒪᓕᒐᓕᕆᓂᕐᒧᑦ ᑲᑎᒪᔨᕋᓛᓅᖅᑕᐅᕗᖅ.  

 

ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 

ᐃᓄᓕᕆᔨᒃᑯᑦ ᒥᓂᔅᑕᖓᑦ ᒥᔅ ᓯᐅᑎᐊᐱᒃ. 

 

ᒪᓕᒐᒃᓴᖅ 65 - ᐃᖅᑲᓇᐃᔭᖅᓯᓐᓈᑦ 

ᐃᓕᓐᓂᐊᕐᓂᕐᒧᑦ ᐸᐃᑉᐹᖅᑖᕐᓂᕐᒧᓪᓗ 

ᒪᓕᒐᖅ - ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐱᒋᐊᖅᑎᑦᑎᕗᖓ 

ᐊᐃᑉᐱᖅᑕᐅᓪᓗᖓ ᕿᑭᖅᑖᓘᑉ ᓂᒋᐊᓄᑦ, 

ᒪᓕᒐᒃᓴᖅ 65 ᐃᓕᓐᓂᐊᓯᓐᓈᑦ ᐃᖅᑲᓇᐃᔭᖅᑐᑦ 

ᓇᓗᓇᐃᒃᑯᑕᖅᑕᐅᓂᖏᓐᓄᓪᓗ ᒪᓕᒐᕐᔪᐊᖅ 

ᑐᒡᓕᐊᓂ ᐅᖃᓕᒫᖅᑕᐅᖁᓪᓗᒍ. 

 

ᑖᓐᓇ ᒪᓕᒐᒃᓴᖅ ᐱᔾᔪᑎᖃᖅᐳᖅ ᐃᓕᓐᓂᐊᓯᓐᓈᑦ 

ᐃᖅᑲᓇᐃᔭᖅᑐᓂᑦ ᐱᓕᒻᒪᒃᓴᖅᑐᓂᓪᓗ ᐊᒻᒪᓗ 

ᓴᓇᔨᓪᓚᕇᑦ ᓇᓗᓇᐃᒃᑯᖅᑎᖅᑕᐅᖃᑦᑕᕐᓂᖏᑦ, 

ᓇᓗᓇᐃᖅᑕᐅᓯᒪᔪᓂᓪᓗ ᐃᖅᑲᓇᐃᔮᓖᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓅᑦᑎᒋᐊᕈᑎ ᓈᒻᒪᖕᒪᑦ. 

(ᑐᓵᔨᑎᒎᓕᖅᑐᖅ) ᐱᔾᔪᑖᓄᑦ.  

 

ᐃᓚᖓᑦ ᒪᓕᒐᓕᐅᖅᑎ: ᓂᕈᐊᖅ. 

 

ᐅᖃᖅᑎ: ᓈᒻᒪᒃᓴᖅᑐᑦ. ᓈᒻᒪᒃᓴᓐᖏᑦᑑᑦ. 

(ᑐᓵᔨᑎᒎᓕᖅᑐᖅ) ᐱᖁᔨᕗᖔᕈᑦ ᑲᔪᓯᕗᖅ ᐊᒻᒪᓗ 

ᒪᓕᒐᒃᓴᖅ 65 ᒪᓕᒐᓕᕆᓂᕐᒧᑦ 

ᑲᑎᒪᔨᕋᓛᓅᖅᑕᐅᕗᖅ.  

 

ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 

(ᑐᓵᔨᑎᒎᕈᓐᓂᖅᑐᖅ) ᓈᓴᐅᑎᓕᒃ 20, 

(ᑐᓵᔨᑎᒎᓕᖅᑐᖅ) ᑲᑎᒪᑐᐃᓐᓇᕐᓂᖅ 

ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ ᒪᓕᒐᒃᓴᓂᑦ 

ᐊᓯᖏᓐᓂᓪᓗ. ᒪᓕᒐᒃᓴᑦ 59, 60, ᐊᒻᒪ 61, ᒥᔅᑕ 

ᕌᒻᐴᑦ ᐃᒃᓯᕙᐅᑕᕆᔭᐅᓗᓂ.  

 

ᐊᒻᒪᓗ ᐱᒋᐊᓚᐅᓐᖏᓐᓂᑦᑎᓐᓂ 

ᑲᑎᒪᑐᐃᓐᓇᕐᓂᕐᒥᒃ, 20 ᒥᓂᔅᓯ 

ᓄᖅᑲᖓᓚᐅᑲᓐᓂᐊᖅᑐᒍᑦ.  

 

ᐃᖅᓱᖅᑎ. 

 

>>ᓄᖅᑲᖓᑲᐃᓐᓇᖅᑐᑦ 15:55ᒥ 

ᑲᔪᓯᒃᑲᓐᓂᖅᑐᑎᓪᓗ 16:22ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᕋᒻᐴᑦ)(ᑐᓵᔨᑎᒍᑦ): ᐅᓐᓄᓴᒃᑯᑦ 

ᑲᑎᒪᔩᑦ. ᑲᑎᒪᓂᖅ ᐱᒋᐊᖁᓕᕐᒥᒐᒃᑯ. 

ᑲᑎᒪᑐᐃᓐᓇᓂᑦᑎᓐᓂ ᒪᓕᒐᒃᓴᖅ 59, 60, ᐊᒻᒪᓗ 

61. ᖃᓄᐃᓕᖓᔪᒪᓕᖅᐱᓯ? ᒥᔅᑕ ᐋᖁᐊᖅ.  

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, 2021-2022 ᑮᓇᐅᔭᑦ 

ᐊᑐᕈᒫᕐᓂᐊᖅᑐᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᑖᒃᑯᐊ ᐱᓕᕆᐊᕇᓐᓇᕈᒪᓂᐊᖅᑕᕗᑦ ᐱᔭᕇᖅᐸᓪᓗ 



ᕿᑎᖅᑰ, ᕕᕝᕗᐊᕆ 25, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᐱᓕᕆᕕᐊ 

ᑲᒪᒋᒋᐊᕐᓗᑎᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐋᖁᐊᖅ. ᐊᖏᖃᑎᒌᑉᐱᑖ ᒪᓕᒐᒃᓴᖅ 59 

ᓯᕗᓪᓕᐅᖁᓪᓗᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᒪᓕᒐᒃᓴᖅ 59 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2021-2022 - 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ ᑕᒫᓃᖃᑎᖃᕈᒪᕖᑦ? ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑐᓵᔨᑎᒍᑦ):ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᑖ 

ᑕᐃᒃᑯᐊ ᑕᐃᑲᓃᖁᔭᖏᑦ ᐃᓯᖅᑕᐅᖁᓪᓗᒋᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ, ᐊᑏ ᑭᒃᑰᒻᒪᖔᖅ ᐅᑯᐊ 

ᓇᓗᓇᐃᑲᐃᓐᓇᒃᑭᒃ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᐃᒃᓯᕙᐅᑖᖅ, ᒥᓂᔅᑕᐅᑉ ᑐᖏᓕᐊ, ᒥᔅ ᐳᕋᐅᓐ, 

ᑕᓕᖅᐱᓐᓂᑎᓐᓂ ᑮᓇᐅᔭᓕᕆᔨᒃᑯᑦ ᐊᖏᔪᖅᑳᖓᑦ, 

ᒥᔅᑕ ᐹᑉᓯᑖᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᑯᓱᒐᖅ. ᑐᓐᖓᓱᒋᔅᓯ. ᐃᑉᐸᔅᓴᖅ ᒪᒃᐱᖅᑐᒐᖅ H-4-

ᒦᓚᐅᖅᑐᒍᑦ, ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᑐᑦᑕᕐᕕᒃ ᐊᒻᒪᓗ ᐊᑎᖁᑎᓐᓂ ᒪᕐᕉᓚᐅᕐᖓᑎᒃ ᓱᓕ. 

ᐃᓱᒪᖅᓱᕐᓂᐊᕋᒪ ᑖᒃᑯᐊ ᒪᕐᕉᒃ 

ᑭᖑᓪᓕᖅᐹᖑᓂᐊᖁᓪᓗᒋᒃ. ᐱᒋᐊᕈᑎᒋᓗᒍ ᒥᔅᑕ 

ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓐᓄᓴᒃᑯᑦ ᒥᓂᔅᑕ ᐊᒻᒪᓗ ᐃᖅᑲᓇᐃᔭᖅᑎᑎᑦ.  

 

ᐃᓱᒪᓕᕆᓂᖅ ᐅᖃᐅᓯᕆᓗᒍ ᐊᒻᒪᓗ 

ᐃᖅᑲᓇᐃᔭᖅᑐᓕᕆᓂᕐᒧᑦ ᐸᕐᓇᐅᑏᑦ ᑕᐃᒃᑯᐊ 

ᑐᑦᑕᕐᕕᖓᑦ. ᑕᑯᓪᓗᒍ ᒫᓐᓇ ᐃᓱᒪᓕᕆᓂᖅ ᑕᒪᓐᓇ 

ᐅᖁᒪᐃᑦᑐᕐᔪᐊᖑᓕᕐᒪᑦ ᒪᒃᑯᑦᑐᓪᓗ ᐃᒻᒥᓃᕋᓱᑦᑐᓪᓗ 

ᐃᒻᒥᓃᖅᑐᓪᓗ ᐅᓄᓗᐊᖅᑐᐊᓘᓕᕐᒪᑕ 

ᒫᓐᓇᕈᓘᓚᐅᖅᑐᖅ.  

 

ᖃᓄᖑᑯᐊ ᐱᓕᕆᕕᔅᓯ ᐸᕐᓇᐅᓯᐅᖅᓯᒪᕕᓰ 8:30-ᒥ 

5-ᒧᑦ ᐃᖅᑲᓇᐃᔭᑐᐃᓐᓇᖃᑦᑕᕐᒪᑕᐃᒃᑯᐊ 

ᐃᓱᒪᓕᕆᔩᑦ ᐅᓐᓄᒃᑯᑦᑕᐅᖅ 

ᐃᖅᑲᓇᐃᔭᕈᓐᓇᕆᐊᖃᖅᑑᒐᓗᐊᑦ ᐃᒻᒪᖄᓘᓐᓃᑦ 

ᒪᒃᑯᑦᑐᑦ ᐃᓅᓯᓕᕆᓗᑎᓪᓗᓐᓃᑦ. 

ᑕᐃᒪᐃᓕᐅᕈᓐᓇᓯᑎᑕᐅᒍᓐᓇᓐᖏᓛᑦ?  ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓯᒪᐃᓚᒃ. ᐃᖅᑲᐃᑎᑦᑎᒋᐊᒃᑲᓂᕐᓗᒍ 

ᑐᓴᖅᓴᐅᒻᒪᓂᓐᓇ ᑎᑎᕋᐅᑏᑦ.  

 

>>ᐃᒡᓚᖅᑐᑦ 

 

ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑐᓵᖅᑲᐅᓪᓗᒍ 

ᑭᓲᒻᒪᖔᑦ ᐃᓱᒪᖃᑦᑕᖅᓯᒪᔪᒍᑦ.  

 

ᐃᓱᒪᓕᕆᔩᓂᒃᑯᐊ, ᐄ. ᖃᐃᖁᔭᐅᔪᓐᓇᖅᑐᑦ 5-

ᒦᓐᖔᓕᕋᓗᐊᖅᑎᓪᓗᒍ ᐊᑐᐃᓐᓇᐅᖏᓐᓇᓲᑦ. 

ᐃᑲᔪᖅᑕᐅᔪᒪᔪᖃᖅᐸᑦ ᐅᖄᓚᖃᑦᑕᖁᔭᕗᑦ ᑕᐃᒃᑯᐊ 

ᑎᑎᕋᕐᕕᖓᖕᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᑯᓱᒐᖅ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᖅᑯᒪᒐᓗᐊᕐᒪᖔᔅᓯ ᖃᐅᔨᒪᖅᑲᐅᒐᒪ.  

 

>>ᐃᒡᓚᖅᑐᑦ 

 

ᑕᐃᒃᑯᐊ ᐃᑲᕐᕋᖏᑦ ᐃᓱᒪᒋᔭᐅᖃᓯᐅᔾᔭᐅᖁᓯᒪᔭᒃᑲ 

ᓲᕐᓗᒃ ᐱᒋᐊᕈᑎᑦ 3-ᒥ ᐅᓐᓄᓴᒃᑯᑦ 10-ᒨᕐᓗᑎᑦ. 

ᐊᓐᓂᑭᑦᑐᕐᕕᖕᓄᐊᖃᑦᑕᕐᓗᑎᑦ ᐅᕝᕙᓘᓐᓃᑦ 

ᒪᒃᑯᒃᑐᓄᑦ ᐃᓛᒃ, ᐅᐸᒃᑕᐅᕝᕕᐅᖃᑦᑕᖅᑐᓄᑦ. 

ᖃᐅᔨᒪᓪᓗᖓᐃᒃᑯᐊ ᐃᓚᖏᑦ ᐃᑲᔪᖅᑕᐅᔪᒪᔪᑦ 

ᑭᓯᐊᓂᑦᑕᐅᖅ ᐅᓪᓗᒥ ᑕᐃᑲᓃᑦᑐᑦ 

ᐃᓕᓐᓂᐊᓐᖏᑦᑐᑦ ᓇᐅᒡᓕ? ᐃᒪᐃᓕᐅᓲᖑᖕᒪᑕ.  

 

ᐱᔭᕐᓂᕐᓂᖅᓴᐅᖁᓪᓗᒍ 

ᖃᓄᖅᑑᕈᑎᒃᓴᖅᓯᐅᕋᓱᒃᑐᖓ ᐊᒻᒪᓘᓐᓃᑦ ᒪᑯᐊ 

ᐃᓐᓇᐃᑦ ᑕᐃᒃᑯᐊ ᓂᐅᕕᕐᕕᖕᒥ 

ᐃᖅᑲᓇᐃᔭᑯᑖᓪᓗᑎᑦ ᑭᓯᐊᓂ ᑮᓇᐅᔭᓕᐅᕋᓱᐊᕋᒥᒃ 

ᑕᐃᒪᐃᓲᖒᔪᑦ.  

ᐃᑲᕐᕋᖏᑦ ᐊᓯᔾᔨᖅᑕᐅᔪᓐᓇᖅᐹᑦ ᓂᑭᑦᑖᕐᓗᑎᑦ 

ᐅᓪᓗᖅ ᑖᓐᓇ ᐃᑲᕐᕋᑦ ᐅᓄᒃᑲᓐᓂᖅᑐᓂᑦ 

ᐊᑐᖃᑦᑕᕐᓂᐊᕐᒪᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕕᒃᐳᑦ 

ᖃᓄᖅᑑᕈᑎᒃᓴᖅᓯᐅᖏᓐᓇᐅᔭᖅᑐᑦ 

ᖃᓄᐃᑦᑐᑐᐃᓐᓇᐃᑦ ᓲᕐᓗᒃ ᐃᓱᒪᓕᕆᓂᖅ ᑕᒪᓐᓇ 

ᐅᖃᐅᓯᕆᓯᒪᒐᖕᓂ. ᐊᒻᒪᓗ ᐃᑲᔪᕈᓐᓇᖅᑕᕗᑦ 

ᑕᖅᑲᒃᑯᐊ ᐃᓱᒪᒋᓗᒋᑦ. ᒥᔅᑕ ᓯᒪᐃᓚᐅᑉ 

ᐃᓱᒪᒋᔭᖏᑦ ᑕᒪᒃᑯᐊ 

ᐃᓱᒪᒃᓴᖅᓯᐅᕈᑎᒋᔭᐅᒃᑲᓐᓂᕐᓂᐊᖅᑐᑦ 

ᐅᖃᐅᓯᕆᔭᐅᓕᖅᐸᑦ ᑕᐃᓐᓇ 

ᓂᓪᓕᐅᑎᒋᔭᐅᖃᐅᓯᔾᔭᐅᓗᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᑯᓱᒐᖅ. ᐊᑎᖁᑎᓐᓂ, ᒪᑉᐱᖅᑐᒐᖅ 8-4-ᒦᑦᑐᒍᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑐᑦᑕᕐᕖᑦ 

ᐊᐅᓚᔾᔪᑏᑦ ᒪᑭᒪᐅᑏᓪᓗ $59,403,000 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᔪᓯᓗᑕ 

ᒪᑉᐱᖅᑐᒐᖅ 8-5. ᐅᖁᒪᐃᓐᓂᓕᕆᓂᖅ. 

ᐊᐱᖅᑯᑎᒃᓴᐃᑦ? ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐊᒻᒪᓗ 

ᐅᓐᓄᓴᒃᑯᑦ. ᑖᓐᓇ ᐃᑉᐸᒃᓴᖅ 

ᐊᐱᖅᑯᑎᒋᓚᐅᖅᑕᓐᓄᑦ ᒪᓕᒃᓯᒪᑐᐃᓐᓇᕐᒪᑦ. 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑲᑎᒪᔩᑦ ᑕᐃᒃᑯᐊ 

ᓂᓪᓕᐅᑎᒋᓚᐅᕋᒃᑭᑦ ᐊᒻᒪᓗ ᐅᕙᓂ 

ᐅᑎᖅᑎᒋᐊᑐᓐᖏᑦᑐᑦ 8-7-ᒦᑦᑐᑦ ᑖᒃᑯᐊ 

$250,000 ᑮᓇᐅᔭᓂᑦ ᐃᓚᓯᒪᓕᕐᒪᑕ. ᖃᓄᖅ 

ᑕᒪᓐᓇ ᐃᖏᕐᕋᑦᑎᐊᓕᖅᐹ? ᖃᓄᐃᑦᑐᓂᑦ 

ᑐᓴᖅᑎᑕᐅᕙᓪᓕᐊᕕᓯ ᑖᒃᑯᓇᒥᑦ ᑲᑎᒪᔩᑦ, 

ᖃᓄᕐᖏᒃᑯᐊ, ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᑲᑎᒪᔩᑦ ᑲᑐᔾᔨᖃᑎᒌᖏᑦ, ᐃᒻᒪᖄᓘᓐᓃᑦ ᑖᓐᓇ 

ᐅᓂᒃᑲᐅᓯᕆᒃᑲᓐᓂᕐᓗᒍ ᖃᓄᖅ ᐋᖅᑭᒃᓯᒪᒻᒪᖔᑦ, 

ᖃᔅᓯᐅᒻᒪᖔᖏᓪᓗ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐊᕐᓇᒃᑲᖅ. ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑯᐊ ᑮᓇᐅᔭᑦ 

ᐅᑎᖅᑎᑕᐅᒋᐊᑐᓐᖏᑦᑐᑦ ᕼᐃᓛᒃ? 

ᑐᓂᖃᑦᑕᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᖃᐅᔨᒪᔪᖓ. 8-7-ᒦᑦᑐᑦ ᑐᓐᓂᖅᑯᑏᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑲᑎᒪᔨᖏᑦᑕ 

ᑲᑐᔾᔨᖃᑎᒌᖏᑦ ᖃᓄᕐᖑᑯᐊ 

ᕼᐊᒻᓚᒃᑯᑎᒎᖃᑦᑕᖅᐸᑦ ᑭᒃᑯᑦ ᑮᓇᐅᔭᖁᑎᖏᑦ 

ᐊᐅᓚᑕᐅᖃᑦᑕᖅᐸᑦ ᖃᓄᕐᖑᑯᐊ ᑲᑐᔾᔨᖃᑎᒌᑦ 

ᐊᐅᓚᖃᑦᑕᖅᐸᑦ? ᓱᑲᐃᓪᓕᒋᐊᕆᐊᖃᕋᓗᐊᖅᑐᖓ. 

ᒪᒥᐊᓇᖅ, ᑐᓵᔩᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐊᕐᓇᒃᑲᖅ. ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅᑐ ᐹᑉᓯᑖᒃ ᑭᐅᓂᐊᕐᒪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐹᑉᓯᑖᒃ, ᐊᑏ.  

 

ᐹᑉᓯᑖᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᓴᐅᒪᔾᔪᑏᑦ ᑭᓯᐊᓂ ᑲᑎᖅᓱᓚᐅᕐᓗᑎᒃᑯᑦ, ᑕᐃᒃᑯᐊ 

ᑮᓇᐅᔭᑦ ᐅᑎᖅᑎᒋᐊᑐᓐᖏᑦᑐᑦ 

ᐅᓂᒃᑲᐅᓯᒋᔭᐅᖃᑦᑕᕐᓂᖓ ᐊᔾᔨᒌᓐᖏᐊᕐᔪᒻᒪᒍ, 

ᑭᓯᐊᓂ ᑮᓇᐅᔭᑦ ᖃᓄᖅ ᐊᑐᖅᑕᐅᖃᑦᑕᕐᒪᖔᑦ 

ᑕᒪᒃᑯᐊ ᒥᒃᓵᓅᖓᔪᓂᑦ ᑲᑎᖅᓱᓚᐅᕐᓗᑎᒃᑯᑦ 

ᑐᓂᓯᔪᓐᓇᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᕐᓇᒃᑲᖅ 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐄ, ᖃᓄᖅ 

ᐊᐅᓚᖃᑦᑕᕐᒪᖔᖅ ᖃᓄᐃᑦᑐᓂᒡᓗ 

ᑐᓴᖅᑎᑕᐅᖃᑦᑕᕐᒪᖔᓯ ᑖᒃᑯᓇᓐᖓᑦ 

ᑲᑐᔾᔨᖃᑎᒌᓂᒃ, ᐃᓱᒪᒃᑯᓪᓕ ᓄᓇᓕᖕᓃᑦᑐᓂᒃ 

ᖃᐅᔨᒪᖃᑦᑕᐅᑎᖃᑎᖃᕐᓂᖅ ᑕᒪᖕᓇ ᐊᒃᓱᕉᑎᒋᒐᒃᑯ 

ᐱᕐᔪᐊᖑᓪᓗᓂᓗ.  

 

ᓱᕐᕋᓐᓇᖅᑐᑦ ᑕᒪᓐᓇ ᑲᓇᑕᒥ ᒪᓕᒐᓂᒃ 

ᓯᖁᒥᑦᑏᓐᓇᕈᓐᓃᕐᒪᑦ, ᖃᓄᐃᑦᑐᓂᒃ ᐱᓕᕆᕝᕕᓯ 

ᐊᑐᓕᖅᑎᑦᑎᕙᑦ ᐊᒃᑐᐃᓂᖃᕐᒥᖕᒪᑦ ᓲᖃᐃᒻᒪᑕ 

ᑕᒪᓐᓇ ᓱᕐᕋᓐᓇᖅᑐᖅ ᓄᓇᕗᑦ ᐃᓗᐊᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ ᒥᔅ 

ᐊᕐᓇᒃᑲᖅ. ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐊᐱᖅᑯᑎᑦᑎᐊᕙᐃᑉᓗᓂ ᐃᒃᓯᕙᐅᑖᖅ ᑖᒃᓱᒪ 

ᑐᖏᓕᒪ ᑭᐅᔪᓐᓇᖅᐸᒍ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕋᐅᓐ. 

 

ᐳᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ ᐊᐱᕆᒐᕕᑦ. 

ᑕᒪᒃᑯᐊ ᐱᓂᐊᕐᓂᐅᓯᒪᔪᑦ ᐊᖓᔮᕐᓇᖅᑐᑦ ᐱᓪᓗᒍ, 

ᐃᓕᓴᐅᑎᐅᓲᑦ ᐃᓕᓴᕐᕕᖃᖅᑐᑦ ᓄᓇᓕᖕᓂᒡᓗ, 

ᑕᒪᒃᑯᐊ ᓯᒡᒐᓕᐊᑐᐃᓐᓇᐃᑦᑕᐅᖅ ᐱᖃᓯᐅᑎᑦᑐᒋᑦ, 

ᑖᒃᑯᐊ ᑮᓇᐃᔭᓕᕆᒃᑯᓪᓗ ᐃᓚᒋᓪᓗᒋᑦ ᑖᒃᑯᐊ 

ᐃᓕᓴᐅᑏᑦ ᑲᔪᓰᓐᓇᖃᑦᑕᖅᑐᑦ. ᐃᓕᓴᐅᑏᑦ 

ᑭᒃᑯᓕᒫᓄᑦ ᑐᕌᖓᓲᖑᑉᓗᑎᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᕙᒎᓚᕋᕕᑦ, ᐱᓕᕆᕝᕕᓯᖃᐃ ᐃᓄᖃᐅᕋᑉᓰ 

ᐊᐅᓚᑲᒃᐸᑦᑐᓂᑦ ᓄᓇᓕᖕᓄᑦ ᐅᕝᕙᓗ ᑭᓇᒃᑯᓐᓂᒃ 

ᐃᖅᑲᓇᐃᔭᖅᑎᑦᑎᕙᑉᐱᓯ ᓄᓇᓕᖕᓂᒃ 

ᐱᓕᕆᐊᕆᓂᐊᕐᒪᔾᔪᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ 

ᑯᓱᒐᖅ. 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅ ᐳᕋᐅᓐ ᓱᓕ 

ᑭᐅᖏᓐᓇᕈᓂᐅᒃ ᐊᐱᖅᑯᑎᐅᔪᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕋᐅᓐ. 

 

ᐳᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ ᐊᐱᖅᑯᑎᓐᓄᑦ, 

ᐃᖅᑲᓇᐃᔭᖅᑎᖃᐅᖅᑐᒍᑦ ᑕᒪᓃ ᐃᖃᓗᖕᓂ 

ᐱᓕᕆᐊᒃᓴᒥᑦ ᐋᖅᑮᓲᖑᔪᑦ ᐃᓕᓴᐅᑎᓂᓪᓗ 

ᑕᒪᒃᑯᓇᓐᖓ ᓄᓇᓕᖕᓄ ᐋᓐᓂᐊᕐᕖᑦ, ᐊᒻᒪᓗ 

ᐱᓕᕆᔨᐅᔪᑦ, ᐊᒻᒪ ᑭᒡᒐᖅᑐᑦᑐᑦ ᐃᓕᓴᖅᑕᐅᓪᓗᑎᑦ 

ᑕᒪᒃᑯᐊᓗ ᑐᓂᐅᖅᑲᖅᑕᐅᓪᓗᑎᑦ ᑐᓴᕋᖅᓴᐃᑦ. ᐃᒫᒃ 

ᑭᒃᑯᓐᓄᑦ ᐃᓚᐃᓐᓇᖅᓯᐅᑕᐅᓐᖏᑦᑐᑦ, ᐃᓚᖓᓂᒃ 

ᑕᐃᒪᐃᒐᓗᐊᖅᓱᓂ ᐋᖅᑭᒃᓱᐃᔪ ᑖᑉᑯᐊ ᑭᓯᐊᓂ 

ᐱᓕᕆᔪᓗᑦᑖᑦ ᐃᓱᐊᖅᓴᐃᓂᕐᒥᑦ ᐱᓕᕆᐊᖃᖅᐸᒃᑐᑦ 

ᑐᓴᐅᒪᑎᑦᑎᓲᖑᔪᑦ ᐃᓕᓴᐃᓲᖑᑉᓗᑎᓪᓗ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᑕᐅᓯᖅ ᓱᓕ 

ᐊᐱᖅᑯᑎᒐ ᑖᒻᓇ ᐱᓪᓗᒍ ᐊᐱᖅᓱᒍᒪᕗᖓ ᖃᓄᖅ 

ᓴᖅᑭᑕᐅᓲᖑᒻᒪᖔᖅ, ᐄ ᐅᖃᕼᐋᕋᓗᐊᖅᑐᑎᑦ 

ᐃᓕᓴᕐᕕᑎᑑᑦ ᐅᕝᕙᓗ ᐃᓂᓘᖃᑎᖃᖅᓱᑎᑦ 

ᐃᓕᓐᓂᐊᑎᑦᓯᓲᖑᕕᓯ ᐃᓕᓴᕐᕕᓐᓅᖃᑦᑕᕋᓗᐊᖅᑐᓯ 

ᐅᓂᒃᑳᖃᑦᑕᑐᔅᓴᐅᓪᓗᑎᓗ ᑭᓯᐊᓂ 

ᐃᓕᓐᓂᐊᖏᑦᑐᓄᑦ ᐊᕐᕌᒍᖃᐅᖅᑐᑦ ᑕᐃᒪᓐᓇᑦᑕᐅᖅ 

ᐃᓕᓐᓂᐊᖅᑎᑕᐅᓲᖑᕙ? ᐃᓄᑑᖃᑎᖃᖅᓱᑎᑦ 

ᖃᓄᕐᓕ ᐃᓕᓴᐃᓲᖑᕕᓯ ᑕᖅᑲᓃᑦᑐᓂᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ 

ᐊᕐᓇᒃᑲᖅ. ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑮᖅᓯᒪᖅᑰᕐᒪᑦ 

ᐊᔾᔨᒌᓐᖏᓐᓂᖏᑦ ᒪᓕᒃᓱᒋᑦ 

ᑭᓯᐊᓂ ᒥᔅ ᐳᕋᐅᓐ ᑭᐅᒋᐊᒃᑲᓐᓂᕈᓐᓇᖅᐸᒍ ᑖᓐᓇ, 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕋᐅᓐ. 

 

ᐳᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ ᐊᐱᖅᑯᑎᓐᓄᑦ, 

ᐊᔾᔨᒌᓐᖏᓐᓂᖏᑦ ᓄᓇᓖᑦ ᒪᓕᒃᓱᒋᑦ ᑕᒪᒃᑯᐊ 

ᓇᓗᓇᐃᖅᑕᐅᓯᒪᔪᑦ ᓄᓇᓕᖕᒥᑦ  

ᒪᓕᑦᓱᒋᑦ ᖃᐅᔨᕙᓪᓕᐊᔭᖏᑦ ᐃᓱᐊᖅᓴᐃᔩᑦ 

ᓄᓇᓕᖕᒥ, ᐃᓗᓕᒻᒪᕆᖏᑦ 

ᖃᓄᐃᓕᖓᓪᓚᑦᑖᕐᒪᖔᑦ ᑭᑐᑦ 

ᐱᓕᕆᐊᒃᓴᐅᕙᒻᒪᖔᑕ ᓄᓇᓕᒻᒥ ᑕᐅᑐᑦᓱᑕ 

ᑐᓴᕋᒃᓴᖅ ᑖᒻᓇ ᓇᕝᕚᕋᓱᒍᓐᓇᕆᕙᕋ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓱᓕᓗ H-7ᒥ ᑕᒪᒃᑯᐊ ᑐᓂᔾᔪᓯᐊᑦ ᐃᓕᓐᓂᐊᖅᑐᑦ 

$260,000ᓂᑦ ᑕᒪᒃᑯᐊ ᐋᓐᓂᐊᕈᑎᖃᖅᑐᓂᑦ 

ᖃᐅᔨᓴᕈᑎᒍᓐᓇᖅᑐᑦ ᐊᒻᒪ ᖃᓄᐃᑦᑐᓂᒃ 

ᐋᓐᓂᐊᖅᑖᕈᑎᑖᐅᕙᑦᑐᓂᒃ ᖃᐅᔨᓴᖃᑦᑕᕋᔭᕋᑉᓯ, 

ᖁᔭᓐᓇᒦᒃ ᐃᒃᓯᕙᐊᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ 

ᐊᕐᓇᒃᑲᖅ. ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒻᓇ ᑐᖏᓕᕋ 

ᑭᐅᒍᓐᓇᖅᐸᒍ, ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐳᕋᐅᓐ. 

 

ᐳᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ ᐊᐱᖅᑯᑎᓐᓄᑦ. 

ᑕᐃᒪ ᐅᐱᖔᖅ ᐱᓕᕆᕈᓘᔭᖅᓯᒪᔭᕗᑦ ᑲᓇᑕᒥ 

ᐊᕕᑦᑐᖅᓯᒪᔪᖁᑎᑦᑎᓐᓂᒃ ᐋᓐᓂᐊᑖᕈᑕᐅᕙᑦᑐᑦ 

ᐱᓪᓗᒋᑦ ᐃᒃᓯᕙᖃᑕᐅᓲᖑᒻᒥᒐᑦᑕ ᑲᓇᑕᒥ 

ᑲᑎᒪᔨᓄ, ᐅᕙᑦᑎᓐᓂᑦ ᐃᑲᔪᖅᐸᒻᒥᒻᒪᑕ ᑐᓴᕋᒃᓴᓄᑦ 

ᕿᒥᕐᕈ, 

ᑕᒪᓐᓇ ᖃᐅᔨᓴᑉᐸᓐᓂᖅ 

ᐋᓐᓂᐊᑖᕆᔭᐅᒍᓐᓇᖅᑐᓂᑦ ᖁᕐᓗᖅᑐᒥ 

ᐱᒋᐊᓛᖅᓱᓂ ᐃᓕᓴᖅᓯᒪᑦᓯᐊᓕᕈᑎᓪᓗ ᑐᓴᕋᒃᓴᐃᑦ 

ᓇᕝᕙᖅᑕᐅᒍᒫᑐᖅ ᑭᒃᑯᑦ ᖃᐅᔨᒋᐊᖅᑕᐅᕙᓪᓗᑎᒃ 

ᐃᖅᑲᓇᐃᔮᓪᓗ ᑕᒪᒃᑯᐊ, ᑕᒪᒃᑯᐊ ᐊᔾᔨᒌᓐᖏᑦᑐᓄᑦ 

ᐃᕕᐊᖏᒧᓪᓘᓐᓃᑦ, ᐃᒡᓕᐊᒥᑎᒍᓪᓘᓐᓃᑦ 

ᖃᐅᔨᓴᕈᑎᐅᕙᑦᑐᓄᑦ ᐱᕙᓪᓕᐊᓕᕋᔭᕐᒥᔪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐳᕋᐅᓐ. 

ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᑐᑭᓯᓇᖅᓯᐊᒃᑲᓐᓂᖁᑐᐃᓐᓇᖅᑐᒍ ᑕᒪᒃᑯᐊ 

ᖃᐅᔨᓴᕐᓃᑦ ᐋᓐᓂᐊᑖᕈᑕᐅᕙᑦᑐᓂᒃ, 

ᓄᓇᕘᓗᑦᑖᕐᒥᑦ ᐊᑐᐃᓐᓇᐅᓇᔭᖅᑑᑦ ᐅᕝᕙᓗ 

ᐊᖏᔫᑕᐅᓂᖅᓴᓂ ᓄᓇᓕᖕᓂᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ 

ᐊᕐᓇᒃᑲᖅ, ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᓯᒪᔭᑉᑯᑦ ᓇᒥᓕᒫᖅ 

ᑕᒪᓐᓇ ᐊᑐᖅᑕᐅᓛᖅᑐᖅ, ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑐ 

ᓇᑦᓯᖅ. 

 

ᓇᑦᓯᖅ (ᑐᓵᔨᑎᒍᑦ): ᒪᒥᐊᓇᐅᒐᓗᐊᒎ ᑕᒻᒪᕐᒪᑦ 

ᓇᕿᑕᒥᓂᒃ.  

 

ᑐᓐᖓᓱᒋᑦ ᐅᑎᕈᓐᓇᕋᕕᑦ, ᐊᑕᐅᓯᑐᐊᒥᑦ 

ᐊᐱᖅᑯᑎᖃᖅᑰᕋᒪ. ᖁᕕᐊᒻᒪᕆᖅᑲᐅᒐᒪ ᒥᓂᔅᑕᐅᑉ 

ᐅᓂᒃᑳᖏᓐᓂᒃ ᑕᒪᒃᑯᐊ ᐅᐸᑦᑕᕐᕕᐅᔪᓐᓇᖅᑐᑦ 

ᑕᒪᒃᑯᐊ ᐅᐸᑦᑕᕐᕕᐅᔪᓐᓇᖅᑐᑦ ᐱᓪᓗᒋᑦ 

ᐋᓐᓂᐊᕐᕕᓕᕆᔨᒃᑯᓐᓄᑦ ᐱᓕᕆᖃᑎᖃᖅᓱᑎᒃ 

ᓄᓇᓕᖕᓂᑦ ᐸᓐᓂᖅᑑᒥᑦ ᐅᐸᑦᑕᕐᕕᐅᓂᐊᖅᑐᒥᒃ, 

ᑖᒃᑯᐊ ᐅᐱᒋᕙᒃᑲᑦ ᐱᓕᕆᕝᕕᖏᑦ 

ᐱᓕᕆᖃᑎᖃᑐᑎᑦ ᓄᓇᓕᖕᒥᑦ, 

ᑕᑯᔪᒪᓪᓚᕆᒃᑲᑉᑎᒍᑦ. 

ᒥᓂᔅᑕᐅᔪᖅ ᑖᒻᓇ ᐅᓂᒃᑳᒃᑲᓐᓂᕈᓐᓇᖅᐹ ᖃᓄᖅ 

ᓄᓇᓕᖁᑎᕗᑦ ᑕᐃᒪᓐᓇᓴᐃᓐᓇᖅ 

ᐱᓕᕆᔪᓐᓇᖃᑦᑕᖁᓪᓗᒋᑦ ᐋᓐᓂᐊᖅᑐᓕᕆᔨᒃᑯᓐᓂᒃ 

ᓄᓇᓕᑦᑎᓐᓂᑦᑕᐅᖅ ᐊᑑᑎᖃ, 

ᐱᔭᕆᐊᖃᓪᓚᕆᓕᕐᒥᒻᒪᑦ. ᑖᓐᓇ ᓄᓇᓕᒃ 

ᐅᑎᖅᐸᓪᓕᐊᔪᓐᓇᖅᓯᖁᓪᓗᖑ ᐃᓄᓰᕐᒥᓄᑦ, ᑖᓐᓇ 

ᐅᓂᒃᑳᕈᓐᓇᖅᐸ ᐊᓯᖏᑦ ᓄᓇᓖᑦᑕᐅᖅ 

ᑕᐃᒪᐃᑦᑐᒥᒃ ᓇᕝᕚᕈᓐᓇᕈᓐᓇᕐᒪᖔᖏᓐᓂᒃ 

ᑮᓇᐅᔭᓂᒃ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑐ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᑯᐊ ᑕᐃᑲᓃᓛᒃ ᐸᓐᓂᐊᖅᑑᕐᒥᑦ 

ᐱᒋᐊᕈᑕᐅᔪᖅ ᖁᕕᐊᓇᖅᑐᒻᒪᕆᐅᓚᐅᕐᒪᑦ ᑕᑯᑉᓗᒍ, 

ᑖᓐᓇ ᐱᒋᐊᕐᓂᖅᑕᖃᑐᐊᖅᐸᑦ ᓄᓇᓕᖕᒥ 

ᑕᐃᒪᓐᓇᐃᑦᑐᒥᒃ ᐊᐅᓚᑦᓯᒋᐊᕈᒪᔪᖅᑕᖃᖅᐸᑦ 

ᑕᐃᒃᑯᐊ ᓄᓇᓕᐅᔪᑦ ᐱᔪᒪᓂᖅᑕᖃᖅᐸᑕ 

ᐱᒋᐊᑕᖃᖅᐸᑕᓗ ᐱᓕᕆᖃᑎᒋᔪᓐᓇᑦᓯᐊᖅᑕᕗᑦ 

ᑕᐃᑯᖓ ᓯᕗᒧᐸᓪᓕᐊᓂᕆᔭᖓᓂᒃ, ᑖᒃᑯᐊ 

ᐋᓐᓂᐊᓇᖅᑕᐃᓕᒪᔪᓕᕆᔨᒃᑯᑦ ᐊᒻᒪ ᐊᓯᖏᑦ ᑎᒦᑦ 

ᐱᓕᕆᖃᑎᒋᔪᓐᓇᓕᕋᔭᑉᑎᒍᑦ ᑕᐃᒪᐃᓐᓇᐃᑦᑐᒥᑦ 

ᓴᖅᑭᑦᓯᓂᑦ ᓇᓕᐊᓐᓂᒥᐊᖅ ᓄᓇᓕᖕᒥ. ᓄᓇᓕᐅᑉ 

ᐱᓂᐊᕐᓂᕆᒃᐸᒍ ᑐᑭᓯᑎᑕᐅᒍᑉᑕ 

ᐱᓕᕆᖃᑎᒋᕙᓪᓕᐊᓯᑲᐅᑎᒋᒍᓐᓇᖅᑕᕗᑦ ᑕᐃᑯᖓ, 

ᑕᒡᕗᖓ ᑎᑭᑦᑐᓐᓇᖅᓯᖁᑉᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᑯᓱᒐᖅ. ᒥᔅᑕ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, 

ᒥᓂᔅᑕ. ᑐᕌᖅᑕᕐᕕᐅᓇᔭᖅᑐᒥᑦ, ᐃᒻᒪᖄ 

ᑐᑭᓯᓯᑕᐅᓐᓂᕈᑦᑕ ᑖᒃᑯᐊᓕ 

ᓂᕈᐊᖅᑕᐅᓯᒪᕝᕕᒋᔭᕗᑦ ᑐᓴᖅᑎᒍᓐᓇᕋᔭᕋᑦᑎᒍ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, 

ᑐᓂᔪᓐᓇᑦᓯᐊᕐᓂᐊᖅᑕᒋᑦ. ᑐᕌᖅᑕᕝᕕᐅᓇᔭᖅᑐᓂ 

ᑕᒪᒃᑯᓄᖓ ᐅᕝᕙᓘᓐᓃᑦ ᑐᒃᓯᕋᐅᒻᒥᒃ 

ᐃᑲᔪᖅᑕᐅᔪᒪᔪᒍᑦ ᐆᒥᖓ ᓴᖅᑭᑎᑦᑎᔪᒪᒐᓗᐊᕋᑉᑕ 

ᓄᓇᑦᑎᑉᓃᖔᖅᑐᒦᖅᓯᒪᔪᒥᑦ ᑎᑎᖃᒥᒃ ᑐᓂᔭᐅᒍᒪ, 

ᑕᐃᑯᖓ ᐊᐅᓚᔾᔭᒋᐊᕈᓐᓇᕋᔭᕐᒥᔭᕗᑦ. ᐃᒃᓯᕙᐅᑖᖅ, 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᖅ 

ᐊᖏᑎᒋᔪᒥᑭᐊᖅ ᑮᓇᐅᔭᕐᒥᑦ 

ᓴᓂᕐᕙᐃᓯᒪᔪᓐᓇᕋᔭᖅᐱᓯ ᑕᒪᒃᑯᓄᖓ ᓄᓇᓕᖕᓄᑦ 

ᑐᒃᓯᕋᕋᔭᖅᑐᓄᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᒪᒃᑯᐊ ᓄᓇᓖᑦ ᐊᔾᔨᒌᖏᑦᑑᓂᖏᑦ 

ᐊᑐᐃᓐᓇᐅᕕᖃᕐᓂᖏᒡᓗ ᐊᔾᔨᒌᖏᑦᑐᓂᑦ 

ᒪᓕᒐᔭᕐᒪᑦ, ᐃᒪᓐᓇ ᐊᑦᑎᒋᔪᒥᑦ 

ᐱᓇᔭᖅᑐᓰᖅᓯᒪᓂᖅ ᐊᔪᓐᓇᕐᑐᖅ. 

ᖃᐅᔨᓚᐅᓪᓚᑦᑖᑎᓐᓇᑕ ᓱᓇᓪᓚᑦᑖᒥᑦ 

ᓴᖅᑭᓂᔭᒻᒪᖔᑉᑖ.  

 

ᐊᔾᔨᒌᖏᑦᑐᓂᑦ ᐱᔪᒪᓂᖅᑕᖃᓲᖑᒻᒪᑕ ᓄᓇᓖᑦ, 

ᐊᔾᔨᒌᖏᐊᕐᔪᑦᑐᓂᑦ ᓱᓇᖃᕐᓂᖅᓴᐅᔪᒥᑦ 

ᓱᓇᖃᖏᓂᖅᓴᐅᔪᓂᒡᓗ. ᑕᒪᓐᓇ 

ᓇᓗᓇᐃᖅᐸᓪᓕᐊᓇᔭᖅᑐᖅ ᐅᖃᖃᑎᒌᓐᓂᑉᑎᒍᑦ 

ᐊᒻᒪ ᓯᕗᒧᒃᐸᓪᓕᐊᒥᕆᔭᑉᑎᒍᑦ, ᐃᒪᓐ ᑮᓇᐅᔭᒥᑦ 

ᐊᑐᐃᓐᓇᖅᑕᖃᕐᓂᐊᖅᑐᖅ ᑖᑉᓱᒧᖓ, ᒫᓐᓇ 

ᐅᖃᕐᓂᖅ ᐊᔪᕋᔭᖅᑐᖓ, ᑭᓯᐊᓂ ᓇᓗᓇᖏᑦᑐᖅ 

ᑕᒪᓐᓇ ᓯᕗᒧᑉᐸᓪᓕᐊᓂᐊᕋᑉᑎᒍ, 

ᐅᖃᐅᓯᖃᖅᑎᒡᓗᑕ ᑕᒪᒃᑯᓄᖓ.  

 

ᑭᓯᐊᓂ ᑕᕝᕙᓂ ᐊᕐᕌᒍᑕᒫᑦ ᐅᑭᐅᓗᒃᑖᒧᑦ 

ᐋᓐᓂᐊᖅᑕᐅᓕᒪᓂᐅᑉ ᓯᕗᒧᑉᐸᒡᓕᐊᔪᑎᒃᓴᖏᓐᓂᑦ 

ᑮᓇᐅᔭᓂᑦ ᐊᑐᐃᓐᓇᖅᑕᖃᕋᑉᑕ $7.5 ᒥᓕᐊᒥᒃ, 

ᑖᑉᓱᒪ ᐃᓗᐊᓂ ᑎᒍᓯᓇᔭᕐᒪᑕ ᐃᓚᖓᓂ 

ᓇᓗᓇᖏᑦᑐᖅ, ᐃᒪᓐᓇ ᐊᑦᑎᒋᔪᒥᑦ 

ᑐᓂᓇᔭᖅᐸᑉᑎᒌᑉᓯᒪᓪᓚᑦᑖᖅᑐᒥᑦ, 

ᓇᓗᓇᕋᔭᑐᐃᓐᓇᖅᐳᖅ ᑕᕝᕘᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, 

ᒥᓂᔅᑕ. ᑖᓐᓇ ᐱᓕᕆᐊᖅ ᐱᒋᐊᖅᓯᒪᔪᑐᖃᐅᕙ? 

ᑐᓴᕆᐅᑦᑎᐊᖅᑑᔭᕋᑦᑎᒍᓕ ᒫᓂ, ᐅᕙᖓᓖᓚᒃ. 

ᑖᓐᓇ ᐱᒋᐊᖅᓯᒪᔪᑐᖃᐅᕚ? ᐊᒻᒪ ᑖᓐᓇ 

ᐊᖏᔪᐊᐱᐅᕙᓗᒃᓱᓂ 

$7  ᒥᓕᐊᓐ ᐅᖓᑖᓃᖢᓂ, ᖁᕕᐊᓇᖅ ᑐᓴᖅᓱᓂ. 

ᑕᒪᓐᓇ ᐱᒋᐊᖅᓯᒪᔪᑐᖃᐅᔪᕕᓂᐅᕐᓂᖅᐸ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᐱᒋᐊᓕᓵᕐᓂᑯ. ᐅᑭᐅᖅ 

ᐊᑕᐅᓯᕐᒥᒃ ᐊᑐᓕᖅᑰᖅᑐᒍᑦ ᑖᑉᓱᒪ ᐃᓗᐊᓂ, 

ᐅᖓᑖᓅᓗᐊᕋᔭᖏᑦᑐᖅ ᑖᑉᓱᒪ. ᐱᒋᐊᓕᓵᖅᓯᒪᔪᖅ. 

ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓇᑦᓯᖅ. 

 

ᓇᑦᓯᖅ (ᑐᓵᔨᑎᒍᑦ): ᐅᖃᑐᐃᓐᓇᕐᓗᖓ, 

ᐃᒃᓯᕙᐅᑖᖅ. ᑖᓐᓇ ᐊᑲᐅᓈᓪᓚᕆᖅᑰᕐᒪᑦ 

ᑐᓴᕈᒥᓇᖅᑐᒥᑦ ᕼᐋᒻᓚᑦ ᐃᓚᐅᒐᔭᕐᓂᖏᑕ 

ᑕᐃᒪᓐᓇᐃᑦᑐᒥᑦ ᐱᓕᕆᐊᒃᓴᒥᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ . 

ᖁᔭᓐᓇᒦᖅᐸᒃᑲ, ᒥᓂᔅᑕᐅᔪᓪᓗ ᐱᓕᕆᐊᒥᑦ 

ᐸᖕᓂᖅᑑᒥᑦ ᐱᒋᐊᓐᖓᐅᑎᖃᕐᓂᖅᖢᑎᒃ. 

ᓇᓗᓇᖏᑦᑐᖅ ᑐᒃᓯᕋᕈᑏᑦᑕᐅᖅ ᓄᓇᓕᑦᑎᓐᓂᑦ 

ᐱᕙᓪᓕᐊᔪᒫᕆᕗᖅ. ᑖᒃᑯᐊ ᖁᔭᓐᓇᒦᑐᐃᓐᓇᖅᖢᒋᑦ, 

ᐱᓕᕆᕝᕕᒐᑦ ᐊᒻᒪ ᒥᓂᔅᑕ. ᖁᔭᓐᓇᒦᒻᒪᕆᐊᓗᒃ. 

ᑕᐃᒪᓕ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᕌᓗᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᐅᓯᒃᓴᒻᓄᑦ. ᒥᔅᑕ ᒪᐃᓐ, ᐊᐱᖅᑯᑎᒃᓴᖃᖅᑐᑏᑦ? 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᐅᓐᓄᓴᑦᓯᐊᖅ, ᒥᓂᔅᑕ. 

(ᑐᓵᔨᑎᒍᑦ) ᐋᓐᓂᐊᑐᓕᕆᓂᕐᒥᑦ, ᑖᓐᓇ 

ᐸᕐᓇᐅᑎᐅᔪᖅ ᑕᑯᑉᓗᒍ, ᐄ,  

ᓇᓗᓇᖏᓚᖅ. ᐊᕐᕌᓂ ᐸᕐᓇᐅᑎᐅᓚᐅᖅᓯᒪᔪᒥᑦ, 

ᓂᕆᐅᔪᖏᓇᑦᑕ ᓄᕙᔾᔪᐊᓇᕐᒥᑦ, 

ᓂᕆᐅᑦᑐᖃᓚᐅᖏᒻᒪᑦ ᑭᓇᒥᑦ 

ᐊᒡᒋᖅᐸᓪᓕᐊᓂᖓᓂᒡᓘᓐᓃᑦ. ᑕᑯᑉᓗᖓ 

ᓄᕙᓐᓇᕐᔪᐊᕐᒧᑦ 19-ᒧᑦ ᐱᓂᐊᕈᑎᐅᔪᒃᓴᓂᑦ 

ᐱᓂᐊᕈᑎᒥᓂᒡᓘᓐᓂᑦ ᐸᕐᓇᐅᑎᒦᒻᒪᑕ. 153-ᒥ 

ᒪᑉᐱᒐᖓᓐᓂ. ᐄ, ᖁᕕᐊᒋᔭᕋᓗᐊᕋ ᐊᒃᓱᕈᖅᓯᒪᒐᑉᓯ 

ᐱᓕᕆᔨᓯ, ᐃᖅᑲᓇᐃᔭᖃᑎᓯᓗ ᐊᓯᑎᑦ, 

ᓄᕙᓐᓇᕐᔪᐊᕐᓇᖃᖅᑎᓪᓗᒍ. 

 

ᑕᑯᒐᕕᒋᑦ, ᐱᓕᕆᖃᑎᓯ 

ᐋᓐᓂᐊᖃᕐᓇᓐᖏᑦᑕᐃᓕᔪᓕᕆᔩᑦ ᐊᓯᖏᓪᓗ, 

ᑕᐃᒪᐃᑦᑐᓕᕆᓂᐅᔪᒥᑦ. ᑭᑐ, ᖃᓄᖅ ᐱᓕᕆᕕᓯ? 

ᑖᒃᑯᐊ ᑕᖃᓗᐊᖃᑦᑕᓕᖏᒃᑲᓗᐊᕐᒪᖔᑕ 

ᐃᖅᑲᓇᐃᔭᖅᑎᖁᑎᓯ, ᐃᖅᑲᓇᐃᔭᖅᑏᑦ 

ᖃᓄᐃᖏᑦᓯᐊᖁᑉᓗᒋᑦ ᐊᒻᒪᓗ 

ᐊᓯᐅᖃᑦᑕᖁᓇᖏᒻᒪᑕ. ᐊᒃᓱᕈᕐᓇᖅᑐᐹᓗᖃᑦᑕᕐᒪᑦ 

ᐃᖅᑲᓇᐃᔭᑐᓄᑦ ᐅᓄᖅᑐᓄᑦ, ᖃᕿᐊᕐᓇᕋᓂᓗ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᐃᓐ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐃᓚᖏᑦ 

ᐋᖅᑭᒋᐊᕆᒐᓛᕐᓂᐊᖅᑐᑦ, ᐃᒃᓯᕙᐅᑖᖅ. 

 

ᐃᒃᓯᕙᐅᑖᖅ, ᑖᓐᓇ ᐊᐱᖅᑯᑎᒃᓯᐊᕙᒃ ᐊᒻᒪᓗ 

ᖁᔭᒋᑦᓯᐊᖅᐸᕋ. ᐱᓕᕆᕝᕖᑦ ᖁᔭᓕᔪᑦ. ᑐᑭᓯᔪᑦ 

ᐃᓱᒫᓗᑕᐅᓂᖏᑦ, ᒪᓕᒐᓕᐅᖅᑎᓕᒫᖑᖃᑎᒃᑲ 

ᖃᓄᐃᖏᑦᑎᐊᖁᔨᒻᒪᑕ ᐃᖅᑲᓇᐃᔭᖅᑎᒥᖕᓂᑦ.  

 

ᓄᕙᓐᓂᕐᔪᐊᖅ ᐊᒃᓱᕈᓐᓇᖅᓯᒪᒻᒪᑦ ᓇᐅᒃᑯᓕᒫᖅ 

ᐱᓕᕆᕝᕕᑦᑎᓐᓂ. ᑕᐃᒃᑯᓄᖓᓕ 

ᐃᖅᑲᓇᐃᔭᖅᑎᓪᓚᕆᖕᓄᑦ ᓄᕙᓐᓂᕐᔪᐊᓕᕆᔨᓂᓪᓗ, 

ᓂᑭᑦᑖᖃᑦᑕᖅᓯᒪᔪᐃᑦ. ᐊᕐᕕᐊᓂ, ᓲᕐᓗ 

ᑐᑭᓕᐅᑎᓗᒍ, ᓂᑭᑦᑖᖅᑎᑦᑕᕆᐊᖃᕋᑦᑎᒍ ᐊᕐᕕᐊᓂ 

ᑕᖃᓗᐊᖁᓇᒋᑦ ᑕᐃᒪᐃᒃᑲᓗᐊᖅᑎᓪᓗᒍ, 

ᐊᒃᓱᕈᕐᓇᖅᑐᒻᒪᕆᐅᖕᒪᑦ ᓂᑭᑦᑖᖅᑎᑦᑎᔪᒍᑦ 

ᐃᖅᑲᓇᐃᔭᖅᑎᓂᑦ. ᑕᐃᒫᒃ 

ᐅᖓᓯᒋᔭᖓᓃᑦᑎᔾᔫᒥᑲᐃᓐᓇᖅᐸᑦᑑᖏᑦ, 

ᓄᖅᑲᖓᑲᐃᓐᓇᐸᑦᑐᓂᒃ ᑕᐃᒪᐃᓕᐅᖅᑐᒍᑦ. ᑖᒃᑯᐊ 

ᐱᓕᕆᖃᑎᒌᑦᑐᑦ ᑐᓴᐅᒪᖃᑦᑕᐅᑏᓐᓇᓕᒫᖅᑐᑦ 

ᐸᖅᑭᔭᐅᑦᑎᐊᕋᓗᐊᕐᒪᖔᑕ ᑖᒃᑯᐊ ᐸᖅᑭᒃᓯᔪᐃᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ 

ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᖁᔭᓐᓇᒦᒃ ᒥᓂᔅᑕ. 

(ᑐᓵᔨᑎᒍᑦ) ᐱᓕᕆᕝᕖᑦ ᖃᐅᔨᒪᕙᓪᓕᐊᓯᒪᕚᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᖅᑲᓇᐃᔭᖅᑎᑦ 

ᐊᑦᑐᖅᑕᐅᓯᒪᓪᓚᑦᑖᕐᒪᖔᑕ ᓄᕙᕐᓂᕐᔪᐊᖅ 19-ᒧᑦ 

ᑕᒪᑐᒧᖓ, ᖃᔅᓯᑦ ᐃᖅᑲᓇᐃᔭᖅᑎᓯ 

ᕿᑲᑲᐃᓐᓇᕆᐊᖃᖅᓯᒪᕚᑦ ᑕᖃᐃᖅᓯᓗᑎᒃ?  

 

ᐃᒪᓐᓇ ᐸᓯᑦᓯᖏᑦᑎᐊᖅᑐᖓ. ᐃᖅᑲᓇᐃᔭᕐᕕᐅᑉ 

ᖃᓄᐃᑦᑑᓂᖏᑦ ᐃᓱᒪᑐᐃᓐᓇᖅᑑᒐᒪ. ᑕᐃᒫᒃ 

ᐅᓗᕆᐊᓇᖅᑐᒦᑦᑕᐅᑎᒋᖃᑦᑕᕐᓂᖏᑦ. ᐱᓕᕆᕝᕖᑦ 

ᖃᐅᔨᒪᕙᑦᒡᓕᐊᓇᓱᑉᐹᑦ, ᖃᔅᓯᑦ ᐃᖅᑲᓇᐃᔭᖅᑏᑦ 

ᓄᕙᓐᓂᕐᔪᐊᒧᑦ ᐊᐃᑦᑐᓗᑦᑕᐅᓯᒪᕙᑦ ᖃᔅᓰᑦ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᐃᓐ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑐᓵᔨᑎᒍᑦ):ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, 

ᑖᒃᑯᐊ ᓈᓴᐅᑎᑦ ᐱᓯᒪᖏᑕᕗᑦ. ᑖᓐᓇ 

ᐱᔪᓐᓇᕋᔭᕐᒪᖔᑦᑎᒍ ᖃᐅᔨᒪᖏᑦᑐᖓ, 

ᐱᓯᒪᓐᓂᕈᑦᑎᒍ ᖃᔅᓰᑦ ᐃᖅᑲᓇᐃᔭᖅᑏᑦ 

ᐊᐃᑦᑐᓗᒃᑕᐅᓯᒪᒻᒪᖔᑕ ᒫᓐᓇᐅᔪᖅ ᐱᓯᒪᖏᓇᒃᑭᑦ. 

ᑐᓴᐅᒪᖃᑎᒋᓗᒋᑦ ᐃᖅᑲᓇᐃᔭᖅᑏᑦ, 

ᑕᖃᓗᐊᖏᒃᑲᓗᐊᕐᒪᖔᑕ ᐊᒻᒪᓗ ᑎᒥᖏᑦ 

ᖃᓄᐃᖏᑦᑎᐊᕐᒪᖔᑕ ᐸᖅᑭᔭᐅᔭᕆᐊᓕᓐᓂᒃ 

ᐸᖅᑭᓯᔪᓐᓇᕐᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᒪᑉᐱᒐᖅ 

153-ᒥ ᓄᕙᔅᓂᕐᔪᐊᕐᓂᓕᕆᓂᕐᒧᑦ ᐱᔭᒃᓴᓂ, 

ᖃᐅᔨᓴᖃᑦᑕᕐᓂᕐᒧᑦ ᓄᓇᕗᓕᒫᒧᑦ ᖃᐅᔨᓴᕐᓂᕐᒥ 

ᓄᕙᔅᓂᕐᔪᐊᖅ 19-ᒧᑦ ᑕᒪᒃᑯᐊᓗ ᓄᑖᖑᕙᓪᓕᐊᔪᑦ.  

 

ᑖᒃᑯᐊ ᖃᐅᔨᓴᖅᑕᐅᔾᔪᑏᑦ  

ᖃᖓᑕᓲᒃᑯᑦ ᐃᖃᓗᓐᓄᒡᓘᓐᓃᑦ 

ᑲᖏᖅᓯᓂᕐᒧᓪᓘᓐᓃᑦ ᐋᑦᑎᔪᑦ. ᑖᒃᑯᐊ BioFire-

ᖑᓂᕋᖅᑕᐅᔪᒥ ᑲᖏᖅᓯᓂᕐᒦᑦᑐᒥ ᐃᖃᓗᓐᓂᓗ.  

 

ᑕᕝᕙᑐᐊ ᖃᐅᔨᓴᕋᓱᐅᒃ ᐅᕝᕙᓘᓐᓃᑦ ᐱᓕᕆᕕᐊ 

ᐸᕐᓇᒃᓯᒪᕚᑦ ᓄᑖᓂᒃ ᖃᐅᔨᓴᕈᑎᑖᕆᐊᖓ 

ᖃᐅᔨᓴᕐᓂᐅᔪᓂᓪᓘᓐᓃᑦ ᐊᔾᔨᒋᓐᖏᑕᖏᑦ ᑖᒃᑯᐊ 

ᕿᓚᒻᒥᐅᓂᖅᓴᐅᖁᓪᓗᒋᑦ ᖃᐅᔨᓴᖅᑕᐅᔾᔪᑕᐅᔪᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᕐᕉᒃ ᑖᒃᑯᐊ 

ᖃᐅᔨᓴᖅᑕᐅᕝᕕᐅᔪᓐᓇᖅᑐᑦ ᐃᒃᓯᕙᐅᑖᖅ, 

ᑕᐃᒃᑯᓂᖓ ᐊᑐᖅᑐᑦ ᑭᓯᐊᓂ ᓄᓇᓕᓐᓂ 

ᓄᓇᕗᓕᒫᒥ. ᑕᐃᒪ ᖁᐃᖅᓱᑲᑕᒃᑯᑎ 

ᓄᕙᒡᓇᕐᔪᐊᖃᖅᑐᑦ ᖃᐅᔨᓴᖅᑕᐅᖃᑦᑕᖅᑐᑦ 

ᑕᐃᒃᑯᐊᓗ ᖃᐅᔨᓴᖅᑕᐅᔾᔪᑎᖏᑦ ᒪᕐᕉᓐᓄ 

ᑖᒃᑯᐊᓄᖓ ᓄᓇᓕᓐᓄ, ᑕᐃᒫᒃ ᑲᒪᒋᔭᑦ. ᑭᓯᐊᓂ 

ᑐᑭᓯᐅᒪᔪᖓ ᑖᓐᓇ ᐱᕈᖅᐊᓪᓕᐊᓂᐊᕐᒪᑦ 

ᐊᖅᑯᑎᒋᓗᑎᖅᑲᐃ ᒥᔅ ᐳᕋᐅᓐ 

ᐅᖃᐅᓯᕆᕆᐊᒃᑲᓐᓂᕈᓐᓇᖅᐸᒍ 

ᓇᒧᓐᖓᖅᐸᓪᓕᐊᒻᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕋᐅᓐ. 

 

ᐳᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐊᐱᖅᑯᑎᖓᓄᑦ. 

Gene Expert and BioFire-ᒥ ᐊᑐᖅᑕᐅᔪᑦ 

ᐃᖃᓗᓐᓂ ᑲᖏᖅᓯᓂᕐᒥᓗ, ᑖᒃᑯᐊ ᑕᕝᕙ 

ᐱᐅᓂᖅᐹᖑᒻᒪᑕ ᖃᐅᔨᓴᕈᑏᑦ ᑲᓇᑕᒥ ᒫᓐᓇᒧᑦ 

ᑎᑭᑦᑐᒍᑦ. ᑭᓯᐊᓂᓕ ᓄᑖᑦ ᖃᐅᔨᓴᕈᑏᑦ 

ᓴᓇᔭᐅᓪᓕᐊᑐᑦ ᐊᖏᖅᑕᐅᓗᑎᓪᓗ ᑲᓇᑕᒥ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ. ᑲᑎᒪᔨᕋᓛᓂ 

ᐃᓚᒋᖃᑕᐅᔪᑦ ᖃᓄᖅ ᐋᖅᑭᒍᑎᒋᒍᓐᓇᕐᒪᖔᑦᑎᒍ 

ᐊᔾᔨᒌᖏᑦᑐᓄᑦ.  

 

ᓯᕗᒧᐊᒃᐸᓪᓕᐊᓗᑎ, Abbott ID NOW-

ᖑᓂᕋᖅᑕᐅᔪᑦ ᓄᑖᖅ ᐊᑐᓕᖅᑎᑕᐅᓂᐊᖅᑐᑦ 

ᐊᕐᕕᐊᓄᑦ ᐅᖅᓱᖅᑑᒧᑦ, ᐃᒡᓗᓕᒃ, ᓴᓂᑭᓗᐊᖅ 

ᐊᒻᒪᓗ ᐃᖃᓗᒃᑑᑦᑎᐊᒧᑦ. ᑖᒃᑯᐊᖑᒻᒪᑕ ᓄᓇᓖᑦ 

ᑕᐃᒫᒃ ᖃᖓᑕᓲᖅ ᑕᑯᓐᓈᖅᑐᒍ ᑕᐃᒃᑯᓂᖓ 

ᐊᕿᓕᓴᕈᑎᒥᒃ ᐊᑐᑦᑎᐊᕈᓐᓇᖅᑐᖅ. ᑕᐃᓐᓇ 

ᐊᑐᑦᑎᐊᕈᓐᓇᖏᓐᓂᖅᓴᐅᒐᓗᐊᖅ ᒫᓐᓇ 

ᐃᖃᓗᓐᓃᒃᑐᓂ ᑲᖏᖅᓯᓂᒻᒥᓗ, ᑭᓯᐊᓂ ᑕᐃᒫᒃ 

ᐃᖃᓗᓐᓄᑦ 

ᐊᐅᓪᓚᖅᑎᑕᐅᓕᖅᑭᖃᑦᑕᕆᐊᖃᕋᔭᖅᑐᑦ 

ᑲᖏᖅᓯᓂᕐᒧᓗ ᖃᐅᔨᒋᐊᖅᑕᐅᒃᑲᓐᓂᕐᓗᑎ.  

 

ᖃᐅᔨᒪᓂᐊᕋᔅᓯ ᑕᐃᒪ ᒫᓐᓇ ᓄᓇᕗᒻᒥ 

ᖃᐅᔨᓴᕈᑕᐅᔪᑦ 36-ᖑᓂᐊᕐᒪᑕ ᐃᑲᕐᕋᐃᑦ 

ᐅᑎᖅᑎᑕᐅᓇᓱᓪᓗ ᖃᐅᔨᓴᕈᑕᐅᔪᒥᓃᑦ, ᐊᓯᖏᓐᓂᒃ 

ᒐᕙᒪᖃᕐᕕᐅᔪᓂᒃ ᑕᓪᓕᒪᑦ ᐅᓪᓗᑦ ᑕᓪᓕᒪᑦ 6-

ᓪᓗᒻᒪᑕ. ᑖᓐᓇ ᖁᓪᓕᖅᐹᒦᖂᔨᔪᑦ.  

 

Abbott ID NOW ᐊᓯᐊᒍᑦ Abbott Panbio-

ᖑᓂᕋᖅᑕᐅᔪᖅ Abbott ID NOW-ᒥᑦ 

ᐱᐅᓐᖏᓐᓂᖅᓴᐅᓪᓗᓂ. ᑭᓯᐊᓂ ᕿᒥᕐᕈᓇᒃᑐᒍ 

ᖃᓄᖅ ᑕᐃᓐᓇ ᖃᐅᔨᓴᕈᑎᐅᔪᖅ 

ᐊᑐᕈᓐᓇᕐᒪᖔᑦᑎᒍ ᓄᓇᕗᒻᒥ. ᐃᒃᓯᕙᐅᑖᖅ, 

ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᒪᐃᓐᒧᑦ ᐅᑎᓚᐅᓐᖏᓂᑦᑎᓐᓂᒃ ᐊᐱᖅᑯᑎᖃᖅᑐᖓ. 

ᑕᐃᒪ ᖃᐅᔨᓴᒐᒃᓴᓂᒃ ᓄᐊᑦᑎᓪᓗᓂ ᓄᕙᒡᓇᕐᔪᐊᑦ, 

ᓄᓇᓖᑦ ᐊᓯᖏᓐᓂᒃ ᒫᓐᓇ ᖃᐅᔨᓴᒐᒃᓴᓂ 

ᓄᐊᑦᑎᕕᓯ ᐅᕝᕙᓘᓐᓃᑦ ᐊᕐᕕᐊᕐᓂᑐᐊᖅ 

ᓄᐊᑦᑎᕕᓯ? ᖃᓄᖅ ᐃᓱᒪᑐᐃᓐᓇᐱᓯ ᖃᓄᖅ 

ᑕᐃᒪᓐᓇ ᖃᐅᔨᓴᒐᒃᓴᓂᒃ ᓄᐊᑦᑎᓂᖅ 

ᖃᓄᐃᓕᖓᒻᒪᖔᖅ ᓄᓇᕗᒻᒥ? ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, 

ᐅᒃᐱᕈᓱᒃᑐᖓ ᓄᓇᕗᒻᒥ ᑭᓇᑐᐃᓐᓇᖅ 

ᓄᕙᒡᓇᕐᔪᐊᕐᒥᑦ ᓴᖅᑭᔮᖅᑐᖃᖅᑰᔨᔪᑦ, ᓱᕐᓗᖏᑎᒍᑦ 

ᓄᕙᖅᑰᔨᓪᓗᑎᒃ ᑕᐃᒃᑯᐊ ᖃᐅᔨᓴᒐᒃᓴᓄᑦ 

ᓄᐊᑦᑎᕕᐅᔪᑦ ᓄᓇᓕᖕᓂ. ᑕᐃᒪᓕ ᖃᐅᔨᓴᒐᒃᓴᐃᑦ 

ᑕᐃᒃᑯᐊ ᐃᖃᓗᓐᓄᑦ ᑲᖏᖅᓯᓂᕐᒧᓪᓘᓐᓃᑦ 

ᐊᐅᓪᓚᖅᑎᑕᔪᑦ. ᓇᓕᐊᓐᓂᑐᐃᓐᓇᐅᒍᓐᓇᖅᑐᖅ 

ᓄᓇᕘᒥ ᓄᓇᓕᓐᓂ ᑕᐃᒪᓐᓇ ᓄᕙᖅᑰᔨᒍᑎᒃ 

ᐋᓐᓂᐊᕕᒻᒧᓪᓗ ᐅᖃᐅᓯᕆᓗᑎᒃ ᐃᒻᒥᓂᒃ 

ᖃᐅᔨᓴᖅᑕᐅᖃᑦᑕᖅᑐᑦ ᑐᓂᔭᐅᓗᑎᒡᓗ ᒪᕐᕉᖕᓄᑦ 

ᓄᓇᓕᓐᓄᑦ ᑖᒃᑯᓄᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᖁᔭᓐᓇᒦᒃ, ᐊᐱᖅᑯᑎᖕᓄᖅᑲᐃ ᐊᐱᕆᒃᑲᓐᓂᕐᒥᒍᒪ 

ᐃᒃᓯᕙᐅᑖᖅ.  

 

ᑕᒪᑐᒧᖓ ᖃᐅᔨᓴᕐᓂᕐᒧᑦ ᖃᐅᔨᓴᕐᓂ ᓄᓇᓕᓐᓂ 

ᓄᕙᒡᓇᕐᔪᐊᖃᓐᖏᓐᓂᕋᖅᑕᐅᔪᓂ ᐱᓕᕆᕝᕖᖅᑲᐃ 

ᑐᕌᖅᑕᖃᖅᐹ ᑐᑭᓕᐅᑎᓗᓂ  

ᓄᓇᓖᑦ ᓲᕐᓗ 1000-ᓂ ᐃᓄᓕᒃ ᐃᒪᓐᓇ 

ᖃᐅᔨᓴᒐᒃᓴᓂᒃ ᑕᑯᖃᑦᑕᕈᒪᕕᓯ ᖃᔅᓯᓂᑭᐊᖅ 

ᓄᓇᓕᖕᓂ ᑕᕝᕙ ᑕᖅᑭᑕᒫᑦ. ᐃᒫᒃ ᑕᐃᒫᒃ 

ᖃᐅᔨᒪᑦᑎᐊᖏᓐᓇᕋᓗᐊᕐᒪᖔᖅᓯᐅᒃ 

ᖃᐅᔨᓴᖃᑦᑕᕐᕕᒃ. ᐅᕝᕙᓘᓐᓃᑦ 

ᓄᓇᓕᓐᓂ ᓄᓇᓖᑦ ᐊᑐᓂ ᓂᑭᑦᑖᑐᐃᓐᓇᖅᐸᑕ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, 

ᑐᓐᖓᕕᖃᖅᑐᑦ ᓄᓇᕗᒻᒥᐅᑦ ᓇᓂᑐᐃᓐᓇ 

ᓄᕙᖅᑰᔨᖕᒪᖔᑕ ᖃᐅᔨᓴᖅᑕᐅᖃᑦᑕᖅᑐᖅ. 

ᐃᒃᓯᕙᐅᑖᖅ, ᑐᓐᖓᕕᖃᖏᑦᑐᑦ ᓄᓇᓕᐅᑉ 

ᐊᖏᓂᖓᓄᑦ ᓇᓃᓐᓂᖓᓄᑦ 

ᐃᓄᒋᐊᓐᓂᖓᓄᓪᓘᓐᓃᑦ, ᑭᓇᑐᐃᓐᓇ ᑕᐃᒪ 

ᑕᖅᑳᓂ ᓄᕙᒡᓇᕐᔪᐊᖅᑰᔨᑉᐸᑕ ᓄᕙᖅᑰᔨᑉᐸᑕᓗ 

ᖃᐅᔨᓴᖅᑕᐅᔪᑦ ᖃᐅᔨᓴᖅᑕᐅᓲᑦ ᑕᐃᒪᓗ 

ᐊᐅᓪᓚᖅᑎᑕᐅᓗᑎ ᑖᒃᑯᐊ ᖃᐅᔨᓴᒐᒃᓴᐃᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᑯᓱᒐᖅ. ᒥᔅᑕ ᒪᐃᓐ. 

 

ᒪᐃᓐ ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᐊᑕᐅᓯᕐᒥᒃ ᓱᓕ ᐊᐱᖅᑯᑎᖃᖅᑐᖓ ᖃᐅᔨᓴᕐᓂᕐᒧᑦ 

ᑲᔪᓯᒋᐊᕐᓂᐊᖅᐳᖓ. Abbott ID-ᖑᓂᕋᖅᑕᐅᔪᑦ 

ᐊᓯᐊᑦ ᑕᐃᓐᓇᓗ Abbott-ᖑᓂᕋᖅᑕᐅᔪᖅ 

ᓲᕐᓗᒃᑯᑦᑕᐅᖅ ᖃᐅᔨᓴᖅᑕᐅᓇᓂᕚᑦ ᐅᕝᕙᓘᓐᓃᑦ 

ᐃᒡᒋᐊᒃᑯᑦ ᖃᐅᔨᓴᖅᑕᐅᔾᔪᑕᐅᕙᑦ? ᑖᓐᓇᓕ 

ᓱᕐᓗᒃᑯᑦ ᖃᐅᔨᓴᖅᑕᕈᑎ ᐋᓐᓂᕐᓇᖅᑐᒻᒪᕆᐅᖕᒪᑦ 

ᐃᓚᖏᓐᓄᑦ, ᓂᕈᐊᖅᑎᓂ ᑐᓴᓪᓚᒃᑖᖃᑦᑕᖅᓯᒪᒐᒪ 

ᐃᒪᓐᓇ ᐅᓗᕆᐊᓱᓕᓲᖑᖕᒪᑕ 

ᖃᐅᔨᓴᖅᑕᐅᒃᑲᓐᓂᕆᐊᖓ ᐋᓐᓂᕐᓇᕐᓂᖏᓐᓄᑦ. 

ᑕᐃᒪ ᐊᐱᕆᕙᕋ ᑖᓐᓇ ᐊᐱᖅᑯᑎᒐ, 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒃᑎᐊᕙᒃ, 

ᐊᐃᑦᑖᖑᒐᓗᐊᖅ ᑭᐅᔪᓐᓇᖏᑕᕗᑦ. ᑕᐃᒪ 

ᑭᐅᔪᓐᓇᖅᓯᒍᑦᑕ 

ᑐᓂᔪᒪᒐᔭᑦᑎᐊᖅᑕᕋ ᒪᓕᒐᓕᐅᖅᑎᐅᖃᑎᓐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᑯᓱᒐᖅ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᒪ’ᓇ, ᒥᓂᔅᑕ. 

(ᑐᓵᔨᑎᒎᓕᖅᑐᖅ) ᒪᑉᐱᖅᑐᒐᖅ 153-ᒥ 

ᐅᖃᖅᓯᒪᖕᒪᑦ ᑖᒃᑯᐊ ᑎᓕᔾᔪᑕᐅᔪᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᑦ ᐱᒋᐊᖅᑎᑕᐅᔪᑦ 

ᐅᖃᖅᓯᒪᔪᑦ. ᐱᓕᕆᖃᑎᖃᓚᐅᖅᑐᒡᒎᖅ 

ᒪᓕᒐᓕᕆᔨᒃᑯᑦ ᐱᓕᕆᕝᕕᖓᓐᓂᒃ. ᑕᒪᑐᒧᖓᓕ 

ᒪᓕᒃᑕᐅᑎᑦᑎᓂᖅ ᑎᓕᔾᔪᑕᐅᔪᓂ. ᐱᓕᕆᕝᕕᖓ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒪᓕᒐᓕᕆᔨᒃᑯᑦ 

ᐱᓕᕆᕝᕕᖓᓐᓂ ᐱᓕᕆᖃᑕᐅᓚᐅᖅᐹᑦ, 

ᐸᓖᓯᒃᑯᓐᓂ ᑎᓕᓯᓪᓗᑎᒃ ᐅᕝᕙᓘᓐᓃᑦ 

ᐱᓕᒻᒪᒃᓴᐃᑎ ᖃᓄᖅ ᒪᓕᒃᑕᐅᑎᑦᑎᓂᕐᒧᑦ 

ᑎᓕᔾᔪᑕᐅᔪᑦ ᑎᓕᐅᕆᔾᔪᑎᖃᑦᑖᓚᐅᖅᐸᑦ 

ᐊᔪᕆᖅᓱᐃᔾᔨᔪᓂᒃ ᖃᓄᖅ ᒪᓕᒃᑕᐅᑎᑦᑎᔭᕆᐊᖓ 

ᑎᓕᔾᔪᑕᐅᔪᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᑐᒧᖓᓕᖃᐃ 

ᑲᒪᓂᕐᒧᑦ ᐱᓕᕆᕝᕕᑉᐳᑦ ᐃᑲᔪᓚᐅᖅᑐᑦ 

ᐱᓕᕆᖃᑎᖃᓚᐅᖅᑐᑦ ᐅᖃᓪᓚᑎᖃᖅᖢᑎ 

ᒪᓕᒐᓕᕆᔨᒃᑯᑦ ᐱᓕᕆᕝᕕᖓ ᐊᓯᖏᓐᓂᓪᓗ 

ᐱᓕᕆᖃᑕᐅᔪᓂᒃ ᑕᕝᕙᓂ ᓄᕙᒡᔪᐊᕐᓇᐅᑦ 

ᓯᐊᒻᒪᑉᐸᓪᓕᐊᓂᖓᓄᑦ. ᖃᓄ ᑲᒪᒋᔭᐅᔪᓐᓇᕐᒪᖔᑕ 

ᑕᒪᓐᓇ ᐱᓕᕆᖃᑎᒌᑦᑐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐊᒻᒪ 

ᑲᔪᓯᒋᐊᓚᐅᓐᖏᓂᑦᑎᓐᓂᒃ ᓄᖅᑲᑲᐃᓐᓇᕐᓗᑕ ᒫᓐᓇ 

ᖃᔅᓰᓐᓇᐅᓗᐊᓕᕋᑕ.  

 

ᐃᓚᖓᑦ ᑲᑎᒪᔨ (ᑐᓵᔨᑎᒍᑦ): ᐄ, ᓈᒻᒪᑦᑐᒍᓪᓕ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐋᒡᒐᐃ, ᓈᒻᒪᓐᖏᑦᑐᒍᑦ. 

  

 

>>ᑲᑎᒪᑐᐃᓐᓇᕐᓂᖅ ᓄᖅᑲᑲᐃᓐᓇᖅᑐᑦ 16:59ᒥ 

ᐱᒋᐊᒃᑲᓐᓂᖅᑐᖅ 17:02ᒥ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒥᐊᓇᖅ 

ᒪᓕᒐᓕᐅᖅᑏᑦ. ᑲᔪᓯᒋᐊᓐᖑᓱᓕᖅᑯᒍᑦ. ᒥᓂᔅᑕ 

ᑭᐅᕋᑖᖅᑐᖅ ᒥᔅᑕ ᒪᐃᓐ ᐊᐱᖅᑯᑎᖓᓂᑦ. ᒥᔅᑕ 

ᒪᐃᓐ-ᒧᑦ ᐅᑎᒃᑲᓐᓂᕈᓐᓇᖅᑐᒍᑦ. 

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒎᓕᖅᑐᖅ) 

ᐊᐱᖅᑯᑎᖃᕋᑖᖅᑐᖓ ᒪᓕᑦᑕᐅᖁᔭᐅᔪᓂᑦ 

ᒪᓕᑦᑎᑦᑎᓂᕐᒥᒃ. ᒥᓂᔅᑕ ᓇᓗᓇᐃᖅᓯᒍᓐᓇᖅᑲᖃᐃ 

ᖃᑦᑎᐊᖅᑎᖅᑐᑎᒃ ᓇᓗᓇᐃᖅᓯᒍᓐᓇᖅᑲ 

ᖃᑦᑎᐊᑎᖅᑐᑎᒃ ᑮᓇᐅᔭᐃᕆᐊᖃᖅᑎᑦᑎᓯᒪᒻᒪᖔᑕ 

ᒪᓕᒐᕐᓂᑦ ᒪᓕᑦᑎᑦᑎᒋᐊᖅᓯᒪᒻᒪᖔᑕ 

ᖃᑦᑎᐊᑎᖅᑐᑎᒃ? ᓄᓇᕗᒻᒥ 

ᐊᕐᕕᐊᕐᒥᑐᐊᖑᓐᖏᑦᑐᖅ 

ᑎᑭᕋᕐᔪᐊᕐᒥᑐᐊᖑᓐᖏᑦᑐᖅ ᓄᓇᕗᓕᒫᖅ 

ᑕᑯᓐᓈᖅᑐᒍ. ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᒪᓕᑦᑕᐅᖁᔭᐅᓯᒪᔪᓂᑦ ᐅᖃᐅᓯᖃᖅᑐᖓ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, 

ᐅᒡᒍᓇᖅᑑᒐᓗᐊᖅ ᑖᓐᓇ ᑭᐅᔪᓐᓇᓐᖏᓐᓇᒃᑯ. 

ᐊᐅᓚᓐᖏᓇᒃᑯ ᒪᓕᑦᑕᐅᑎᑦᑎᓂᖅ 

ᒪᓕᑦᑕᐅᖁᔭᐅᔪᓂᑦ ᑕᕝᕘᓇ. ᖁᔭᓐᓇᒦᒃ, 

ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᑯᓱᒐᖅ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒎᓕᖅᑐᖅ) 

ᐊᐅᐸᖅᑐᒥᒃ ᐃᑭᔅᓯᐊᖃᑲᐃᓐᓇᕋᑖᕋᓗᐊᕋᒪ.  

 

ᑕᐃᒪᓕ ᒪᓕᒐᓕᕆᔨᒃᑯᓐᓄᑦ ᐱᔭᐅᓯᒪᒐᔭᖅᑐᑦ 

ᑖᒃᑯᐊ? ᑕᐃᒃᑯᓄᖓᖔᖃᐃ ᐊᐱᖅᓱᕈᒪ 

ᐱᐅᒐᔭᖅᑐᖅ ᒪᓕᒐᓕᕆᔨᒃᑯᓐᓄᑦ? ᐃᓛᒃ 

ᖁᐊᖅᓵᕈᔪᒃᑲᒪ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᖃᐅᔨᒪᔭᐅᒐᓱᓐᖏᒻᒪᑦ ᒪᓕᑦᑕᐅᑎᑕᐅᒐᓱᑦᑐᐃᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᒪᓕᑦᑕᐅᖁᔭᐅᔪᓂᑦ. ᓇᓗᓇᐃᖅᑕᐅᑦᑎᐊᕈᓐᓇᖅᑲᑦ 

ᑖᓐᓇ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᑕᐃᒃᑯᐊ 

ᓄᕙᓐᓇᕐᔪᐊᒥᒃ ᑲᒪᕕᒃ ᐊᓪᓚᕝᕕᒃ 

ᑭᐅᒍᓐᓇᓂᖅᓴᐅᒐᔭᖅᐸᓪᓚᐃᔪᖅ. ᖁᔭᓐᓇᒦᒃ, 

ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒎᓕᖅᑐᖅ) 

ᖁᔭᓐᓇᒦᒃ, ᒥᓂᔅᑕ. ᐄ, ᑕᒪᓐᓇ ᑐᔅᓯᕌᕆᓂᐊᓕᖅᑲᕋ 

ᑐᑭᓯᒃᑲᓐᓂᕈᑎᔅᓴᖅ. 

 

 ᓅᒋᐊᕐᓗᖓ ᓄᕙᓐᓇᕐᔪᐊᖅ ᕿᒪᒋᐊᑲᐃᓐᓇᕐᓗᒍ. 

ᐳᕙᓪᓗᓐᓂᕐᓕᑭᐊᖅ? ᐳᕙᓪᓗᓐᓇᖅ 

ᐱᓕᕆᐊᖑᒐᓱᑦᑎᓪᓗᒍ ᑖᓐᓇ 

ᐊᖏᔪᐊᓘᖃᑕᐅᓚᐅᕐᖓᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᐱᒡᒐᓇᕆᔭᐅᔪᖅ 

ᓄᓇᕗᒻᒥ. ᖃᓄᖅ ᐊᑦᑐᖅᑕᐅᓯᒪᕙ? ᖃᓄᕐᓗ 

ᐱᕙᓪᓕᐊᓯᒪᕙ ᐊᕐᕌᒎᓯᒪᔪᒥᒃ? 

ᐳᕙᓪᓗᖃᑦᑕᖅᑐᓕᕆᓪᓗᑎᑦ, ᐳᕙᓪᓗᖃᑦᑕᕐᓂᖅ 

ᓄᖅᑲᖅᑎᑕᐅᒐᓱᑦᑎᓪᓗᒍ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑮᓇᐅᔭᓄᑦ 

ᐃᑲᔪᖅᑕᐅᒃᑲᓐᓂᖅᓯᒪᕚᑦ ᐃᓄᐃᑦ ᑕᐱᕇᑦ 

ᑲᓇᑕᒃᑯᓐᓂᑦ? ᑕᐃᒃᑯᐊᖏᒃᑯᐊ ᑎᒍᒥᐊᓚᐅᕐᖓᑕ 

ᑮᓇᐅᔭᑲᓪᓛᓗᓐᓂᑦ ᐳᕙᓪᓗᑦᑐᓕᕆᓂᕐᒧᑦ 

ᑐᕌᕆᐊᖃᖅᑑᒐᓗᐊᓂᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᑕᒪᓐᓇ ᓱᓕ 

ᐱᓕᕆᐊᖑᔪᖅ. ᐅᓪᓗᒥᒧᑦ ᐱᓯᒪᕙᓪᓚᐃᓕᖅᑐᒍᑦ 

$2.5 ᒥᓕᐊᓐᓂᒃ ᑮᓇᐅᔭᓂᑦ ᑕᕝᕙᓐᖓᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᑯᓱᒐᖅ. ᒥᔅᑕ ᒪᐃᓐ ᐃᖅᑲᐃᑎᒋᐊᑐᐃᓐᓇᕐᓗᑎᑦ 52 

ᑎᑦᑕᕐᓂᑦ ᐊᒥᐊᒃᑯᖃᓕᕋᕕᑦ. ᐱᕕᑐᐊᕆᓕᕋᕕᐅᒃ 

ᑕᑯᓐᓈᖏᓐᓇᕕᐅᒃ ᖃᐅᔨᒪᒐᒪ. ᖁᔭᓐᓇᒦᒃ. ᒥᔅᑕ 

ᒪᐃᓐ. 

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒎᓕᖅᑐᖅ) 

ᐊᕐᕌᒎᓂᐊᖅᑐᒧᑦ ᑕᐃᒪ ᐳᕙᓪᓗᓐᓇᖅ 

ᓄᖑᑎᑕᐅᒐᓱᑦᑐᖅ ᑕᑯᓐᓈᕈᑦᑎᒍ. ᐸᕐᓇᓯᒪᕕᓰ 

ᐳᕙᓪᓗᑐᖅᓯᐅᒃᑲᓐᓂᓛᕐᓂᐊᕐᓗᓯ? ᓄᓇᓕᓐᓂ 

ᑎᒃᑯᐊᖅᓯᓯᒪᕕᓰ ᓇᓕᐊᓐᓂᑐᐃᓐᓇᖅ? ᖃᓄᖅ 

ᐸᕐᓇᑉᐱᓯ ᐳᕙᓪᓗᑦᑐᓕᕆᒐᓱᓐᓂᐊᕐᓗᓯ? 

ᑲᔪᓯᓂᐊᖅᑲᓂᓛᒃ ᓄᖅᑲᖃᑦᑕᓐᖏᓪᓗᓂ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, 

ᖃᐅᔨᒋᐊᒃᑲᓐᓂᖃᑦᑕᖅᑐᒍᑦ ᓱᓕ. ᓄᓇᓕᓐᓂ 

ᖃᐅᔨᓴᕐᕕᒋᔪᔭᑦᑎᓐᓂ ᐳᕙᓪᓗᑦᑐᖃᕐᒪᖔᖅ. ᒫᓐᓇ 

ᐸᕐᓇᓯᒪᓐᖏᑦᑐᒍᑦ ᓄᑖᓂᑦ ᐊᓯᖏᓐᓂᑦ ᓄᓇᓕᓐᓂᑦ 

ᐱᓕᕆᐊᖃᕆᐊᔅᓴᖅ. ᒫᓐᓇ ᐸᕐᓇᓯᒪᓐᖏᑦᑐᒍᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᑯᓱᒐᖅ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒎᓕᖅᑐᖅ) 

ᐊᐱᖅᑯᑎᔅᓴᖃᕈᓐᓃᖅᑐᖓ ᑕᕝᕙᓂ ᒪᑉᐱᒐᕐᒥᒃ. 

(ᑐᓵᔨᑎᒎᕈᓐᓃᖅᑐᖅ) ᑕᐃᒪ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᕼᐃ’, ᑕᐃᒪ. ᖁᔭᓐᓇᒦᒃ. 

ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑐᓵᔾᔪᑎ ᕿᕕᐊᓚᐅᕐᓚᒍ. ᒪᒥᐊᓇᖅ. ᒫᓐᖓᑦ 

ᑲᑎᖅᓱᖅᑕᐅᓯᒪᔪᓂᒃ ᐅᖃᓕᒫᓚᖓᕋᑖᕋᒪ. 

 

ᒪᑉᐱᒐᖓ 152 ᐱᓕᕆᐊᔅᓴᓄᑦ ᐸᕐᓇᐅᑎᔅᓯᖕᓂ. 

ᐊᑖᓂ ᐋᓐᓂᐊᖅᑕᐃᓕᑎᑦᑎᓂᕐᒧᑦ. 

ᐊᕙᑎᓕᕆᔨᖃᕋᔅᓯ ᑕᕝᕙᓂ ᐃᖅᑲᓇᐃᔭᖅᑎᓂᑦ. 

ᖃᑦᑎᐅᒻᒪᑕᐅᑯᐊ ᓄᓇᕗᒻᒥ ᐊᕙᑎᓕᕆᔩᑦ 

ᐃᖅᑲᓇᐃᔭᖅᑏᑦ ᓄᓇᓕᓕᒫᑦ ᐱᖃᖅᐸᓚᐃᓐᖏᒻᒪᑕ. 

ᓇᓕᐊᓐᓂ 

ᓄᓇᓖᑦ ᐊᕙᑎᓕᕆᔨᖃᖅᑲ ᐃᖅᑲᓇᐃᔭᖅᑎᓂᑦ? 

ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, 

ᐊᕙᑎᓕᕆᔨᖃᖅᑐᒍᑦ ᐃᖅᑲᓇᐃᔭᖅᑎᓂᑦ 

ᐱᓕᕆᕕᑦᑎᓐᓂ. ᑭᓯᐊᓂᓕ, ᖃᑦᑎᓚᑦᑖᖑᒻᒪᖔᑕ 

ᐱᓯᒪᓐᖏᓇᒃᑭᑦ ᑲᑎᑦᑐᒋᑦ ᐊᕙᑎᓕᕆᔩᑦ ᐊᒻᒪᓗ 

ᓇᓕᐊᓐᓃᒻᒪᖔᑕ ᓄᓇᓕᓐᓂ. 

ᑐᓂᒍᓐᓇᑦᑎᐊᓛᕐᒥᔭᒃᑲ ᐊᑐᐃᓐᓇᐅᓕᖅᑲᑕ 

ᒪᓕᒐᓕᐅᖅᑎᐅᖃᑎᓐᓄᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᒥᓂᔅᑕ ᑕᐃᒪᐃᓐᓂᐊᕐᓂᕋᕋᕕᑦ. 

ᑕᕝᕙᓂᔅᓴᐃᓐᓇᐸᓗᒃ ᐊᐱᖅᑯᑎᖃᕐᓗᖓ, 

ᖃᓄᐃᓐᖏᑎᑕᐅᒐᓱᑦᑎᓪᓗᒋᑦ 

ᐋᓐᓂᖃᕐᓇᓐᖏᑦᑐᓕᕆᔨᒃᑯᓐᓄᑦ. ᖃᒪᓂ’ᑐᐊᕐᒥ 

ᐃᓱᒪᓕᕆᔨᖃᕐᒥᒐᑦᑕᑦᑕᐅᖅ ᐃᖅᑲᓇᐃᔭᖅᑎᓂᑦ. 

ᐃᓚᖏᓪᓗ ᐃᖅᑲᓇᐃᔭᕆᐅᖅᓴᑎᑕᐅᓪᓗᑎᑦ 

ᐃᓱᒪᓕᕆᔨᓪᓚᕆᓐᓄᑦ. 

ᐃᖅᑲᓇᐃᔭᑲᐃᓐᓇᕐᕕᒻᒦᒻᒪᑕᐃᒃᑯᐊ ᐅᕙᖓ 

ᑐᑭᓯᓯᒪᔭᖓᒍᑦ. ᖃᑦᑎᓂᒃᑯᐊ 

ᐃᖅᑲᓇᐃᔭᑲᐃᓐᓇᕐᕕᒻᒦᑉᐸᑦ ᐊᒻᒪ 

ᐃᖅᑲᓇᐃᔮᓪᓚᕆᒻᒦᑉᐸᑦ ᐃᓱᒪᓕᕆᔩᑦ ᖃᒪᓂ’ᑐᐊᕐᒥ? 

ᐸᕐᓇᒃᑭᕕᓯ ᐃᖅᑲᓇᐃᔮᓪᓚᕆᒻᒨᖅᑎᑕᐅᓛᕆᐊᖏᑕ?  

 

ᑕᕝᕙᓃᖃᑕᐅᔪᖅ ᑭᒃᑯᓕᒫᑦ 

ᖃᓄᐃᓐᖏᑦᑎᑕᐅᒐᓱᓐᓂᖏᓐᓂ. ᖁᓪᓕᖅᐹᖓᓂ 

153-ᓚᕙᓪᓚᐃᔪᕐᖏᓐᓇ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒫᒃᑲᓂᖅ ᓱᓕ, 

ᐃᓗᓕᖏᑦ ᐱᓯᒪᓐᖏᓇᒃᑭᑦ ᖃᑦᑎᓚᑦᑖᖑᒻᒪᖔᑕ 

ᓇᒦᒻᒪᖔᑕᓗ ᐊᒻᒪ 

ᐃᖅᑲᓇᐃᔮᓪᓚᕆᖃᓪᓚᕆᒻᒪᖔᑕ 

ᐃᖅᑲᓇᐃᔭᑲᐃᓐᓇᕕᒻᒦᒻᒪᖔᑕᓘᓐᓃᑦ. ᑖᒃᑯᐊ 

ᓄᐊᓚᐅᕐᓗᒋᑦ ᑐᓂᒍᓐᓇᓂᐊᖅᑕᒃᑲ 

ᒪᓕᒐᓕᐅᖅᑎᐅᖃᑎᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓇᑦᓯᖅ.  
 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᕆᓵᑲᐃᓐᓇᑐᐃᓐᓇᕐᓗᖓ ᒪᒃᐱᒐᖓ 153-ᒥ, 

ᐊᐱᖅᑯᑎᒋᔪᓐᓇᖅᑕᕌ 153? ᖁᔭᓐᓇᒦᒃ.  
 

ᑕᕝᕙᓂ ᓯᕗᓪᓕᐅᖁᓯᒪᔭᔅᓯᓐᓂ ᓇᓗᓇᐃᖅᓯᓯᒪᒻᒪᑕ 

2021-22 ᓯᕗᓪᓕᐅᑎᓐᓂᐊᑦᑕᓯᓐᓂᒃ ᑲᔪᓯᓗᓯ 

ᐊᑐᓕᖅᑎᑦᑎᓗᓯ ᐃᓕᓐᓂᐊᕈᑎᔅᓴᐃᑦ 

ᓄᑖᕈᕆᐊᖅᑕᐅᓂᖏᓐᓂᒃ ᐊᒻᒪ 

ᐊᖏᓪᓕᒋᐊᖅᑕᐅᓗᑎᑦ ᐃᓄᐃᑦ ᐋᓐᓂᐊᓯᐅᖅᑏ 

ᐋᓐᓂᐊᖃᕐᓇᓐᖏᑦᑐᓕᕆᔩᑦ ᓄᓇᕗᓕᒫᒥ.  

(ᑐᓵᔨᑎᒎᕈᓐᓃᖅᑐᖅ) ᐃᓕᓐᓂᐊᑎᑦᑎᖃᑦᑕᕐᒪᑕ 

ᑖᒃᑯᐊ ᐋᓐᓂᐊᓇᓐᖏᑦᑐᓕᕆᔨᕐᔪᐊᒃᑯᑦ ᐃᓄᓐᓂᒃ 

ᐊᔪᕈᓐᓃᖅᓴᐃᓗᑎᑦ ᖁᕕᐊᓱᓪᓚᕆ ᑕᑯᔪᒥᓇᖅᐸᒻᒪᑦ 

ᓇᔭᓐᖑᐊᖑᖅᐸᓪᓕᐊᔪᑯᓘᑎᑦ, ᐃᒃᓯᕙᐅᑖᖅ. 

ᑕᐃᒃᑯᐊ ᒪᑭᒋᐊᖅᑕᒃᑯ ᑮᓇᐅᔭᒥᒃ ᐊᖏᔪᑲᓪᓚᒻᒥᒃ 

ᑎᒍᒥᐊᖅᑎᐅᒻᒪᑕ ᒪᑭᒋᐊᖅᑐᑦ ᑯᐊᐳᕇᓴᒃᑯᑦ ᐊᒻᒪᓗ 

ᑖᒃᑯᐊ ᐋᓐᓂᐊᕐᓇᓐᖏᑦᑐᓕᕆᔨᒃᑯᑦ. ᑮᓇᐅᔭᕐᒥ 

ᐊᖏᔪᑲᓪᓚᒻᒥᒃ ᐊᑐᖃᑦᑕᖅᓱᑎᑦ ᑮᓇᐅᔭᑭ 

ᐱᔾᔪᑕᐅᓪᓗᓂᓗ ᓇᓗᓇᓐᖏᑦᑐᖅ 

ᐊᒥᓱᒃᑲᓐᓂᐅᓇᔭᕋᓗᐊᖅᖢᑎᑦ 

ᓴᖅᑭᑎᒃᑲᓐᓂᑑᓪᓗᐊᖅᑕᖏᑦ ᑮᓇᐅᔭᖅ 

ᐱᔾᔪᑕᐅᕙᒻᒪᑦ. ᑕᐃᒃᑯᐊᖃᐃ ᒪᑭᒋᐊᖅᑕᒃᑯᓄᑦ 

ᑐᒃᓯᕋᓚᐅᖅᓯᒪᕙᑦ ᐅᕝᕙᓘᓐᓃᑦ Call letters? 

ᓴᖅᑭᑎᑦᑎᖃᑦᑕᕐᒪᑕ ᑖᒃᑯᐊ ᒪᑭᒋᐊᖅᑕᒃᑯᑦ 

ᑐᒃᓯᕋᕈᓐᓇᖅᑐᓯ ᐅᕙᓐᖓᑦ ᑮᓇᐅᔭᕐᒥ 

ᒪᑐᐃᖔᖅᑎᑦᑎᓕᖃᑦᑕᕐᒪᑕ. ᐆᒃᑐᖃᑦᑕᖅᐸᖅᑲᐃ 

ᑖᒃᑯᐊ ᐋᓐᓂᐊᓇᓐᖏᑦᑐᓕᕆᔨᕐᔪᐊᒃᑯᑦ ᐱᓕᕆᕕᖓ? 

ᖁᔭᓐᓇᒦᒃ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  
 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐃᓕᓐᓂᐊᑎᑦᑎᔪᒪᒐᓗᐊᕐᒪᑕᐃᓛᒃ ᐃᓄᓐᓂᒃ 

ᐋᓐᓂᐊᖅᑕᐃᓕᒪᔪᓕᕆᓂᐅᑉ ᐃᓗᐊᓂ 

ᐃᓅᖃᑎᑦᑎᓐᓄᑦ ᐃᑲᔪᖅᑕᐅᓗᓂ 

ᖁᕕᐊᓇᕐᓂᖅᓴᐅᓲᖑᒻᒪᑦ 

ᓱᓕᔪᖅᓴᕐᓂᖅᓴᐅᓲᖑᓪᓗᓂᓗ. ᐄ, 

ᕿᓄᐃᓵᖃᑦᑕᖅᑐᒍᑦ ᕿᓂᖃᑦᑕᖅᑐᒍᑦ ᑮᓇᐅᔭᓂᑦ 

ᐊᑐᐃᓐᓇᕈᖅᑕᐅᓯᒪᔪᓂᒃ ᐊᖏᖅᑕᐅᖤᑐᐊᕆᐊᔅᓴᖅ 

ᐃᓕᓐᓂᐊᖅᑎᒃᑲᓐᓂᕈᓐᓇᕐᓂᐊᕋᑦᑎᒍᑦ ᐃᓄᐃᑦ 

ᑕᒫᓂ ᐋᓐᓂᐊᖅᑕᐃᓕᒪᓂᕐᒧᑦ ᓴᓇᔪᓐᓇᖁᓪᓗᒋᑦ. 

ᐃᒃᓯᕙᐅᑖᖅ ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᓄᖓ 

ᑖᒃᑯᓂᖓᖃᐃ ᒪᑭᒋᐊᖅᑕᒃᑯᑦ ᑖᒃᑯᐊ ᑐᓐᖓᕕᒃᑯᑦ 

ᑎᒍᒥᐊᖅᑎᐅᒻᒪᑕ ᑖᔅᓱᒥᖓ ᑯᐊᐳᕇᓴᓐᒥ ᑮᓇᐅᔭᒥᒃ 

ᐊᖏᔪᐊᓗᒻᒥᒃ ᑎᒍᒥᐊᕐᒪᑕ ᐃᓄᓐᓄᑦ 

ᑐᕌᖓᔫᒐᓗᐊᓂᒃ ᐃᑲᔪᕆᐊᖃᕋᓗᐊᕋᔅᓯ 

ᑕᐅᑐᓐᓂᕈᔅᓯ. ᐋᓐᓂᐊᓇᓐᖏᑦᑐᓕᕆᔨᒃᑯᖅᑲᐃ 

ᑐᒃᓯᕋᖅᓯᒪᕙᑦ ᑖᒃᑯᓇᓐᖓᑦ ᒪᑭᒋᐊᖅᑕ 

ᑯᐊᐳᕇᓴᒃᑯᓐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᒃᑯᐊ ᑐᓐᖓᕕᒃᑯᑦ 

ᑮᓇᐅᔭᕐᒥᒃ ᐃᑲᔪᖅᑕᐅᓯᒪᔾᔪᑎᑦᑎᓐᓄᑦ ᑖᓐᓇ 

ᒪᑭᒋᐊᖅᑕ Rehabilitation Centre ᑕᐃᑰᓇ 

ᑮᓇᐅᔭᓂᑦᑕᐅᖃᑕᐅᓯᒪᔪᑦ ᐃᑲᔪᖃᑕᐅᓯᒪᓪᓗᑎᓪᓗ 

ᑕᒪᑐᒧᖓ. ᑖᓐᓇ ᐆᒃᑑᑎᒋᔪᓐᓇᖅᐸᕋ, ᐃᒃᓯᕙᐅᑖᖅ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊᓕ 

ᑖᒃᑯᓄᖓ ᐃᓕᓐᓂᐊᖅᑎᑕᐅᖃᑕ ᐱᓕᕆᓪᓗᑎᓪᓗ 

ᐃᓕᓐᓂᐊᖅᑎᑕᐅᓯᓐᓈᖅᑐᑎᑦ ᑮᓇᐅᔭᕐᓂ 

ᐊᑐᖃᑦᑕᕐᒪᑕ. ᑖᒃᑯᓄᖓ ᐃᑲᔪᖅᑕᐅᖃᑦᑕᖅᐱᓰ 

ᒪᑭᒋᐊᖅᑕᒃᑯ ᑯᐊᐳᕇᓴᒃᑯᖏᓐᓄᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᕝᕗᖓ 

ᑲᑎᒪᔨᐅᖃᑎᓐᓄᑦ ᐊᑐᐃᓐᓇᕈᖅᓯᔪᓐᓇᖅᑐᒍᑦ 

ᑮᓇᐅᔭᓂᑦᑕᐅᕐᕕᒋᖃᑦᑕᖅᑎᑦᑎᓐᓂᒃ 

ᓇᑭᓐᖔᓲᖑᒻᒪᑕ ᑕᒪᒃᑯᐊ ᐊᑑᑎᖃᑦᑎᐊᕋᔭᖅᑰᕐᒪᑕ 

ᑕᑯᒍᔅᓯᐅᒃ ᓇᑭᑦ ᑮᓇᐅᔭᓂᑦ ᐃᑲᔪᖅᑕᐅᓲᖑᒻᒪᖔᑦᑕ 

ᐊᔾᔨᒌᓐᖏᑦᑐᑦ ᑕᒪᒃᑯᓄᖓ 

ᐃᓕᓐᓂᐊᕐᓂᐅᖃᑦᑕᖅᑐᓄᑦ ᓄᓇᕗᒻᒥᐅᓄᑦ 

ᐋᓐᓂᐊᖅᑐᓕᕆᓂᐅᑉ ᒥᔅᓵᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᒐᖓᓂ 

H-4-ᒦᖅᑐᒍᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ. 

ᑲᑎᑦᑐᒋᑦ ᐊᐅᓚᒍᑎᔅᓴᐃᑦ ᐋᖅᑭᐅᒪᑎᑦᑎᒍᑎᔅᓴᑦ H-

5, ᒪᒥᐊᓇᖅ, ᕼ-5-ᒥᖔᖅ, ᕼ-5, 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑲᑎᑦᑐᒋᑦ 

ᐊᐅᓚᒍᑎᔅᓴᖏᑦ ᐋᖅᑭᐅᒪᑎᑦᑎᒍᑎᔅᓴᖏᑦ 

$25,045,000. ᐊᖏᖅᑭᐅᓯᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᒐᖓ 

ᕼ-6-ᒨᓕᕐᒥᒋᔅᓯ. ᐋᓐᓂᐊᖃᕐᓇᓐᖏᑦᑐᓕᕆᔨᒧᑦ 

ᐱᔨᑦᑎᕋᐅᑏᑦ. ᐊᐱᖅᑯᑎᔅᓴᖃᕐᕕᐅᕙᑦ? ᒥᔅ 

ᑕᐅᑐᓐᖏ.  

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᕐᕈᐃᓈᓐᓂᒃ ᐊᐱᖅᑯᑎᔅᓴᖃᖅᑐᖓ ᐃᓱᒪᓕᕆᓂᕐᒧᑦ 

ᐱᔨᑦᑎᕋᐅᑎᓂᒃ ᐱᔾᔪᑎᖃᖅᑐᑦ ᑖᒃᑯᐊᖏᓛᒃ 

ᐱᒍᒪᔪᕕᔾᔪᐊᕌᓗᒻᒪᑕ ᑭᓐᖒᒪᔭᕕᔾᔪᐊᕌᓗᒻᒪᑕ 

ᓄᓇᕗᒻᒥ. ᖃᓄᕐᓕ ᐱᓕᕆᖃᑎᖃᖅᐸᑉᐱᓯ 

ᓯᓚᑦᑐᓴᕐᕕᒻᒥ ᓄᓇᕗᒻᒥ ᓯᓚᑦᑐᓴᕐᕕᒻᒥ 

ᐃᖅᑲᓇᐃᔭᓕᖅᑎᑦᑎᒐᓱᐊᖅᑐᓯ ᐱᓕᒻᒪᒃᓴᐃᓪᓗᓯᓪᓗ 

ᓄᓇᕗᒻᒥᐅᓂᒃ ᐃᓱᒪᓕᕆᔨᐅᓂᕐᒧᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕕᑉᐳᑦ 

ᑕᑯᔪᒪᓂᐊᖅᐳᑦ ᓄᓇᕗᒻᒥᐅᑕᓂᒃ 

ᐃᖅᑲᓇᐃᔭᓕᖅᐸᓪᓕᐊᔪᓂᒃ ᐃᓅᓕᓴᐃᓂᐅᑉ 

ᐃᓗᐊᓂ 

ᐃᓱᒪᓕᕆᓂᖅ ᐃᓚᒋᔭᐅᖃᑕᐅᓪᓗᓂ. ᐊᒻᒪᓗ 

ᐅᖃᖃᑎᒋᖃᑦᑕᕐᒥᔭᕗᑦ ᐊᔾᔨᒌᓐᖏᑦᑐᑦ ᑕᒪᒃᑯᓂᖓ 

ᐱᓕᕆᔨᐅᖃᑦᑕᖅᑐᑦ ᐊᒻᒪᓗ 

ᖃᓄᖅᑑᕈᑎᒋᒃᑲᓐᓂᖅᖢᑎᒃᑯ ᓲᕐᓗ ᐃᓱᒪᓕᕆᓂᐅᑉ 

ᐃᓗᐊᓂ ᐃᖅᑲᓇᐃᔭᕋᔭᖅᑐᓂᒃ ᐊᒻᒪᓗ ᖃᓄᐃᑦᑐᑦ 

ᐊᑐᐃᓐᓇᐅᒪᖔᖅ ᐊᑐᖅᑕᐅᔪᓐᓇᕋᔭᖅᑐᑦ 

ᓄᓇᕗᒻᒥᐅᓄᑦ ᐃᓚᓕᐅᔾᔭᐅᓪᓗᓂ ᓯᓚᑦᑐᓴᕐᕕᒃᑯᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᑯᓱᒐᖅ. ᒥᔅ ᑕᐅᑐᓐᖏ.  

 

ᑕᐅᑐᓐᖏ (ᑐᓵᔨᑎᒍᑦ): ᐅᓇ ᑭᖑᓪᓕᖅᐹᕆᓕᕐᓗᒍ 

ᒥᓂᔅᑕᕆᔭᐅᔪᒧᑦ ᐊᐱᖅᑯᑎᒋᔪᒪᔭᕋ ᐊᒻᒪᓗ 

ᖁᔭᓐᓇᒦᒃ ᑭᐅᒐᕕᑦ. ᐃᓱᒪᓕᕆᓂᕐᒧᑦ ᐱᔨᑦᑎᕈᑎᓄᑦ 

ᖄᒃᑲᓐᓂᐊᒍᑦ ᐃᑲᔪᖅᓲᑎᔅᓴᒃᑲᓂᕐᓂᓪᓗ 

ᓴᖅᑭᑦᑎᓯᒪᓕᖅᐱᓰ ᓄᕙᓐᓇᕐᔪᐊᖅ ᑕᒪᓐᓇ 

ᓴᖅᑭᓚᐅᖅᑎᓪᓗᒍ? ᑖᓐᓇ ᑭᖑᓪᓕᖅᐹᕆᓕᖅᑕᕋ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᑕᐅᑐᓐᖏ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓱᒪᓕᕆᓂᕐᒧᑦ ᑐᕌᖓᔪᑦ 

ᐱᓕᕆᔩᑦ ᐅᓄᖅᓯᑎᒃᑲᓐᓂᓚᐅᖅᑕᕗᑦ ᓄᕙᔾᔪᐊᕐᓇᖅ 

ᐱᔾᔪᑎᒋᓪᓗᒍ ᐊᒻᒪᓗ ᒪᑯᐊ ᐃᑲᔪᖅᓱᑏᑦ ᑕᐃᒃᑯᐊᓗ 

ᑲᒪᒋᔭᐅᔭᕆᐊᓖᑦ ᓲᕐᓗ ᐃᓄᑑᔪᒃᑯᕕᒻᒦᑦᑐᑦ ᐊᒻᒪ 

ᐊᔾᔨᒌᓐᖏᑦᑐᑦ ᑕᒪᒃᑯᐊ ᐊᑐᖅᑕᐅᔭᕆᐊᓖᑦ 

ᐱᔾᔪᑎᒋᓪᓗᒋᑦ ᐃᑲᔫᑎᒃᓴᑲᓐᓂᕐᓂᒃ ᓴᖅᑭᑦᑎᓯᒪᔪᒍᑦ. 

ᐃᒻᒪᖃ ᒥᔅ ᐳᕋᐅᓐ ᐃᓚᖏᓐᓂᒃ 

ᐅᖃᐅᓯᖃᕈᓐᓇᖅᐳᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕋᐅᓐ.  

 

ᐳᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ ᑖᓐᓇ 

ᐊᐱᖅᑯᑎᒋᔭᓐᓂ. ᐃᓱᒪᓕᕆᓂᕐᒧᑦ ᐱᔨᑦᑎᕈᑏᑦ 

ᓄᓇᕗᒻᒥ ᐊᒻᒪᓗ ᑲᑎᑦᑕᕆᐊᖃᓕᖏᓐᓂᖅ 

ᐱᔾᔪᑎᒋᓪᓗᒍ ᑕᓕᕖᓴᒃᑯᑦ ᐃᓅᓯᓕᕆᕙᑦᑐᒍᑦ 

ᐃᓱᒪᓕᕆᕙᑦᑐᒍᓪᓗ ᑕᐃᒃᑯᐊ ᐃᑲᔪᖅᑕᐅᔪᒪᔪᑦ 

ᐃᑲᔪᖅᑕᐅᓯᒪᔪᓪᓗ ᐃᓅᓯᓕᕆᔭᐅᖃᑦᑕᖅᑐᑦ 

ᑕᓚᕖᓴᒃᑯᑦ ᐃᕐᖐᓐᓇᖅ ᑕᑯᔅᓴᐅᑲᐅᑎᒋᓪᓗᑎᑦ.  

 

ᐊᒻᒪᓗ ᑕᐃᒃᑯᐊ ᐃᓱᒪᓕᕆᔨᑕᖃᐅᕐᒥᔪᖅ 

ᐃᓄᓕᕆᔨᑕᖃᖅᖢᓂᓗ ᐃᓄᑑᔪᒃᑯᕕᓐᓂ ᖃᓪᓗᓈᑦ 

ᓄᓇᖓᓐᓂ ᐊᒻᒪᓗ ᑲᒪᑦᑎᐊᖅᑐᑦ. 

ᑕᐃᒃᑯᐊᖑᖤᕆᕗᑦ ᐊᒻᒪᓗ ᑲᑎᓐᖓᖃᑎᒋᔭᐅᓪᓗᑎᑦ 

ᑲᑎᓐᖓᖃᑕᐅᓪᓗᑎᑦ ᐃᑲᔪᖃᑦᑕᕐᒥᔪᒍᑦ.  

 

ᑕᐃᑲᓂᓗ ᐃᓄᑑᔪᒃᑯᕕᓐᓂ ᓲᕐᓗ 

ᑲᒪᒋᔭᐅᖏᓐᓇᕆᐊᓖᑦ ᖃᓪᓗᓈᑦ ᓄᓇᖓᓃᖔᖅᑐᑦ 

ᐅᑎᕌᖓᑕ ᐃᑲᔪᖅᑎᖃᑦᑕᕐᒥᔪᑦ. ᐃᓄᑑᔪᒃᑯᕕᓐᓃᑦᑐᑦ 

ᐃᓅᓯᓕᕆᔭᐅᖃᑦᑕᕐᒥᔪᑦ. ᐄ, ᐅᓄᖅᑐᕈᓘᔮᓗᓐᓂᒃ 

ᓴᖅᑭᑦᑎᓯᒪᔪᒍᑦ ᑕᒪᓐᓇ ᐱᔾᔪᑎᒋᓪᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐳᕋᐅᓐ. 

ᒥᔅᑕ ᒪᐃᓐ-ᒨᓚᐅᓐᖏᓂᓐᓂ ᐊᐱᕆᓵᕐᓂᐊᕋᒪ.  

 

ᑕᐃᓐᓇ ᒥᓂᔅᑕᕆᔭᐅᔪᖅ ᑭᖑᓪᓕᕐᒥ ᒐᕙᒪᓂ 

ᐃᑲᕐᕋᓂᒃ ᒥᑭᑦᑖᕐᓗᑎᑦ 

ᐃᖅᑲᓇᐃᔭᖅᑎᑦᑎᔪᒪᖃᑦᑕᓚᐅᖅᓯᒪᒻᒪᑕ 

ᐅᓐᓄᔅᓯᐅᖃᑦᑕᕐᓗᑎᓪᓗ. ᐅᓪᓗᒃᑯᑦ 

ᐅᐸᒍᓐᓇᓐᖏᑦᑐᑦ ᐅᓐᓄᒃᑯᑦ 

ᑕᐃᑯᓐᖓᖃᑦᑕᕈᓐᓇᓂᐊᕐᒪᑕ ᐊᒻᒪᓗ ᑕᐃᔅᓱᒪᓂ 

ᑲᑐᔾᔨᖃᑎᒌᖑᓚᐅᓐᖏᓐᓂᖏᓐᓂ ᑲᑐᔾᔨᖃᑎᒌᓂᒃ 

ᑕᒪᓐᓇ ᐅᖃᐅᓯᕆᔭᐅᓂᐊᓚᐅᖅᓯᒪᔪᖅ.  

 

ᖃᓄᖅ ᓱᓕ ᑕᒪᓐᓇ ᐃᓱᒪᒃᓴᖅᓯᐅᕈᑕᐅᕚ 

ᐅᕝᕙᓘᓐᓃᑦ 

ᐃᒃᓯᓐᓇᖅᑕᐅᓯᒪᓕᖅᐸ? ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓗᒥᒧᑦ ᑎᑭᒃᖢᒍ 

ᐅᖃᐅᓯᕆᔭᕗᑦ ᑭᓯᐊᓂ ᑕᐃᒃᑯᐊ ᑲᑐᔾᔨᖃᑎᒌᑦ 

ᐱᔾᔪᑎᒋᓪᓗᒋᑦ ᐊᖏᕈᑎᖏᓪᓗ 

ᓯᕗᒧᐊᑉᐸᓪᓕᐊᔾᔪᑎᒋᔪᓐᓇᐃᓕᐅᖅᑲᓯᒪᔭᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐊᓱᐃᓪᓛᒃ 

$11 ᒥᓕᐊᓐᑲᓴᑦᑎᐊᑦ ᐃᓱᒪᓕᕆᓂᕐᒧᑦ 

ᐅᐃᕆᓯᒪᓂᕐᒧᓪᓗ ᐊᑐᖅᑐᔅᓴᐃᑦ ᑕᒪᔾᔭᐅᒻᒪᑕ. ᐅᑯᐊ 

ᐊᑐᕈᒫᕐᓂᐊᖅᑐᑦ ᑕᑯᓪᓗᒋᑦ, ᒥᓂᔅᑕᕆᔭᐅᔪᖃᐃ 

ᓇᓗᓇᐃᔭᐃᔪᓐᓇᖅᐸ ᑖᒃᑯᐊ $10 ᒥᓕᐊᓐ 

ᓇᒧᓐᖓᐅᓂᐊᕐᒪᖔᖏᑦ ᖃᓄᐃᑦᑐᓂᓪᓗ 

ᐱᔨᑦᑎᕈᑎᓂᒃ ᓇᓂᓗ ᓴᖅᑭᑦᑎᓂᐊᕐᒪᖔᖅ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐊᑭᑦᑐᕆᐊᖃᕐᓂᖏᑦ ᐃᓱᒪᓕᕆᓂᕐᒧᑦ 

ᐅᐃᕆᓯᒪᓂᕐᒧᓪᓗ ᑳᓐᑐᕌᖑᒻᒪᑕ $5 ᒥᓕᐊᓐ 

ᕿᑭᖅᑕᓂ, ᑭᕙᓪᓕᖅ $3.6-ᒥᓕᓐᐊ, 

ᑳᓐᑐᕌᖑᒃᖤᖅᐳᖅ ᕿᑎᕐᒥᐅᑦ $2-ᒥᓕᐊᖑᓪᓗᑎᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᖁᔭᓐᓇᒦᖅᖢᒍᓗ ᑖᓐᓇ ᓇᓗᓇᐃᔭᐃᑲᐃᓐᓇᕐᒪᑦ 

ᓇᒧᓐᖓᐅᒻᒪᖔᖏᑦ. ᐅᓇᖃᐃ ᐊᐱᖅᑯᑎᒐ 

ᐋᖅᑭᒋᐊᕐᓗᒍ. ᖃᓄᐃᑦᑐᓂᒃ ᓄᑖᓂᒃ 

ᐃᓱᒪᓕᕆᓂᕐᒧᑦ ᐅᐃᕆᓯᒪᓂᕐᒧᓪᓗ ᐊᑐᖅᑐᔅᓴᓂᑦ 

ᓴᖅᑭᑦᑎᓂᐊᖅᐸᖅ ᖃᓄᕐᓗ ᓴᖅᑭᑕᐅᓂᐊᖅᐸᑦ 

ᓱᑯᑦᑎᐊᓃᓐᓂᐊᐸᓪᓗ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅ ᐳᕋᐅᓐ-ᖃᐃ 

ᑭᐅᑎᖔᕈᒃᑯ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕋᐅᓐ.  

 

ᐳᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ ᑖᓐᓇ 

ᐊᐱᖅᑯᑎᒋᔭᓐᓂ. ᐊᑭᑦᑐᕆᐊᖅᑐᑦ ᓄᓇᕗᑦ 

ᓯᓚᑖᓄᑦ ᐱᔨᑦᑎᕈᑎᓄᑦ ᐊᑐᖅᑕᐅᓂᐊᖅᑐᑦ ᓲᕐᓗ 

ᐅᐃᕆᓯᒪᓪᓚᕆᑦᑐᑦ ᐃᓱᒪᒃᑯᓪᓗ 

ᐃᑲᔪᖅᑕᐅᔭᕆᐊᖃᓪᓚᕆᑦᑐᑦ 

ᐅᓄᖅᓯᑲᓐᓂᕐᓂᖏᓐᓄᑦ. ᐅᓄᑲᓪᓚᑦᑐᑦ 

ᑕᕝᕗᖓᖔᖅ ᑕᐅᓄᖓᖔᖅ ᐃᓕᔭᐅᓂᐊᖅᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐋᖁᐊᖅ.  

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᖅᑲᕐᐸᓪᓕᐊᔪᒪᓕᖅᖢᖓ ᐅᓄᕐᓂᕗᑦ 

ᓈᒻᒪᑐᐃᓐᓇᑦᑎᐊᕐᒪᑦ. ᓄᖅᑲᐸᓪᓕᐊᔪᒪᓕᖅᐳᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᖁᔨᕗᖔᖅᑕᖃᕐᒪᑦ ᓄᖅᑲᐸᓪᓕᐊᔪᒪᓕᖅᑐᑦ. 

ᐊᖏᖅᑐᑦ? ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ ᑲᔪᓯᕗᖅ. 

ᓇᖏᖅᓯᓂᐊᓕᕋᒪ ᓄᖅᑲᕐᐸᓪᓕᐊᓂᐊᓕᕋᑦᑕ. 

ᐃᖅᓱᒃᑏ, ᐅᑯᐊ ᐊᓂᑎᑲᐃᓐᓇᒃᑭᑦ.  

 

ᐅᖃᖅᑎᐅᑉ ᑐᓪᓕᐊ (ᕋᒻᐴᑦ)(ᑐᓵᔨᑎᒍᑦ): 

ᐅᓐᓄᓴᒃᑯᑦ. ᐅᖃᖅᑎ ᐊᑐᐃᓐᓇᐅᓐᖏᒻᒪᑦ ᑕᕝᕗᖓ 

ᖃᑦᓯᒥᓂᑯᓗᒃ ᐃᓂᖓ ᐊᑐᑲᐃᓐᓇᕐᓂᐊᕋᒃᑯ.  

 

ᑲᑎᒪᔨᔾᔪᑎᒃᓴᖅ 21. ᑲᑎᒪᑐᐃᓐᓇᓚᐅᖅᑎᓪᓗᒋᑦ 

ᐅᓂᒃᑳᖅ. ᒥᔅᑕ ᐋᖁᐊᖅ.  

 

 

 

 

 

 

 



ᕿᑎᖅᑰ, ᕕᕝᕗᐊᕆ 25, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑲᑎᒪᔨᕋᓛᖁᑎᑎᑦ ᐃᓱᒪᔅᓴᖅᓯᐅᕈᑎᖃᖅᑲᐅᔪᑦ 

ᒪᓕᒐᒃᓴᖅ 59-ᒥ ᐊᒻᒪᓗ 

ᓄᖅᑲᖅᐸᓪᓕᐊᔪᒪᓕᖅᖢᑎᒃ. ᐅᖃᖅᑏ, 

ᐱᒋᐊᖅᑎᑦᑎᕗᖓ ᑖᓐᓇ ᑲᑎᒪᑐᐃᓐᓇᕐᓂᖅ 

ᐊᖏᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐋᖁᐊᖅ. ᐱᖁᔨᕗᖔᖅᑕᖃᕐᒪᑦ 

ᓄᖅᑲᐸᓪᓕᐊᔪᒪᓕᖅᑐᖅ. ᐊᐃᑉᐲᔨ? ᒥᓂᔅᑕ  

ᓱᒐᖅ. ᖁᔭᓐᓇᒦᒃ. ᐱᒋᐊᖅᑎᑕᐅᔪᖅ ᓈᒻᒪᒻᒪᑦ. 

ᓈᒻᒪᒃᓴᖅᑐᑦ. ᓈᒻᒪᒃᓴᓐᖏᑦᑐᑦ. ᐱᒋᐊᖅᑎᑕᐅᔪᖅ 

ᑲᔪᓯᕗᖅ. 

 

ᑲᑎᒪᔾᔪᑎᒃᓴᖅ 22. ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᐱᑕᖃᓐᖏᒻᒪᑦ, 

ᑲᑎᒪᔾᔪᑎᒃᓴᖅ 23. ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): . . . 

(ᑐᓴᖅᓴᐅᓐᖏᑦᑐᖅ). . . ᑲᑎᒪᔾᔪᑎᒃᓯᐃᑦ ᕕᕝᕗᐊᕆ 

26-ᒧᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐅᔭᖅᑑᑎᒃᓴᓄᑦ 

ᐅᖃᐅᓯᒃᓴᒧᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

13. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

 ᐱᒋᐊᖅᑎᑕᖅ 103 - 5(2) 

 ᐱᒋᐊᖅᑎᑕᖅ 104 - 5(2) 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 59 

 ᒪᓕᒐᒃᓴᖅ 60 

 ᒪᓕᒐᒃᓴᖅ 61 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ, 

ᑎᑎᕋᖅᑎ. ᑖᓐᓇ ᑲᑎᒪᓂᖅᐳᑦ 

ᓄᖅᑲᖓᑲᐃᓐᓇᕐᓂᐊᓕᕐᒥᔪᖅ 

ᐅᓪᓗᑐᐃᓐᓇᕈᕋᓱᓐᓂᖓᓂ, ᕕᕝᕗᐊᕆ 26, 9-ᒥ 

ᐅᓪᓛᒃᑯᑦ. 

 

ᐃᖅᓱᖅᑏ. 

 

>>ᑲᑎᒪᓂᖅ ᓄᖅᑲᖅᑐᖅ 17:31ᒧᐊᖅᑎᓪᓗ



 

 

 


